
ᐃᓐᓄ ᐊᓪᓚᐃᑦ, ᓄᓇᑦᓯᐊᕗᑦ ᒐᕙᒪᖏᑦ, ᑎᑦᓱ ᐊᓪᓚᐃᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᖢᑦᓯᐅᓪ 
ᑭ’ᐃ ᑎᐊᓇᐃ ᐊᓪᓚᖏᑦ, ᐊᒻᒪᓗ ᑲᓇᑕᒥ ᒐᕙᒪᖏᑦ. ᐊᓯᖏᑦ ᐃᑯᒻᒪᒃᓴᐃᔩᑦ ᖃᐅᔨᓴᖅᑎᖏᑦ ᐊᒻᒪᓗ 
ᓄᓇᙳᐊᓕᐅᖅᑏᑦ ᐃᖅᑲᓇᐃᔭᖅᑎᖏᑦ ᐃᑲᔪᓚᐅᖅᑐᑦ ᑖᔅᓱᒧᖓ ᐅᓂᒃᑳᕐᒧᑦ ᐱᖃᓯᐅᔾᔨᕗᑦ ᓄᑦ ᑭᑦᓯᖕ 
ᐊᒻᒪᓗ ᔨᐊᓯᑲ ᕼᐊᒃ ᕼᐃᐊᑉᕘᓐ. ᐅᓂᒃᑳᓕᐅᓚᐅᖅᑐᑦ ᐊᖅᑯᓯᐅᕆᔩᑦ ᐊᒻᒪᓗ ᑐᑭᒧᐊᑦᑎᑕᐅᓪᓗᑎᑦ ᓯᑏᕝ 

ᑲᑐᔾᔨᖃᑎᒌᖏᖕᓃᙶᖅᑐᓂ. ᖁᔭᓐᓇᒦᖅᑕᕗᑦ ᒥᐊᕆ ᑑᓐᑉᓰᑦ ᒍᐊᑕᓐ ᐊᒻᒪᓗ ᕕᐊᑎ ᒧᐊᕐ ᑐᙵᕕᖓᓂᒃ 
ᐃᑲᔪᓚᐅᕐᓂᖏᖕᓄᒃ ᑲᑎᒪᓂᕐᒥᒃ ᑲᑎᒪᔾᔪᑎᓂᑦ ᑎᑎᖅᑭᕆᔨᐅᓪᓗᑎᑦ.

ᐅᓂᒃᑳᕐᒥ ᐃᒃᑯᐊ ᑕᐅᑦᑐᒋᕙᐃᑦ ᐊᒻᒪᓗ ᐃᓱᒪᒋᕙᖏᑦ ᑎᑎᕋᖅᑎᐅᔪᑐᐊᑉ, ᐊᒻᒪᓗ ᑕᐃᒃᑯᐊᖑᙱᑦᑐᖅ 

ᑐᑭᓯᑎᑦᑎᒋᐊᙵᐅᑎᖏᑦ
ᐸᐸᑦᑎᓂᕐᒧᑦ ᐊᖏᕈᑏᑦ ᓄᑖᕐᒥᒃ ᐱᕕᖃᖅᑎᑦᑎᓯᒪᓕᕐᒪᑕ ᓄᓇᖃᖅᑳᖅᓯᒪᔪᑦ ᓄᓇᓕᖏᖕᓄᑦ 
ᐊᖏᕈᑎᓕᐅᕐᓗᑎᑦ ᐃᑲᔪᖅᑐᐃᓂᖃᐅᖅᑐᓂᑦ ᐸᐸᑕᐅᖁᖅᑳᖅᑕᒥᓂᒃ ᐊᒻᒪᓗ ᓄᓇᖁᑎᖏᖕᓂᑦ 
ᐊᑐᐃᓐᓇᕈᓐᓇᖁᓪᓗᒋᑦ. ᐊᒥᓱᑦ ᐊᑐᖅᑕᐅᖃᑦᑕᓲᑦ ᐊᑦᑐᖅᑕᐅᓂᖏᖕᓄᑦ ᐃᑲᔫᓯᐊᖅᑖᕐᓂᖏᓐᓄᓪᓗ 
ᐊᖏᕈᑏᑦ ᐅᓪᓗᒥᒧᑦ ᑐᕌᖓᔪᑦ ᓄᓇᒦᙶᖅᑐᓂᑦ ᐲᔭᐃᕙᑦᑐᓄᑦ, ᑐᕌᖓᓗᐊᓲᖑᓪᓗᑎᓪᓗ 
ᐅᔭᕋᓐᓂᐊᓂᕐᒧᑦ ᐊᒻᒪᓗ ᐅᖅᓱᐊᓗᓐᓂᐊᕈᑎᒋᔭᐅᓲᓄᑦ ᐊᒻᒪᓗ ᒑᓯᓐᓂᐊᖅᑎᐅᔪᓄᓪᓗ, ᐊᒻᒪᓗ 
ᑎᑎᖃᖅᑕᐅᓯᒪᔪᑦ ᐊᒻᒪᓗ ᑐᑭᒧᐊᕈᑏᑦ ᐅᖃᐅᓯᖃᓗᐊᓲᑦ ᑕᒪᒃᑯᓄᖓ ᐅᔭᕋᓐᓂᐊᐸᑦᑐᓄᑦ. 
ᐃᖅᑲᓇᐃᔭᖃᑎᒌᖁᔭᐅᓯᒪᕘᒃ ᐊᖅᑯᓯᐅᕆᔩᑦ ᐊᒻᒪᓗ ᐃᑯᒻᒪᒃᓴᐃᔩᑦ ᑎᒥᖓ ᐅᐸᓗᖓᐃᔭᖅᑕᐅᖁᓪᓗᒍ 
ᖃᐅᔨᓴᕐᓗᑎᑦ ᐱᐅᓛᓂᑦ ᐃᓕᖅᑯᓯᕆᔭᐅᓲᓂᑦ ᑐᕌᖓᔪᑦ ᓄᓇᖃᖅᑳᖅᓯᒪᔪᑦ ᐊᖏᖃᑎᒌᒍᑎᒋᓯᒪᔭᖏᑦ 
ᐸᐸᑦᑎᒍᑕᐅᓕᖅᓯᒪᔪᑦ ᓄᓇᖁᑎᖏᑦ ᑲᓇᑕᒥ.

ᑖᓐᓇ ᐅᓂᒃᑳᖅ ᓇᓗᓇᐃᔭᐃᓯᒪᔪᖃᐅᖅᐳᖅ ᑐᑭᓯᒋᐊᕈᑎᓂᑦ ᐸᑦᑎᓂᕐᒧᑦ ᐊᖏᕈᑎᓂᑦ 
ᐃᑲᔪᖅᑐᖅᑕᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᑦ, ᐊᓪᓚᐃᑦ ᑲᑎᒪᔨᒻᒪᕆᖏᑦ, ᓄᓇᓖᑦ, 
ᐊᒻᒪᓗ ᑲᑐᔾᔨᖃᑎᒌᖑᔪᑦ ᐋᔩᕋᖃᑎᓖᑦ, ᐊᑐᓕᖅᑎᑦᑎᔪᑦ, ᖃᐅᔨᓴᖅᑐᑦ, ᐋᔩᕋᖃᑎᖃᒃᑲᓐᓂᖅᑐᑦ, 
ᐅᕝᕙᓘᓐᓃᑦ ᐃᓕᑉᐹᓪᓕᕋᓱᐊᖅᑐᑦ ᑕᒪᒃᑯᓂᖓ ᖃᓄᐃᑦᑑᓂᖏᖕᓂᑦ ᐸᐸᑦᑎᓂᕐᒧᑦ ᐊᖏᕈᑎᓂᒃ. 
ᐱᓕᕆᐊᕆᓗᐊᖅᑕᕗᓪᓕ ᓇᓗᓇᐃᖅᓯᓇᓱᐊᖅᑐᑕ ᐱᐅᓛᕐᓂᑦ ᐃᓕᖅᑯᓯᕆᔭᐅᓲᓂᑦ ᐸᐸᑦᑎᓂᕐᒨᖓᔪᑦ 
ᐃᓄᐃᑦ ᐊᑦᑐᖅᑕᐅᓂᖏᖕᓄᑦ ᐊᒻᒪᓗ ᐃᑲᔫᓯᐊᖅᑖᕐᓂᖏᖕᓄᑦ ᐊᖏᕈᑏᑦ. ᐊᒥᓱᑦ ᖃᐅᔨᔭᐅᓯᒪᔪᑦ 
ᐊᒻᒪᓗ ᐱᔾᔪᑕᐅᓪᓗᐊᖅᑐᑦ ᐅᖃᐅᑕᐅᓯᒪᔪᑦ ᑐᕌᖓᒻᒪᑕ ᓄᓇᖃᖅᑳᖅᓯᒪᔪᑦ ᐃᓄᖏᖕᓄᑦ ᐋᔩᕋᖃᑎᓖᑦ 
ᐸᐸᑦᑎᓂᕐᒧᑦ ᐊᖏᕈᑎᓂᑦ ᐊᓯᖏᖕᓂ ᒐᕙᒪᖃᕐᕕᐅᔪᓂᑦ ᐊᒻᒪᓗ ᐊᔾᔨᒌᙱᑦᑐᒡᒍᑕᓂᑦ.

ᑕᒪᓐᓇ ᖃᐅᔨᓴᕐᓂᐅᔪᖅ ᐅᖃᐅᓯᖃᓪᓗᐊᖅᑐᖅ ᐅᑯᓂᖓ ᑲᒪᒋᔭᐅᓗᐊᖅᑐᓂᑦ:

 ■ ᐃᓗᓕᖏᑦ ᓄᓇᖃᖅᑳᖅᓯᒪᔪᑦ ᐸᐸᑦᑎᓂᕐᒧᑦ ᐊᖏᕈᑎᖏᑦ  —  ᐱᖃᓯᐅᔾᔨᔪᑦ 
ᐊᕕᑦᑐᖅᑕᐅᓯᒪᓂᖏᑦ ᑕᒪᐃᓐᓄᑦ ᐋᖅᑭᓱᖅᓯᒪᐅᕐᓂᖏᑦ ᐅᓪᓗᒥᐅᔪᖅ ᓄᓇᖃᖅᑳᖅᓯᒪᔪᑦ 
ᐸᐸᑦᑎᓂᕐᒧ ᑦ  ᐊᖏᕈᑎᒥᒃ ,  ᑕᒪᐃᓐᓅᖓᔪᓪᓗ ᐊᐅᓚᓂᕆᓲᖏᑦ ,  ᐊ ᒻᒪᓗ 
ᑮᓇᐅᔭᖃᖅᑎᑕᐅᔾᔪᑎᖏᑦ;

 ■ ᐋᔩᕋᖃᑎᖃᕐᓂᖅ ᓴᙱᔪᒥᒃ ᐸᐸᑦᑎᓂᕐᒧᑦ ᐊᖏᕈᑎᒥᒃ  —  ᐅᖃᐅᓯᖃᖅᑐᑦ 
ᐊᒃᓱᕈᕈᑎᕆᓲᖏᖕᓂᑦ ᐊᒻᒪᓗ ᖃᓄᖅᑑᕈᑎᐅᔪᓂᑦ ᐋᔩᕋᖃᑎᒌᖕᓂᕐᒧᑦ ᐊᐅᓚᓂᖏᖕᓂᑦ, 
ᓲᕐᓗᒃ ᓴᙱᓂᖃᕐᓂᖏᑦ ᐊᔭᐅᕆᔪᓐᓇᕐᓗᓂ, ᐱᓕᕆᖃᑎᖃᖅᐸᓪᓕᐊᓕᕐᓗᓂ, ᐊᒻᒪᓗ 
ᓴᙵᑦᑎᑕᐅᓗᑎᑦ ᐊᖏᕈᑏᑦ ᓯᓚᑖᓃᑦᑐᓄᑦ ᐱᓕᕆᖃᑎᒋᓲᖏᑎᒍᑦ;

 ■ ᑕᒻᒪᕈᑎᒥᓃᑦ ᐃᓕᑉᐹᓪᓕᕈᑎᒋᔭᐅᓯᒪᓂᖏᑦ ᐊᑐᓕᖅᑎᑦᑎᓇᓱᐊᖅᑎᓪᓗᒋᑦ  —  ᐃᑲᔫᑏᑦ 
ᑲᔪᓯᓂᖃᑦᑎᐊᖅᑐᑎᒍᑦ ᐊᖏᕈᑎ ᐊᑐᓕᖅᑎᑕᐅᓂᐊᕋᒥᒃ, ᐱᖃᓯᐅᑎᓪᓗᒋᑦ ᐆᑦᑑᑎᖃᐅᕐᓗᑎᑦ 
ᓴᖅᑭᖃᑦᑕᓪᓗᐊᖅᑐᒥᓃᑦ ᑕᒪᒃᑯᓂᖓ ᐊᑐᓕᖅᑎᑕᐅᑦᑎᐊᕈᑎᒥᓂᒋᔭᖏᖕᓄᑦ; ᐊᒻᒪᓗ 

 ■ ᓯᕗᒧᐊᓐᓂᖅ — ᕿᒥᕐᕈᓪᓗᒍ ᓯᕗᓂᒃᓴᒥ ᐸᐸᑦᑎᓂᕐᒧᑦ ᐊᖏᕈᑎᐅᒐᔭᖅᑐᑦ, ᑕᒪᐃᓐᓂ 
ᐊᒃᓱᕈᕈᑎᒋᔭᐅᔪᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᒐᕙᒪᐃᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ 
ᐊᓂᒎᑎᖃᕈᓐᓇᕈᑎᒋᔪᓐᓇᖅᑕᖏᑦ ᖃᓄᐃᓕᐅᕐᓗᑎᑦ ᑕᒪᒃᑯᓄᖓ ᐊᒃᓱᕈᕈᑎᐅᔪᓄᑦ 
ᓴᐳᔾᔭᐅᖁᓪᓗᒋᑦ ᓄᓇᑐᖃᖏᑦ, ᐅᓂᒃᑳᖏᑦ, ᐊᒻᒪᓗ ᐃᓅᓯᖏᑦ.



ᖃᐅᔨᓴᕈᓯᖏᑦ
ᑐᑭᓯᒋᐊᕈᑏᑦ ᑕᒡᕙᓂ ᐅᖃᐅᑕᐅᔪᑦ ᐅᓂᒃᑳᕐᒥᒃ ᐱᔭᐅᓚᐅᖅᐳᑦ ᓂᕈᐊᕋᒃᓴᑦᑎᓐᓂᒃ ᐊᑐᖅᑕᐅᖃᑦᑕᖅᑐᓂᑦ 
ᓄᓇᖃᖅᑳᖅᓯᒪᔪᑦ ᐸᐸᑦᑎᓂᖏᖕᓄᑦ ᐊᖏᕈᑎᓂᑦ ᐊᒻᒪᓗ ᑐᑭᓯᒋᐊᕈᑏᑦ ᓄᐊᑕᐅᓯᒪᔪᑦ ᐊᐱᖅᓱᖅᑎᓪᓗᑕ ᑭᒡᒐᖅᑐᐃᔨᓂᑦ 
ᐃᓚᐅᖃᑕᐅᔪᒥᓂᕐᓂᒃ ᑕᒪᒃᑯᓄᖓ ᐊᖏᕈᑎᓕᐅᖅᑐᑎᑦ, ᐱᖃᓯᐅᑎᓪᓗᒋᑦ ᑕᒪᒃᑮᓐᓂᒃ ᓄᓇᖃᖅᑳᖅᓯᒪᔪᑦ ᒐᕙᒪᖏᖕᓂᑦ/
ᑲᑐᔾᔨᖃᑎᒌᖏᖕᓂᑦ ᐊᒻᒪᓗ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᑭᒡᒐᖅᑐᐃᓪᓗᑎᑦ ᒐᕙᒪᐅᔪᓂᑦ. ᑕᒪᐃᓐᓂ ᐊᖏᕈᑏᑦ ᐅᖃᐅᑕᐅᔪᑦ 
ᑕᕙᓂ ᐅᓂᒃᑳᕐᒥ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᒪᖕᒪᑕ ᑎᑎᖅᑲᐅᔪᑦ.

ᑲᑎᒪᓂᖃᓚᐅᖅᑐᑦ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖃᓗᖕᓂ ᕖᕝᕗᐊᕆ 2020-ᐅᑎᓪᓗᒍ ᐃᑲᔪᖅᑐᐃᓚᐅᖅᐳᑦ 
ᕿᒥᕐᕈᓇᒃᑕᐅᓂᖏᑦ ᐊᒻᒪᓗ ᐊᖏᓪᓕᒋᐊᖅᑎᑦᑎᓂᖃᓕᖅᑐᓂ ᖃᐅᔨᔭᐅᒋᐊᙵᕈᑎᓂᑦ ᐅᓂᒃᑳᕐᒥᒃ.

ᓇᐃᑦᑐᑦ ᑎᑎᖅᑐᖅᓯᒪᔪᑦ ᐊᖏᕈᑏᑦ ᐊᒻᒪᓗ ᐊᖏᖃᑎᒌᑦᑐᒥᓃᑦ ᑎᑎᕋᖅᑕᐅᓯᒪᕗᑦ ᑭᑉᐹᕆᒃᑐᖅ 1-ᒥ, ᐃᓚᒋᐊᕈᑎᖏᑦ 
ᐊᖏᕈᑏᑦ ᓇᓗᓇᐃᔭᖅᓯᒪᐅᖅᑐᑦ ᑕᐃᑲᓃᑎᑕᐅᓪᓗᑎᑦ ᐅᐃᒍᖓ ᐃ−ᒥ. ᐊᔾᔨᙳᐊᖅ 1 ᓇᓗᓇᐃᔭᐃᓯᒪᕗᖅ 
ᓱᑯᑦᑎᐊᓃᓐᓂᖏᑦ ᑕᒪᒃᑯᐊ ᐊᖏᕈᑎᓕᐊᕆᔭᐅᓯᒪᓂᑯᑦ.

ᑭᑉᐹᕆᒃᑐᖅ 1. ᑕᒪᐃᓐᓅᖓᔪᑦ ᓇᓗᓇᐃᔭᖅᓯᒪᓂᖏᑦ ᓄᓇᖃᖅᑳᖅᓯᒪᔪᑦ ᐸᐸᑦᑎᓂᖏᖕᓄᑦ ᐊᖏᕈᑏᑦ ᕿᒥᕐᕈᔭᐅᓯᒪᔪᑦ

ᐊᖏᖃᑎᒌᑦᑐᒥᓃᑦ ᐊᑐᓕᖅᑎᑕᐅᓂᖓ ᐃᓕᓴᕆᔭᐅᓯᒪᓂᖓ

ᓛᕙᑐᐊᕆ ᐃᓄᐃᑦ ᒥᕐᖑᐃᓯᕐᕕᖏᑦ ᐊᑦᑐᖅᑕᐅᓂᖏᖕᓄᑦ ᐃᑲᔫᓯᐊᖅᑖᕐᓂᖏᓐᓄᓪᓗ ᐊᖏᕈᑎ 
ᑑᕐᖓᐃᑦ ᖃᖅᑲᖏᓐᓄᑦ ᑲᓇᑕᒥ ᒥᕐᖑᐃᓯᕐᕕᒃ

ᓛᕙᑐᐊᕆ ᐃᓄᐃᑦ ᑲᑐᔾᔨᖃᑎᒌᖏᑦ; 
ᑲᓇᑕᒥ ᒐᕙᒪᖏᑦ

ᔮᓐᓄᐊᕆ 2005 ᑲᓇᑕᒥ ᒥᕐᖑᐃᓯᕐᕕᒃ

ᒐᐄ ᕼᐋᓐᔅ ᐃᒪᓕᕆᓂᕐᒧᑦ ᐊᖏᕈᑎ

ᕼᐊᐃᑕ ᐊᓪᓚᐃᑦ ᓄᓇᖓ; ᑲᓇᑕᒥ ᒐᕙᒪᒃᑯᑦ ᔮᓐᓄᐊᕆ 2010
ᑲᓇᑕᒥ ᐃᒪᕐᒥ ᐸᐸᑦᑎᕕᒃ ᓴᓂᕐᕙᖅᑕᐅᓯᒪᓂᖓ

ᐃᓐᓄ ᐊᓪᓚᐃᑦ ᒥᕐᖑᐃᓯᕐᕕᖓ ᐊᑦᑐᖅᑕᐅᓂᖏᖕᓄᑦ ᐃᑲᔫᓯᐊᖅᑖᕐᓂᖏᓐᓄᓪᓗ ᐊᖏᕈᑎ ᐅᕗᖓ 
ᐊᑲᒥ−ᒥᐊᐱᔅᒃᐅ−ᖃᖅᑲᕐᔪᐊᖅ−ᒥᐊᓕ ᖃᖅᑲᖏᑦ ᑲᓇᑕᒥ ᒥᕐᖑᐃᓯᕐᕕᒃ

ᐃᓐᓄ ᐊᓪᓚᐃᑦ; ᑲᓇᑕᒥ ᒐᕙᒪᖏᑦ ᔪᓚᐃ 2015 ᑲᓇᑕᒥ ᒥᕐᖑᐃᓯᕐᕕᒃ

ᐊᖏᕈᑎ ᐋᖅᑭᒃᑕᐅᓂᖓᓄᑦ ᐃᑎᔨ

ᑎᑦᓱ ᐊᓪᓚᐃᑦ ᓄᓇᖓ; 
ᑲᓇᑕᒥ ᒐᕙᒪᒃᑯᑦ

ᐊᒃᑑᕝᕙ 2018 ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓯᒪᔪᖅ ᐊᒻᒪᓗ ᐸᐸᑦᑎᕕᒃ; 
ᑲᓇᑕᒥ ᐆᒪᔪᖃᕐᕕᒃ ᓴᓂᕐᕙᖅᑕᐅᓯᒪᔪᖅ (ᑐᒃᓯᕌᕆᔭᖅ)

ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᓕᕆᓂᕐᒧᑦ ᐸᐸᑕᐅᕝᕕᖓ ᐃᓄᐃᑦ 
ᐊᑦᑐᖅᑕᐅᓂᖏᖕᓄᑦ ᐊᒻᒪᓗ ᐃᑲᔫᓯᐊᖅᑖᕆᐊᖃᕐᓂᖏᖕᓄᑦ ᐊᖏᕈᑎ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ; 
ᑲᓇᑕᒥ ᒐᕙᒪᒃᑯᑦ

ᐋᒡᒌᓯ 2019 ᑲᓇᑕᒥ ᐃᒪᓕᕆᓂᕐᒧᑦ ᐸᐸᑕᐅᕝᕕᖓ

ᐊᖏᕈᑎ ᐋᖅᑭᒃᓯᓂᐊᕐᓂᕐᒧᑦ ᑕᐃᑎᐊᓇᐃ ᓂᐊᓇᐃ ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᕝᕕᖓ ᐊᒻᒪᓗ ᑲᓇᑕᒥ ᒥᕐᖑᐃᓯᕐᕕᒃ

ᖢᑦᓯᐅᓪ ᑭ’ᐃ ᑎᐊᓇᐃ ᐊᓪᓚᐃᑦ ᓄᓇᖓ; 
ᑲᓇᑕᒥ ᒐᕙᒪᖏᑦ (ᒥᕐᖑᐃᓯᕐᕕᓕᕆᔨᒃᑯᑦ 
ᑲᓇᑕᒥ ᑎᒥᖓ) ᐋᒡᒌᓯ 2019

ᑲᓇᑕᒥ ᐆᒪᔪᕐᓄᑦ ᓴᐳᔾᔭᐅᓯᒪᔪᖅ (ᑐᒃᓯᕌᕆᔭᐅᔪᖅ)
ᑲᓇᑕᒥ ᒥᕐᖑᐃᓯᕐᕕᒃ, ᓄᓇᖃᖅᑳᖅᓯᒪᔪᓄᑦ 
ᐸᐸᑦᑎᕕᖓ, ᓄᓇᐃᑦ ᓴᐳᔾᔭᐅᓯᒪᓂᖏᑦ; ᑲᓇᑕᒥ 
ᐆᒪᔪᕐᓄᑦ ᓴᐳᔾᔭᐅᓯᒪᔪᖅ (ᑐᒃᓯᕌᕆᔭᐅᔪᖅ)

ᐊᔾᔨᙳᐊᖅ 1: ᓱᑯᑦᑎᐊᓃᓐᓂᖏᑦ ᓄᓇᖃᖅᑳᖅᓯᒪᔪᑦ ᐸᐸᑦᑎᓂᖏᖕᓄᑦ ᐊᖏᕈᑏᑦ ᕿᒥᕐᕈᔭᐅᓯᒪᔪᑦ 

2
ᐃᑎᔨ ᓴᐳᔾᔭᐅᓯᒪᓂᖓ ᓄᓇᑦᓯᐊᖅ

3
ᑕᐃᑎᐊᓇᐃ ᓂᐊᓇᐃ ᓄᓇᖃᖅᑳᖅᓯᒪᔪᓄᑦ 
ᓴᐳᔾᔭᐅᓯᒪᕝᕕᖓ ᐊᒻᒪᓗ ᑲᓇᑕᒥ 
ᒥᕐᖑᐃᓯᕐᕕᒃ ᓄᓇᑦᓯᐊᖅ

4
ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᖅ ᐸᐸᑕᐅᓯᒪᕕᖓ ᓄᓇᕗᑦ

5
ᑑᕐᖓᐃᑦ ᖃᖅᑲᖏᑦ ᑲᓇᑕᒥ ᒥᕐᖑᐃᓯᕐᕕᒃ 
ᓂᐅᕙᐅᓐᓛᓐ & ᓛᕙᑐᐊᕆ

6
ᐊᑲᒥ−ᐅᐊᐱᔅᒃᐅ−ᖃᖅᑲᕐᔪᐊᖅ−ᒥᓕ 
ᖃᖅᑲᐃᑦ ᑲᓇᑕᒥ ᒥᕐᖑᐃᓯᕐᕕᒃ 
ᓂᐅᕙᐅᓐᓛᓐ & ᓛᕙᑐᐊᕆ

ᐅᑯᐊ ᓄᐊᑦᑎᕙᓪᓕᐊᒍᑎᒋᔭᒥᓃᑦ ᑐᑭᓯᒋᐊᕈᑎᐅᔪᓂᑦ ᐊᒻᒪᓗ ᖃᐅᔨᓴᖅᑕᒥᓂᐅᓪᓗᑎᑦ ᑖᔅᓱᒧᖓ ᐅᓂᒃᑳᓕᐊᕆᔭᐅᓯᒪᔪᒧᑦ:

 ■ ᕿᒥᕐᕈᔭᐅᓂᖏᑦ ᓄᓇᖃᖅᑳᖅᓯᒪᔪᑦ ᐸᐸᑦᑎᓂᖏᖕᓄᑦ ᐊᖏᕈᑏᑦ ᕿᒥᕐᕈᔭᐅᓂᖏᑦ: ᓄᓇᖃᖅᑳᖅᓯᒪᔪᑦ ᐸᐸᑦᑎᓂᖏᖕᓄᑦ 
ᐊᖏᕈᑏᑦ ᓂᕈᐊᖅᑕᐅᓚᐅᖅᓯᒪᕗᑦ ᐊᖅᑯᓯᐅᕆᔨᒃᑯᓐᓄᑦ ᑐᓴᕆᐊᕐᕕᖃᓚᐅᖅᑐᑎᑦ ᐃᑯᒻᒪᒃᓴᐃᔩᑦ ᐱᓕᕆᔨᖏᑦ (ᑕᑯᓂᐊᕐᓗᒍ 
ᐅᐃᒍᖓ ᐃ). ᐊᖏᕈᑏᑦ ᓂᕈᐊᖅᑕᐅᕙᓚᐅᖅᑐᑦ ᑭᒡᒐᖅᑐᐃᓂᐊᕐᒪᑕ ᐆᑦᑑᑕᐅᓗᑎᑦ ᐅᓪᓗᒥᐅᔪᖅ ᐸᐸᑦᑎᓂᕐᒧᑦ ᐊᖏᕈᑏᑦ 
ᐱᔭᕇᖅᑕᐅᓯᒪᔪᑦ ᐊᒻᒪᓗ ᐱᑐᖃᐅᓂᖅᓴᐃᑦ ᐊᖏᕈᑏᑦ ᓯᕗᓪᓕᖅᐹᖑᓪᓗᑎᑦ ᐊᑐᖅᑕᐅᓚᐅᖅᓯᒪᔪᑦ ᑕᐃᔅᓱᒪᓂ ᐱᐅᓂᖅᓴᒃᑯᑦ 
ᑐᑭᓯᐅᒪᔭᑦᑎᐊᓕᖁᓪᓗᒋᑦ ᖃᓄᐃᑦᑐᑦ ᓴᖅᑭᓪᓗᐊᖅᓯᒪᔪᒥᓂᐅᓕᕐᓂᖏᑦ, ᖃᓄᖅᑑᕈᑎᒥᓂᖏᑦ, ᐊᒻᒪᓗ ᐱᐅᓛᒃᑯᑦ 
ᐱᓕᕆᐊᖃᕈᑎᒋᔭᐅᓯᒪᔪᑦ ᑕᑯᒃᓴᐅᑎᑕᐅᖁᓪᓗᒋᑦ.

 ■ ᐊᐱᖅᓱᖅᑕᐅᔪᑦ: ᑲᑎᓕᒫᖅᑐᒋᑦ ᖁᓖᑦ ᐊᐱᖅᓱᖅᑕᐅᓚᐅᖅᑐᑦ ᑐᑭᓯᒋᐊᕐᕕᒋᔭᐅᓪᓗᐊᖅᑐᓂᑦ ᐊᒻᒪᓗ ᐊᐱᖅᑯᑕᐅᔪᒥᓃᑦ 
ᑭᐅᔾᔪᑎᖏᓪᓗ ᓇᐃᓈᖅᑕᒥᓂᐅᓪᓗᑎᑦ. ᑐᑭᓯᒋᐊᕈᑏᓪᓗ ᐊᑐᖅᑕᐅᓕᓚᐅᖅᑐᑎᑦ ᐱᓕᕆᐊᖃᕆᐊᕈᑎᓪᓗᐊᑕᕆᔭᐅᓕᖅᑐᑎᑦ, 
ᑕᒻᒪᕈᑎᒥᓃᑦ ᐃᓕᑉᐹᓪᓕᕈᑎᒋᔭᐅᓯᒪᓂᖏᑦ, ᑲᔪᓯᓂᖃᓪᓗᐊᖅᑐᒥᓃᓪᓗ, ᐊᒻᒪᓗ ᓯᕗᓂᒃᓴᒥ ᑐᑭᒧᐊᒍᑎᒋᔭᐅᒐᔭᕐᓂᖏᖕᓄᑦ 
ᐊᑐᖅᑕᐅᖁᓪᓗᒋᑦ ᐸᐸᑦᑎᓂᕐᒧᑦ ᐊᖏᕈᑎᓕᐅᖅᑐᖃᓛᖅᑎᓪᓗᒍ.

 ■ ᓇᓗᓇᐃᒃᑯᓯᖅᓱᐃᓂᖅ ᑐᑭᓯᒋᐊᕈᑎᓂᑦ: ᐊᑐᓂ ᐊᐱᖅᓱᖅᑕᐅᔪᑦ ᓇᓗᓇᐃᒃᑯᓯᖅᓱᖅᑕᐅᕙᓚᐅᖅᐳᑦ ᐅᑯᐊ ᖃᓄᐃᑦᑑᓂᖏᑦ 
ᐱᔾᔪᑕᐅᔪᑦ ᑐᙵᕕᖏᑦ ᐊᑐᖅᑕᐅᓪᓗᐊᖅᑐᑎᑦ: ᐊᐅᓚᓂᖏᑕ ᖃᓄᐃᓕᐅᕈᑕᐅᓯᒪᔪᑦ, ᐋᔩᕋᕐᓂᕐᒧᑦ ᐊᒃᓱᕉᑕᐅᓯᒪᔪᑦ, 
ᐋᔩᕋᕐᓂᕐᒧᑦ ᐃᑲᔫᑏᑦ ᐊᑐᓕᖅᑎᑦᑎᓇᓱᓐᓂᕐᒧᑦ ᐊᖏᕈᑎᓂᑦ ᐊᕝᕕᐊᕈᑎᒋᔭᐅᓯᒪᔪᑦ, ᐊᑐᓕᖅᑎᑦᑎᓂᐊᕐᓂᕐᒧᑦ ᐊᖏᕈᑎᒥ 
ᖃᓄᖅᑑᕈᑎᓕᐊᕆᔭᐅᓯᒪᔪᑦ, ᐊᒻᒪᓗ ᓯᕗᓂᒃᓴᒥ ᐸᐸᑦᑎᓂᕐᒧᑦ ᐊᖏᕈᑎᐅᒐᔭᖅᑐᑦ.

 ■ ᐅᓂᒃᑳᕐᒥᒃ ᑎᑎᕋᕆᐊᙵᕐᓂᖅ: ᖃᐅᔨᔭᐅᓪᓗᐊᖅᓯᒪᔪᑦ ᖃᐅᔨᓵᕐᒥᒃ ᑎᑎᕋᕆᐊᙵᖅᑕᐅᓚᐅᖅᐳᑦ ᐅᓂᒃᑳᓕᐊᕆᔭᐅᓪᓗᑎᑦ 
ᐊᒻᒪᓗ ᐅᓂᒃᑲᐅᑕᐅᓪᓗᑎᑦ ᐊᖅᑯᓯᐅᕆᔨᒃᑯᑦ ᐃᖅᑲᓇᐃᔭᖅᑎᖏᖕᓄᑦ ᐅᐸᓗᖓᐃᔭᐃᖁᓪᓗᒋᑦ ᓄᓇᖃᖅᑳᖅᓯᒪᔪᑦ 
ᐸᐸᑦᑎᓂᖏᖕᓄᑦ ᐊᖏᕈᑎᓕᐅᕐᓂᕐᒧᑦ ᐃᓕᓐᓂᐊᖅᑎᑦᑎᖁᓪᓗᒋᑦ.

 ■ ᐃᓕᓐᓂᐊᑎᑦᑎᓂᖅ ᓄᓇᖃᖅᑳᖅᓯᒪᔪᑦ ᐸᐸᑦᑎᓂᖏᖕᓄᑦ ᐊᖏᕈᑎᓕᐅᓂᕐᒧᑦ: ᕖᕝᕗᐊᕆ 2020−ᒥ 
ᐃᓕᓐᓂᐊᑎᑦᑎᓗᐊᓚᐅᖅᑐᑦ ᑐᑭᓯᒋᐊᕈᑎᓂᑦ ᑲᑐᔾᔨᓂᕐᒨᖓᓗᐊᖅᑐᓂᑦ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖑᔪᑦ. 
ᐃᓕᓐᓂᐊᖃᑕᐅᔪᑦ ᕿᒥᕐᕈᓚᐅᖅᑐᑦ ᑎᑎᕋᕆᐊᙵᖅᑕᐅᓯᒪᔪᓂᑦ ᐅᓂᒃᑳᑉ ᖃᐅᔨᔭᒥᓂᖏᑦ ᖃᐅᔨᓵᕆᔭᐅᓯᒪᔪᑐᖃᐃᑦ 
ᐊᒻᒪᓗ ᐃᓱᒪᒃᓴᖅᓯᐅᒃᑲᓐᓂᖅᑐᑎᑦ ᐱᐅᓛᕐᓂᑦ ᐃᓕᖅᑯᓯᖃᕈᓐᓇᕐᓂᖏᑦ ᐊᒻᒪᓗ ᐊᒃᓱᕈᕈᑎᐅᔪᓂᑦ ᐅᖃᐅᓯᖃᖅᑐᑎᑦ.

 ■ ᐅᓂᒃᑳᑉ ᐱᔭᕇᖅᑕᐅᓂᖓ: ᐃᓕᓐᓂᐊᖅᑕᐅᔪᑦ ᓇᓗᓇᐃᒃᑯᓯᖅᑕᐅᓚᐅᖅᐳᑦ, ᐊᒻᒪᓗ ᐱᔭᕇᖅᑕᐅᓯᒪᔪᖅ ᐅᓂᒃᑳᖅ 
ᓄᑖᕈᕆᐊᖅᑎᑕᐅᓪᓗᓂ ᐊᔾᔨᖃᕐᓂᐊᕐᒪᖅ ᐃᓕᓐᓂᐊᕇᓚᐅᖅᑎᓪᓗᒋᑦ ᖃᐅᔨᓴᓚᐅᖅᑐᑎᓪᓗ ᖃᐅᔨᔭᒥᓂᖏᑦ.

ᐋᕐᓗᒃ ᐊᓂᓪᓚᑦᑐᖅ, ᐸᕙᐃ ᕼᐋᓇᔅ / ᐊᔾᔨᓕᐅᖅᓯᔪᒥᓂᖅ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ

ᓄᓇᖃᖅᑳᖅᓯᒪᔪᑦ  
ᐸᐸᑦᑎᓂᕐᒧᑦ ᐊᖏᕈᑎᖏᑦ

ᓱᒻᒪᑦ ᐋᔩᕋᕆᐊᖃᖅᐱᑕ ᐸᐸᑦᑎᓂᕐᒧᑦ ᐊᖏᕈᑎᒥᒃ?

ᐸᐸᑦᑎᕝᕕᐅᔪᑦ ᐊᒻᒪᓗ ᓴᐳᔾᔭᐅᔪᑦ ᓄᓇᐃᑦ ᐃᒪᐃᓪᓗ ᐊᖏᕈᑎᓕᐊᕆᔭᐅᓯᒪᔪᑦ ᐋᖅᑭᓱᖅᑕᐅᓲᖑᕗᑦ ᐊᒥᓱᓂᑦ ᐱᔾᔪᑎᖃᖅᑐᑎᑦ. 
ᐊᐱᖅᓱᖅᑎᓪᓗᑕ ᐊᒻᒪᓗ ᐃᓕᓐᓂᐊᖃᑕᐅᔪᓄᑦ ᐱᔾᔪᑎᖃᓗᐊᓚᐅᖅᑐᑦ ᐅᑯᓂᖓᓗᐊᖅ:

 ■ ᐱᓇᓱᐊᒐᖏᑦ ᐱᔭᕇᖅᑕᐅᓗᑎᑦ ᑐᓂᔭᐅᓯᒪᔪᑦ ᓄᓇᓕᐅᔪᓄᑦ ᓴᐳᔾᔭᐅᖁᓪᓗᒋᑦ ᐱᒻᒪᕆᐅᔪᑦ ᓄᓇᑐᖃᖏᑦ ᐊᒻᒪᓗ 
ᐱᒻᒪᕆᒋᓪᓗᐊᖅᑕᖏᑦ;

 ■ ᓴᐳᔾᔭᐅᓗᓂ ᐃᒪᑉ ᓄᓇᓗ ᐱᕙᓪᓕᐊᕕᐅᔪᓐᓇᕐᓂᐊᙱᒻᒪᑦ ᐅᕝᕙᓘᓐᓃᑦ ᐸᕝᕕᓴᑦᑕᐅᔪᓐᓇᕐᓂᐊᙱᒻᒪᑦ 
ᖃᐅᔨᒪᓇᑦᑎᐊᖁᓪᓗᒍ ᑭᖑᕚᕆᔭᐅᔪᑦ ᐊᑐᐃᓐᓇᕈᓐᓇᕐᓂᐊᕐᒪᑕ ᐋᐱᔪᓐᓇᐅᑎᒥᖕᓂᒃ ᐊᒻᒪᓗ ᐱᔪᒪᔭᖏᖕᓂᑦ 
ᐊᓂᒍᖅᐸᓪᓕᐅᑎᓪᓗᒍ;

 ■ ᐸᐸᑕᐅᓗᓂ ᐊᐅᓚᑦᑎᔪᓐᓇᕐᓂᖏᑦ ᐊᒻᒪᓗ ᓇᒻᒥᓂᖁᑎᖃᕐᓂᖏᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ 
ᐊᒻᒪᓗ ᖃᐅᔨᒪᑦᑎᐊᕐᓗᑎᑦ ᐊᐅᓚᑕᐅᓂᖏᑦ ᐊᒻᒪᓗ ᐊᑦᑐᐃᓂᖃᓗᐊᕐᔭᐃᕐᓂᖏᑦ ᓇᓕᐊᑐᐃᓐᓇᑦ ᓯᕗᓂᒃᓴᒥ ᓄᓇᒧᑦ 
ᐊᑦᑐᐃᓂᖃᕋᔭᖅᑐᑦ ᑲᒪᒋᔭᐅᑦᑎᐊᕐᓗᑎᑦ ᐱᓕᕆᐊᕆᔭᐅᒐᔭᕐᒪᑕ;

 ■ ᓴᐳᔾᔭᐅᓗᑎᑦ ᖃᓂᒋᔭᖏᖕᓃᑦᑐᑦ, ᐊᒻᒪᓗ ᖄᖓᒍᒃᑲᓐᓂᖅ ᐃᓚᔭᐅᓗᓂ, ᐅᓪᓗᒥᓕᓴᑦ ᓄᓇᑖᕋᓱᐊᕈᑏᑦ, ᓲᕐᓗᒃ 
ᑕᐃᒪᐃᑕᐅᓚᐅᕐᓂᖓ ᑑᕐᖓᐃᑦ ᖃᖅᑲᖏᑦ ᑲᓇᑕᒥ ᒥᕐᖑᐃᓯᕐᕕᒃ; ᐊᒻᒪᓗ

 ■ ᑮᓇᐅᔭᓕᐅᕈᓐᓇᕐᓂᓕᒫᖏᖕᓂ ᐱᕙᓪᓕᐊᒐᓱᐊᕐᓗᑎᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᑦ, ᑲᑐᔾᔨᖃᑎᒌᖑᔪᑦ, ᐊᒻᒪᓗ ᓄᓇᓖᑦ 
ᐸᐸᑦᑎᓪᓗᑎᑦ ᑐᙵᕕᓖᑦ ᐱᕙᓪᓕᐊᒍᑎᒋᔭᐅᓂᖓᓄᑦ.

ᐅᐊᑦᑎᐊᕈ ᐱᕙᓪᓕᐊᒍᑎᖃᕈᑕᒥᓂᐅᓂᖏᑦ ᐸᐸᑦᑎᓂᕐᒧᑦ ᐊᖏᕈᑎᐅᓚᐅᖅᓯᒪᔪᑦ

ᐸᐸᑦᑎᓂᕐᒧᑦ ᐊᖏᕈᑏᑦ ᒫᓐᓇ ᐊᔾᔨᐅᙱᑦᑐᒻᒪᕆᖕᒥᒃ ᐊᑦᑐᐃᓂᖃᓲᖑᓕᕐᒪᑕ ᓄᓇᖃᖅᑳᖅᓯᒪᔪᓄᑦ ᑕᐃᒪᐃᑉᐸᔪᒐᑎᑦ ᐅᐊᑦᑎᐊᕈ 
ᐱᓇᓱᐊᒐᕆᔭᐅᕙᓚᐅᖅᓯᒪᔪᑦ ᐋᖅᑮᓇᓱᐊᖅᑎᓪᓗᒋᑦ ᒥᕐᖑᐃᓯᕐᕕᓂ ᐊᒻᒪᓗ ᓴᐳᔾᔭᐅᓯᒪᕝᕕᓂᐊᖅᑐᓂᑦ. ᐊᓯᔾᔨᖅᐸᓪᓕᐊᓯᒪᓕᕐᓂᖏᑦ 
ᐊᒥᓱᑦ ᐊᕐᕌᒎᓕᖅᑐᓂᑦ ᑲᓇᑕᒥ ᒐᕙᒪᑐᖃᒃᑯᓐᓂ, ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖏᖕᓂ ᐊᒻᒪᓗ ᑲᓇᑕᑉ ᐊᕕᑦᑐᖅᓯᒪᓂᖏᑕ 
ᐊᑐᐊᒐᖏᑦ ᑐᑭᓖᑦ ᒫᓐᓇ ᓴᙱᓂᖅᓴᒃᑯᑦ ᓇᓕᒧᒌᓐᓂᖃᖅᑎᑕᐅᔭᕆᐊᖃᓕᕐᒪᑕ ᓄᓇᖃᖅᑳᖅᓯᒪᔪᑦ ᑕᐅᑐᙳᐊᖅᑕᖏᑦ ᐊᑐᕈᒪᓛᖅᑕᖏᑦ 
ᐊᒻᒪᓗ ᑎᑭᑦᑐᒪᔭᖏᑦ, ᐊᑐᐊᒐᑦ ᐊᓯᔾᔨᓕᖅᑎᓪᓗᒋᑦ ᐊᒻᒪᓗ ᐊᐅᓚᑦᑎᔨᐅᖃᑎᒌᓐᓂᐊᕐᓗᑎᑦ ᐋᖅᑭᓱᖅᓯᒪᔭᐅᓕᖅᑎᓪᓗᒋᑦ.

2015-ᖑᑎᓪᓗᒍ ᑲᓇᑕᒥ ᒐᕙᒪᒃᑯ ᑦ ᐊᑐᓕᓚᐅᖅᓯᒪᕗᑦ ᐊᒥᓱᓂᒃ ᑲᓇᑕᒥ ᑎᑭᑕᐅᓇᓱᐊᕈᑕᐅᒐᔭᖅᑐᓂᑦ 
ᖃᐅᔨᔨᒪᔭᐅᔪᑦ 2020 ᐆᒪᔪᑦᐊᔾᔨᒌᙱᓐᓂᖏᑕ ᑎᑭᑕᐅᓇᓱᐊᕈᑎᖏᑦ ᐊᒻᒪᓗ ᐱᕚᓪᓕᕈᑎᒋᔭᐅᓇᓱᐊᕈᑎᖏᑦ 
ᑲᓇᑕᒧᑦ . ᑕᒪᓐᓇ ᐸᕐᓇᐅᑎᐅᔪᖅ ᐱᖃᓯᐅᔾᔨᓚᐅᖅᐳᖅ ᐱᓇᓱᐊᒐᕆᔭᐅᓂᖓ 1, ᐅᖃᖅᓯᒪᓪᓗᓂ “ᑲᓇᑕᒥ 
ᒐᕙᒪᒃᑯᑦ ᐱᓕᕆᐊᖃᕐᓂᐊᕐᓂᕋᖅᓯᒪᕗᑦ ᐸᐸᑦᑎᓗᑎᑦ 25-ᐳᓴᓐᑎᖏᖕᓂ ᑲᓇᑕᑉ ᓄᓇᓕᒫᖓᓂ ᐊᒻᒪᓗ 25- 
ᐳᓴᓐᑎᖏᖕᓂ ᐃᒪᖁᑎᖏᖕᓂ 2025−ᖑᓕᕈᓂ.” ᑕᒪᓐᓇ ᐊᑐᖅᑕᐅᔪᒪᔪᖅ ᐅᐸᓗᖓᐃᔭᐃᑎᑦᑎᕗᖅ ᑐᙵᕕᒋᔭᐅᒐᔭᖅᑐᒥᒃ 
ᐋᖅᑭᒃᑕᐅᒃᑲᓐᓂᓕᕐᓗᑎᑦ ᓴᐳᔾᔭᐅᓯᒪᒐᔭᓕᖅᑐᑦ ᓄᓇᐃᑦ ᒪᐃᓪᓗ ᓄᓇᖃᖅᑳᖅᓯᒪᔪᑦ ᐱᓕᕆᖃᑎᒋᔭᐅᓗᑎᑦ ᑕᒪᓐᓇ 
ᐱᓕᕆᐊᒃᓴᕆᔭᐅᒐᓱᐊᖅᑐᖅ ᑎᑭᑕᐅᖁᓪᓗᒍ.

ᒐᐃ ᕼᐋᓇᔅ / ᐊᔾᔨᓕᐅᖅᓯᔪᒥᓂᖅ ᑕᐃᓗᕐ ᐊᒧᕐᓛᓐ

ᐱᓕᕆᖃᑎᒌᖕᓂᖏᑦ ᓄᓇᖃᖅᑳᖅᓯᒪᔪᑦ ᐊᒻᒪᓗ ᓴᐳᔾᔭᐅᕝᕕᐅᔪᑦ ᑲᓇᑕᒥ

ᐱᓕᕆᖃᑎᒌᖕᓂᑦ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ ᑖᒃᑯᐊᓗ ᓄᓇᖃᖅᑳᖅᓯᒪᔪᑦ ᐱᖃᓯᐅᔾᔨᓯᒪᖕᒪᑕ 
ᓅᑕᐅᓪᓗᑎᑦ ᓄᓇᖃᖅᑳᖅᓯᒪᔪᑦ ᓄᓇᖁᑎᒥᖕᓂᒃ, ᐊᑐᐊᒐᕋᓛᓪᓗ ᑭᒡᓕᖃᖅᑎᑦᑎᓕᖅᑐᑎᑦ ᐅᕝᕙᓘᓐᓃᑦ 
ᐊᖑᓇᓱᒋᐊᖃᕈᓐᓂᖅᑐᑎᑦ ᐊᒻᒪᓗ ᐱᖅᑯᓯᑐᖃᖅᑎᒍᑦ ᓄᓇᒦᙶᖅᑐᓂᑦ ᓂᕿᑖᖃᑦᑕᕈᓐᓃᖅᑎᑕᐅᓯᒪᓪᓗᑎᑦ 
ᐊᒻᒪᓗ ᐃᓕᖅᑯᓯᕐᒥᖕᓂᒃ ᐊᑐᕈᓐᓇᐃᓪᓕᑎᑕᐅᓯᒪᓪᓗᑎᑦ, ᐊᒻᒪᓗ ᑎᒍᔭᐅᒪᓕᖅᑐᑎᑦ ᐊᒥᓱᑦ ᓄᓇᖃᖅᑳᖅᓯᒪᔪᑦ 
ᓄᓇᖁᑎᒥᖕᓄᐊᕋᓱᐊᖃᑦᑕᖅᑐᑎᑦ ᑕᒪᒃᑯᐊ ᐊᑦᑐᐃᓂᖃᕋᓗᐊᖅᑎᓪᓗᒋᑦ (ᓄᓇᖃᖅᑳᖅᓯᒪᔪᑦ ᐱᓕᕆᔨᒻᒪᕆᖏᑦ 
2018).1

ᒥᕐᖑᐃᓯᕐᕕᓕᐅᕋᓱᐊᖃᑦᑕᓚᐅᖅᓯᒪᔪᑦ ᑲᓇᑕᒥ ᑐᙵᕕᖃᓚᐅᖅᓯᒪᒻᒪᑕ ᑕᐃᓱᒪᓂ ᓄᓇᖃᖅᑳᖅᓯᒪᙱᑦᑐᑦ 
ᐱᒻᒪᕆᒋᔭᖏᖕᓂ, ᐱᖃᓯᐅᔾᔨᓪᓗᑎᑦ ᐃᓛᒃᑰᖓᓕᖅᑎᑕᐅᓇᓱᐊᖅᑐᑎᑦ ᐃᓅᓯᖅ ᓄᓇᐅᔪᒥ, ᐊᒻᒪᓗ 
ᑐᑭᓯᒍᒪᓪᓗᑎᑦ, ᐊᐅᓚᑦᑎᒍᒪᓪᓗᑎᑦ ᐊᒻᒪᓗ ᐲᔭᐃᕕᐅᒍᒪᓪᓗᓂ ᓄᓇ ᐊᒻᒪᓗ ᐃᒪᖅ. ᒥᕐᖑᐃᕐᓯᕕᐅᔪᑦ 
ᐋᖅᑭᑦᑕᐅᒋᐊᙵᖅᑐᒥᓃᑦ ᑲᓇᑕᒃᑯᓐᓄᑦ ᐊᒻᒪᓗ ᑲᓇᑕᒥ ᐊᕕᑦᑐᖅᓯᒪᓂᖏᑦ ᐊᒻᒪᓗ ᑲᓇᑕᑉ ᐅᑭᐅᖅᑕᖅᑐᖓᑕ 
ᐊᕕᑦᑐᖅᓯᒪᓂᖏᑦ ᑐᙵᕕᖃᓚᐅᖅᐳᑦ ᑕᒪᔅᓱᒥᖓ ᑕᐅᑐᓐᓂᖏᑎᒍᑦ. ᐆᑦᑑᑎᒋᓪᓗᒍ, ᓄᓇᖃᖅᑳᖅᓯᒪᔪᑦ 
ᐲᖅᑕᐅᓚᐅᖅᓯᒪᔪᑦ ᔭᔅᐳᕐ ᑲᓇᑕᒥ ᒥᕐᖑᐃᓯᕐᕕᐅᓕᖅᑎᒥ, ᓄᓇᖃᖅᑳᖅᓯᒪᔪᓪᓗ ᐃᓕᖅᑯᓯᖏᑦ 
ᓄᓇᓕᕆᓂᕐᒧᑦ ᓄᓇᒦᙶᖅᑐᓕᕆᓂᕐᒧᓪᓗ ᐊᐅᓚᑦᑎᓂᖏᑦ ᑕᐃᑲᓂ ᐊᕕᑦᑐᖅᓯᒪᔪᒥ ᐊᖅᓵᖅᑕᐅᓚᐅᖅᓯᒪᕗᑦ. 
ᓄᓇᖃᖅᑳᖅᓯᒪᙱᑦᑐᑦ ᐱᒻᒪᕆᒋᔭᖏᑦ ᐊᑐᖅᑕᐅᑎᑕᐅᖔᓕᖅᑐᑎᑦ, ᒥᕐᖑᐃᓯᕐᕕᒻᒥ ᑲᒪᔨᖏᑦ 
ᐊᐅᓚᑦᑎᕙᓕᖅᑐᑎᑦ ᐊᒻᒪᓗ ᐊᐅᓚᑦᑎᓕᖅᑐᑎᑦ ᐃᓄᐃᑦ ᐊᕙᑎᒥ ᐱᓕᕆᒋᐊᖃᕐᓂᖏᖕᓂ ᑕᒪᒃᑯᐊ ᒥᕐᖑᐃᓯᕐᕖᑦ 
“ᐱᙳᐊᕐᕕᐅᑐᐃᓐᓇᓕᖅᑐᑎᑦ”, ᑕᑯᔭᖅᑐᖅᑕᐅᑐᐃᓐᓇᕐᕕᐅᕙᓕᖅᑐᑎᑦ, ᓄᓇᑐᐃᓐᓇᕐᒦᒍᓐᓇᖅᑐᑎᑦ 
ᖃᓄᐃᓕᐅᙱᑦᑎᐊᖅᑐᑎᑦ, ᐊᒻᒪᓗ ᐊᐅᓚᑦᑎᓪᓗᑎᑦ ᓄᓇᒥ ᖃᓪᓗᓈᑦ ᑕᐅᑐᓐᓂᖓᖔᖅ ᐊᑐᖅᑕᐅᓪᓗᓂ.

ᑐᙵᕕᖃᖅᑐᑎᑦ ᑕᒪᒃᑯᓂᖓ ᐱᒻᒪᕆᒋᔭᐅᔪᓂᑦ, ᒥᕐᖑᐃᓯᕐᕕᓕᕆᔨᒃᑯᑦ ᐱᒋᐊᓕᖅᑎᓪᓗᒋᑦ ᐊᐅᓚᓂᖃᕐᓂᖏᑦ 
ᓄᓇᒦᙶᖅᑐᓂᑦ ᐊᑐᕈᓐᓇᐃᓪᓕᑎᑦᑎᓯᒪᓂᑰᕗᑦ, ᐊᐃᕙᐅᑎᖃᑎᖃᖅᐸᓕᖅᑐᑎᑦ, ᐃᓄᖃᕈᓐᓃᖅᑐᓂ ᓄᓇᖓ, 
ᐊᒻᒪᓗ ᓄᓇᖃᖅᑳᖅᓯᒪᔪᑦ ᓄᓇᖁᑎᖏᖕᓂ ᐅᐸᒍᑎᒍᓐᓇᐃᓪᓕᓪᓗᑎᑦ.

1 [ᓄᓇᖃᖅᑳᖅᓯᒪᔪᑦ ᐱᓕᕆᔨᒻᒪᕆᖏᑦ] ᓄᓇᖃᖅᑳᖅᓯᒪᔪᑦ ᐱᓕᕆᔨᒻᒪᕆᖏᑦ. 2018. ᒪᑭᑉᐸᓪᓕᐊᖃᑎᒌᑉᐳᒍᑦ: ᐊᖅᑯᓯᐅᕐᓂᖅ ᑲᓇᑕᑉ ᐱᓇᓱᐊᒐᖓᓄᑦ 1 ᐋᖅᑮᓪᓗᑎᑦ 
ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᕝᕕᐅᔪᑦ ᐊᒻᒪᓗ ᐸᐸᑕᐅᓯᒪᔪᑦ ᖃᓄᐃᓕᐅᕋᓱᐊᕐᓂᖏᑎᒍᑦ ᐊᑐᕐᓗᑎᓪᓗ ᓴᐃᒻᒪᖃᑎᒌᖕᓂᕐᒥᒃ.

10

ᐅᓪᓗᒥᐅᔪᖅ ᐸᐸᑦᑎᓂᕐᒧᑦ ᐊᖏᖃᑎᒌᒍᑏᑦ ᐊᖅᑯᑎᒋᔭᐅᔪᓐᓇᖅᐳᑦ ᓴᐳᔾᔨᕕᐅᒐᔭᖅᑐᓄᑦ ᓱᖅᑯᐃᓇᖅᑐᑯᓗᖕᓂᒃ ᐃᓗᓕᖃᐅᕐᓗᓂ 
ᑎᑎᕋᖅᓯᒪᔭᐅᓗᑎᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᖕᓂᒃ ᐊᑐᐃᓐᓇᖃᑦᑕᓂᐊᕐᒪᑕ ᐊᒻᒪᓗ ᓄᓇᑐᖃᖏᑦ ᐊᑐᕈᓐᓇᕐᓂᐊᕐᒪᒋᑦ ᑕᐃᑲᓂ 
ᓴᐳᒻᒥᐅᓯᖅᑕᐅᓇᓱᐊᖅᑐᒥᒃ. ᑕᒪᓐᓇ ᑎᑭᑕᐅᔪᒪᓲᖑᒐᓗᐊᖅᑎᓪᓗᒍ ᓄᓇᖃᖅᑳᖅᓯᒪᔪᑦ ᒐᕙᒪᖏᖕᓄᑦ, ᐊᑐᖅᑕᐅᖏᓐᓇᐸᙱᓪᓚᕆᑦᑐᖅ. 
ᐸᐸᑦᑎᓂᕐᒧᑦ ᐊᖏᕈᑏᑦ ᓴᐃᒻᒪᖃᑎᒌᓕᕐᕕᐅᔪᓐᓇᓲᑦ, ᑐᑭᑖᖅᑎᑎᓪᓗᑎᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ ᐅᖃᐅᑕᐅᔪᓐᓇᕐᓗᑎᑦ, 
ᐃᓱᒪᓕᐅᕈᑕᐅᓗᑎᑦ ᓄᓇᐃᑦ, ᓄᓇᒦᙶᖅᑐᑦ, ᐊᒻᒪᓗ ᖃᓄᐃᓕᐅᕈᑎᒃᓴᐅᔪᑦ ᓄᓇᓂ ᐅᖃᐅᑕᐅᓲᖑᕗᑦ ᓄᓇᖃᖅᑳᖅᓯᒪᔪᓄᑦ.

ᐊᒥᓱᑦ ᐊᒃᓱᕈᕈᑏᑦ ᓱᓕ ᑲᒪᒋᔭᐅᔭᕆᐊᖃᖅᑐᑦ ᐋᖅᑭᓱᖅᑕᐅᓇᓱᐊᕐᓗᓂ ᐸᐸᑦᑎᓂᕐᒧᑦ ᐊᖏᕈᑏᑦ ᐊᒻᒪᓗ ᓴᐳᒻᒥᔭᐅᕝᕕᐅᔪᑦ ᓄᓇᐃᑦ 
ᐃᒪᐃᓪᓗ. ᐊᖏᖃᑎᒌᒍᒪᓗᐊᕌᓗᑦᑕᐃᓕᒪᒍᒪᓂᖏᑦ ᐊᒻᒪᓗ ᐱᓕᕆᖃᑎᒋᔭᐅᓂᖏᑦ ᓄᓇᖃᖅᑳᖅᓯᒪᙱᑦᑐᑦ ᒐᕙᒪᖏᑦ ᑐᙵᕕᖃᕐᒪᑕ 
ᐊᑯᓂᐊᓗᒃ ᓴᓪᓗᓪᓗᑎᑦ ᐊᒻᒪᓗ ᖃᓄᐃᓕᐅᕐᓂᐊᕐᓂᕋᖅᑕᒥᖕᓂᒃ ᐱᓕᕆᐊᖃᓚᐅᖅᓯᒪᙲᓐᓇᔅᓲᔭᖃᑦᑕᖅᑐᒥᓂᐅᓪᓗᑎᑦ 
ᐊᖏᕈᑎᓕᐅᖃᑦᑕᖅᑐᒥᓃᑦ, ᐊᒻᒪᓗ ᖃᓪᓗᓇᕐᔨᕐᖓᑦ ᐃᓕᖅᑯᓯᕆᔭᖏᑦ ᐊᑐᖅᑕᐅᓪᓗᑎᑦ ᐊᑐᐊᒐᓕᐅᖃᑦᑕᐃᓐᓇᖅᑐᒥᓂᐅᓪᓗᑎᑦ 
ᐊᒻᒪᓗ ᓄᓇᐃᑦ ᐊᖅᓵᖅᑕᐅᓪᓗᑎᑦ ᖃᓪᓗᓈᑦ ᒐᕙᒪᖏᖕᓄᑦ ᑲᓇᑕᒧᐊᕋᑖᖅᑐᒥᓂᐅᔪᓄᑦ. ᓄᓇᖃᖅᑳᖅᓯᒪᔪᑦ ᐱᓕᕆᔨᒻᒪᕆᖏᑦ 
(2018,48) ᓇᓗᓇᐃᖅᓯᓯᒪᕗᑦ ᐱᕕᖃᒃᑲᓐᓂᕋᓗᐊᖅᑎᓪᓗᒍᒎᖅ ᓴᐃᒻᒪᖃᑎᒌᓪᓗᑎᑦ ᐸᐸᑦᑎᓂᕐᒧᑦ ᐊᖏᕈᑎᑎᒍᑦ, ᐱᒻᒪᕆᐊᓗᖕᓂᒃ 
ᓱᓕ ᐊᕝᕕᐊᕈᑎᖃᐅᖅᐳᑦ ᐱᕙᓪᓕᐊᓂᖃᕈᓐᓃᑎᑦᑎᕈᓐᓃᓲᑦ ᐱᖃᓯᐅᑎᓪᓗᒋᑦ:

 ■ ᐊᑐᖅᑕᐅᖃᑦᑕᖅᑐᑐᖃᐃᑦ ᖃᓄᐃᓕᐅᕐᓂᐊᕐᓂᕋᕋᓗᐊᖅᓯᒪᓪᓗᑎᑦ ᐱᓕᕆᐊᖃᙲᓐᓇᖃᑦᑕᕐᓂᑯᑦ ᐊᒻᒪᓗ 
ᐱᓕᕆᖃᑎᖃᕈᓐᓇᐃᓪᓕᓕᖅᑐᑦ ᒐᕙᒪᑐᖃᒃᑯᓐᓂ;

 ■ ᐊᒥᓱᑦ ᐃᓄᐃᑦ ᐊᔾᔨᒌᑦᑐᒡᒍᑏᑦ ᑲᒪᒋᔭᐅᑲᒻᒪᖃᑦᑕᕐᓂᖏᑦ ᐊᕝᕕᐊᕈᑎᒋᔭᐅᓕᖅᑐᑦ ᐱᕚᓪᓕᑎᑦᑎᙱᑦᑐᑦ ᓄᓇᖃᖅᑳᖅᓯᒪᔪᓂᑦ;

 ■ ᓄᓇᓖᑦ ᐊᒃᓱᕈᓗᐊᓕᖅᑐᑦ;

 ■ ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᓂᖏᑦ ᐱᕙᓪᓕᕕᐅᓂᐊᕐᓂᕋᖅᑕᐅᓕᖅᑐᑦ ᐅᔭᕋᓐᓂᐊᕐᕕᐅᓗᑎᑦ;

 ■ ᐅᖃᐅᓰᑦ ᐊᓯᐅᔭᐅᕙᓪᓕᐊᑐᐃᓐᓇᓕᖅᑐᑦ;

 ■ ᐊᓯᐅᔭᐅᑐᐃᓐᓇᓕᖅᑐᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᐅᓂᖏᑦ ᐊᒻᒪᓗ ᐅᖃᐅᓯᖏᑦ; ᐊᒻᒪᓗ

 ■ ᓄᓇᒦᖃᑦᑕᕈᓐᓃᖅᑐᑦ ᐃᓱᒪᖃᖃᑦᑕᓕᖅᑐᑎᑦ ᖃᓪᓗᓈᑦ ᓇᒻᒥᓂᖅ ᐱᓇᓱᐊᑐᐃᓐᓇᕐᒪᑕ ᐊᒻᒪᓗ ᐅᑉᐱᕈᓱᒍᓐᓃᑐᒻᒪᕆᐅᓪᓗᑎᑦ 
ᐊᒥᓱᑦ ᓄᓇᓕᐅᔪᑦ.

ᑐᑭᓯᐅᒪᓗᒍ ᐱᔾᔪᑎᖓ ᐊᒻᒪᓗ ᐱᓇᓱᐊᕈᑎᒋᔭᖏᑦ ᐸᐸᑦᑎᓂᕐᒧᑦ ᐊᖏᕈᑎᓄᑦ ᐱᒻᒪᕆᐅᕗᖅ ᑲᔪᓯᓂᖃᑦᑎᐊᕈᓐᓇᕐᓂᖏᖕᓂᑦ. 
ᐊᖏᖃᑎᒌᒍᓐᓃᓱᖑᖕᒪᑕ ᐊᔾᔨᒌᙱᑦᑐᓂᑦ ᐸᐸᑦᑎᓂᕐᒧᑦ ᐱᒻᒪᕆᒋᔭᖃᕐᓂᖏᖕᓄᑦ ᐊᒻᒪᓗ ᐱᔪᒪᓂᖏᖕᓄᑦ ᐋᔩᕋᖃᑎᒌᑦᑐᑦ, 
ᐊᐳᕈᑎᖃᓕᓲᖑᓪᓗᑎᑦ. ᐃᓕᓴᕆᔭᐅᔭᕆᐊᖃᖅᑐᑦ ᐱᔾᔪᑎᓪᓚᑦᑖᖏᑦ, ᑕᒪᒃᑯᐊ ᐊᖏᖕᕈᑏᑦ ᐋᔩᕋᕈᑎᒋᔭᐅᒻᒪᑕ ᐱᐅᙱᑦᑐᒃᑯᑦ 
ᐊᑦᑐᐃᓂᖃᖅᑐᖃᕐᓂᖏᖕᓄᑦ ᓄᓇᖃᖅᑳᖅᑐᑦ ᒐᕙᒪᖏᖕᓄᑦ ᐊᒻᒪᓗ ᓄᓇᓕᖏᖕᓄᑦ ᐊᓯᐅᔨᓯᒪᔪᑦ ᓄᓇᒥ ᐊᒻᒪᓗ ᖃᓪᓗᓇᕐᔨᕐᖓᑦ 
ᓄᓇᒥᒃ ᐊᖅᓵᖅᓯᓯᒪᓂᖏᑦ, ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᐋᔩᕋᖃᑎᖃᐃᓐᓇᖅᐳᑦ ᓱᓕ ᓄᓇᑐᖃᕐᒥᖕᓂᒃ ᐊᑐᓕᖅᑎᑕᐅᖁᓪᓗᒋᑦ 
ᓴᐳᒻᒥᐅᓯᖅᑕᐅᓇᓱᐊᕐᓂᖏᑦ ᓄᓇᖁᑎᖏᑦ.

ᖃᐅᔨᓴᖅᑐᖃᕆᐊᖃᕆᕗᖅ ᓱᓕ ᐊᒻᒪᓗ ᐋᔩᕋᕈᑎᒋᔭᐅᒃᑲᓐᓂᕐᓗᑎᑦ ᐱᑐᖃᐅᓂᖅᓴᐃᑦ, “ᐃᓗᓕᖃᐅᙱᑦᑐᑦ” ᐊᖏᕈᑎᐅᔪᑦ 
ᑭᒡᓕᖃᖅᑎᑦᑎᓂᓖᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᖕᓂᑦ ᐊᒻᒪᓗ ᐅᐸᒍᑎᒍᓐᓇᐃᓪᓕᑎᑦᑎᓯᒪᔪᑦ ᓄᓇᖁᑎᒥᖕᓂᒃ ᓄᓇᓕᐅᔪᓄᑦ 
ᐃᑲᔫᑎᖃᐅᙱᑦᑎᐊᖅᑐᑎᑦ, ᓲᕐᓗᒃ ᑕᐃᒃᑯᐊ ᕙᓐᔅ ᕿᑭᖅᑕᖓᓂ ᑎᖕᒥᐊᓄᑦ ᓴᓂᕐᕙᖅᑕᐅᓯᒪᔪᖅ ᓄᓇ.

ᐃᓕᓐᓂᐊᖃᑕᐅᓚᐅᖅᑐᖅ ᐅᖃᖅᓯᒪᓪᓗᓂ (ᕖᕝᕗᐊᕆ 2020−ᐅᑎᓪᓗᒍ):

ᐃᒪᐃᑐᐃᓐᓇᖅᐳᖅ, [ᕚᓐᒃᔅ ᕿᑭᖅᑕᖓ ᑎᖕᒥᐊᓄᑦ ᓴᓂᕐᕙᖅᑕᐅᓯᒪᔪᖅ] ᓄᓇᖁᑎᑦᑎᓐᓂᑦ ᑐᓂᓯᓚᐅᖅᐳᒍᑦ 
ᒐᕙᒪᒃᑯᓐᓄᑦ ᐱᓇᓱᐊᖅᓯᒪᔭᒻᒪᕆᒋᓚᐅᖅᑐᑎᒍᑦ ᐊᒃᓱᒻᒪᕆᐊᓗᒃ ᐊᒻᒪᓗ ᐊᖏᕈᑎᒋᓯᒪᔭᖏᖕᓂᒃ 
ᖃᓄᐃᓕᐅᕆᐊᖃᖅᑕᖏᑦ ᓱᓕ ᑲᒪᒋᓯᒪᙱᑕᖏᑦ

ᐃᓕᓴᕆᓪᓗᒋᑦ ᑭᒡᓕᖃᖅᑎᑦᑎᓂᖏᑦ ᐊᖏᕈᑎᐅᓚᐅᖅᓯᒪᔪᑦ ᐱᒻᒪᕆᐅᕗᖅ ᐱᕙᓪᓕᐊᒍᑎᒋᔭᖃᕐᓗᓂ ᐊᒻᒪᓗ ᐊᖏᖅᑕᐅᓗᑎᑦ ᑕᒪᒃᑯᐊ 
ᑲᔪᓯᓂᖃᕈᓐᓃᖅᑎᑕᐅᓯᒪᔪᑦ ᐱᕕᖃᕈᑎᒋᔭᐅᕗᑦ ᐋᔩᕋᕈᑕᐅᑦᑎᐊᕐᓗᑎᑦ ᓴᙱᓂᖅᓴᒃᑯᑦ ᐊᒻᒪᓗ ᐃᑲᔫᑎᖃᕐᓂᖅᓴᐅᓕᖅᑎᓪᓗᒋᑦ 
ᐊᖏᕈᑎᒋᔭᐅᓯᒪᔪᑦ ᒐᕙᒪᑐᖃᒃᑯᓐᓄᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ.

ᖃᓄᐃᓕᐅᕈᑎᒋᔭᐅᕙᓪᓕᐊᒋᐊᖃᕐᓂᖏᑦ ᐸᐸᑦᑎᓂᕐᒧᑦ ᐊᖏᕈᑏᑦ

ᐅᑯᐊ ᐊᐅᓚᓂᖏᑦ ᒪᓕᑦᑕᐅᓗᐊᓲᑦ ᐊᖅᑮᔪᖃᕋᓱᐊᖅᑎᓪᓗᒍ ᐸᐸᑦᑎᓂᕐᒧᑦ ᐊᖏᕈᑎᒥᒃ ᐊᒻᒪᓗ ᑐᕌᖓᔪᑦ ᓴᐳᔾᔭᐅᕝᕕᓕᐅᕋᓱᐊᖅᑐᓄᑦ. 
ᐆᑦᑑᑎᐅᔪᖅ ᐊᓪᓕᕐᒥ ᐸᐸᑦᑎᓂᕐᒧᑦ ᐊᖏᕈᑎᐅᕗᖅ ᓴᐳᔾᔭᐅᔪᖃᓕᖅᑐᓂ ᓄᓇᒥ ᐃᒪᕐᒥᓘᓐᓃᑦ, ᑭᓯᐊᓂᓕ ᐊᓯᖏᑦ ᖃᓄᐃᑦᑑᓂᖏᑦ 
ᐸᐸᑦᑎᓂᕐᒧᑦ ᐊᖏᕈᑏᑦ ᐱᖃᓯᐅᔾᔨᔪᓐᓇᖅᐳᑦ ᐋᖅᑮᓗᑎᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᔨᐅᖃᑎᒌᑦᑐᑦ ᐋᖅᑭᓱᖅᑕᐅᓯᒪᓪᓗᑎᑦ ᐅᕝᕙᓘᓐᓃᑦ 
ᓴᓂᕐᕙᐃᓗᓂ ᓄᓇᒥ ᐋᖅᑭᒃᑕᐅᒐᔭᕐᒪᑦ ᓄᓇᖃᖅᑳᖅᓯᒪᔪᓄᑦ ᐋᔩᕋᖃᑕᐅᔪᓄᑦ.

1. ᑐᑭᓯᓗᒍ ᐱᖁᔭᖅ, ᓄᓇᑖᕈᑎ ᐅᕝᕙᓘᓐᓃᑦ ᐊᑐᐊᒐᓕᐅᕐᓂᕐᒧᑦ ᐊᐅᓚᓂᖓᓂᒃ ᐃᑲᔪᖅᑐᐃᔾᔪᑎᑖᕈᑎᒋᔭᐅᓲᑦ 
ᐸᐸᑦᑎᓂᕐᒧᑦ ᐊᖏᕈᑎᓕᐅᓕᕐᓗᓂ.

2. ᐋᖅᑮᔪᖃᕐᓗᓂ ᓄᓇᓕᐅᔪᑦ ᐱᓇᓱᐊᒐᖓᓂᒃ ᑐᑭᒧᐊᑦᑎᑦᑎᓂᖏᖕᓄᑦ ᓯᕗᓕᖅᑏᑦ, ᐃᓐᓇᑐᖃᐃᑦ, ᓄᓇᒥ ᐊᑐᓲᑦ, 
ᐊᒻᒪᓗ ᑕᒪᐃᓐᓂ ᓄᓇᓕᒻᒥᐅᑕᐅᔪᓄᑦ.

3. ᐋᖅᑮᔪᖃᕐᓗᓂ ᓄᓇᓕᒻᒥᐅᑕᐅᔪᓂᑦ ᑐᑭᒧᐊᑦᑎᑦᑎᔩᑦ/ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᖕᓂᑦ ᑐᑭᒧᐊᑦᑎᑦᑎᒍᑕᐅᓂᐊᖅᑐᑦ 
ᐊᐅᓚᔾᔪᓯᕐᒥᒃ ᐊᑐᖅᑎᓪᓗᒋᑦ.

4. ᓇᓗᓇᐃᖅᓯᓗᑎᑦ ᐊᓯᖏᖕᓂᑦ ᐃᓚᐅᖃᑕᐅᔭᕆᐊᓕᖕᓂᒃ ᑲᑐᔾᔨᖃᑎᒌᖑᔪᓂᑦ (ᐆᑦᑑᑎᒋᓗᒍ, ᓄᓇᓖᑦ 
ᖃᓂᒋᔭᖏᖕᓃᑦᑐᑦ, ᐊᔾᔨᒌᙱᑦᑐᑦ ᖁᑦᑎᓐᓂᓖᑦ ᐊᒻᒪᓗ ᐱᓕᕆᕝᕖᑦ ᐊᔾᔨᒌᑎᑦᑐᑦ ᒐᕙᒪᐅᔪᒥᒃ, ᖃᑭᒍᑎᒃᓴᓕᐅᙱᑦᑐᑦ 
ᑲᑐᔾᔨᖃᑎᒌᑦ) ᐊᒻᒪᓗ ᐋᖅᑮᕙᓪᓕᐊᓕᕐᓗᑎᑦ ᐱᓕᕆᖃᑎᒌᖕᓂᕆᓂᐊᖅᑕᒥᓂᒃ.

5. ᓇᓗᓇᐃᖅᑕᐅᓗᑎᑦ ᐊᓯᖏᑦ ᐊᑦᑐᖅᑕᐅᓂᖃᕋᔭᖅᑐᑦ ᑎᒍᒥᐊᖅᑎᐅᔪᑦ (ᐆᑦᑑᑎᒋᓗᒍ, ᐊᕕᑦᑐᖅᓯᒪᔪᓂ 
ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᑦ, ᐊᐅᓚᑦᑎᔨᐅᖃᑎᒌᑦᑐᑦ ᑲᑎᒪᔨᖏᑦ) ᐊᒻᒪᓗ ᐅᖃᖃᑎᒋᖃᑦᑕᕆᐊᓯᓕᕐᓗᒋᑦ 
ᐊᓂᒍᓗᐊᓚᐅᙱᓐᓂᖓᓂ ᐊᒻᒪᓗ ᐊᑐᖅᑕᐅᓂᓕᒫᖔᓂᒃ ᐋᔩᕋᖃᑎᒌᑦᑎᓪᓗᒋᑦ.

6. ᐋᖅᑭᒃᓱᐃᔪᖃᕐᓗᓂ ᓱᖅᑯᐃᓇᑦᑎᐊᖅᑐᑯᓗᖕᒥᒃ ᑕᐅᑐᙳᐊᖅᑕᐅᔪᒥᒃ ᓇᓕᒧᓐᓂᓖᑦ ᑕᒪᐃᓐᓂ ᐱᓕᕆᖃᑎᒋᔭᐅᔪᓂᑦ 
ᐊᒻᒪᓗ ᑐᙵᕕᖃᖅᑐᑦ ᓄᓇᓕᒻᒥᐅᑕᓄᑦ ᑐᑭᒧᐊᑦᑎᑕᐅᓯᒪᔪᑦ ᐱᓇᓱᐊᒐᓕᐊᕆᔭᐅᓯᒪᓂᑯᕐᒥᒃ. ᐱᔾᔪᑎᒋᓗᐊᖅᑖ 
ᑕᕝᕙᓂ ᐱᕙᓪᓕᐊᓂᖃᓕᖅᑎᓪᓗᒋᑦ ᓇᓗᓇᐃᖅᓯᓗᑎᑦ ᑕᒪᐃᓐᓂ ᓯᕗᓪᓕᐅᔾᔭᐅᖁᔭᐅᔪᑦ ᐊᒻᒪᓗ ᑎᑭᑕᐅᒐᓱᐊᖅᑐᑦ 
ᓴᓂᕐᕙᖅᑕᐅᒍᒪᔪᒧᑦ ᓄᓇᒧᑦ. ᐆᑦᑑᑎᒋᓗᒍ, ᐊᑕᐅᓯᕐᒥᒃ ᕿᒥᕐᕈᓇᒃᑕᐅᓯᒪᔪᑦ ᐊᖏᕈᑎᓄᑦ ᑕᒪᒃᑯᐊ ᑎᑭᑕᐅᓇᓱᐊᖅᑐᑦ 
ᐃᒪᐃᑦᑑᓚᐅᖅᐳᑦ: 1) ᑕᒪᐃᓐᓂᓕᒫᖅ ᓄᓇᖓ ᐃᒪᖓᓘᓐᓃᑦ ᓴᐳᔾᔭᐅᔭᕆᐊᓕᒃ; 2) ᐸᐸᑦᑎᓂᕐᒧᑦ ᐊᖏᕈᑎ 
ᐊᑦᑐᐃᓂᖃᕋᔭᙱᑦᑐᓂ ᓄᓇᑖᕐᓂᕐᒧᑦ ᐊᖏᕈᑎᐅᔪᒥᒃ ᐅᕝᕙᓘᓐᓃᑦ ᓄᓇᑖᕐᓂᕐᒧᑦ ᐊᔩᕋᕈᑎᒋᔭᐅᔪᒥᒃ; 3) ᐊᖏᕈᑎᐅᔪᖅ 
ᐊᑦᑐᐃᓂᖃᕋᔭᙱᑦᑐᖅ ᐊᑐᕆᐊᓯᓗᑎᑦ ᐅᕝᕙᓘᓐᓃᑦ ᐱᖅᑯᓯᑐᖃᖏᑎᒍᑦ ᐊᓯᕙᕈᓯᖏᑦ ᓄᓇᓕᒻᒥᐅᑕᐅᔪᑉ.

7. ᓇᓗᓇᐃᖅᓯᓗᑎᑦ ᖃᐅᔨᓵᕆᔭᐅᔭᕆᐊᓕᖕᒥᒃ ᓯᕗᓂᐊᒍᑦ ᐋᔩᕋᓚᐅᙱᑦᑎᓪᓗᓯ, ᐱᖃᓯᐅᑎᓪᓗᒋᑦ ᐊᑐᖅᑕᐅᒍᓐᓇᕐᒪᖔᑕ 
ᖃᐅᔨᓴᖅᑐᖃᕐᓗᓂ ᖃᐅᔨᓵᖑᔪᓂᑦ ᐊᒻᒪᓗ ᑐᙵᕕᖏᑦ ᖃᐅᔨᓵᑦ ᐱᖃᓯᐅᔾᔨᔪᑦ ᑕᒪᒃᑮᓐᓂᒃ ᐃᓕᖅᑯᓯᕐᒨᖓᔪᓂᒃ ᐊᒻᒪᓗ 
ᓄᓇᓕᕆᓂᕐᒧᑦ ᐃᒪᓕᕆᓂᕐᒧᓪᓗ ᖃᐅᔨᓴᕈᓯᐅᓯᒪᔪᓂᒃ ᖃᐅᔨᓴᖅᑐᖃᕐᒥᓗᓂ.

8. ᐋᖅᑮᔪᖃᕐᓗᓂ ᐊᐅᓚᓂᕐᒧᑦ ᐊᖏᕈᑎᐅᔪᒥᒃ ᐅᕝᕙᓘᓐᓃᑦ ᖃᓄᐃᓕᐅᕈᑎᒋᔭᐅᓂᐊᖅᑐᑦ ᓇᓗᓇᐃᔭᖅᑕᐅᓯᒪᓂᖏᑦ 
ᐅᖃᐅᓯᖃᖅᑐᑦ ᖃᓄᐃᓕᐅᕈᑕᐅᒐᔭᖅᑐᑦ ᐋᔩᕋᖃᑎᒌᖕᓂᕐᒧᑦ ᐊᐅᓚᓂᖓᓂᒃ ᐊᒻᒪᓗ ᖃᓄᐃᓕᐅᕈᑕᐅᔭᕆᐊᓖᑦ 
ᑐᑭᓯᒋᐊᕈᑎᓂᑦ ᑲᑐᔾᔨᓂᐊᖅᑎᓪᓗᒋᑦ (ᐱᖃᓯᐅᑎᓪᓗᒋᑦᐊᐃᕙᐅᑎᔪᖃᓕᕈᓂ ᑎᑎᕋᖅᑕᐅᓯᒪᓗᑎᑦ ᖃᖓ ᑐᑭᓯᒋᐊᕈᑏᑦ 
ᑲᑐᔾᔭᐅᒍᓐᓃᖅᑐᒥᓂᐅᑎᓪᓗᒋᑦ). ᑖᓐᓇ ᐅᓂᒃᑳᖅ ᕿᒥᕐᕈᔪᖅ ᐱᔾᔪᑎᐅᓪᓗᐊᖅᑐᓂᑦ ᐊᐅᓚᑦᑎᓂᕐᒧᑦ ᐊᖏᕈᑎᒥᒃ ᐅᐃᒍᖓ 
ᐱ−ᒦᑦᑐᓂ, ᖃᐅᔨᒪᒋᐊᕐᓗᓯᓪᓗ ᐊᑐᓂ ᐊᖏᕈᑎᐅᔪᑦ ᐅᖃᐅᓯᖃᕐᓂᐊᕐᒪᑦ ᐊᔾᔨᐅᙱᑦᑐᓂᑦ ᐃᓗᓕᕆᔭᐅᔭᕆᐊᓕᖏᖕᓂᑦ 
ᐅᖃᐅᑕᐅᓯᒪᔪᒥᒃ.

9. ᐱᓕᕆᖃᑎᒋᔭᐅᔪᑦ ᐱᖃᑕᐅᓗᑎᑦ, ᐋᖅᑭᒃᓱᐃᓗᑎᑦ ᑕᒪᐃᓐᓄᑦ ᑭᒡᓕᖃᕈᑎᖏᖕᓂᑦ ᐊᒻᒪᓗ ᐱᒋᐊᖅᑕᐅᓗᓂ 
ᐊᖏᕈᑎ ᐋᔩᕋᖃᑎᒌᖕᓂᕐᒧᑦ ᐊᐅᓚᓂᖓ. ᑕᑯᓂᐊᕐᓗᒍ ᐃᓚᖓ ᐋᔩᕋᕐᓂᕐᒧᑦ ᖃᓄᖅᑑᕈᑏᑦ ᑖᔅᓱᒧᖓ ᑐᕌᖓᔪᑦ 
ᐱᕙᓪᓕᐊᓂᖃᕐᓂᖓᓄᑦ.

10. ᐊᖏᕈᑎᐅᔪᖅ ᐱᔭᕇᖅᑕᐅᑎᓪᓗᒍ, ᐊᑐᓕᖅᑎᑕᐅᒋᐊᓯᓕᕐᓗᓂ. ᑖᓐᓇ ᐅᓂᒃᑳᖅ ᐱᖃᓯᐅᔾᔨᔪᖅ ᐃᓚᖃᖅᑎᑕᐅᓪᓗᓂ 
ᓇᓗᓇᐃᔭᖅᑕᐅᓯᒪᔪᓂᑦ ᐊᒃᓱᕈᕈᑎᐅᓲᓂᒃ ᐊᒻᒪᓗ ᖃᓄᖅᑑᕈᑎᓂᒃ ᑐᕌᖓᔪᑦ ᐊᑐᓕᖅᑎᑦᑎᓂᕐᒧᑦ ᐊᖏᕈᑎᒥᒃ.

11. ᐊᖏᖃᑎᒌᒍᑎ ᖃᐅᔨᓴᖅᑕᐅᖏᓐᓇᕐᓂᖓ ᐊᒻᒪᓗ ᐋᔩᕋᖃᑎᒌᒃᑲᓐᓂᕈᑕᐅᓂᖓ, ᒪᓕᑦᑐᒋᑦ ᑎᑎᕋᖅᑕᐅᓯᒪᔪᑦ 
ᐋᖅᑭᒃᑕᐅᓯᒪᓪᓗᑎᑦ ᐊᖏᕈᑎᒧᑦ.

ᑖᓐᓇ ᕿᒥᕐᕈᓇᓐᓂᐅᔪᖅ ᐅᖃᐅᓯᖃᓗᐊᖅᐳᖅ ᐋᔩᕋᕐᓂᕐᒦᑦᑎᓪᓗᒋᑦ ᐊᒻᒪᓗ ᐊᑐᓕᖅᑎᑦᑎᔪᖃᓕᖅᑎᓪᓗᒍ ᐸᐸᑕᐅᔾᔪᑏᑦ 
ᐊᖏᕈᑎᓃᓲᖑᔪᓂᑦ. ᐱᓗᐊᖅᑐᒥᒃ, ᐃᓚᖏᑦ 

ᐊᖏᕈᑏᑦ ᕿᒥᕐᕈᓇᒃᑕᐅᓯᒪᔪᒥᓃᑦ ᑖᔅᓱᒧᖓ ᐅᓂᒃᑳᓕᐅᖁᓪᓗᒋᑦ ᓄᑖᖑᕗᑦ, ᑕᒻᒪᕈᑎᒥᓂᖏᑦ ᐃᓕᓐᓂᐊᕈᑎᒋᔭᐅᓯᒪᓪᓗᑎᑦ 
ᐊᑐᓕᖅᑎᑦᑎᕙᓪᓕᐊᓕᖅᑎᓪᓗᒋᑦ ᑕᒻᒪᖅᑕᐅᖃᑦᑕᖅᓯᒪᓂᑯᑦ ᐊᒻᒪᓗ ᐱᕈᖅᐸᓪᓕᐊᑐᐃᓐᓇᕐᓂᐊᖅᓂ ᐊᓂᒍᖅᐸᓪᓕᐊᑎᓪᓗᒍ. 
ᑭᓯᐊᓂᓕ, ᑐᙵᕕᐅᓪᓗᐊᖅᑐᖅ ᓇᓗᓇᐃᖅᑕᐅᓯᒪᔪᖅ ᖃᓄᖅᑑᕈᑎ ᐊᖅᓱᖅᑕᐅᔪᖃᖅᑎᓪᓗᒋᑦ ᐱᒻᒪᕆᐅᓂᖏᑦ ᓄᓇᖃᖅᑳᖅᓯᒪᔪᑦ 
ᑎᒍᒥᐊᕐᒪᑕ ᑎᑎᕋᐅᑎᒥᒃ ᑕᒪᐃᓐᓂᓕᒫᑦ ᐊᖏᖃᑎᒌᒐᓱᐊᖅᑎᓪᓗᒋᑦ. ᐱᓕᕆᐊᒃᓴᖏᑦ ᓄᓇᖃᖅᑳᖅᓯᒪᔪᑦ ᓇᖕᒥᓂᖁᑎᖃᖅᑎᓪᓗᒋᑦ 
ᐊᒻᒪᓗ ᐱᔪᓐᓇᐅᑎᖃᖅᑎᓪᓗᒋᑦ ᑐᙵᕕᐅᓪᓗᐊᖏᓐᓇᓕᒫᖅᐳᑦ ᑕᒪᐃᓐᓂᓕᒫᖅ ᑎᑎᕋᖅᑕᐅᓯᒪᔪᖏᖕᓂ ᑕᕝᕙᓂ ᕿᒥᕐᕈᓇᓐᓂᐅᔪᒥᒃ.

ᐃᓗᓕᕆᓲᖏᑦ ᐊᖏᕈᑏᑦ

ᐸᐸᑦᑎᓂᕐᒧᑦ ᐊᖏᕈᑏᑦ ᕿᒥᕐᕈᓚᐅᖅᑕᕗᑦ ᐱᖃᓯᐅᔾᔨᕗᑦ ᐅᑯᓂᖓ ᑎᑎᕋᖅᓯᒪᐅᓪᓗᐊᖅᑐᓂᑦ ᐊᕕᑦᑐᖅᓯᒪᔪᓂᑦ ᐅᕝᕙᓘᓐᓃᑦ 
ᐃᓗᓕᖏᑦ:

 ■ ᐅᖃᐅᓯᕆᔭᐅᒋᐊᙵᕈᑎᖏᑦ ᐊᒻᒪᓗ ᑐᑭᖏᑦ: ᑖᓐᓇ ᐃᓚᖓ ᓇᓗᓇᐃᔭᐃᕗᖅ ᑐᙵᕕᒋᔭᕆᐊᓕᖏᖕᓂᑦ 
ᓇᑭᙶᖓᒻᒪᖔᖅ ᐊᖏᕈᑎ ᐊᒻᒪᓗ ᓱᒻᒪᑦ ᑕᐃᒪᐃᑦᑐᒋᔭᐅᒻᒪᖔᖅ. ᐊᒥᓱᑦ ᑕᒪᒃᑯᐊ ᐊᖏᕈᑏᑦ ᐊᑐᓗᐊᓲᖑᕗᑦ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᖕᓂᑦ ᑕᕝᕙᓂᓗᒃᑖᖅ ᐊᒻᒪᓗ ᑐᑭᖏᑕ ᓇᓗᓇᐃᔭᖅᑕᐅᓯᒪᕝᕕᖓᓂ ᐊᑑᑎᖃᓗᐊᖅᐳᖅ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖏᖕᓂᑦ ᐊᑐᕈᓐᓇᙱᑦᑐᑦ ᑐᑭᓯᓗᑎᑦ ᑕᒪᐃᓐᓂ ᐱᔾᔪᑎᖓᓂᒃ ᐊᒻᒪᓗ ᐃᓗᓕᖏᖕᓂᒃ.

 ■ ᑕᒪᐃᓐᓄᑦ ᐱᔾᔪᑎᖏᑦ, ᐱᓇᓱᐊᒐᖏᑦ ᐊᒻᒪᓗ ᑐᑭᓯᔭᐅᓂᖏᑦ: ᑖᓐᓇ ᐃᓚᖓ ᐅᖃᐅᓯᖃᓗᐊᖅᑐᖅ ᐱᓇᓱᐊᒐᖓᓂᒃ 
ᐊᖏᕈᑎᑉ ᐊᒻᒪᓗ ᐋᖅᑮᔪᖅ ᑕᒪᐃᓐᓂᒃ ᑕᐅᑐᙳᐊᖅᑕᐅᔪᓂᑦ ᐊᒻᒪᓗ ᐱᓇᓱᐊᒐᐅᔪᓂᑦ ᑕᒪᐃᓐᓂ ᐊᓯᖏᑦ 
ᑎᑎᖅᑐᖅᓯᒪᐅᖅᑐᑦ ᐋᖅᑭᓱᖅᑕᐅᓯᓂᖃᖅᓯᒪᓂᖏᖕᓄᑦ.

 ■ ᐊᖏᕈᑎᑉ ᓯᕕᑐᓂᖓ: ᑖᓐᓇ ᐃᓚᖓ ᑎᑎᕋᖅᓯᒪᓂᖓᑕ ᐅᖃᐅᓯᖃᓗᐊᖅᑐᖅ ᐋᖅᑮᓗᑎᑦ ᓱᖅᑯᐃᓇᑦᑎᐊᖅᑐᑯᓗᖕᓂᒃ 
ᖃᓄᑎᒋ ᐊᒻᒪᓗ ᐊᑯᓂᐅᓂᕆᔭᐅᓗᑎᑦ ᑭᒡᓕᖃᖅᑎᑕᐅᒐᔭᕐᒪᖔᑕ ᐸᐸᑦᑎᕕᐅᔪᑦ ᓄᓇᐃᑦ ᐃᒪᐃᓪᓗ.

 ■ ᐊᖓᔪᖅᑳᒡᒍᑏᑦ ᐊᐅᓚᑎᑦᑎᓂᖏᑦ ᐊᒻᒪᓗ ᐊᐅᓚᑦᑎᔨᒃᓴᖏᑦ: ᑖᓐᓇ ᐃᓚᖓ ᑎᑎᖃᖅᓯᒪᓂᖓᑕ ᐱᖃᓯᐅᔾᔨᔪᓐᓇᖅᐳᖅ 
ᐋᖅᑭᓱᖅᓯᒪᓂᖏᖕᓂ ᑎᒃᑯᐊᖅᑕᐅᓯᒪᔪᖅ ᐊᐅᓚᑦᑎᔨᐅᓂᐊᖅᑐᑉ ᑎᒥᖓᓂᒃ, ᐱᓕᕆᐊᒃᓴᖏᖕᓂ ᐊᒻᒪᓗ 
ᑲᒪᒋᔭᕆᐊᓕᖏᖕᓂᑦ, ᐊᒻᒪᓗ ᐃᓱᒪᓕᐅᕈᓐᓇᐅᑎᖃᖅᑎᑕᐅᓗᑎᑦ ᐱᔪᓐᓇᐅᑎᓕᒻᒥᒃ ᐊᒻᒪᓗ ᐊᐅᓚᔾᔪᓯᖃᖅᑎᑕᐅᓗᑎᑦ.

 ■ ᐱᔪᓐᓇᐅᑎᖏᑦ ᐊᒻᒪᓗ ᐊᑐᖅᑕᐅᓂᖏᑦ ᐊᑐᕋᒃᓴᑦ ᐃᑲᔫᑎᒋᔭᐅᓲᑦ: ᑕᒪᓐᓇ ᐃᓚᖓᓪᓗ ᐃᓗᐊᓃᓲᑦ ᐊᖏᕈᑎᒥ 
ᑭᒡᒐᑐᖅᑕᐅᓯᒪᓂᖃᓚᐅᖅᐳᖅ ᐊᒥᓱᑎᒍᑦ ᐊᔾᔨᒌᙱᑦᑐᒃᑯᑦ ᐊᑑᑕᐅᔪᓐᓇᕐᓂᖏᑦ ᐊᖏᕈᑎᓕᓗᒃᑖᓂᑦ ᐊᒻᒪᓗ ᐊᔾᔨᒌᙱᑦᑐᓂᑦ 
ᐃᓚᖏᖕᓂᑦ ᑎᑎᕋᖅᓯᒪᔪᓂᑦ. ᑕᒪᐃᓐᓂ ᐅᖃᐅᓯᕆᓗᒋᑦ ᑕᒪᓐᓇ ᐃᓚᖓ ᐊᖏᕈᑎᓃᑎᑕᐅᓲᑦ ᐱᖃᓯᐅᔾᔨᓲᑦ ᐅᑯᓂᖓ:

o ᓴᐳᔾᔭᐅᓂᖏᑦ ᐊᒻᒪᓗ ᐊᑐᖅᑕᐅᓂᖏᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ, ᐸᐸᑦᑎᓂᖏᑦ, ᐊᒻᒪᓗ ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᒥᖕᓂᒃ ᐊᑐᕈᓐᓇᖃᑦᑕᕐᓗᑎᑦ ᐊᒻᒪᓗ ᐱᓕᕆᐊᖃᕐᕕᒋᔭᐅᖁᔭᖏᑦ ᐸᐸᑦᑎᕕᐅᓂᐊᖅᑐᑉ;

ᑕᐃᑎᐊᓇᐃ ᓂᐊᓇᐃ ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓯᒪᕝᕕᖓ ᐊᒻᒪᓗ ᑲᓇᑕᒥ ᒥᕐᖑᐃᓯᕐᕕᒃ / ᐊᔾᔨᓕᐅᖅᓯᔪᒥᓂᖅ ᐹᑦ ᑲᐃᓐ

o ᓴᖅᑭᔮᕐᔫᒥᑎᑕᐅᓂᖏᑦ, ᐱᖅᑯᓯᑐᖃᒃᑯᑦ ᑐᑭᑖᖅᑎᑕᐅᓂᖏᑦ, ᐊᒻᒪᓗ ᐳᓛᕆᐊᖅᑐᓄᑦ ᑐᙵᓴᐃᕕᖃᕐᓗᑎᑦ; ᐊᒻᒪᓗ

o ᐃᓕᖅᑯᓯᓕᕆᓂᕐᒧᑦ ᐱᖅᑯᓯᖏᑦ ᑐᙵᕕᒋᔭᐅᓗᑎᑦ ᑲᒪᒋᔭᖃᕆᐊᓯᓗᑎᑦ ᐊᒻᒪᓗ ᐃᑦᑕᕐᓂᓴᑐᖃᐃᑦ ᑕᐃᑲᓂ 
ᐸᐸᑦᑎᕕᐅᔪᒥ.

 ■ ᐊᑐᓕᖅᑎᑕᐅᓂᖏᑦ ᐱᓕᕆᐊᕆᔭᐅᓪᓗᐊᕐᕕᐅᔪᑦ: ᐸᐸᑦᑎᓂᕐᒧᑦ ᐊᖏᕈᑏᑦ ᐱᓕᕆᐊᖃᓪᓗᐊᑕᕐᕕᖃᓲᖑᕗᑦ 
ᐱᖃᓯᐅᔾᔨᓲᖑᓪᓗᑎᑦ ᑎᑎᕋᖅᑕᐅᓯᒪᒐᔭᖅᑐᓂᑦ ᓇᓗᓇᐃᔭᑦᑎᐊᖅᓯᒪᔪᑯᓗᖕᓂᒃ ᑐᕌᖓᔪᑦ ᖃᐅᔨᓴᕐᓂᕐᒧᑦ, ᐅᐊᑦᑎᔭᐅᓂᕐᒧᑦ, 
ᐃᖅᑲᓇᐃᔭᖅᑐᓕᕆᓂᕐᒧᑦ, ᐱᓕᒻᒪᒃᓴᐃᓂᕐᒧᑦ, ᐱᖁᑎᕐᔪᐊᓕᕆᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᕝᕕᐅᒍᓐᓇᐅᑎᖏᑦ/
ᓇᖕᒥᓂᖁᑎᖃᕈᒪᔪᓄᑦ ᐱᓕᕆᐊᖃᕐᕕᐅᓗᓂ ᐱᕕᖃᕈᑕᐅᖃᑦᑕᕐᓗᑎᑦ, ᐅᖃᐅᑕᐅᓂᖅᓴᐅᓂᐊᖅᑐᑎᑦ ᑕᕝᕙᓂ ᐅᓂᒃᑳᕐᒥ.

 ■ ᑮᓇᐅᔭᖃᖅᑎᑕᐅᓂᖏᑦ ᐊᒻᒪᓗ ᑮᓇᐅᔭᖃᕆᐊᖃᕐᓂᖏᑕ ᐃᓗᐊᓃᒋᐊᓖᑦ ᐊᖏᕈᑎᒥ: ᐊᒥᓱᑦ ᐊᖏᕈᑏᑦ 
ᐱᖃᓯᐅᔾᔨᖃᑦᑕᖅᓯᒪᔪᑦ ᐊᕕᑦᑐᖅᓯᒪᐅᖅᑐᓂᑦ ᑮᓇᐅᔭᖃᖅᑎᑕᐅᒐᔭᕐᓂᖓᓂᒃ ᐊᕐᕌᒍᑦ ᐱᒋᐊᓕᖅᑎᓪᓗᒍ 
ᐊᑐᓕᖅᑎᑕᐅᓂᖓᓂᒃ ᐊᖏᕈᑎᑉ. ᑕᒪᓐᓇ ᐅᖃᐅᑕᐅᓂᖅᓴᐅᓂᐊᖅᑐᑎᑦ ᑕᕝᕙᓂ ᐅᓂᒃᑳᕐᒥ.

 ■ ᕿᒥᕐᕈᔭᐅᓂᖏᑦ ᐊᒻᒪᓗ ᐋᔩᕋᕈᑎᒋᔭᐅᒃᑲᓐᓂᕐᓂᖏᑦ: ᑕᒪᓐᓇ ᐃᓚᖓ ᑎᑎᕋᖅᓯᒪᓂᖓᑕ ᓇᓗᓇᐃᔭᐃᓯᒪᕗᖅ 
ᖃᓄᖅ ᐊᑐᓕᖅᑎᑕᐅᓂᖓ ᐊᖏᕈᑎᓗ ᕿᒥᕐᕈᔭᐅᒐᔭᕐᒪᖔᕐᒥᒃ ᐊᓂᒍᖅᐸᓪᓕᐊᑎᓪᓗᒍ ᖃᐅᔨᓴᖅᑕᐅᓂᐊᕋᒥᒃ 
ᑲᔪᓯᓂᐊᑦᑎᐊᓕᕐᓂᖓᓂᒃ ᐊᒻᒪᓗ ᓇᓗᓇᐃᖅᓯᖁᓪᓗᒋᑦ ᐃᓚᑰᔪᓂᑦ ᐊᒥᒐᖅᓯᔪᓂᓪᓘᓐᓃᑦ.

 ■ ᐊᐃᕙᐅᑎᔪᑦ ᐋᖅᑮᖃᑎᒌᖕᓂᖏᑦ: ᑕᒪᓐᓇ ᐃᓗᓕᖓ ᐅᖃᐅᓯᖃᕆᕗᖅ ᐊᐅᓚᓂᖓᓂᒃ ᖃᓄᐃᓕᐅᖅᑐᖃᕋᔭᕐᒪᖔᕐᒥᒃ 
ᐊᖏᖃᑎᒌᙱᑦᑐᒥᓂᐅᑎᓪᓗᒋᑦ 

 ■ ᐊᖏᖃᑎᒌᒐᓱᐊᖅᑐᑦ, ᐱᖃᓯᐅᔾᔨᓗᐊᓲᖅ ᐃᓚᐅᖃᑕᐅᑎᑕᐅᓗᑎᑦ ᐊᖓᔪᖅᑳᒡᒍᑏᑦ ᓯᕗᓕᖅᑎᐅᔪᑦ ᐊᒻᒪᓗ ᓯᓚᑖᓃᑦᑐᒧᑦ 
ᐋᔩᕋᖅᑎᒨᕈᓐᓇᕐᓗᑎᑦ/ᓈᓚᒃᑎᒧᑦ ᑭᒡᓕᓯᓂᐊᖅᑎᒧᑦ.

ᐊᔾᔨᐅᙱᑦᑐᓂᑦ ᑎᑎᕋᖅᓯᒪᓂᖃᐅᕈᓘᔭᖑᓲᖑᔪᑦ ᓂᕈᐊᖅᑕᐅᓯᒪᔪᓂᑦ ᐸᐸᑦᑎᓂᕐᒧᑦ ᐊᖏᕈᑎᓂ ᓂᕈᐊᖅᑕᒥᓂᕐᓂ ᕿᒥᕐᕈᔭᐅᓗᑎᑦ 
ᑖᔅᓱᒧᖓ ᐅᓂᒃᑳᓕᐊᕆᔭᐅᔪᒧᑦ, ᐱᖃᓯᐅᑎᓪᓗᒋᑦ ᐅᑯᐊ:

 ■ ᓱᑯᑦᑎᐊᓃᓪᓗᐊᕐᓂᕆᓂᐊᖅᑕᖏᑦ ᐊᒻᒪᓗ ᐊᔾᔨᐅᙱᑦᑐᑦ ᐱᖃᓯᐅᔾᔭᐅᓗᑎᑦ ᑕᒪᒃᑯᓄᖓ ᐸᐸᑦᑎᕕᐅᓇᓱᐊᖅᑐᓄᑦ 
ᐊᑐᖅᑕᐅᔭᕆᐊᖃᕋᔭᖅᑐᑦ−ᐆᑦᑑᑎᒋᓗᒍ, ᐃᓚᖏᑦ ᓄᓇᐃᑦ ᐃᒪᐃᓪᓗ ᓇᓗᓇᐃᖅᑕᐅᓯᒪᓲᑦ ᐊᔾᔨᐅᙱᑦᑐᒥᒃ ᑲᑎᕝᕕᐅᓲᖑᔪᑦ 
ᑭᒡᓕᖃᖅᑐᒃᑯᑦ ᐅᐸᒐᒃᓴᐅᓗᑎᑦ ᓄᓇᓕᒻᒥᐅᑕᐅᙱᑦᑐᓄᑦ;

 ■ ᓇᓗᓇᐃᖅᑕᐅᓗᑎᑦ ᖃᓂᑦᑐᒦᑦᑐᑦ ᓄᓇᐃᑦ ᐱᖃᓯᐅᔾᔭᐅᔪᒪᔪᑦ ᓯᕗᓂᒃᓴᒥ ᓴᐳᔾᔭᐅᔪᓐᓇᓛᕐᓂᖏᖕᓄᑦ; ᐊᒻᒪᓗ 

 ■ ᑎᑎᕋᖅᑕᐅᓯᒪᔪᓪᓗ ᓄᑖᑦ ᑕᒪᐃᓐᓅᖓᔪᓄᑦ ᐱᔪᓐᓇᐅᑏᑦ ᐊᒻᒪᓗ ᐊᑐᕋᒃᓴᐅᒐᔭᖅᑐᓄᑦ ᐊᖏᕈᑎ, ᓲᕐᓗᒃ ᐅᓪᓗᒥᐅᓂᖅᓴᖅ 
ᓄᓇᑖᓂᕐᒧᑦ ᐊᖏᕈᑎᓕᐊᕆᔭᐅᓯᒪᔪᑦ, ᕿᒥᕐᕈᔭᐅᔭᕆᐊᖃᕋᔭᖅᑐᑦ ᐊᒻᒪᓗ ᐋᖅᑭᒋᐊᖅᑕᐅᓗᑎᑦ ᐸᐸᑦᑎᓂᕐᒧᑦ 
ᐊᖏᕈᑎᐅᔭᕇᖅᑐᓂᑦ ᐊᔾᔨᒌᔾᔫᒥᖁᓪᓗᒋᑦ.

ᐊᒥᓱᑦ ᐱᑐᖃᐅᓂᖅᓴᐃᑦ ᐊᖏᕈᑏᑦ ᐃᓗᓕᖃᖅᓯᒪᕗᑦ ᐱᔾᔪᑎᑖᕈᑕᐅᓯᒪᔪᒥᓂᕐᓂᑦ ᐊᑐᓕᖅᑎᑕᐅᓇᓱᐊᓕᖅᑎᓪᓗᒋᑦ. ᐱᓗᐊᖅᑐᒥᒃ, 
ᐊᒥᓱᑦ ᐊᖏᕈᑏᑦ ᐊᕐᕌᒍᑕᒫᑦ ᕿᒥᕐᕈᔭᐅᔭᕆᐊᖃᖅᓯᒪᓲᑦ ᐊᒻᒪᓗ ᐊᖏᕈᑎᓕᐅᕐᓗᑎᑦ ᐊᑐᓕᖅᑎᑕᐅᓂᖏᑕ ᐊᑭᓕᐅᑕᐅᔾᔪᑎᒃᓴᖏᖕᓂᑦ. 
ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐅᓂᒃᑲᐅᓯᒪᖅᓯᒪᕗᑦ ᑕᒪᒃᑯᐊ ᐊᕐᕌᒍᑕᒫᑦ ᕿᒥᕐᕈᔭᐅᓂᖏᑦ ᐊᑭᓕᖅᓱᖅᑕᐅᔾᔪᑎᒃᓴᕆᒐᔭᖅᑕᖏᑕ 
ᖃᑦᑏᓐᓇᕈᕆᐊᖅᑎᑕᐅᓯᒪᐃᓐᓇᐅᔭᓕᓲᑦ ᐊᑭᓕᖅᓱᖅᑕᐅᔾᔪᑎᒃᓴᖏᖕᓄᑦ, ᓄᖅᑲᖅᑎᑕᐅᓪᓗᓂᓗ ᐊᑐᓕᖅᑎᑕᓗᐅᓗᑎᑦ ᐱᐅᔪᑦ 
ᐊᖏᕈᑏᑦ. ᓇᓗᖅᑯᑎᙱᓐᓂᖅ ᐊᒻᒪᓗ ᓇᓚᐅᒃᑖᕈᓐᓇᕐᓂᖅ ᐊᕐᕌᒍᑕᒫᑦ ᐃᑲᔫᓯᐊᖅᑖᕐᓂᐊᕐᓂᕐᒧᑦ ᐊᖏᕈᑏᑦ ᐱᔾᔪᑕᐅᓪᓗᐊᖅᐳᖅ 
ᐊᑦᑐᐃᓂᖃᕈᓐᓇᖅᑐᑦ ᓄᓇᖃᑦᑳᖅᓯᒪᔪᑦ ᒐᕙᒪᖏᑦ ᐊᒻᒪᓗ ᑲᑐᔾᔨᖃᑎᒌᖏᑦ ᐊᑐᓕᖅᑎᑦᑎᑦᑎᐊᖁᓪᓗᒋᑦ ᑕᒪᒃᑯᓂᖓ ᐊᖏᕈᑎᐅᔪᓂᑦ.

ᓇᓗᖅᑯᑎᙱᓐᓂᖅ ᐊᒻᒪᓗ ᓇᓚᐅᒃᑖᕈᓐᓇᕐᓂᖅ ᐊᕐᕌᒍᑕᒫᑦ 
ᐃᑲᔫᓯᐊᖅᑖᕐᓂᐊᕐᓂᕐᒧᑦ ᐊᖏᕈᑏᑦ ᐱᔾᔪᑕᐅᓪᓗᐊᖅᐳᖅ 
ᐊᑦᑐᐃᓂᖃᕈᓐᓇᖅᑐᑦ ᓄᓇᖃᑦᑳᖅᓯᒪᔪᑦ ᒐᕙᒪᖏᑦ ᐊᒻᒪᓗ 
ᑲᑐᔾᔨᖃᑎᒌᖏᑦ ᐊᑐᓕᖅᑎᑦᑎᑦᑎᐊᖁᓪᓗᒋᑦ ᑕᒪᒃᑯᓂᖓ ᐊᖏᕈᑎᐅᔪᓂᑦ.

ᐸᐸᑦᑎᓂᕐᒧᑦ ᐊᖏᕈᑎᓄᑦ ᑮᓇᐅᔭᖃᖅᑎᑕᐅᓂᖏᑦ

ᐋᔩᕋᕐᓂᕐᒧᑦ ᐊᑭᖏᑦ ᕿᒥᕐᕈᔭᐅᓂᒃᓴᖏᑕ ᐊᖏᕈᑏᑦ ᐊᔾᔨᒌᙱᑦᑐᒡᒍᑕᐅᕙᓚᐅᖅᐳᑦ, ᐊᒻᒪᓗ ᐱᒻᒪᕆᐊᓘᓪᓗᑎᑦ ᐋᖅᑭᒃᓱᐃᔪᖃᖅᑎᓪᓗᒍ 
ᐸᐸᑦᑎᓂᕐᒧᑦ ᐊᖏᕈᑎᓂᑦ ᑕᒪᒃᑯᐊ ᐊᑭᖏᑦ ᐃᓛᓐᓂᒃᑯᑦ ᑮᓇᐅᔭᖃᖅᑎᑕᐅᕙᓚᐅᖅᐳᑦ ᐊᐃᑦᑑᓯᐊᖅᑎᑦᑎᓲᓄᑦ ᑲᑐᔾᔨᖃᑎᒌᓄᑦ, 
ᒐᕙᒪᑐᖃᒃᑯᓐᓄᑦ ᐅᕝᕙᓘᓐᓃ% ᑲᓇᑕᒥ ᐊᕕᑦᑐᖅᓯᒪᔪᑦ ᒐᕙᒪᖏᖕᓄᑦ, ᐅᕝᕙᓘᓐᓃᑦ ᓇᖕᒥᓂᖅ ᑮᓇᐅᔭᖃᖅᑎᑦᑎᒍᓐᓇᖅᑐᑎᑦ.

ᐊᕐᕌᒍᑕᒫᑦ ᐊᑐᓕᖅᑎᑕᐅᓂᕆᓗᐊᖃᑦᑕᖅᓯᒪᓂᖏᑦ ᑮᓇᐅᔭᖅᑐᕈᑎᒃᓴᑦ ᐊᑐᓕᖅᑎᑕᐅᓂᖏᖕᓄᑦ ᐊᖏᕈᑏᑦ ᕿᒥᕐᕈᔭᐅᓚᐅᖅᑐᑦ 
ᐊᔾᔨᒌᙱᓐᓂᖃᐅᖅᐸᓚᐅᖅᐳᑦ $1,040,000 ᑎᑭᑦᑐᒍ $7,830,000. ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐊᑭᓖᖅᑳᖅᓯᒪᖃᑦᑕᕆᐊᖃᓚᐅᕐᒥᔪᑦ, 
ᐊᒻᒪᓗᑦᑕᐅᖅ ᑮᓇᐅᔭᓂᑦ ᑐᓂᔭᐅᓂᖏᑦ ᑐᕌᖓᔪᑦ ᐊᖏᕈᑎ ᐋᔩᕋᕈᑎᒋᔭᐅᓂᒃᓴᖓᓄᑦ.

ᐊᑭᖏᑦ ᑐᕌᖓᔪᑦ ᐊᑐᓕᖅᑎᑕᐅᓂᖓᓄᑦ ᐋᖅᑭᒃᑕᐅᔪᓐᓇᕆᕗᑦ ᕿᒥᕐᕈᔭᐅᓗᑎᑦ ᐱᓕᕆᐊᖑᔭᕇᖅᑐᑦ. ᐱᓕᕆᖃᑎᒌᒋᐊᕐᓂᖏᑎᒍᑦ, 
ᖃᐅᔨᓴᕐᓂᒃᑯᓪᓗ ᐊᓯᖏᖕᓂᑦ ᐋᔩᕋᖅᑎᓄᑦ ᐱᖃᓯᐅᔾᔭᐅᓯᒪᓚᐅᖅᐳᖅ ᐋᔩᕋᖅᑎᓪᓗᒋᑦ, ᓇᓖᕌᕋᒃᓴᖅᑎᑖᖅᑎᑦᑎᓲᑦ ᐊᒻᒪᓗ ᐱᓕᕆᐊᕐᓄᑦ 
ᐊᑭᖏᖕᓂᑦ ᐋᔩᕋᕈᑎᒋᔭᐅᓕᓲᖑᓪᓗᑎᑦ. ᑮᓇᐅᔭᖅᑐᕈᑎᒃᓴᑦ ᓴᓂᕐᕙᖅᑕᐅᕙᓚᐅᖅᐳᑦ ᐊᔾᔨᒌᙱᑦᑐᓄᑦ ᐊᑐᖅᑕᐅᔪᒫᕐᓂᐊᖅᑐᑎᑦ, 
ᐱᓕᕆᐊᖃᓗᐊᕈᑎᒋᔭᐅᓪᓗᑎᑦ ᐅᑯᓄᖓ:

 ■ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᓂᖏᑦ, ᐃᑲᔫᓯᐊᒃᓴᖏᑦ ᐊᒻᒪᓗ ᐱᓕᒻᒪᒃᓴᕈᑎᖏᑦ;

 ■ ᑳᑐᓐᕌᒃᑦ−ᑎᑦᑎᖃᑦᑕᕈᓐᓇᕐᓗᑎᑦ ᒪᑭᒪᔪᓐᓇᓂᒃᑯᑦ ᐊᒻᒪᓗ ᐃᑲᔪᖅᑐᐃᔪᓐᓇᖁᓪᓗᒋᑦ;

 ■ ᑲᑎᒪᔩᑦ ᐅᕝᕙᓘᓐᓃᑦ ᑎᒥᐅᔪᑦ ᐊᐅᓚᑦᑎᔨᒃᓴᖏᖕᓄᑦ ᐊᒻᒪᓗ ᐊᓪᓚᒡᕕᓕᕆᓂᕐᒧᑦ ᐊᑭᒃᓴᖏᑦ;

 ■ ᐱᖁᑎᕐᔪᐊᒃᓴᓄᑦ ᐊᑭᖏᑦ;

 ■ ᖃᐅᔨᓴᕐᓂᕐᒧᑦ ᐊᑭᖏᑦ ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᐱᔾᔪᑕᐅᓪᓗᐊᖅᑐᑦ ᐅᕝᕙᓘᓐᓃᑦ ᐆᒪᔪᐃᑦ; ᐊᒻᒪᓗ

 ■ ᓱᓇᒃᑯᑖᓄᑦ ᐊᑭᖏᖕᓄᑦ.

ᑮᓇᐅᔭᖃᖅᑎᑕᐅᒡᒍᓯᕆᒐᔭᖅᑕᖓ ᐊᑐᑐᖅᑕᐅᔪᑦ ᐊᖏᕈᑎᒥ ᐊᑦᑐᐃᓂᖃᕋᔭᕆᕗᖅ ᐊᑯᓂᐅᓂᕆᒐᔭᖅᑕᖓᓂᒃ 
ᑮᓇᐅᔭᖃᖅᑎᑕᐅᓂᖓᓄᑦ, ᐱᔭᐅᔪᓐᓇᕐᓂᖏᑦ, ᐊᒥᓲᓂᖏᓪᓗ ᐊᑐᐃᓐᓇᐅᒪᔪᑦ ᑮᓇᐅᔭᑦ ᐊᑦᑐᐃᓂᖃᕈᑎᒋᔭᐅᔪᓐᓇᕋᔭᖅᑐᓂ.

 ■ ᐊᑯᓂᐅᓂᖓ: ᐊᔾᔨᒌᙱᑦᑐᑦ ᐊᖏᕈᑏᑦ ᐋᖅᑭᓱᖅᓯᒪᓂᖏᑦ ᐊᑦᑐᐃᓂᖃᓲᑦ ᐊᑯᓂᐅᓂᕆᒐᔭᖅᑕᖓᓂᒃ ᑮᓇᐅᔭᖃᖅᑎᑕᓗᓂ 
ᐊᒻᒪᓗ ᑕᐃᒪᐃᒻᒪᑦ ᐊᑯᓂᐅᓂᖏᑦ ᑎᒥᐅᔪᖅ ᑲᔪᓯᓪᓂᖃᕈᓐᓇᕋᔭᕐᒪᑦ, ᐊᒻᒪᓗᑦᑕᐅᖅ ᐊᐅᓚᓂᖃᑦᑎᐊᕈᓐᓇᕐᓂᖃᕋᔭᖅᑐᓂ 
(ᐆᑦᑑᑎᒍᓗᒍ ᐊᕐᕌᒍᑕᒫᑦ ᐊᑭᓕᖅᓱᖅᑕᐅᖃᑦᑕᕐᓗᑎᑦ ᑕᒪᒃᑯᐊ ᓯᕗᓪᓕᑦ 10 ᑎᑭᑦᑐᒍ 15 ᐊᕐᕌᒍᓄᑦ ᐊᑯᓂᐅᑎᒋᔪᖅ, 
ᐊᔾᔨᒋᙱᓪᓗᓂᐅᒃ ᐊᑕᐅᓯᐊᑐᐃᓐᓇᖅ ᑮᓇᐅᔭᑦ ᓴᓂᕐᕙᖅᑕᐅᓯᒪᓗᑎᑦ ᒥᐊᓂᖅᓯᔨᐅᔪᒧᑦ ᐋᖅᑭᒃᑕᐅᓗᑎᑦ ᐊᑯᓂᐅᓂᖓ 
ᑕᑎᖃᕋᔭᕈᓂ ᐊᑐᖅᑕᐅᓂᖓᓂᒃ ᐊᖏᕈᑎᑉ).

 ■ ᐱᔭᐅᔪᓐᓇᕐᓂᖏᑦ: ᐊᕐᕌᒍᑕᒫᑦ ᐊᑭᓕᐅᑕᐅᖃᑦᑕᑎᓪᓗᒋᑦ ᐅᓂᒃᑳᓕᐅᖃᑦᑕᕆᐊᖃᕋᔭᖅᑐᑦ ᐊᒻᒪᓗ ᐊᐅᓚᑕᐅᔾᔪᑎᖏᑦ 
ᒪᓕᑦᑕᐅᓗᑎᑦ, ᐊᒻᒪᓗ ᓄᓇᖃᖅᑳᖅᓯᒪᔪᑉ ᒐᕙᒪᖓ ᓂᕈᐊᕐᓂᕈᓂ ᐊᑐᕋᔭᕐᓗᓂ ᒥᐊᓂᖅᓯᔨᒥᒃ ᑮᓇᐅᔭᓕᕆᖃᑦᑕᕋᔭᖅᑐᒥᒃ, 
ᓇᒻᒥᓂᕐᓕ ᐊᑐᐊᒐᖃᐅᖅᐳᖅ ᐊᑐᕈᓐᓇᖃᑦᑕᕋᔭᕐᓂᖓᓂᒃ ᑮᓇᐅᔭᓂᒃ. 

 ■ ᐊᒥᓲᓂᖏᑦ: ᐊᔾᔨᐸᓗᐊ ᐊᑯᓂᐅᓂᕆᒐᔭᖅᑕᖓᓄᑦ, ᐊᕐᕌᒍᑕᒫᑦ ᑮᓇᐅᔭᑦ ᐋᖅᑭᓱᖅᓯᒪᓂᖏᑦ ᐋᖅᑭᒃᓱᐃᓗᐊᓲᑦ 
ᖁᑦᑎᓂᖅᐹᕆᒍᓐᓇᖅᑕᖏᖕᓂᑦ ᐊᒻᒪᓗ ᐊᑦᑎᓂᖅᐹᕆᒍᓐᓇᖅᑕᖏᖕᓂᑦ ᑮᓇᐅᔭᑦ ᐊᑐᖅᑕᐅᓗᑎᑦ ᓴᓂᕐᕙᖅᑕᐅᓯᒪᔪᑦ 
ᐊᓂᒍᖅᐸᓪᓕᐊᑎᓪᓗᒍ (ᑭᓯᐊᓂᓕ ᐃᓚᖓᒍᑦ ᐱᕕᖃᕆᐊᓖᑦ ᕿᒥᕐᕈᔭᐅᓗᑎᑦ ᓈᒻᒪᓐᓂᖏᑦ ᐊᒥᓲᓂᖏᑦᑕ ᑮᓇᐅᔭᑦ).

ᐊᒥᓱᐊᖅᑎᖅᑐᑎᑦ ᑮᓇᐅᔭᖃᖅᑎᑕᐅᔾᔪᑎᖏᑦ ᐊᑑᑕᐅᓗᐊᕋᓱᐊᖅᐸᓚᐅᖅᐳᑦ ᒪᑭᒪᔪᓐᓇᓕᖁᓪᓗᒋᑦ ᐸᐸᑦᑕᓂᕐᒧᑦ ᐱᓕᕆᐊᑦ, 
ᐊᐅᓚᑦᑎᔩᑦ ᑲᑎᒪᔨᖏᑦ ᐊᒻᒪᓗ ᐋᖅᑭᓱᖅᓯᒪᓂᒃᓴᖏᑦ, ᓇᖕᒥᓂᖁᑎᑖᕈᓐᓇᐅᑕᐅᕝᕕᐅᔪᓐᓇᕐᓂᖏᑦ, ᐊᒻᒪᓗ ᓄᓇᑐᐃᓐᓇᕐᒧᕐᓗᓂ 
ᐱᓕᕆᐊᖃᕆᐊᖅᑎᑦᑎᖁᓪᓗᒋᑦ. ᐃᓚᖏᑦ ᐊᖏᕈᑏᑦ ᐱᖃᓯᐅᔾᔨᕙᓚᐅᖅᐳᑦ ᐊᑕᓯᐊᑐᐊᕐᖑᓐᓃᑦ ᐊᑭᓕᐅᑕᐅᓗᑎᑦ 
ᐊᑐᓕᖅᑎᑕᐅᓂᒃᓴᖓᑕ ᐅᓪᓗᖓᓂ ᐊᖏᕈᑎᑉ ᐊᑐᖅᑕᐅᒐᔭᕐᒪᑕ ᓇᓗᓇᐃᖅᑕᐅᓗᑎᑦ ᐱᕙᓪᓕᐊᒍᑎᓕᐅᕝᕕᐅᔪᓐᓇᖅᑐᓄᑦ, 
ᐅᐸᓗᖓᐃᔭᐃᓗᑎᓪᓗ ᐸᕐᓇᐅᑎᓂᒃ ᐊᑑᑕᐅᑦᑎᐊᕈᓐᓇᕐᓂᖓᓂᒃ ᐱᕕᖃᖅᑎᓪᓗᒋᑦ ᖃᓄᐃᓕᐅᕆᐊᓯᑦᑎᐊᕈᒪᒧᑦ, ᐊᒻᒪᓗ 
ᒪᑭᒪᔪᓐᓇᓕᖁᓪᓗᒋᑦ.

ᐊᔾᔨᖐᙱᑦᑐᒡᒍᑎᒐᓚᐅᓚᐅᖅᐳᑦ ᑮᓇᐅᔭᖃᖅᑎᑕᐅᓂᖓᓄᑦ ᐋᖅᑭᓱᖅᓯᒪᐅᕐᓂᕆᒐᔭᖅᑕᖏᑦ ᐊᑐᖅᑕᐅᔪᓐᓇᖅᑐᑎᑦ ᐸᐸᑦᑕᓂᕐᒧᑦ 
ᐊᖏᕈᑎᓄᑦ, ᐱᖃᓯᐅᑎᓪᓗᒋᑦ ᐊᑕᐅᓯᐊᖅ ᐊᒥᓱᑦ ᑮᓇᐅᔭᑦ ᐊᑭᓕᐅᑕᐅᓪᓗᑎᑦ (ᓴᓂᕐᕙᖅᑕᐅᓕᓲᖑᓪᓗᑎᓪᓗ ᒥᐊᓂᖅᓯᔨᖃᕐᓗᑎᑦ, 
ᕿᑐᕐᖏᐅᕈᑎᖃᐅᕐᓗᑎᑦ ᐊᒻᒪᓗ ᑮᓇᐅᔭᓕᐅᕈᑎᒃᓴᒃᑲᓐᓂᐅᔪᓐᓇᖅᑐᓪᓗ ᐊᑐᖅᑕᐅᓪᓗᑎᑦ ᐊᕐᕌᒍᑕᒫᑦ ᐊᑐᖅᑕᐅᔪᓐᓇᕋᔭᕋᒥᒃ) 
ᐊᒻᒪᓗ ᑮᓇᐅᔭᖃᖅᑎᑕᐅᒍᓐᓇᐃᓐᓇᕐᓂᖏᑦ ᐋᖅᑭᓱᖅᓯᒪᐅᕐᓂᕋᖅᑐᑎᑦ ᐊᕐᕌᒍᑕᒫᑦ ᐃᑲᔫᓯᐊᖅᑖᕐᓂᕐᒧᑦ ᐊᖏᕈᑎᑎᒍᑦ. ᐊᑐᓂ 
ᑲᒪᒋᔭᐅᖃᑦᑕᓲᑦ ᐊᑐᖅᑕᐅᒋᐊᖅᑎᓪᓗᒋᑦ ᐱᑦᑎᐊᖅᓯᒪᓂᖃᐅᓲᖑᕗᑦ, ᐊᕐᕌᒍᑕᒫᑦ ᐃᑲᔫᓯᐊᖅᑖᕐᓂᕐᒧᑦ ᐊᖏᕈᑏᑦ ᐃᓛᓐᓂᒃᑯᑦ 
ᐊᒃᓱᕈᕈᑎᖃᖅᑎᑦᑎᔭᕆᐊᖃᙱᑦᑐᒥᓂᐅᒐᓗᐊᖅᑎᓪᓗᒋᑦ ᐊᒃᓱᕈᑎᓕᐅᓕᖅᑐᑎᑦ ᐊᒻᒪᓗ ᐊᓪᓚᕝᕕᓕᕆᓂᕐᒧᑦ ᐱᔭᒃᓴᖃᓗᐊᕌᓗᓕᖅᑐᑎᑦ 
ᓄᓇᖃᖅᑳᖅᓯᒪᔪᑦ ᒐᕙᒪᖏᖕᓄᑦ ᐊᒻᒪᓗ ᑲᑐᔾᔨᖃᑎᒌᖑᔪᓄᑦ. ᐃᓅᓯᕐᒧᑦ ᐊᑦᑐᐃᓂᖃᕐᓂᖏᖕᓄᑦ ᑮᓇᐅᔭᑦ ᐊᒻᒪᓗ ᐳᔪᕐᓗᓕᐅᕐᓂᕐᒧᑦ 
ᐊᑭᓕᐅᑕᐅᔾᔪᑎᖏᑦ ᓄᑖᖑᓂᖅᓴᐅᕗᑦ ᑮᓇᐅᔭᖃᖅᑎᑕᐅᓂᕐᒧᑦ ᐋᖅᑭᓱᖅᓯᒪᔪᑦ ᐊᑐᖅᑕᐅᖃᑦᑕᓕᖅᑐᑦ ᑮᓇᐅᔭᖃᕈᑎᒋᔭᐅᖃᑦᑕᓕᖅᑐᑎᑦ 
ᐸᐸᑎᓂᕐᒧᑦ ᐊᖏᕈᑎᓄᑦ. ᐊᑕᐅᓯᖅ ᐆᑦᑑᑎᐅᔪᖅ ᐊᒃᖤᕐᔪᐊᖅ ᓇᐹᖅᑐᐃᑦ ᐳᔪᕐᓗᒻᒧᑦ ᐱᓕᕆᐊᕆᔭᐅᔾᔪᑎᖓ, ᓇᐹᖅᑐᓕᕆᕙᑦᑐᑦ 
ᓂᐅᕕᓲᖑᓪᓗᑎᑦ ᐳᔪᕐᓗᓂᐅᕐᓂᕐᒧᑦ ᑮᓇᐅᔭᖃᖅᑎᑦᑎᔾᔪᑎᓂᑦ ᐊᒃᖤᐃᑦ ᓇᐹᖅᑐᖁᑎᖏᑕ ᓴᐳᔾᔭᐅᓯᒪᕝᕕᖓᓂ ᑕᒪᒃᑯᐊ 
ᐊᓂᕐᓂᕐᒨᖅᑲᐃᙱᓂᖅᓴᐅᖁᓪᓗᒋᑦ, ᑮᓇᐅᔭᑦ ᑕᒪᒃᑯᐊ ᐊᑐᖅᑕᐅᓕᓲᑦ ᐃᑲᔪᖅᑐᖅᑕᐅᖁᓪᓗᒋᑦ ᓄᓇᑐᐃᓐᓇᕐᒥ ᐸᐸᑦᑎᓂᕐᒧᑦ 
ᐱᓕᕆᐊᕆᔭᐅᓲᓂᑦ ᐊᒻᒪᓗ ᖃᐅᔨᓵᕐᓂᑦ. ᑮᓇᐅᔭᖃᖅᑎᑦᑎᒍᓰᑦ ᐋᖅᑭᓱᖅᓯᒪᓂᖏᑦ ᐱᖃᓯᐅᔾᔨᓲᑦ ᐊᑭᓕᐅᑎᖃᕆᐊᙵᕐᓗᑎᑦ 
ᐊᒥᓲᓗᐊᕐᓂᖏᖕᓄᑦ ᐊᑭᑐᔫᑎᒃᓴᓄᑦ ᐃᑲᔫᑎᖃᒻᒪᕆᒍᓐᓇᓲᖅ ᓄᓇᖃᖅᑳᖅᓯᒪᔪᑦ ᒐᕙᒪᖏᖕᓄᑦ ᐊᒻᒪᓗ ᑲᑐᔾᔨᖃᑎᒌᖑᔪᓄᑦ 
ᐊᐅᓚᑦᑎᒍᓐᓇᓕᖁᓪᓗᒋᑦ ᐊᑭᓕᖅᓱᕆᐊᓕᒻᒥᖕᓂᒃ ᐊᒻᒪᓗ ᑭᖑᕙᙱᑦᑐᒃᑯᑦ ᐊᑭᓕᖅᓱᐃᖃᑦᑕᖁᓪᓗᒋᑦ.

ᐊᑯᓂᐅᔪᒧᑦ, ᒪᑭᒪᔪᓐᓇᕐᓗᓂᓗ ᑮᓇᐅᔭᖃᖅᑎᑕᐅᓗᓂ ᐊᒃᓱᕈᕐᓇᓛᖑᓲᖑᕗᖅ. ᐋᖅᑭᒃᑕᐅᓂᖓ ᓄᓇᖃᖅᑳᖅᓯᒪᔪᒧᑦ ᐊᐅᓚᑕᐅᓗᓂ 
ᒥᐊᓂᖅᓯᔨ ᑮᓇᐅᔭᓂᑦ, ᑕᐃᒪᐃᓚᐅᖅᓯᒪᓪᓗᑎᑦ ᑖᒃᑯᐊ ᑕᐃᑎᐊᓇᐃ ᓂᐊᓇᐃ ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓯᒪᕝᕕᖓ ᐊᒻᒪᓗ 
ᑲᓇᑕᒥ ᒥᕐᖑᐃᓯᕐᕕᒃ, ᐃᓚᒋᔭᐅᕗᖅ ᐆᑦᑑᑎ ᐋᖅᑭᒍᓐᓇᖅᑐᑎᑦ ᐊᑯᓂᐅᔪᒧᑦᑦ ᑮᓇᐅᔭᖃᖅᑎᑕᐅᒐᔭᕐᓂᖓᓂᒃ ᐸᐸᑦᑎᓂᕐᒧᑦ 
ᐊᖏᕈᑎ. ᒥᐊᓂᖅᓯᔨᖃᕐᓗᓂ ᑮᓇᐅᔭᑦ ᐊᒥᓱᓄᑦ ᐊᑯᓂᐅᔪᓄᑦ ᑲᒪᒋᔭᐅᓇᓱᐊᓚᐅᖅᐳᖅ, ᐊᒻᒪᓗ ᐊᒥᓲᓂᖏᑦ ᐱᔭᒥᓂᐅᓪᓗᑎᑦ 
ᐃᓅᓯᖃᑦᑎᐊᓂᕐᒧᑦ ᐊᑭᑐᔫᑎᓅᖓᐅᖅᑐᑎᑦ, ᐋᖅᑭᓱᖅᑕᐅᓇᓱᐊᖅᑐᓂ.

ᐊᔾᔨᓕᐅᖅᓯᔪᒥᓂᖅ ᓂᐅᕆ ᐃᖃᓗᔾᔪᐊᖅ

ᐋᔩᕋᖃᑎᒌᖕᓂᕐᒧᑦ ᐊᐅᓚᓂᖏᑦ
ᐅᑯᐊ ᐊᕕᑦᑐᖅᓯᒪᓂᖏᑦ ᕿᒥᕐᕈᕗᑦ ᐋᔩᕋᕐᓂᕐᒧᑦ ᖃᓄᖅᑑᕈᑎᒋᔭᐅᓪᓗᐊᖅᓯᒪᔪᑦ ᑲᔪᓯᓂᖃᑦᑎᐊᓕᖅᓯᒪᓪᓗᑎᑦ ᐋᔩᕋᖅᑎᓪᓗᒋᑦ: 
ᐋᖅᑭᒃᓱᐃᓗᓂ ᓴᙱᓂᖃᕐᓂᕐᒧᑦ ᐊᔭᐅᕆᔾᔪᑎᒋᔭᐅᓲᑦ, ᐱᓕᕆᖃᑎᖃᕆᐊᓯᓂᖅ, ᐊᒻᒪᓗ ᓴᙱᔪᓂᑦ ᐱᓕᕆᖃᑎᒋᒋᐊᕈᓐᓇᖅᑕᖏᖕᓂᑦ 
ᕿᓂᕐᓂᖅ.

ᓴᙱᓂᖏᑦ ᐊᔭᐅᕆᓗᓂ ᐊᒻᒪᓗ ᓴᙱᔫᓂᖏᑦ ᐋᔩᕋᖃᑎᒌᑦᑐᑦ

ᓴᙱᓂᒃᑯᑦ ᐊᔭᐅᕆᒋᐊᕈᓐᓇᕐᓗᓂ ᐋᔩᕋᖃᑎᒌᖕᓂᕐᒧᑦ ᐊᐅᓚᓂᖓᓂᒃ ᑐᑦᑕᕐᕕᐅᕗᖅ ᐋᖅᑮᓗᓂ ᐋᔩᕋᖃᑎᒌᓚᐅᖅᑐᑎᑦ 
ᐊᖏᖃᑎᒌᒍᑎᓕᐅᓕᕐᓗᓂ. ᑖᓐᓇ ᐃᓚᖓ ᐅᖃᐅᓯᖃᓗᐊᖅᑐᖅ ᐆᑦᑑᑎᓂᑦ ᓴᙱᓂᒃᑯᑦ ᐊᔭᐅᕆᒋᐊᕈᓐᓇᐅᑎᓂᑦ ᐱᕐᔪᐊᖑᓚᐅᖅᑐᑦ 
ᐊᖏᖃᑎᒌᒐᓱᐊᖅᑐᑦ ᓴᖅᑮᑎᑦᑎᒋᐊᓯᖁᓪᓗᒋᑦ ᐅᕝᕙᓘᓐᓃᑦ ᐋᔩᕋᕆᐊᓯᓗᑎᑦ ᖃᓄᐃᑦᑑᖁᔭᒥᓂᒃ ᐊᖏᕈᑎᐅᒐᔭᖅᑐᒧᑦ.

ᓄᓇᓕᖕᓄᑦ ᑐᑭᒧᐊᑦᑎᑕᐅᓯᒪᔪᑦ ᐱᓇᓱᐊᒐᕆᔭᐅᓂᐊᖅᑐᖅ

ᐋᔩᕋᖃᑎᖃᕆᐊᓯᓗᓂ ᐱᓇᓱᐊᒐᖃᕐᓗᓂ ᑐᙵᕕᖃᕐᓗᓂ ᓴᙱᔪᒥᒃ ᓄᓇᓕᒻᒥᐅᓄᑦ ᐃᑲᔪᖅᑐᖅᑕᐅᓗᓂ ᐱᒻᒪᕆᐊᓘᕗᖅ 
ᐋᖅᑮᖁᓪᓗᒋᑦ ᐋᔩᕋᖃᑎᒋᔭᐅᔪᓄᑦ ᐊᒻᒪᓗ ᓯᓚᑖᓃᑦᑐᓄᑦ ᓴᙱᔪᒃᑯᑦ ᐊᔭᐅᕆᒋᐊᓯᒍᑕᐅᔪᓐᓇᖅᑐᓂᑦ. ᐃᓚᖏᑦ ᓄᓇᖁᑎᓖᑦ 
ᑕᑎᖃᖅᓯᒪᕗᑦ ᑲᑎᒪᔩᑦ ᐱᖁᔨᕗᖔᓕᐅᕈᑎᒋᒪᔭᖏᖕᓂᑦ ᐅᕝᕙᓘᓐᓃᑦ ᓂᕈᐊᖅᓯᒪᔭᖏᖕᓂᑦ, ᐋᖅᑮᖁᓪᓗᒋᑦ ᓄᓇᓕᒻᒥᐅᑕᖁᑎᖏᑕ 
ᐃᑲᔪᖅᑐᕐᓂᐊᕐᒪᒋᑦ. ᐊᖏᖃᑎᒌᒍᑎᓕᐅᓲᑦ ᐊᑯᓂᐅᓂᖃᖅᑐᑎᑦ ᐊᕐᕌᒍᒐᓴᓐᓂᒃ ᐋᔩᕋᖃᑎᒌᓚᐅᖅᑐᑎᑦ, ᐊᒻᒪᓗ ᑕᒪᓐᓇ ᑐᑭᓕᒃ 
ᓴᙱᔪᒥᒃ ᐱᓇᓱᐊᒐᖃᕐᓗᓂ ᐋᔩᕋᖃᑎᒌᖕᓂᕐᒧᑦ ᐊᐅᓚᓂᖏᑦ ᐋᖅᑭᒍᑎᖃᓕᖅᑎᑦᑎᓲᑦ ᐱᓕᕆᕝᕕᐅᔪᒥ ᓂᕈᐊᖅᑕᐅᓯᒪᔪᑦ 
ᐊᓯᔾᔨᕐᓗᑎᑦ ᓯᕗᓕᖅᑎᐅᓂᖏᑦ. ᑕᒪᓐᓇ ᐱᒻᒪᕆᐊᓘᓚᐅᖅᐳᖅ ᐃᓚᖓᖕᓂ ᐋᔩᕋᖃᑎᖃᖅᓯᒪᔪᒥᓂᕐᒥᒃ. ᐅᖓᑖᓂ 10 ᐊᕐᕌᒍᓂ 
ᐊᑯᓂᐅᓂᖃᖅᑐᒥᓂᐅᓚᐅᖅᑐᓂ, ᐱᖓᓱᓂᑦ ᐊᔾᔨᒌᙱᑦᑐᓂᑦ ᓂᕈᐊᖅᑕᐅᓯᒪᔪᖃᓕᓚᐅᖅᓯᒪᓪᓗᑎᑦ ᓯᕗᓕᖅᑎᖏᖕᓂᑦ 
ᐊᓂᒍᖅᐸᓪᓕᐊᑎᓪᓗᒍ ᑕᐃᔅᓱᒪᓂ. ᓂᕈᐊᖅᑕᐅᓯᒪᔪᑦ ᐊᓯᔾᔨᖅᓯᒪᓕᕋᓗᐊᖅᑎᓪᓗᒋᑦ, ᐋᔩᕋᖅᑎᐅᔪᑦ ᑲᔪᓯᔪᓐᓇᓚᐅᖅᐳᑦ 
ᐋᔩᕋᖃᑎᖃᐃᓐᓇᕐᓗᑎᑦ ᐊᒻᒪᓗ ᑲᔪᓯᓂᖃᑦᑎᐊᖅᑐᑎᑦ ᐊᖏᕈᑎᓕᐅᖅᓯᒪᓂᖃᑦᑎᐊᓕᖅᑐᑎᑦ.

ᐋᖅᑮᒋᐊᓯᓗᓂ ᐊᖏᕈᑎᒥᒃ ᐅᓂᒃᑲᐅᓯᖃᖅᑳᕐᓗᓂ

ᑐᑭᓯᐅᒪᓕᕐᓗᓂ ᐊᒻᒪᓗ ᓱᖅᑯᐃᓇᑦᑎᐊᖅᑐᑯᓗᒃᑯᑦ ᓇᓗᓇᐃᖅᓯᓗᓂ ᓇᑭᙶᖓᓂᖃᕐᒪᖔᖅ, ᐱᒻᒪᕆᐅᓂᖓᓗ, ᐅᐊᑦᑎᐊᕈᓗ 
ᐊᓯᐅᔨᔪᒥᓂᐅᓯᒪᓂᖏᑦ, ᐊᒻᒪᓗ ᕿᒪᐃᔪᒪᓂᖏᑦ ᐸᐸᑕᐅᕝᕕᐅᖁᔭᐅᔪᖅ ᐱᕐᔪᐊᖑᒋᕗᖅ ᐱᕙᓪᓕᐊᒍᑎᒋᔭᐅᒋᐊᓯᓗᓂ ᐋᖅᑭᒃᓱᐃᓗᓂ 
ᐊᒻᒪᓗ ᐋᖅᑭᐅᒪᑎᑦᑎᓗᓂ ᓴᙱᔪᒥᒃ ᐊᔭᐅᕆᔾᔪᑎᖃᕆᐊᕐᓗᓂ ᐋᔩᕋᖃᑎᒌᖕᓂᕐᒧᑦ ᐊᐅᓚᓂᖃᐅᓯᖓᑎᒍᑦ. ᐅᓂᒃᑳᖅᑐᐊᖅ 
ᓱᖅᑯᐃᓇᖅᑐᒃᑯᑦ ᐋᖅᑭᒃᑕᐅᒋᐊᙵᑐᐊᕈᓂ ᐊᒻᒪᓗ ᐅᖃᐅᓯᕆᔭᐅᓕᕐᓗᓂ, ᐊᑐᖅᑕᐅᔪᓐᓇᖅᐳᖅ ᐊᔭᐅᕆᕙᓪᓕᐊᓗᓂ ᐋᔩᕋᕈᑎᐅᔪᖅ 
ᓯᕗᒧᐊᑦᑎᑕᐅᒋᐊᓯᓗᓂ ᐱᕙᓪᓕᐊᒍᑎᒋᔭᐅᕙᓪᓕᐊᓕᕐᓗᑎᑦ ᐊᒻᒪᓗ ᑭᒃᑯᓕᒫᕐᓂᒃ ᐅᑎᖅᑎᑦᑎᒍᑕᐅᓕᓲᖅ ᐱᔾᔪᑎᖃᐅᕐᓗᑎᑦ 
ᐋᔩᕋᕈᑎᒋᔭᐅᓇᓱᐊᕈᑎᑐᖃᖏᖕᓄᑦ. ᐊᔾᔨᒌᙱᑦᑐᒡᒍᑕᐅᕗᑦ ᐊᑐᕋᒃᓴᑦ ᑕᒪᒃᑯᐊ ᐅᓂᒃᑳᑦ ᐅᖃᐅᑕᐅᔪᓐᓇᕐᓗᑎᑦ ᐋᔩᕋᖃᑎᒌᑦᑐᓄᑦ, 
ᑐᑭᓯᑎᑦᑎᒋᐊᙵᕈᓐᓇᖅᑐᑦ ᐅᓂᒃᑳᕐᓗᑎᑦ ᓄᓇᓕᐅᔪᑉ ᐊᑐᖃᑦᑕᕐᓂᑯᒥᓂᖏᑦ ᐅᖃᐅᑕᐅᓗᑎᑦ, ᓄᓇᙳᐊᓕᖅᓱᖅᑕᐅᓗᑎᑦ 
ᓄᓇᖁᑎᒋᔭᐅᔪᑦ ᐊᑐᖅᑕᐅᖃᑦᑕᕐᓂᖏᑦ ᖃᐅᔨᓵᕆᔭᐅᓗᑎᑦ, ᐅᕝᕙᓘᓐᓃᑦ ᐅᖃᖃᑎᖃᕐᓗᑎᑦ ᐱᓕᕆᖃᑎᖃᕐᓗᑎᓪᓗ ᐃᓐᓇᑐᖃᕐᓂᒃ.

ᐃᒪᑉ ᐆᒻᒪᑎᖓ − ᓴᑑ ᐅᓂᒃᑳᑦᑐᐊᖓ 
ᑎᓚᓇᐃ ᐃᓐᓇᑐᖃᖏᑦ ᐅᓂᒃᑳᖅᑐᐊᖃᑦᑕᖅᓯᒪᔪᑐᖃᐅᕗᑦ ᐊᒻᒪᓗ ᓇᓚᐅᒃᑖᖃᑦᑕᖅᓯᒪᔪᑐᖃᐅᓪᓗᑎᑦ ᑭᖑᕚᕆᔭᐅᔪᓄᑦ ᐊᒥᓱᓄᑦ 
ᐊᕐᕌᒍᓄᑦ ᐱᒻᒪᕆᐅᓂᖓᓂᒃ ᐊᒃᖤᕐᔪᐊᖅ ᑕᓯᖓ ᑭᖑᓪᓕᖅᐹᖑᓯᒪᒐᒥ ᐊᑦᑐᖅᑕᐅᑲᒻᒪᒃᓯᒪᙱᑦᑐᖅ ᐃᖃᓗᒐᓱᐊᕐᕕᐅᓛᕐᓗᓂ 
ᓯᕗᓂᒃᓴᒥ. ᐃᓚᖓᓐᓂ ᐅᓂᒃᑳᖅᑐᐊᕐᒥ, ᑎᓚᓇᐃ ᐅᑉᐱᕐᓂᕐᒧᑦ ᐃᓕᓴᐃᔨ ᐊᐅᓪᓚᓚᐅᖅᓯᒪᕗᖅ ᓯᓐᓇᑐᖅᑐᓂ 
ᕿᑎᐊᓄ ᐊᒃᖤᕐᔪᐊᖅ ᑕᓯᖓᓄᑦ ᕿᓂᖅᑐᓂ ᐊᓯᐅᓯᒪᔪᒥᒃ ᓂᕿᑕᕐᒥᒃ. ᑕᐃᑲᓂ ᕿᑎᐊᓂ ᑕᓯᑉ, ᖃᐅᔨᓕᓚᐅᖅᐳᖅ 
ᓴᙱᔪᕐᔪᐊᒻᒪᕆᐅᓂᖏᖕᓂᑦ ᑕᒪᐃᓐᓂ ᐊᔾᔨᒌᙱᑦᑐᑦ ᐃᖃᓗᐃᑦ ᑕᓯᕐᒥ−ᕿᑎᐊ ᑕᓯᖅ ᐅᕝᕙᓘᓐᓃᑦ “ᐃᒪᑉ ᐆᒻᒪᑎᖓ”−
ᐊᓯᓕᒫᑦᑎᐊᖏᖕᓄᑦ ᐆᒪᔪᕐᓄᑦ ᑲᓱᖅᓯᒪᓂᖃᖅᑐᖅ ᐊᒻᒪᓗ ᐃᓅᓯᑖᖅᑎᑦᑎᓲᖅ ᑕᒪᐃᓐᓂᓕᒫᑦᑎᐊᕐᓄᑦ ᐊᒃᖤᕐᔪᐊᖅ ᑕᓯᖓᓃᑦᑐᓄᑦ.

ᑖᓐᓇ ᐅᓂᒃᑳᖅᑐᐊᖅ ᐱᒻᒪᕆᐅᓚᐅᖅᐳᖅ ᐋᖅᑮᓗᓂ ᐊᐅᓚᑦᑎᒍᑎᒃᓴᖏᑕ ᐸᕐᓇᐅᑎᖏᑦ ᐊᒃᖤᕐᔪᐊᖅ ᑕᓯᖓᓄᑦ ᐊᒻᒪᓗ 
ᐃᒪᕐᒦᑦᑐᓄᑦ (2005) ᐊᒻᒪᓗ ᐋᖅᑮᓇᓱᐊᖅᑎᓪᓗᒋᑦ ᑦᓴ ᑐᐃ ᓄᓇᕐᔪᐊᕐᒥ ᑲᑎᒪᔨᖏᑦ ᐃᓕᓐᓂᐊᕐᓂᓕᕆᓂᕐᒧᑦ, ᖃᐅᔨᓴᕐᓂᕐᒧᑦ 
ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᑲᑐᔾᔨᖃᑎᒌᖏᖕᓄᑦ ᓄᓇ ᐃᒪᕐᓗ ᓴᓂᕐᕙᖅᑕᐅᓯᒪᓂᖓ 2016, ᑎᓚᓇᐃ ᐃᓄᖏᑦ ᐊᒃᓱᒻᒪᕆᐊᓗᒃ 
ᑲᒪᒋᔭᖃᕆᐊᖃᖅᑐᑦ ᓴᐳᔾᔨᓗᑎᑦ ᐊᒻᒪᓗ ᐸᐸᑦᑎᓗᑎᑦ.

ᐊᒃᖤᕐᔪᐊᖅ ᑕᓯᖓᓂᒃ ᐱᓕᕆᔩᑦ ᑲᑎᒪᔨᖏᑦ. ᒪᐃ 31, 2005 ᐊᑎᓕᐅᖅᓯᒪᓪᓗᑎᑦ ᐱᖁᔭᖅᑎᒍᑦ ᕖᕝᕗᐊᕆ 7, 2006. “ᐃᒪᑉ ᐆᒻᒪᑎᖓ”: 
ᐊᐅᓚᑦᑎᒍᑎᒃᓴᖏᑕ ᐸᕐᓇᐅᑎᖏᑦ ᐊᒃᖤᕐᔪᐊᖅ ᑕᓯᖓ ᐊᒻᒪᓗ ᐃᒪᕐᒦᑦᑐᓄᑦ. ᑐᑭᒧᐊᕈᑎᒋᔭᐅᔪᖅ ᐊᒃᖤᕐᔪᐊᑉ ᑕᓯᖓ ᐱᓕᕆᔩᑦ ᑲᑎᒪᔨᖏᖕᓄᑦ ᐊᒻᒪᓗ 
ᑲᑎᒪᑎᑦᑎᔨᐅᖃᑦᑕᖅᑐᖅ ᐊᒻᒪᓗ ᑎᑎᕋᕆᐊᙵᖅᓯᒪᔪᖅ ᐊᖏᕈᑎᒥᒃ ᑖᒻ ᓂᐊᔅᕕᑦ.

ᑲᑐᔾᔨᓪᓗᑎᑦ ᑕᐅᑐᙳᐊᖅᑕᒥᓂᒃ ᐊᒻᒪᓗ ᑕᐃᔅᓱᒥᖓᔅᓴᐃᓐᓇᖅ ᑎᑭᑦᑐᒪᔭᒥᓂᒃ ᐋᖅᑮᓂᖅ

ᑲᑐᔾᔨᓪᓗᑎᑦ ᑕᐅᑐᙳᐊᖅᑕᒥᓂᒃ ᑕᒪᐃᓐᓂ ᐋᔩᕋᖅᑐᑦ ᐱᕐᔪᐊᖑᕗᖅ ᐱᕙᓪᓕᐊᒍᑎᒋᔭᐅᒋᐊᓯᓗᓂ ᐋᖅᑮᖁᓪᓗᒋᑦᐃᓗᓕᒃᓴᖏᖕᓂᑦ 
ᐊᒻᒪᓗ ᖃᓄᐃᓕᐅᕋᔭᖅᑕᖏᖕᓂᑦ ᐋᔩᕋᖃᑎᒌᓕᕈᑎᒃ. ᑲᑐᔾᔨᓪᓗᑎᑦ ᑕᐅᑐᙳᐊᖅᑕᒥᓂᒃ ᐋᖅᑭᒃᑕᐅᔪᖃᓵᖅᑎᓪᓗᒍ ᓯᕗᓂᐊᒍᑦ 
ᑐᑭᒧᐊᑦᑎᑦᑎᒍᑕᐅᔪᓐᓇᖅᐳᖅ ᐊᔩᕋᓕᖅᑎᓪᓗᒋᑦ, ᓯᕗᒧᐊᑦᑎᑕᐅᒋᐊᓯᓗᑎᓪᓗ ᐋᔩᕋᖅᑎᓪᓗᒋᑦ ᐊᖏᖃᑎᒌᒍᓐᓇᐃᓪᓕᒐᐃᒻᒪᑕ.

ᑖᔅᓱᒥᖓᔅᓴᐃᓐᓇᖅ ᑎᑭᑦᑎᓇᓱᐊᕐᓂᐊᖅᑎᓪᓗᒋᑦ ᓱᖅᑯᐃᓇᑦᑎᐊᖅᑐᑯᓗᒃᑯᓪᓗ ᑐᑭᑖᖅᑎᑕᐅᓗᓂ ᐊᒻᒪᓗ ᑐᑭᓯᐅᒪᔭᐅᑦᑎᐊᕐᓗᓂ 
ᑕᒪᐃᓐᓄᑦ ᐋᔩᕋᖃᑎᒌᑦᑐᓄᑦ ᐅᖃᖃᑎᒌᑦᑎᓪᓗᒋᑦ ᐊᓯᔾᔩᓂᖃᑐᐃᓐᓇᕋᔭᙱᑦᑐᖅ ᐊᖏᕈᑎᑉ ᖃᓄᐃᑦᑑᒐᔭᕐᓂᖓᓂᒃ, ᑭᓯᐊᓂᓕ 
ᑕᒪᐃᓐᓄᑦ ᐊᐅᓚᓂᖓᓄᑦ ᐊᑐᑦᑎᐊᑎᑦᑎᒍᑕᐅᓕᕈᓐᓇᖅᑐᖅ.

ᑲᓱᖅᓯᒪᓂᖏᑦ ᐱᖁᔭᕐᒧᑦ, ᐊᓯᖏᖕᓄᑦ ᐊᖏᕈᑎᓄᑦ ᐊᒻᒪᓗ ᓯᓚᑖᓃᑦᑐᓄᑦ ᐱᓕᕆᖃᑎᒋᔭᐅᔪᓄᑦ

ᑲᓱᖅᓯᒪᐅᕐᓂᖏᑦ ᐊᖏᕈᑎᐅᔭᕇᖅᑐᓄᑦ ᐅᕝᕙᓘᓐᓃᑦ ᐊᖏᖃᑎᒌᒍᑕᐅᓛᓕᖅᑐᓄᑦ (ᐆᑦᑑᑎᒋᓗᒍ, ᓄᓇᑖᕈᑏᑦ, ᖃᓂᑦᑐᓃᑦᑐᑦ 
ᓄᓇᐃᑦ ᓴᐳᔾᔭᐅᓯᒪᔪᑦ ᐊᖏᕈᑏᑦ) ᓴᙵᑦᑎᑦᑎᔪᓐᓇᕐᒪᑕ ᐋᔩᕋᕐᓂᐊᕐᓗᑎᑦ ᖃᓄᐃᓕᖓᖁᔭᐅᔪᓂᑦ ᐊᒻᒪᓗ ᓴᖅᑭᓐᓂᐊᕐᓂᖏᖕᓂᑦ 
ᐋᔩᕋᕐᓃᙶᖅᑐᑦ. ᐱᓗᐊᖅᑐᒥᒃ, ᓄᓇᑖᕈᑏᑦ ᓴᙱᓂᖃᕐᓗᑎᑦ ᐊᔭᐅᕆᔾᔪᑕᐅᔪᓐᓇᖅᑐᑦ ᖃᓄᖅᑑᕈᑕᐅᓯᒪᓗᑎᑦ ᓴᐳᔾᔭᐅᖁᓪᓗᒋᑦ 
ᓄᓇᒃᑲᓐᓂᑦ ᓯᓚᑖᓃᑦᑐᑦ ᓄᓇᑖᕆᔭᐅᓇᓱᐊᖅᑐᓄᑦ ᓇᓗᓇᐃᖅᑕᐅᓯᓗᑎᑦ ᓄᓇᖃᖅᑳᖅᓯᒪᔪᑦ ᓄᓇᖁᑎᒋᔭᐅᓂᕋᖅᑕᐅᓗᑎᑦ. 
ᓴᐳᔾᔭᐅᓯᒪᕝᕕᐅᔪᑦ ᐱᔪᓐᓇᑎᑦᑎᓲᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᖕᓂ ᐊᒻᒪᓗ ᑲᑐᔾᔨᖃᑎᒌᖏᖕᓂ ᐊᐅᓚᓂᖃᕈᓐᓇᑐᒻᒪᕆᐅᓗᑎᑦ 
ᖃᓄᖅ ᓄᓇᐃᑦ ᐱᖃᓯᐅᔾᔭᐅᖁᔭᐅᔪᑦ ᐊᐅᓚᑕᐅᒍᓐᓇᕋᔭᕐᒪᖔᕐᒥᒃ ᐊᒻᒪᓗ ᓇᓖᕌᕋᒃᓴᐅᓗᑎᑦ ᐃᓚᒋᐊᕈᑎᒋᔭᐅᔾᔪᑎᒋᔭᐅᓕᕐᓗᑎᑦ 
ᓄᓇᑖᕋᓱᐊᕐᓂᕐᒧᑦ ᐊᐅᓚᓂᖓᑎᒍᑦ. ᐸᐸᑦᑎᓂᕐᒧᑦ ᐊᖏᕈᑏᑦ ᐃᓗᓕᖃᖅᑎᑕᐅᒍᓐᓇᕐᒥᔪᑦ ᐊᓯᔾᔩᒋᐊᕈᓐᓇᕋᔭᕐᒪᑕ ᒪᓕᓕᖁᓪᓗᒋᑦ 
ᓯᕗᓂᒃᓴᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᕆᔭᐅᓛᖅᑐᓄᑦ.

ᐱᒻᒪᕆᐅᕗᖅ ᓄᓇᙳᐊᓕᐅᖅᑕᐅᓗᓂ ᐃᓗᓕᒃᓴᖏᑦ − ᐱᓗᐊᖅᑐᒥᒃ ᐱᖁᔭᖅᑕᖃᕇᕈᓂ ᐊᒻᒪᓗ ᑮᓇᐅᔭᑦ ᐊᑐᖅᑕᐅᔪᓐᓇᕇᖅᑐᑦ 
ᑕᕝᕙᐅᑎᓪᓗᒋᑦ. ᐆᑦᑑᑎᒋᓗᒍ ᑕᐃᑎᐊᓇᐃ ᓂᐊᓇᐃ ᐋᖅᑭᒃᑕᐅᓯᒪᔪᖅ ᐊᖏᕈᑎ ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᒥ 
ᐊᒻᒪᓗ ᒐᕙᒪᑐᖃᒃᑯᓐᓂ ᐱᖁᔭᖅ ᑕᑎᒋᔭᐅᓯᒪᓚᐅᕐᒪᑦ ᓴᙵᑦᑎᑕᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐊᒻᒪᓗ ᑲᑐᔾᔨᖃᑎᒌᑦ 
ᐋᔩᕋᖁᔭᖏᑦ ᓇᓗᓇᐃᕐᓗᓂᒋᑦ ᐊᔪᕐᓇᓚᐅᙱᑦᑐᖅ. ᑕᕝᕙᓂᓕ, ᓄᓇᑦᓯᐊᕐᒥ ᐆᒪᔪᓕᕆᓂᕐᒧᑦ ᐱᖁᔭᖅ, ᓄᓇᑦᓯᐊᕐᒥ ᓴᐳᔾᔭᐅᓯᒪᔪᑦ 
ᓄᓇᐃᑦ ᐃᒪᐃᓪᓗ ᐱᖁᔭᖓ, ᐊᒻᒪᓗ ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ ᐱᖁᔭᖓ ᐱᕐᔪᐊᖑᓚᐅᖅᐳᑦ ᐋᖅᑮᒍᓐᓇᖁᓪᓗᒋᑦ ᐊᖏᕈᑎᒥ.

ᐊᓯᐊᑦᑕᐅᖅ ᓴᙱᓂᖃᕐᓗᑎᑦ ᐊᔭᐅᕆᔾᔪᑎᒋᔭᐅᔪᓐᓇᓗᐊᓚᐅᖅᑐᖅ ᐱᓕᕆᖃᑎᒃᓴᒃᑲᓐᓂᐅᔪᓂᑦ ᕿᓂᖅᑐᖃᕐᓗᓂ 
ᓱᓇᒃᑯᑖᓕᕆᔾᔪᑕᐅᔭᕆᐊᓕᖕᓂᒃ ᑲᒪᔪᓐᓇᕋᔭᖅᑐᓂᑦ ᐅᕝᕙᓘᓐᓃᑦ ᑮᓇᐅᔭᖃᖅᑎᑦᑎᔪᓐᓇᕋᔭᖅᑐᓂᑦ. ᑕᐃᒪᐃᓗᐊᓲᖑᖕᒪᑦ 

ᐱᔭᕆᐊᑭᓐᓂᖅᓴᐅᓗᓂ ᓇᓕᒧᒌᓕᖅᑎᑦᑎᓗᑎᑦ ᑮᓇᐅᔭᕆᔭᐅᒐᔭᖅᑐᓂᑦ ᑮᓇᐅᔭᖅᑕᖃᕇᖅᑎᓪᓗᒍ ᓴᓂᕐᕙᖅᑕᐅᓯᒪᔪᓂᑦ. 
“ᐱᔭᕆᐊᑭᓚᐅᖅᐳᖅ ᑮᓇᐅᔭᖅ ᓇᓕᒧᒌᓕᖅᑎᑕᐅᓗᓂ ᑮᓇᐅᔭᖃᖅᑎᑕᐅᖁᓪᓗᒍ,” ᐅᖃᖅᓯᒪᓪᓗᓂ ᐊᑕᐅᓯᖅ ᐋᔩᕋᖃᑎᒌᑦᑎᐅᔪᖅ. 
ᐱᔭᕆᐊᑭᓐᓂᖅᓴᐅᒋᕗᖅ ᑲᑎᖅᓱᐃᓗᓂ ᑮᓇᐅᔭᓂᑦ ᐃᑲᔫᑕᐅᒐᔭᖅᑐᓂᑦ ᐊᕕᑦᑐᖅᓯᒪᔪᓂ ᓄᓇᓕᓐᓂᓗ ᒐᕙᒪᓂ, ᖃᓂᒋᔭᐅᔪᓂᑦ 
ᓄᓇᓕᖕᓂ, ᐊᐃᑦᑑᓯᐊᖅᑎᑦᑎᓲᑦ ᑲᑐᔾᔨᖃᑎᒌᓂᑦ, ᐊᒻᒪᓗ ᒐᕙᒪᒃᑰᙱᑦᑐᓂᑦ ᑲᑐᔾᔨᖃᑎᒌᓂ.

ᑕᒪᒃᑯᐊ ᐱᓕᕆᖃᑎᒌᑦᑐᑦ ᑐᑭᓯᒋᐊᖅᑎᑦᑎᒃᑲᓐᓂᓂᖅᓴᐅᔪᓐᓇᕆᕗᑦ, ᐊᑑᑕᐅᓪᓗᐊᓲᖅ ᓴᙱᔪᒥᒃ ᐋᔩᕋᕈᑎᒃᓴᒥᖕᓂᒃ 
ᐱᕙᓪᓕᐊᑎᑦᑎᒍᑕᐅᓗᑎᑦ. ᑭᒃᑯᑐᐃᓐᓇᕐᓄᑦ ᑕᑯᓂᐊᕋᒃᓴᑦ ᑐᑭᓯᒋᐊᕈᑏᑦ ᐊᒻᒪᓗ ᐃᓄᑐᐃᓐᓇᕐᓄᑦ ᑕᑯᓂᐊᖅᑕᐅᔪᓐᓇᖅᑐᑦ ᑎᑎᖅᑲᑦ 
ᐃᑲᔫᑎᖃᖅᑐᒻᒪᕆᐅᒍᓐᓇᕆᕗᑦ ᑐᙵᕕᓕᐅᕐᓗᓂ ᐊᖏᕈᑎᓂᑦ, ᓲᕐᓗᒃ ᓄᓇᖃᖅᑳᖅᓯᒪᔪᑦ ᒥᐊᓂᖅᓯᔩᑦ ᐃᑲᔫᑎᖏᑦ ᑲᑎᖅᓱᖅᓯᒪᔪᑦ2, 
ᐊᑐᖅᑕᐅᓚᐅᖅᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᖕᓄᑦ ᑐᙵᕕᓕᐅᖁᓪᓗᒋᑦ ᐊᐅᓚᑦᑎᓂᕐᒧᑦ ᐱᓇᓱᐊᒐᕆᔭᐅᓂᐊᖅᑐᑦ.

ᑕᑯᒃᓴᐅᑎᑦᑎᓂᖅ ᐱᔪᓐᓇᐅᑎᐅᔭᕇᖅᑐᓂᑦ ᐊᒻᒪᓗ ᒪᑭᒪᔪᓐᓇᖅᑎᑦᑎᔪᓂᑦ

ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ ᐋᖅᑮᓚᐅᕐᒥᔪᑦ ᐱᔪᓐᓇᐅᑎᒥᖕᓂᒃ, ᐊᒻᒪᓗ ᓴᙱᔪᒃᑯᑦ ᐊᔭᐅᕆᔪᓐᓇᕐᓂᖏᑦ 
ᑕᐃᑲᒦᖅᑐᒥᓂᐅᑎᓪᓗᒋᑦ ᐱᒋᐊᓕᖅᑎᓪᓗᒋᑦ ᐊᔩᕋᕈᑎᒋᔭᐅᓂᐊᖅᑐᑦ. ᐋᔩᕋᖅᑏᑦ ᐅᖃᓪᓚᑦᑕᕌᖓᑕ ᐋᖅᑮᓗᑎᑦ 
ᐱᔪᓐᓇᐅᑎᒋᒐᔭᖅᑕᒥᖕᓂᒃ, ᐅᖃᐅᓯᖃᖅᐸᓚᐅᖅᐳᑦ ᒐᕙᒪᐅᓪᓗᑎᑦ ᐊᒻᒪᓗ ᖃᓄᖅ ᑕᒪᓐᓇ ᑐᑭᖃᕐᒪᖔᖅ. ᐊᑕᐅᓯᖅ ᐋᔩᕋᖅᑎᐅᔪᖅ 
(ᕖᕝᕗᐊᕆ 2020−ᐅᑎᓪᓗᒍ ᐃᓕᓐᓂᐊᖃᑕᐅᓚᐅᖅᓯᒪᔪᖅ) ᑕᑯᒃᓴᐅᑎᑦᑎᐊᖅᓯᒪᕗᖅ ᑕᒪᔅᓱᒥᖓ ᐊᐃᕙᐅᑎᔾᔪᓯᕆᔭᒥᓂᕐᒥᖕᓂᒃ:

ᐱᕐᔪᐊᕌᓘᕗᖅ ᑕᒪᒃᑯᓂᖓ ᐊᐅᓚᑦᑎᔨᐅᖃᑎᒌᓐᓂᐊᖅᑐᓄᑦ ᐋᖅᑭᓱᖅᓯᒪᓂᖃᕐᓂᐊᖅᑎᓪᓗᒋᑦ ᐅᑉᐱᕈᓱᓪᓗᑎᑦ 
ᐆᒻᒪᑎᓐᓂᒃ, ᐱᔪᓐᓇᐅᑎᒋᔭᐃᑦ ᖃᓄᐃᑦᑑᓂᖓᓂᒃ ᐅᖃᐅᓯᐅᑐᐃᓐᓇᙱᓪᓗᓂ, ᐅᑉᐱᕈᓱᒻᒪᕆᑉᐳᖓ 
[ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ] ᐱᔪᓐᓇᐅᑎᖃᕐᒪᑕ ᐃᒪᕐᒥᐅᑕᓕᕆᓂᕐᒥᒃ, ᖃᓄᐃᓕᐅᕐᓂᒃᑯᑦ 
ᐅᕙᖓ ᐊᒻᒪᓗ ᖃᓄᖅ ᐊᐅᓚᑎᓲᖑᖕᒪᖔᕐᒥᒃ, ᐱᓕᕆᖃᑎᒋᔭᒃᑲ [ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ] 
ᐱᔪᓐᓇᐅᑎᑦᑎᓐᓂᑦ ᖃᐅᔨᕚᓪᓕᑦᑎᐊᖅᑎᑉᐸᓚᐅᖅᐸᒃᑲ.

ᐊᒥᓱᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᑕᑯᒃᓴᐅᑎᑦᑎᕙᓚᐅᕆᕗᑦ ᒪᑭᒪᔪᓐᓇᑦᑎᐊᕐᓂᖏᖕᓂᑦ ᓯᕗᓂᐊᒍᑦ ᐋᔩᕋᕐᓂᐊᖅᑎᓪᓗᒋᑦ 
ᐊᒻᒪᓗ ᐋᔩᕋᖃᑎᖃᓕᖅᑎᓪᓗᒋᑦ. ᐱᖃᓯᐅᔾᔨᔪᓐᓇᖅᐳᖅ ᑕᒪᓐᓇ ᐅᖃᐅᓯᐅᑦᑎᐊᕐᓗᑎᑦ ᑲᔪᓯᓂᖃᑦᑎᐊᖅᓯᒪᔪᑦ ᒥᐊᓂᖅᓯᓂᕐᒧᑦ 
ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᑦ ᐋᖅᑭᒃᑕᐅᓯᒪᔭᕇᖅᑐᑦ ᐊᒻᒪᓗ ᐋᖅᑭᓱᖅᐸᓪᓕᐊᓗᒋᑦ ᐊᖏᖃᑎᒌᓄᑦ, ᐊᒻᒪᓗ 
ᐅᐸᓗᖓᐃᖅᓯᒪᑦᑎᐊᖃᑦᑕᕐᓗᑎᑦ ᖃᐅᔨᓴᕈᑕᐅᓯᒪᔪᓂᑦ ᐱᖁᔭᓕᐅᕐᓂᕐᒧᑦ ᐊᐅᓚᓂᖓᓄᑦ ᐊᑐᖅᐸᓪᓕᐊᓕᖅᑎᓪᓗᑕ ᐊᒻᒪᓗ 
ᐆᑦᑑᑎᖃᐅᕐᓗᑕ ᑲᔪᓯᓂᖃᑦᑎᐊᖅᓯᒪᓂᖏᑦ ᐅᕝᕙᓘᓐᓃᑦ ᑲᔪᓯᓂᖃᑦᑎᐊᖅᓯᒪᙱᓐᓂᖏᑦ ᐊᓯᖏᑦ ᓄᓇᖃᖅᑳᖅᓯᒪᔪᑦ 
ᐸᐸᑦᑎᓂᖏᖕᓄᑦ ᐊᖏᕈᑎᓕᐊᕆᔭᐅᓯᒪᔪᑐᖃᕐᓂᒃ. ᑕᒪᓐᓇ ᖃᓄᖅᑑᕈᑎᐅᔪᖅ 
ᑲᔪᖏᖅᓴᐃᔾᔪᑎᒋᔭᐅᓕᓲᖅ ᐱᓕᕆᖃᑎᒌᒍᒪᓂᖃᓕᖅᑎᑦᑎᓗᓂ, 
ᐱᔭᕆᐊᑭᓐᓂᖅᓴᐅᒐᒥ ᐱᕙᓪᓕᐊᒍᑎᖃᓕᕐᓗᓂ ᐊᑐᖅᑕᐅᔭᕇᖅᐸᑦᑐᓂᑦ 
ᐱᓕᕆᐊᕐᓂᒃ ᐱᒋᐊᖅᐸᓪᓕᐊᑐᐃᓐᓇᙱᖔᕐᓗᓂ.  ᓯᕗᓂᐊᒍ ᑦ 
ᐱᓕᕆᐊᕆᔭᐅᓯᒪᔪᑐᖃᐃᑦ ᐊᑐᖅᑕᐅᔪᓐᓇᕐᒥᔪᑦ ᐅᖃᐅᑕᐅᑦᑎᐊᖁᓪᓗᒋᑦ 
ᒪᑭᒪᔪᓐᓇᕐᓂᖏᑦ ᐊᒻᒪᓗ ᐊᔪᕐᓇᙱᒍᑕᐅᔪᓐᓇᕐᓂᖏᑦ ᓄᓇᖃᖅᑳᖅᓯᒪᔪᑦ 
ᒐᕙᒪᕆᔭᐅᔪᓄᑦ ᐊᑐᖅᑕᐅᔪᓐᓇᕐᒥᒻᒪᑕ, ᑕᐃᒫᒃᓴᐃᓐᓇᕐᓗ ᐆᑦᑑᑎᓕᐅᕐᓗᑎᑦ 
ᑲᓱᖅᑎᑦᑎᕙᓪᓕᐊᖁᓪᓗᓯ ᐃᓕᖅᑯᓯᕐᒧᑦ ᐊᒻᒪᓗ ᐊᖅᑯᑕᐅᓂᐊᖅᑐᑦ 
ᐊᑐᖅᑕᐅᓕᕋᔭᖅᑐᓪᓗ ᐊᖏᕈᑎᓕᐅᓕᕐᓗᓂ.

ᐊᓯᐊᑎᒍᑦᑕᐅᖅ ᐱᔪᓐᓇᐅᑎᓕᐅᕐᕕᒃᓴᐅᔪᖅ ᐊᓯᖏᓪᓗ ᐋᔩᕋᖃᑎᒋᔭᐅᔪᑦ 
ᑎᒍᒥᐊᓕᕐᓗᓂ ᑎᑎᕋᐅᑎᒥᒃ ᐊᒻᒪᓗ ᓯᕗᓪᓕᖅᐹᓂᑦ ᑎᑎᕋᕆᐊᙵᕐᓗᑎᑦ 
ᐊᖏᕈᑎᒥᒃ. ᐋᖅᑭᒃᓱᐃᓗᓂ ᐅᖃᐅᓯᕆᔭᐅᒐᔭᖅᑐᓂᑦ ᑎᑎᖅᑲᓂᒃ ᐊᒻᒪᓗ 
ᐅᐸᓗᖓᐃᔭᐃᓗᓂ ᐅᖃᓕᒫᒐᒃᓴᓂᑦ ᐊᑐᓂ ᐋᔩᕋᕈᑎᒋᔭᐅᓂᐊᖅᑐᑦ 
ᐱᔾᔪᑎᖏᖕᓄᑦ, ᐋᔩᕋᕐᕕᒃᓴᖏᑦ ᓯᕗᓂᐊᒍᑦ ᑐᙵᕕᓕᐅᕈᑕᐅᓕᓲᑦ ᖃᓄᐃᑦᑐᓂᑦ 
ᐱᔪᒪᔭᖏᖕᓂᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᖏᖕᓂᑦ.

2 ᓄᓇ ᑲᑐᔾᔨᖃᑎᒌᒍᑕᐅᔪᖅ, ᓄᓇᖃᖅᑳᖅᓯᒪᔪᑦ ᒥᐊᓂᖅᓯᔩᑦ ᐃᑲᔫᑎᖏᑦ ᑲᑎᖅᓱᖅᓯᒪᔪᑦ, indigenousguardianstoolkit.ca

ᑖᔅᓱᒥᖓᔅᓴᐃᓐᓇᖅ 
ᑎᑭᑦᑎᓇᓱᐊᕐᓂᐊᖅᑎᓪᓗᒋᑦ 
ᓱᖅᑯᐃᓇᑦᑎᐊᖅᑐᑯᓗᒃᑯᓪᓗ 
ᑐᑭᑖᖅᑎᑕᐅᓗᓂ ᐊᒻᒪᓗ 
ᑐᑭᓯᐅᒪᔭᐅᑦᑎᐊᕐᓗᓂ 
ᑕᒪᐃᓐᓄᑦ ᐋᔩᕋᖃᑎᒌᑦᑐᓄᑦ 
ᐅᖃᖃᑎᒌᑦᑎᓪᓗᒋᑦ 
ᐊᓯᔾᔩᓂᖃᑐᐃᓐᓇᕋᔭᙱᑦᑐᖅ 
ᐊᖏᕈᑎᑉ ᖃᓄᐃᑦᑑᒐᔭᕐᓂᖓᓂᒃ, 
ᑭᓯᐊᓂᓕ ᑕᒪᐃᓐᓄᑦ ᐊᐅᓚᓂᖓᓄᑦ 
ᐊᑐᑦᑎᐊᑎᑦᑎᒍᑕᐅᓕᕈᓐᓇᖅᑐᖅ.

https://www.indigenousguardianstoolkit.ca

ᓴᙵᑦᑎᑦᑎᓂᖅ ᐊᔩᕋᕈᑎᒋᔭᐅᓂᐊᖅᑐᑦ ᖃᓄᐃᑦᑐᓂᑦ ᐃᓱᒪᓕᐅᖁᔭᐅᔾᔪᑎᖏᖕᓂᑦ 
ᐊᒻᒪᓗ ᓴᙱᔪᒃᑯᑦ ᐊᔭᐅᕆᔪᓐᓇᖅᓯᕙᓪᓕᐊᓂᖅ ᐱᔭᐅᔪᒪᔪᑦ ᒪᓕᓪᓗᒋᑦ

ᐋᔩᕋᖅᑐᖃᕐᓂᑕᒫᑦ ᐊᑐᖅᑕᐅᔪᑦ ᐊᑐᖅᑕᐅᕙᓪᓕᐊᓕᕈᓐᓇᖅᑐᑦ ᐊᒻᒪᓗ ᐊᐳᕈᑎᖃᐅᖅᑐᓪᓗ ᓴᖅᑭᓲᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᑦ 
ᐊᒻᒪᓗ ᑲᑐᔾᔨᖃᑎᒌᖑᔪᑦ ᐊᑐᕈᓐᓇᖅᑐᓂᒋᑦ ᓴᙵᑦᑎᒋᐊᕐᔫᒥᖁᓪᓗᒋᑦ ᐊᔩᕋᕈᒪᔭᖏᑕ ᐱᔪᒪᔭᖏᑦ. ᐆᑦᑑᑎᒋᓗᒍ, ᐊᓯᔾᔨᕐᓂᐅᔪᑦ ᑲᓇᑕᑉ 
ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖏᖕᓂ ᐊᒻᒪᓗ ᒐᕙᒪᑐᖃᒃᑯᑦ ᓂᕈᐊᖅᑕᐅᓯᒪᔪᖁᑎᖏᑦ ᐱᕕᖃᕈᑎᒋᔭᐅᒋᐊᓕᓲᑦ ᐊᔾᔨᒌᑎᑦᑐᓂᑦ 
ᖃᐅᔨᓗᑎᑦ ᓄᑖᑦ ᐃᓄᖕᓂᑦ ᑭᒃᑯᑐᐃᓐᓇᕐᓂᑦ ᐱᔨᑦᑎᕋᓲᑦ ᒐᕙᒪᒋᔭᐅᓕᕐᓂᖏᑕ ᐱᓕᕆᐊᖃᕐᓂᐊᕐᓂᕋᖅᓯᒪᓂᖏᑦ ᐊᒻᒪᓗ ᐋᔩᕋᕐᓂᕐᑦᒧ 
ᑎᑭᑦᑐᒪᔭᖏᑦ ᓯᕗᒧᐊᒍᓐᓇᓕᖁᓪᓗᒋᑦ ᐊᖏᖃᑎᒌᒍᑎᓕᐅᕐᓂᐊᕐᒪᑕ.

ᐋᖅᑭᒃᓱᐃᓗᓂ ᖃᓄᐃᑦᑐᖃᖁᔨᓂᖏᖕᓂᑦ ᐋᖏᖃᑎᒌᒍᑎᒥᒃ ᑎᑎᖅᑲᓕᐊᕆᔭᐅᓲᑦ ᐅᖃᐅᑕᐅᓂᐊᕐᓗᑎᑦ, ᐃᓅᖃᑎᒌᑦ 
ᐳᓚᐅᑎᓂᖏᖕᓄᑦ ᖃᕋᓴᐅᔭᒃᑯᑦ ᓴᖅᑮᓗᓂ, ᐊᒻᒪᓗ ᐅᑉᐱᕆᔭᐅᑦᑎᐊᖅᑐᓂᑦ ᐱᓕᕆᖃᑎᖃᕆᐊᓯᓂᖅ ᖁᑦᑎᓂᖅᓴᓂᑦ 
ᓂᕈᐊᖅᑕᐅᓯᒪᔪᓂᑦ ᓯᕗᓕᖅᑎᓂᑦ ᐆᑦᑑᑎᐅᕗᑦ ᖃᓄᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑐᖅᐸᓪᓕᐊᓕᕐᓂᕐᒪᖔᖅ 
ᓂᕈᐊᖅᑕᐅᓯᒪᔪᑎᒎᖅᑎᓪᓗᒋᑦ ᐊᔭᐅᕆᓇᓱᐊᖅᑐᑎᑦ ᐊᑦᑐᐃᓂᖃᑦᑎᐊᓚᐅᖅᑐᑎᓪᓗ ᐋᖅᑭᓱᖅᑕᐅᓂᖓᓂᒃ ᑕᓪᓗᕈᑎᐅᑉ ᐃᒪᖓ 
ᑲᓇᑕᒥ ᐃᒪᖅ ᐸᐸᑕᐅᓯᒪᕕᖓᓂᒃ.

[ᕿᑭᑦᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ] ᑐᕈᓐᓇᓚᐅᖅᑐᑦ ᐃᖅᑲᓇᐃᔭᖅᑎᓂᑦ ᓂᕈᐊᖅᑕᐅᓯᒪᔪᓂᑦ ᐱᓕᕆᖃᑕᐅᔪᑦ 
ᐊᔭᐅᕐᔫᒥᑎᑦᑐᓐᓇᖅᑕᒥᓂᑦ ᐅᖓᓯᒃᑲᓗᐊᖅᑐᑎᑦ ᐋᔩᕋᖅᑐᓄᑦ... ᐋᖅᑭᓱᖅᓯᒪᓂᖏᑦ ᓂᕈᐊᖅᑕᐅᓯᒪᔪᑦ ᐱᓕᕆᕝᕕᖓᓂ 
ᐊᐅᓚᓂᓖᑦ ᐊᑐᓚᐅᖅᓯᒪᕙᓪᓚᐃᙱᑦᑐᑦ ᖃᓄᑎᒋ ᐋᔩᕋᖅᐸᓪᓕᐊᒍᑎᒋᔭᐅᓯᒪᓂᖏᖕᓄᑦ [ᑖᒃᑯᓄᖓ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ] — [ᑲᓇᑕ] ᕿᒪᐃᔭᕆᐊᖃᓕᓚᐅᖅᑐᑦ ᖃᓄᐃᓕᐅᖁᓯᒪᔭᖏᖕᓂᑦ ᐋᔩᕋᕈᑎᒋᔪᒪᓪᓗᓂᒋᑦ 
ᐊᒥᓱᐊᖅᑎᖅ ᓂᕈᐊᖅᑕᐅᓯᒪᔪᑦ ᐃᓄᐃᑦ ᐱᓪᓗᒋᑦ — ᕖᕝᕗᐊᕆ 2020 ᐋᔩᕋᕐᓂᕐᒧᑦ ᐃᓕᓐᓂᐊᖃᑕᐅᔪᖅ

ᐊᑐᓕᖅᑎᑦᑎᓂᖅ ᓄᓇᖃᖅᑳᖅᓯᒪᔪᑦ ᐱᖁᔭᖏᖕᓂᒃ

ᐱᖃᓯᐅᔾᔭᐅᓂᖏᑦ ᓄᓇᖃᖅᑳᖅᓯᒪᔪᑦ ᐱᖁᔭᖏᑦ ᑕᐃᑰᓇ ᐊᑐᖅᑕᐅᓗᑎᑦ ᐋᔩᕋᖃᑎᒌᖕᓂᕐᒧᑦ ᐊᐅᓚᓂᖏᑎᒍᑦ ᓴᙵᑎᑦᑎᒍᑕᐅᓲᖑᒋᕗᖅ 
ᐋᔩᕋᕈᑎᒋᔭᐅᓂᐊᖅᑐᑦ ᖃᓄᐃᓕᖓᖁᔭᐅᔪᓂᑦ ᐱᔪᓐᓇᖁᓪᓗᒋᑦ. ᓄᓇᖃᖅᑳᖅᓯᒪᔪᑦ ᐱᖁᔭᖓ ᐃᓕᕆᔭᐅᑎᓐᓇᓱᐊᕐᓗᒍ ᑕᒪᐃᓐᓄᑦ 
ᐊᔩᕋᖅᑐᓄᑦ ᐅᖃᖃᑎᒌᑦᑎᓪᓗᒋᑦ ᐊᒃᓱᕈᕐᓇᕈᓐᓇᕐᒪᑦ. ᐊᑕᐅᓯᖅ ᖃᓄᖅᑑᕈᑎᐅᔪᖅ ᑲᒪᒋᔭᐅᔪᓐᓇᖅᑐᖅ ᑐᙵᕕᓕᐅᖅᓯᒪᔮᕐᓗᑎᑦ 
ᐊᒻᒪᓗ ᕿᓗᖅᑭᑦᑎᒻᒪᕆᓪᓗᒋᑦ ᐱᖁᔭᑦ ᐋᔩᕋᖃᑎᒌᑦᑎᓪᓗᒋᑦ.

ᐋᔩᕋᖃᑎᒌᖕᓂᕐᒧᑦ ᐊᐅᓚᓂᖏᑎᒍᑦ ᐊᑐᖅᑕᐅᔪᓐᓇᕆᕗᑦ ᑎᑎᕋᕆᐊᙵᕈᑎᒋᔭᐅᒋᐊᓯᓗᑎᑦ ᓄᓇᖃᖅᑳᖅᓯᒪᔪᑦ ᐱᖁᔭᖏᑦ. 
ᐆᑦᑑᑎᒋᓗᒍ, ᐊᖏᕈᑎ ᐋᖅᑭᒃᑕᐅᓂᖓᓄᑦ ᐃᑎᔨ ᓴᓂᕐᕙᖅᑕᐅᓚᐅᖅᓯᒪᕗᖅ ᓄᓇᖓ ᑎᐊᑦᓱ ᓴᐳᔾᔭᐅᕝᕕᐅᓕᖅᑐᓂ ᒪᓕᑦᑐᒍ 
ᑎᐊᑦᓱ ᐱᖅᑯᓯᑐᖃᖅᑎᒍᑦ ᐱᖁᔭᖓᒍᑦ. ᑕᐃᒪᐃᑦᑎᓪᓗᒋᑦ ᑎᐊᑦᓱ ᐊᓪᓚᐃᑦ ᑲᑎᒪᔨᖏᑦ ᓇᖕᒥᓂᖅ ᑎᐊᑦᓱ ᓴᐳᔾᔭᐅᕝᕕᐅᓂᐊᖅᑐᒥᒃ 
ᐱᖁᔭᖓᓂᒃ ᐋᖅᑭᒃᓱᐃᒋᐊᓯᓕᓚᐅᖅᓯᒪᔪᑦ (2018)3, ᐃᑎᔨ ᓯᕗᓪᓕᖅᐹᖑᓪᓗᓂ ᐋᖅᑭᓱᖅᑕᐅᓪᓗᓂ.

ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐊᒻᒪᓗ ᑲᑐᔾᔨᖃᑎᒌᖑᔪᓄᓪᓕ ᓇᓗᓇᐃᖅᓯᓯᒪᙱᑦᑑᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᐱᖁᔭᖏᖕᓂ, 
ᐃᑲᔫᑎᑕᖃᐅᖅᐳᖅ ᐊᒻᒪᓗ ᐊᑐᒃᓴᓂᑦ ᐊᑐᐃᓐᓇᐅᒪᓪᓗᑎᑦ ᐃᑲᔪᖅᑐᖅᑕᐅᖁᓪᓗᒋᑦ ᐊᐅᓚᓂᖓ ᓴᖅᑭᑦᑎᒃᑲᓐᓂᖅᑕᐅᓗᑎᑦ, 
ᓇᓗᓇᐃᖅᑕᐅᓗᑎᑦ, ᐊᒻᒪᓗ ᐊᑐᓕᖅᑎᑕᐅᓗᑎᑦ ᓄᓇᖃᖅᑳᖅᓯᒪᔪᑦ ᐱᖁᔭᑐᖃᖏᑦ.

3 ᑎᐊᑦᓱ ᐊᓪᓚᐃᑦ ᑲᑎᒪᔨᖏᑦ, ᐊᕐᕌᒍᑕᒫᑦ ᑲᑎᒪᕕᔾᔪᐊᖅᑎᓪᓗᒋᑦ ᐱᖁᔨᕗᖔᓕᐊᕆᓯᒪᔭᖏᑦ, dehcho.org/docs/REGARDINGEdehzhieDehchoAnnualAssembly2018.pdf

ᐊᔾᔨᓕᐅᖅᓯᔪᒥᓂᖅ ᓂᐅᕆ ᐃᖃᓗᔾᔪᐊᖅ

https://dehcho.org/docs/REGARDINGEdehzhieDehchoAnnualAssembly2018.pdf

ᐱᓕᕆᖃᑎᖃᖅᐸᓪᓕᐊᓂᖅ ᓴᙱᔫᖁᓪᓗᒋᑦ ᐊᖏᕈᑏᑦ

ᑕᕝᕘᓇ ᕿᒥᕐᕈᓂᒃᑯᑦ, ᓱᖅᑯᐃᕐᓇᓚᐅᖅᐳᖅ ᐊᒥᓲᒻᒪᑕ ᐊᔾᔨᒌᙱᑦᑐᑦ ᐃᓗᓕᕆᔭᐅᔪᓐᓇᖅᑐᑦ ᐱᓕᕆᖃᑎᖃᕆᐊᓯᓪᓗᑎᑦ ᐊᒻᒪᓗ 
ᐱᓕᕆᖃᑎᖃᐃᓐᓇᕐᓂᐊᕐᓗᓂ ᐸᐸᑦᑎᓂᕐᒧᑦ ᐊᖏᕈᑏᑦ ᑐᙵᕕᓕᐊᕆᔭᐅᑎᓪᓗᒋᑦ. 

ᐱᓕᕆᖃᑎᒌᑦᑎᐊᕈᓐᓇᐃᓪᓕᓲᖑᓂᖏᑦ ᓴᖅᑭᕈᓐᓇᕐᒪᑕ ᐋᔩᕋᖃᑎᒌᑦᑎᓪᓗᒋᑦ ᐱᖃᓯᐅᔾᔨᓪᓗᑎᓪᓗ ᐱᔾᔪᑎᓂᑦ ᐅᑯᓂᖓ:

 ■ ᐊᓯᔾᔨᖃᑦᑕᓕᖅᑎᓪᓗᒋᑦ ᐊᔩᕋᖅᑏᑦ ᐱᓕᕆᔨᖏᑦ;

 ■ ᐱᓕᕆᖃᑕᐅᓂᐊᖅᑐᑦ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᑦ ᐊᔩᕋᖃᑕᐅᒋᐊᙵᓕᖅᑐᑦ ᑕᐃᑲᓂᒃᓴᐃᓐᓇᐅᙱᑦᑐᖅ 
ᐋᔩᕋᕆᐊᓯᔪᒥᓂᐅᑎᓪᓗᒋᑦ; ᐊᒻᒪᓗ

 ■ ᓇᓕᒧᒌᒍᓐᓃᖅᑐᑦ ᐋᔩᕋᖃᑎᒌᑦᑐᑦ ᑎᑭᓐᓇᓱᐊᖅᑕᖏᑦ ᐊᒻᒪᓗ ᐱᓇᓱᐊᒐᖏᑦ.

ᐅᑯᐊ ᖃᓄᖅᑑᕈᑏᑦ ᐆᑦᑑᑎᐅᕗᑦ ᐸᐸᑦᑎᓂᕐᒧᑦ ᐊᖏᕈᑎᒥᓃᑦ ᖃᐅᔨᓵᒥᓂᐅᓚᐅᖅᑎᓪᓗᒋᑦ ᖃᓄᖅ ᐊᐅᓚᑦᑎᔪᓐᓇᕐᒪᖔᕐᒥᒃ 
ᐊᔾᔨᒌᙱᑦᑐᕈᓘᔭᕐᓂᑦ ᐱᔾᔪᓂᑎᑦ ᐱᐅᓛᒃᑯᑦ ᓴᖅᑮᒍᓐᓇᓕᖁᓪᓗᒋᑦ.

ᑲᑎᖅᓱᐃᓗᓂ ᐋᔩᕋᖅᑎᐅᓂᐊᖅᑐᓂᑦ

ᐊᐅᓚᓂᖃᑦᑎᐊᓛᖑᖁᓪᓗᒋᑦ, ᐋᔩᕋᖅᑎᐅᓂᐊᖅᑐᑦ ᐊᔾᔨᒌᙱᑦᑐᓂᑦ ᐊᔪᕆᔾᔪᑎᖃᕆᐊᓖᑦ, ᑭᓯᐊᓂᓗ ᑐᑭᓯᐅᒪᓂᖃᑦᑎᐊᕐᓗᑎᑦ 
ᐊᓯᖏᑦᑕ ᐊᔪᙱᓐᓂᖏᖕᓂᒃ ᐊᒻᒪᓗ ᑲᒪᒋᔭᕆᐊᓕᖏᖕᓂᑦ.

ᐋᑦᑑᑎᒋᓗᒍ, ᐊᔩᕋᖅᑎᓪᓗᒋᑦ ᐃᑎᔨ ᐊᖏᕈᑎᒥᒃ, ᑎᐊᑦᓱ ᐊᓪᓚᐃᑦ ᑲᑎᒪᔨᖏᑦ ᐱᖃᓯᐅᔾᔨᓚᐅᖅᐳᑦ ᓄᓇᓕᒻᒥᐅᑕᕐᒥᒃ 
ᓯᕗᓕᖅᑎᐅᖃᑦᑕᖅᓯᒪᔪᑐᖃᕐᒥᒃ ᐊᒻᒪᓗ ᓄᓇᒥ ᐊᑐᓲᕐᒥᒃ, ᓄᓇᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᖕᓂᑦ ᓄᓇᓕᒻᒥᐅᓂᑦ 
ᐱᓕᕆᖃᑎᖃᑦᑎᐊᖃᑦᑕᕐᓂᑯᑐᖃᕐᒥᒃ, ᒪᓕᒐᓕᕆᔨᒥᒃ ᑐᑭᓯᐅᒪᓂᖃᑦᑎᐊᖅᑐᒥᒃ ᐋᔩᕋᕐᓂᕐᒥᒃ ᐊᒻᒪᓗ ᐱᖁᔭᓕᐅᕐᓂᕐᒧᑦ 
ᐊᐅᓚᑦᑎᓂᕐᒥᒃ. ᐋᔩᕋᖅᑎᓪᓗᒋᑦ ᑕᑎᖃᖃᑦᑕᖅᐸᓚᐅᖅᐳᑦ ᐋᔩᕋᖅᑎᐅᖃᑎᖏᑦᑕ ᐊᔪᙱᑕᖏᖕᓂᒃ. ᐊᓯᐊᑦᑕᐅᖅ 
ᐆᑦᑑᑎᐅᔪᖅ ᐃᓕᓐᓂᐊᖃᑕᐅᓚᐅᖅᓯᒪᔪᒥᒃ, ᐃᓚᖓᑦ ᐃᓚᒋᔭᐅᓪᓗᐊᖅᑐᖅ ᐋᔩᕋᖅᑎᐅᖃᑕᐅᓪᓗᓂ ᓂᕈᐊᖅᑕᐅᓯᒪᔪᓂᑦ 
ᖃᓄᐃᓕᐅᕈᓘᔭᖃᑎᖃᓗᐊᖃᑦᑕᓚᐅᖅᐳᖅ ᐊᒻᒪᓗ ᐅᖃᐅᓯᖃᕈᓐᓇᖅᑐᓂ ᐱᔾᔪᑎᒥᒃ ᓂᕈᐊᖅᑕᐅᓯᒪᔪᓄᑦ ᐊᔭᐅᕆᓂᖓᑎᒍᑦ.

ᐱᕕᖃᕐᓂᖏᑦ ᓄᓇᖃᖅᑳᖅᓯᒪᔪᑦ ᓄᓇᖏᖕᓂ ᐊᒻᒪᓗ ᐃᓅᓯᖏᖕᓂ

ᐊᒥᓱᑦ ᐋᔩᕋᖅᑎᐅᔪᑦ ᐅᖃᐅᓯᖃᖅᐸᓚᐅᖅᐳᑦ ᐱᒻᒪᕆᐅᓂᖓᓂᒃ ᓇᒥ ᐋᔩᕋᖃᑎᒌᒃᑲᔭᕐᒪᖔᕐᒥᒃ, ᐊᒻᒪᓗ ᐅᖃᐅᓯᖃᓗᐊᖅᑐᑎᑦ 
ᓴᙱᓂᖓᓂᒃ ᒐᕙᒪᒃᑯᑦ ᐊᒻᒪᓗ ᐊᓯᖏᑦ ᐱᓕᕆᖃᑎᒋᔭᐅᔪᑦ ᐊᑲᐅᒋᔭᒥᖕᓃᒍᓐᓃᕐᑎᑦ ᓄᓇᓕᓐᓄᐊᖅᑎᑕᐅᓗᑎᑦ ᐊᒻᒪᓗ 
ᓄᓇᖃᖅᑳᖅᓯᒪᔪᑦ ᓄᓇᖏᖕᓄᑦ. ᓄᓇᓕᓐᓂ ᑲᑎᒪᓂᖃᖅᑎᓪᓗᒋᑦ ᐃᓐᓇᑐᖃᕐᓂᒃ ᐊᒻᒪᓗ ᓄᓇᓕᒻᒥᐅᓂᒃ ᑲᑎᒪᖃᑕᐅᔪᓐᓇᕈᑕᐅᓲᖑᖕᒪᑦ, 
ᐊᒻᒪᓗ ᐋᖅᑮᓗᑎᑦ ᑐᑭᖓᓂᒃ ᓄᓇᖓᑕ ᓄᓇᖃᖅᑳᖅᓯᒪᔪᑦ, ᓯᓚᑖᓃᑦᑐᑦ ᐱᓕᕆᖃᑎᒋᔭᐅᔪᑦ ᖃᐅᔨᓪᓚᑦᑖᕋᔭᕐᒪᑕ ᐊᒃᓱᕈᕐᓇᖅᑎᓪᓗᒍ 
ᐱᕚᓪᓕᕐᓗᓂ ᑲᑎᒪᓂᐅᔪᓂᑦ ᐊᓯᖏᖕᓄᐊᖅᑎᓪᓗᒋᑦ.

ᐊᐱᖅᓱᖅᑕᐅᔪᑦ ᑲᑎᒪᖔᕈᒪᖃᑦᑕᑐᒻᒪᕆᐅᕙᓚᐅᖅᐳᑦ ᓄᓇᖏᖕᓂ ᓴᐳᔾᔭᐅᒐᓱᐊᓕᖅᑐᒥᒃ. ᐆᑦᑑᑎᒋᓗᒍ, ᑑᕐᖓᐃᑦ ᖃᖅᑲᖏᑦ ᑲᓇᑕᒥ 
ᒥᕐᖑᐃᓯᕐᕕᒃ ᐋᔩᕋᕈᑎᒋᔭᐅᑎᓪᓗᒍ ᓄᓇᑐᐃᓐᓇᕐᒥ ᑲᑎᒪᓂᖃᕈᒪᕙᓚᐅᖅᐳᑦ ᑕᐃᒪᐃᑦᑦᑎᓪᓗᒋᑦ ᑕᑎᖃᕐᓂᖅᓴᐅᒐᔭᕐᒪᑕ ᓄᓇᓕᒻᒥᐅᑦ 
ᖃᐅᔨᒪᔨᐅᔪᓂᑦ ᓇᐅᒃᑰᕆᐊᖃᕐᓂᖏᖕᓂᑦ ᐊᒻᒪᓗ ᑐᑭᓯᖁᓪᓗᒋᑦ ᓄᓇᐅᔪᒥ. ᐊᐅᓚᑦᑎᖔᕈᓐᓇᖅᓯᓕᓚᐅᖅᐳᑦ ᓄᓇᖃᖅᑳᖅᓯᒪᔪᓂᑦ 
ᐋᔩᕋᖃᑎᒋᔭᐅᔪᓂᑦ ᐊᒻᒪᓗ ᐊᑐᕈᓐᓇᑎᑦᑎᓪᓗᑎᑦ ᓄᓇᑐᐃᓐᓇᕐᒦᓪᓗᑎᑦ ᐋᔩᕋᖃᑎᒋᔭᐅᔪᑦ ᐃᑲᔪᕐᓂᖃᓚᐅᖅᑐᓂᓗ ᑕᒪᓐᓇ 
ᐋᔩᕋᖃᑎᒋᔭᐅᔪᑦ ᐱᓕᕆᖃᑎᒌᒋᐊᓯᓪᓚᑦᑖᓕᖅᑐᑎᑦ ᐊᒻᒪᓗ ᓄᓇᒧᐊᖓᓂᖅᓴᐅᓕᖅᑐᑎᑦ.

ᒪᕐᕈᐊᖅᑎᒻᒪᕆᒃ ᐋᖅᑮᖃᑎᖃᖅᐸᓚᐅᖅᐳᒍᑦ ᑲᓇᑕᒥ ᐊᕕᑦᑐᖅᓯᒪᔪᓄᑦ ᐊᒻᒪᓗ ᒐᕙᒪᑐᖃᒃᑯᑦ ᐊᔩᕋᖅᑎᖏᖕᓄᑦ ᖃᐃᖁᓪᓗᒋᑦ 
ᓇᐃᓂᒧᑦ ᐊᒻᒪᓗ ᓄᓇᑐᐃᓐᓇᕐᒧᕐᓗᑎᑦ ᐅᑭᐅᕌᓘᑎᓪᓗᒍ ᐊᒻᒪᓗ ᐊᐅᔭᒃᑯᑦ ᐊᐅᓚᑦᑎᔨᐅᓂᐊᕈᓐᓃᕐᒪᑕ, ᓄᓇᙳᐊᖃᙱᓪᓗᑎᑦ 
ᐅᕝᕙᓘᓐᓃᑦ 

ᐃᑲᔫᑎᖃᙱᓪᓗᑎᑦ ᐊᑐᓲᕆᔭᕐᒥᖕᓂᒃ ᐊᐅᓚᑦᑎᓗᑎᑦ ᐅᓪᓗᖅ ᐊᑐᕐᓂᐊᖅᑕᒥᖕᓂᒃ ᐊᒻᒪᓗ ᖃᑦᑎᒨᖅᑎᓪᓗᒍ ᖃᓄᐃᓕᐅᕐᓂᐊᖅᑕᖏᖕᓂᑦ, 
ᐊᐅᓚᑦᑎᓂᕐᒥᒃ ᑐᓂᓯᓕᕋᔭᕐᒪᑕ ᐃᓄᖕᓄᑦ ᖃᐅᔨᒪᔪᓄᑦ ᓄᓇᖁᑎᒥᖕᓂᒃ... ᖃᓄᐃᓕᐅᖅᐸᓪᓕᐊᓕᓲᑦ ᐊᐅᓪᓚᖅᑐᖃᕋᐃᒻᒪᑦ ᑕᒪᐅᖓ 
ᖃᐅᔾᔨᐊᓪᓚᒡᒍᑕᐅᓲᑦ ᑖᒃᑯᓄᖓ ᐃᓄᖕᓄᑦ - 2020−ᒥ ᐊᐱᖅᓱᖅᑕᐅᓚᐅᖅᓯᒪᔪᖅ

ᐋᔩᕋᖅᑏᑦ ᐅᖃᐅᓯᖃᓗᐊᖅᐸᓚᐅᖅᐳᑦ ᐱᒻᒪᕆᐊᓘᖕᒪᑦ ᓇᓪᓕᑭᑕᖃᑦᑕᕐᓗᑎᑦ ᓱᑯᑦᑎᐊᓂ ᑲᑎᒪᓂᕆᕙᑦᑕᖏᓐᓂᒃ, ᐊᒻᒪᓗ 
ᓄᓇᑐᐃᓐᓇᕐᒥ ᑲᑎᒪᖃᑦᑕᕐᒥᓗᑎᑦ, ᐱᓗᐊᖅᑐᒥᒃ ᐱᓕᕆᖃᑎᒌᒋᐊᓯᑎᓪᓗᒋᑦ ᐊᒻᒪᓗ ᐅᑉᐱᕆᖃᑎᒌᑉᐸᓪᓕᐊᓕᖅᑎᓪᓗᒋᑦ. 
ᐅᑉᐱᕈᓱᖃᑎᒌᑉᐸᓪᓕᐊᓕᖅᑎᓪᓗᒋᑦ ᐊᒻᒪᓗ ᓵᑕᐅᓯᒪᖃᑦᑕᐅᑎᓕᖅᑎᓪᓗᒋᑦ, ᓇᓖᕌᕋᒃᓴᒃᑲᓐᓃᑦ ᒪᑐᐃᓲᖑᕗᑦ ᑲᑎᒪᕕᐅᒐᔭᖅᑐᓂᑦ 
ᐊᓯᖏᖕᓂᑦ ᐅᕝᕙᓘᓐᓃᑦ ᐊᓯᐊᑎᒍᑦ ᑲᑎᒪᔾᔪᓯᕆᔭᐅᓲᕐᓂᑦ ᐊᑐᓕᕐᓗᑎᑦ. ᐊᒥᓱᑦ ᐋᔩᕋᖅᑏᑦ ᐊᑐᓕᖅᑎᑦᑎᕙᓚᐅᖅᐳᑦ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᖕᓂᑦ ᐊᑐᖃᑦᑕᖅᑐᑎᑦ ᐋᔩᕋᖅᑎᓪᓗᒋᑦ ᐊᒻᒪᓗ ᐊᖏᕈᑎᒨᖅᑕᐅᓪᓗᑎᑦ ᐅᖃᐅᓯᖏᑦ. ᑕᒪᓐᓇ ᐊᓯᐊᑎᒎᖓᔪᖅ 
ᖃᐅᔨᒪᑦᑎᐊᑎᑦᑎᒍᑕᐅᕗᖅ ᐋᖅᑮᓗᑎᑦ ᓄᓇᖃᖅᑳᖅᓯᒪᔪᑦ ᐱᖅᑯᓯᖏᑦ ᐊᑐᖅᑕᐅᓕᕐᓗᑎᑦ ᐃᓅᓯᖏᖕᓄᓪᓗ. ᓄᓇᖃᖅᑳᖅᓯᒪᔪᑦ 
ᑕᐃᒎᓰᑦ ᐊᒻᒪᓗ ᐃᓱᒪᒋᔭᖏᑦ ᑐᙵᕕᓕᐊᕆᔭᐅᓕᖅᑐᑎᑦ ᐋᔩᕋᖃᑎᒌᒋᐊᓕᕐᓂᖏᖕᓂ.

ᓄᓇᓕᒻᒥᐅᑕᕐᓂᑦ ᐱᓕᕆᖃᑎᖃᖅᐸᓪᓕᐊᓕᕐᓂᖅ ᐊᒻᒪᓗ ᐃᑲᔪᖅᑐᖅᑕᐅᓂᖅ

ᐱᒻᒪᕆᐅᕗᖅ ᐱᕕᖃᖅᑎᑦᑎᓗᓂ ᓄᓇᓕᒻᒥᐅᑕᐅᔪᑦ ᑦᐃᓚᐅᖃᑕᐅᓗᑎᑦ ᐋᔩᕋᖃᑎᒌᑉᐸᓪᓕᐊᑎᓪᓗᒋᑦ. ᑕᐃᒪᐃᒍᓐᓇᖅᐸᓚᐅᖅᐳᑦ 
ᑲᑎᒪᑎᑦᑎᓪᓗᑎᑦ ᓄᓇᓕᐅᔪᒥ ᐊᒻᒪᓗ ᖃᓄᐃᓕᐅᖅᑐᖃᖅᑎᑦᑎᓗᓂ ᓄᓇᑐᐃᓐᓇᕐᒥ. ᑕᐃᒫᒃᓴᐃᓐᓇᕐᓄᓂ, ᓄᓇᓕᐅᔪᖅ 
ᓇᓕᒧᒌᑦᑎᑕᐅᖃᑦᑕᕐᓗᓂ ᐊᒻᒪᓗ ᐃᓚᐅᖃᑕᐅᖃᑦᑕᕐᓗᑎᑦ ᐋᔩᕋᖃᑎᒌᑦᑎᓪᓗᒋᑦ, ᐃᓛᓐᓂᒃᑯᑦ ᖁᓖᑦ ᐊᕐᕌᒍᑦ ᐅᖓᑖᓄᓪᓗ 
ᐊᑯᓂᐅᑎᒋᔪᖅ ᐊᑯᓂᐅᓂᖃᖅᐸᓚᐅᖅᑐᑎᑦ, ᓴᙱᔪᓂᑦ ᐅᖃᖃᑎᖃᕈᓐᓇᐅᑎᖃᕆᐊᖃᖅᑎᑦᑎᕙᓚᐅᖅᑐᓂᓗ. ᐋᔩᕋᖅᑏᑦ 
ᓄᓇᓕᒻᒦᙶᕐᓂᑰᓲᖑᕗᑦ, ᐊᒻᒪᓗ ᖃᐅᔨᒪᓪᓗᑎᑦ ᓂᕈᐊᖅᑕᐅᓯᒪᔪᑦ ᖃᓄᐃᑦᑑᓂᖏᑦ ᐊᑑᑕᐅᑦᑎᐊᕈᓐᓇᕐᓗᑎᑦ ᐊᒻᒪᓗ ᓄᓇᓕᒻᒥᐅᑕᐅᔪᑦ 
ᐃᓅᓯᖏᑦ ᖃᐅᔨᒪᔭᐅᓗᑎᑦ. ᑕᐃᒪᐃᑦᑎᓪᓗᒋᑦ ᖃᐅᔨᒪᑦᑎᐊᑎᑦᑎᒍᑕᐅᓲᖅ ᐅᖃᖃᑎᖃᕈᓐᓇᕋᒥᒃ ᓴᙱᔪᒥᒃ ᐊᐅᓚᓂᖃᑦᑎᖅᑐᒥᓪᓗ 
ᓂᐱᖃᕐᓗᑎᑦ, ᐅᖃᐅᓯᖓ ᐊᑐᓗᐊᖅᑐᒍᓗ, ᐊᕐᕌᒍᑦ ᐊᑯᓂᐅᑎᒋᔪᖅ. ᓄᓇᓕᒻᒦᙶᖅᑐᑦ ᐋᔩᕋᖅᑏᑦ ᖃᐅᔨᒪᓗᐊᓲᖑᒻᒥᔪᑦ ᖃᓄᖅ ᐃᓄᐃᑦ 
ᑐᓴᐅᒪᑎᑕᐅᖃᑦᑕᕆᐊᖃᕐᒪᖔᑕ, ᐊᒻᒪᓗ ᐸᕐᓇᐅᑎᓕᐅᓲᖅ ᑐᓴᕆᐊᖅᑎᑦᑎᒍᑎᒃᓴᖏᖕᓂᑦ ᐃᓄᖕᓄᑦ, ᑐᑭᓯᒋᐊᖅᑎᑦᑎᓂᖏᑎᒍᓪᓘᓐᓃᑦ 
ᐃᓄᖕᓄᑦ, ᓄᓇᓕᒻᒥᐅᑦ ᑲᑎᒪᑎᑕᐅᓗᑎᓪᓘᓐᓃᑦ, ᖃᕋᓴᐅᔭᒃᑯᓘᓐᓃᑦ ᑐᓴᕆᐊᖅᑎᑦᑎᖃᑦᑕᕐᓗᑎᑦ, ᑎᑎᕋᖅᓯᒪᔪᓂᑦ ᐱᕙᓪᓕᐊᔪᓂᑦ 
ᑎᑎᕋᖃᑦᑕᕐᓗᓂ, ᐅᕝᕙᓘᓐᓃᑦ ᑕᒪᒃᑯᐊᓕᒫᖅ ᐅᖃᖃᑎᖃᕈᓰᑦ ᐊᑐᖅᑐᓂᒋᑦ.

ᐋᔩᕋᖅᑏᑦ ᐅᖃᐅᓯᖃᓗᐊᖅᐸᓚᐅᕆᕗᑦ ᑐᑭᓯᐅᒪᔭᐅᓗᓂ ᐱᓕᕆᖃᑎᒌᓐᓂᕆᕙᑦᑕᖏᑦ ᐸᐸᑦᑎᓂᕐᒧᑦ ᐊᖏᕈᑎᓕᐅᓗᓂ ᐊᓯᖏᖕᓄᑦ 
ᓄᓇᓕᐅᔪᓄᑦ ᐊᒻᒪᓗ ᐊᕕᑦᑐᖅᓯᒪᔪᓄᑦ ᓯᕗᓪᓕᐅᔾᔭᐅᕆᐊᖃᖅᓯᒪᒍᓂ ᐱᐅᓂᖅᓴᐅᒋᕗᖅ. ᓄᓇᓕᓐᓂ ᓯᕗᓪᓕᐅᔾᔭᐅᖁᔭᐅᔪᑦ 
ᓇᓕᒧᓐᓂᖃᐃᓐᓇᖅᐸᙱᓚᑦ ᐊᕕᑦᑐᖅᓯᒪᔪᓄᑦ ᐅᕝᕙᓘᓐᓃᑦ ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᓱᖏᑦ ᐱᔪᒪᔭᖏᖕᓄᑦ. ᐅᐱᓐᓇᕋᓂ 
ᐊᐳᕈᑎᖃᑎᒌᓲᖑᖕᒪᑕ, ᐊᒻᒪᓗ ᑕᒪᒃᑯᐊ ᐊᐳᕈᑎᐅᔪᑦ ᑐᑭᓯᐅᒪᓗᒋᑦ ᐱᒻᒪᕆᐅᕗᖅ ᐊᑯᓂᐅᔪᒧᑦ ᑲᔪᓯᓂᖃᕐᓂᐊᕐᓂᖓᓄᑦ.

ᐋᖅᑭᒃᓱᐃᓂᖅ ᓴᙱᔪᒃᑯᑦ ᐅᖃᖃᑎᒌᖃᑦᑕᕐᓂᐊᕐᓂᕐᒧᑦ ᖃᓄᖅᑑᕈᑎᒥᒃ

ᐅᖃᖃᑎᒌᖕᓂᖅ ᐱᕐᔪᐊᕌᓘᕗᖅ ᐱᓕᕆᖃᑎᖃᐃᓐᓇᖁᓪᓗᒋᑦ ᐊᒻᒪᓗ ᓴᙱᔪᒃᑯᑦ ᐱᓕᕆᖃᑎᒌᑉᐸᓪᓕᐊᖏᓐᓇᓕᖁᓪᓗᒋᑦ 
ᐋᔩᕋᖃᑎᒌᑦᑐᑦ. ᐃᑲᔫᑏᑦ ᓴᙱᔪᒃᑯᑦ ᐅᖃᖃᑎᒌᒍᓐᓇᐅᑎᐅᔪᑦ ᑐᙵᕕᖏᑦ ᐃᒪᐃᑦᑑᕗᑦ ᓇᓗᓇᐃᔭᑦᑎᐊᖅᓯᒪᔪᒥᒃ 
ᑐᓴᐅᒪᖃᑎᒌᖕᓂᕐᒧᑦ ᖃᓄᖅ ᑑᕈᑎᓕᐅᕐᓗᑎᑦ, ᐃᓚᐅᖃᑕᐅᓗᑎᑦ ᐅᓚᓂᖃᑦᑎᐊᑐᒃᑯᑦ ᐅᖃᖃᑎᒌᑦᑎᐅᒐᖅᑐᓂᑦ ᐋᔩᕋᖅᑎᐅᔪᓂᑦ, 
ᑐᓴᐅᒪᖃᑎᒌᖃᑦᑕᐃᓐᓇᕐᓗᑎᑦ ᐋᔩᕋᖃᑎᒌᑦᑐᑦ, ᐊᒻᒪᓗ ᐃᓄᒃᑎᒍᑦ ᑲᑎᒪᖃᑦᑕᕐᓗᑎᑦ ᓄᓇᐃᓐᓇᕐᒥ.

ᐊᓯᐊᑦᑕᐅᖅ ᐱᒻᒪᕆᐅᔪᖅ ᐊᑐᕋᒃᓴᑦ ᐃᑲᔫᑕᐅᔪᓐᓇᖅᑐᖅ ᐋᔩᕋᕐᓂᕐᒧᑦ ᐃᓚᐅᖃᑕᐅᑎᑕᐅᒍᑎᑦ ᐊᖓᔪᖅᑳᒡᒍᑏᑦ ᑭᒡᒐᖅᑐᐃᔨᖏᑦ 
ᑕᒪᐃᓐᓂᓕᒫᖅ ᐋᔩᕋᖅᑎᓪᓗᒋᑦ ᐊᒻᒪᓗ ᑕᒪᒃᑯᐊ ᑭᒡᒐᖅᑐᐃᔪᑦ ᑐᓴᐅᒪᑎᑕᐅᖃᑦᑕᕐᓗᑎᑦ ᐋᔩᕋᕐᓂᕐᒧᑦ ᖃᓄᐃᓕᐅᓕᕐᓂᖏᖕᓂᑦ. 
ᑕᐃᒪᐃᑦᑎᓪᓗᒋᑦ ᐱᔾᔪᑏᑦ ᓴᖅᑭᑦᑕᕌᖓᑦᑕ ᐊᖓᔪᖅᑳᒡᒍᑎᓄᑦ ᐃᓱᒪᓕᐅᕈᑕᐅᔭᕆᖃᖅᑎᓪᓗᒋᑦ ᐃᑲᔪᖅᑐᖅᑕᐅᔪᒪᓕᕐᓂᕈᑎᑦ 
ᑐᑭᓯᒋᐊᖅᑎᑕᐅᓗᐊᕌᓗᒋᐊᑐᒐᔭᙱᑦᑐᑦ. ᑕᐃᒫᒃᓴᐃᓐᓇᕐᓗ, ᐋᔩᕋᖅᑏᑦ ᓇᓗᓇᐃᖅᓯᓚᐅᕆᕗᑦ ᐊᖓᔪᖅᑳᒡᒍᑏᑦ ᑭᒡᒐᖅᑐᐃᔨᖏᑦ 
ᐃᓛᓐᓂᒃ ᑲᑎᒋᐊᖃᕋᔭᕐᒪᑕ ᐋᖅᑮᓗᑎᑦ ᐊᑲᐅᙱᓕᐅᕈᑎᓂᑦ − ᓂᕈᐊᕐᓗᓂ ᖃᖓᒃᑯᑦ ᐊᒻᒪᓗ ᖃᓄᖅ ᐃᓚᐅᖃᑕᐅᑎᒋᐊᖃᓕᖅᑎᓪᓗᒋᑦ 
ᐃᓱᒪᓕᐅᖁᓗᒋᑦ ᐱᒻᒪᕆᐊᓘᕗᖅ.

ᐊᑐᓕᖅᑎᑕᐅᓂᖏᑦ ᑲᔪᓯᑦᑎᐊᕈᓐᓇᖅᑐᑦ ᐱᒋᐊᕈᑕᐅᓲᖑᕗᖅ ᐋᔩᕋᖃᑎᒌᓐᓂᕐᒥᒃ

ᑲᔪᓯᓂᖃᑦᑎᐊᖅᓯᒪᔪᖅ ᐊᑐᓕᖅᑎᑕᐅᓂᖓ ᐊᖏᕈᑎᑉ ᐊᑐᓕᖅᑎᑕᐅᓂᒃᓴᖓᓄᑦ ᑲᒪᒋᔭᐅᔾᔪᑎᒃᓴᖏᑦ ᓱᓇᒃᑯᑖᑦ 
ᑲᒪᒋᔭᐅᓗᐊᕆᐊᖃᓲᖑᒋᕗᑦ ᑕᒪᐃᓐᓂᓕᒫᖅ ᐋᔩᕋᖃᑎᒌᖕᓂᕐᒧᑦ ᐊᐅᓚᓂᖓᑎᒎᖅᑎᓪᓗᒋᑦ. ᐊᑕᐅᓯᕐᒥᒃ ᐃᓄᖕᒥᒃ 
ᐋᔩᕋᖅᑎᓂᑦ ᐱᓕᕆᔨᐅᔪᑦ ᐃᓱᒪᒃᓴᖅᓯᐅᖏᓐᓇᖅᑎᑦᑎᔪᖃᖃᑦᑕᕈᓂ ᐊᑐᓕᖅᑎᑕᐅᓂᒃᓴᖓᓄᑦ ᖃᓄᐃᓕᐅᕈᑎ 
ᒋᔭᐅᔭᕆᐊᓕᖕᓂᒃ ᑕᒪᐃᓐᓄᑦ ᐋᔩᕋᕈᑕᐅᔪᒧᑦ ᐃᑲᔪᕐᓂᖃᕋᔭᖅᑐᖅ ᐱᕙᓪᓕᐊᒍᑎᖏᔭᐅᓗᑎᑦ ᖃᓄᐃᓕᐅᕆᐊᖃᖅᑕᐅᒐᔭᕐᓂᖏᑦ 
ᐊᖏᖃᑎᒌᒍᑎᑉ. ᐱᓗᐊᖅᑐᒥᒃ, ᐅᑯᐊ ᐊᐱᖅᑯᑎᓪᓗᐊᑕᐅᔪᑦ ᐋᔩᕋᕐᓂᕐᒧᑦ ᐅᖃᐅᑕᐅᖏᓐᓇᖃᑦᑕᕆᐊᓖᑦ:

 ■ ᖃᑦᑎᕌᕋᔭᖅᐸ?

 ■ ᑭᐊᑉ ᑲᒪᒋᔭᕆᐊᖃᕋᔭᖅᐹ ᐱᔭᕇᖅᑕᐅᓗᓂ?

 ■ ᖃᖓᒃᑯᑦ ᐱᔭᕇᖅᑕᐅᒐᔭᖅᐹ?

ᒪᓕᑦᑕᐅᒐᔭᕐᓂᖓᓄᑦ ᐊᑐᖅᑕᐅᔭᕆᐊᖃᕋᔭᖅᑐᖅ, ᐊᑐᓕᖅᑎᑕᐅᓂᒃᓴᖓ ᐊᑯᓂᐅᓂᖅᓴᖅ ᑲᒪᒋᔭᐅᓂᓲᖑᕗᖅ ᐊᒻᒪᓗ ᐊᑐᕋᒃᓴᓂᑦ 
ᐊᑐᕆᐊᓕᒻᒪᕆᐅᓲᖑᓪᓗᑎᑦ ᐅᖓᑕᐅᔨᔭᐅᖏᓐᓇᓲᖑᓪᓗᑎᓪᓗ ᓂᕆᐅᒋᔭᖃᕐᓂᕆᔭᒥᓂᐅᒐᓗᐊᖅᑎᓪᓗᒋᑦ, ᐱᓗᐊᖅᑐᒥᒃ 
ᐊᓪᓚᕝᕕᓕᕆᓂᕐᒧᑦ ᖃᓄᐃᓕᐅᕈᑕᐅᔭᕆᐊᖃᓲᖑᓂᖏᑦ. ᓇᓗᓇᐃᔭᑦᑎᐊᖅᓯᒪᔪᓂᑦ ᐊᑭᒋᒋᐊᖃᕋᔭᖅᑕᖏᑦ ᐋᖅᑭᒃᑕᐅᔭᕆᐊᓖᑦ 
ᑮᓇᐅᔭᓕᕆᔾᔪᑕᐅᓂᖏᖕᓄᑦ ᐅᖃᐅᑕᐅᓯᒪᓗᑎᑦ, ᐊᐅᓚᑦᑎᓂᕐᒨᖓᔪᓂᑦ, ᐊᒻᒪᓗ ᐱᖁᑎᕐᔪᐊᕆᔭᐅᔭᕆᐊᖃᕋᔭᕐᓂᖏᑦ, 
ᐱᖃᓯᐅᑎᓪᓗᒋᑦ ᐱᕙᓪᓕᐊᒍᑎᖏᔭᐅᓗᑎᑦ ᑮᓇᐅᔭᑦ ᐊᒥᓱᓄᑦ ᐱᓕᕆᔨᓄᑦ ᐃᑲᔪᖅᑐᖅᑕᐅᖁᓪᓗᒍ ᐊᖏᕈᑎᑉ ᐊᑐᓕᖅᑎᑕᐅᓂᖓ.

ᐋᔩᕋᖃᑎᒌᓐᓂᕐᒦᙶᓚᐅᕐᓗᑎᑦ ᐊᒻᒪᓗ ᐊᑐᓕᖅᑎᑕᐅᓂᖏᑦ ᐃᖅᑲᓇᐃᔭᖅᑎᑖᑦᑎᐊᕐᓗᑎᑦ ᐱᕐᔪᐊᕌᓘᕗᖅ ᐊᑐᓕᖅᑎᑕᐅᓂᒃᓴᖓ 
ᐊᖏᕈᑎᑉ ᑲᔪᓯᓂᖃᑦᑎᐊᖁᓪᓗᒍ. ᑕᒪᓐᓇ ᐊᐅᓪᓛᖅᐸᓪᓕᐊᓂᖓ ᐱᖃᓯᐅᔾᔨᓗᐊᓲᖅ ᑲᑎᒪᖃᑎᒌᑦᑐᐃᓐᓇᐅᓗᑎᑦ, 
ᑐᑭᓯᑎᑦᑎᒋᐊᕈᑎᓂᑦ ᑲᑎᖅᓱᐃᔪᖃᕐᓗᓂ, ᐋᖅᑮᓗᓂ ᐊᑐᓕᖅᑎᑕᐅᓂᖓᓄᐊᖅᐸᓪᓕᐊᒐᓱᐊᕐᓂᖓᓂᒃ ᐃᖅᑲᓇᐃᔭᖅᑎᑖᕆᔭᐅᔪᑦ 
ᐃᖅᑲᓇᐃᔭᖅᑎᐅᒍᓐᓃᖅᑐᓪᓗ, ᐊᒻᒪᓗ ᐊᓯᖏᑦ ᖃᓄᖅᑑᕈᑏᑦ ᖃᐅᔨᒪᓇᑦᑎᐊᖁᓪᓗᒋᑦ ᐊᑐᓕᖅᑎᑦᑎᔩᑦ ᐃᖅᑲᓇᐃᔭᖅᑎᖏᑦ 
ᑐᑭᓯᐅᒪᑦᑎᐊᕋᓗᐊᕐᒪᖔᕐᒥᒃ ᐱᓇᓱᐊᕈᑎᒋᔭᐅᓂᖓᓂᒃ ᐊᒻᒪᓗ ᐱᔾᔪᑎᖓᓂᒃ ᐸᐸᑦᑎᓂᕐᒧᑦ ᐊᖏᕈᑎᒥᒃ.

ᐃᑎᔨ ᑰᖓ / ᐊᔾᔨᓕᐅᖅᓯᔪᒥᓂᖅ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚ ᐊᓯᔾᔨᕐᓂᖓᓄᑦ ᑲᓇᑕᒥ

ᐊᑐᓕᖅᑎᑦᑎᒋᐊᕐᓂᖏᑦ
ᐊᒥᓱᑦ ᐊᐱᖅᓱᖅᑕᒥᓂᐅᔪᑦ ᐅᖃᖃᑦᑕᓚᐅᖅᐳᑦ ᑲᔪᓯᓂᖃᑦᑎᐊᕐᒪᖔᑦ ᖃᐅᔨᓴᕆᐊᙵᕈᑎᖏᑦ ᐸᐸᑦᑎᓂᕐᒧᑦ ᐊᖏᕈᑎᒥᒃ 
ᐱᔭᕇᑦᑕᐅᑦᑎᐊᕈᓂ ᐊᖏᕈᑎ ᑕᐃᓐᓇ ᐊᑑᑎᖃᑦᑎᐊᑎᑦᑎᒍᑕᐅᔪᓐᓇᖅᐳᖅ. ᑭᓯᐊᓂᓕ, ᐊᑐᓕᖅᑎᑕᐅᓂᖓ ᐊᖏᕈᑎᑉ, 
ᐱᖃᓯᐅᑎᓪᓗᒋᑦ ᖃᐅᔨᓴᖅᑕᐅᓂᖓ ᐊᖏᕈᑎᐅᔪᖅ ᐊᒻᒪᓗ ᐊᓯᔾᔩᒐᓚᓐᓂᖅᓴᐅᔪᓐᓇᕐᓂᖏᑦ ᐊᑐᓕᖅᑎᑕᐅᕙᓪᓕᐊᓕᖅᑎᓪᓕᓗᒍ, 
ᖃᐅᔨᓴᕈᑕᓪᓚᑦᑖᖑᕗᖅ ᑲᔪᓯᓂᖃᑦᑎᐊᕐᒪᖔᖅ ᐊᖏᕈᑎ. ᑕᒪᓐᓇ ᐃᓚᖓ ᐊᕕᑦᑐᐃᓯᒪᕗᖅ ᐊᔪᕐᓇᙱᒍᑎᒃᓴᒃᑲᓐᓂᐅᒍᓐᓇᖅᑐᑦ 
ᐱᕚᓪᓕᕈᑎᖃᓕᕐᓗᑎᑦ ᐊᑐᓕᖅᑎᑦᑎᒋᐊᕐᓂᖏᖕᓂᑦ. ᑭᓯᐊᓂᓕ, ᐊᐱᖅᓱᖅᑕᐅᓯᒪᔪᑦ ᐅᖃᓚᐅᕆᕗᑦ ᐃᑲᔫᑎᖃᕐᓂᖏᖕᓂᑦ ᐸᐸᑦᑎᓂᕐᒧᑦ 
ᐊᖏᕈᑏᑦ ᑭᒡᓕᖃᙱᒻᒪᑕ ᐊᖏᕈᑎᑐᐃᓐᓇᖅ ᐊᑐᖅᑕᐅᒍᓂ. ᐆᑦᑑᑎᒋᓗᒍ, ᐊᖏᕈᑎᓕᐊᕆᔭᐅᓚᐅᖅᓯᒪᔪᓂᑦ ᐅᐊᑦᑎᐊᕉᓂᖅᓴᖅ 
ᓱᖅᑯᐃᕐᓇᖅᑎᑎᑕᐅᓯᒪᙱᒻᒪᑦ ᖃᓄᐃᑦᑐᑦ ᐃᑲᔫᑎᒃᓴᐅᒐᔭᕐᒪᖔᕐᒥᒃ, ᐊᒻᒪᓗ ᐅᖓᑕᐅᔨᓯᒪᓪᓗᑎᑦ ᐋᖅᑭᒍᑎᒋᔭᐅᓯᒪᓂᖏᖕᑦ 
ᐋᖅᑭᒃᑕᐅᓯᒪᓂᕆᓚᐅᖅᑕᖏᑕ ᐊᖏᕈᑎᒥ. ᐆᑦᑑᑎᒋᓗᒍ, ᑑᕐᖓᐃᑦ ᖃᖅᑲᖏᑦ ᑲᓇᑕᒥ ᒥᕐᖑᐃᓯᕐᕕᒃ ᐊᖏᕈᑎᖓ ᐊᑐᖅᑕᐅᓚᐅᖅᐳᖅ 
ᑐᙵᕕᒋᔭᐅᓪᓗᓂ, ᓇᓗᓇᐃᒃᑯᑕᐅᒐᓂᓕ ᑭᓯᐊᓂ ᐊᑐᓕᖅᑎᑕᐅᓂᖓᑕ ᐱᕚᓪᓕᕈᑎᒋᔭᐅᓯᒪᓂᖏᑦ. ᐱᓗᐊᖅᑐᒥᒃ, ᑯᐸᑭ 
ᐅᐊᓐᓇᖓᓃᑦᑕᕆᐊᖃᓚᐅᖅᓯᒪᔪᑦ, ᑕᐃᑲᓃᑦᑎᓪᓗᒋᑦ ᐅᓪᓗᓕᒫᖅ ᐃᖅᑲᓇᐃᔭᖅᑎᖃᕐᓗᑎᑦ ᐊᓪᓚᒡᕕᑖᓚᐅᖅᓯᒪᕗᖅ ᒪᕐᕉᖕᓂᒃ 
ᐃᖅᑲᓇᐃᔭᖅᑎᖃᖅᑐᑎᑦ ᓄᓇᓕᒻᒥᐅᓂᑦ ᐃᓚᐅᖃᑕᐅᑎᑦᑎᖃᑦᑕᖅᑐᒥᓂᐅᓚᐅᖅᑐᑎᑦ.

ᐸᐸᑦᑎᓂᕐᒧᑦ ᑮᓇᐅᔭᓕᐅᕈᑕᐅᔪᓐᓇᕐᓂᖏᑦ ᐊᒻᒪᓗ 
ᐃᖅᑲᓇᐃᔮᖅᑖᖅᑎᑦᑎᒍᓐᓇᕐᓂᖏᑦ

ᑮᓇᐅᔭᖃᖅᑎᑕᐅᑦᑎᐊᕐᕐᓂᖏᑦ ᓄᓇᖃᖅᑳᖅᓯᒪᔪᑦ ᐃᓄᖕᓄᑦ ᐊᐅᓚᑦᑎᓂᖃᖅᑎᑦᑎᒍᑕᐅᒍᓐᓇᖅᐳᖅ ᐊᑐᕈᒪᒐᔭᖅᑕᒥᖕᓂᒃ 
ᐊᑐᓕᕐᓗᑎᑦ ᐋᖅᑭᐅᒪᑎᑦᑎᓯᓐᓈᕐᓗᑎᓪᓗ ᐊᒻᒪᓗ ᓴᐳᔾᔨᓗᑎᑦ ᐱᒻᒪᕆᐅᔪᒥᒃ ᓄᓇᒥ ᐃᒪᕐᒥᓗ. ᐸᐸᑦᑎᓂᕐᒧᑦ ᑐᙵᕕᖃᖅᑐᑦ 
ᐱᕙᓪᓕᐊᓂᖃᕈᑎᖏᑦ ᑮᓇᔾᔭᒃᓴᓕᐅᕈᑕᐅᕝᕕᐅᔪᓐᓇᓲᑦ ᐊᕙᑎᓕᕆᓂᕐᒧᑦ ᐱᒻᒪᕆᒋᔭᐅᔪᑦ ᐋᖅᑭᐅᒪᑎᑕᐅᓯᓐᓈᕐᓗᑎᑦ ᑕᒪᒃᑯᓄᖓ 
ᐸᐸᑕᐅᕝᕕᐅᔪᓄᑦ, ᓲᕐᓗᒃ ᐃᑲᒧᖅᑐᐃᓗᑎᑦ ᐋᖅᑭᒃᓯᒪᔪᑦ ᐆᒪᔪᐃᑦ ᓇᔪᒐᖏᖕᓂ, ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦ ᐱᔪᒪᔭᖏᓪᓗ 
ᑲᔪᓯᓂᖃᖅᑎᑕᐅᖏᓐᓇᓕᕐᓗᑎᑦ ᐆᒪᔪᐃᑦ ᐊᒥᓲᓂᖏᑦ ᖃᑦᑏᓐᓇᕈᓗᐊᕐᔭᐃᓕᓯᒪᓗᒋᑦ, ᐊᒻᒪᓗ ᐊᓯᖏᑦ ᐱᒻᒪᕆᒋᔭᐅᔪᑦ ᐱᒻᒪᕆᐅᓪᓗᑎᑦ 
ᓄᓇᖃᖅᑳᖅᓯᒪᔪᑦ ᒐᕙᒪᖏᖕᓄᑦ ᐊᒻᒪᓗ ᑲᑐᔾᔨᖃᑎᒌᖑᔪᓄᓪᓗ. ᐃᖅᑲᓇᐃᔮᖅᑖᕐᓂᖏᑦ ᐊᒻᒪᓗ ᓄᓇᓕᒻᒥᐅᑦ ᓇᖕᒥᓂᖁᑎᓖᑦ 
ᐱᕕᖃᖅᑎᑕᐅᓂᖏᑦ ᐃᑲᔫᓯᐊᖅᑖᒍᑕᐅᓲᖑᕗᑦ ᐋᖅᑭᒃᓱᐃᔪᖃᕈᓂ ᐸᐸᑦᑎᓂᕐᒥᒃ ᑐᙵᕕᓕᑦ ᐱᕙᓪᓕᐊᔪᓕᕆᓂᖓᓂᒃ ᐊᖏᕈᑎᑎᒍᑦ. 

ᐅᖃᐅᑕᐅᓯᒪᓪᓗᓂ ᓯᕗᓂᐊᓂ ᐃᓚᖓᓐᓂ, ᑐᖔᓂᐅᙱᑦᑐᖅ ᐊᕐᕌᒍᑕᒫᑦ ᐊᑭᖏᑦ ᐊᖏᕈᑎᑉ ᐊᑐᓕᖅᑎᑕᐅᓂᖓᓄᑦ 
ᐃᒪᓐᓇᐸᓘᒻᒪᑕ ᐊᒻᓲᓂᖏᑦ $1 ᒥᓕᐊᓐ ᑮᓇᐅᔭᑦ ᐊᕐᕌᖑᑕᒫᑦ. ᑕᒪᒃᑯᐊ ᑮᓇᐅᔭᖃᖅᑎᑕᐅᔭᓂᖏᑦ ᐱᔭᐅᔭᕆᐊᖃᓲᑦ 
ᐊᒥᓱᓄᑦ ᐱᓕᕆᐊᕆᔭᐅᔭᕆᐊᖃᕐᓂᖓᓄᑦ ᐊᑐᓕᖅᑎᑕᐅᓂᖓ, ᐊᒻᒪᓗ ᐊᑐᖅᑕᐅᓗᐊᓲᖅ ᐃᑲᔪᖅᑐᖅᑕᐅᖁᓪᓗᒍ ᓄᓇᓕᓐᓂ 
ᐃᖅᑲᓇᐃᔭᖅᑎᑦᑎᓗᓂ ᐊᒻᒪᓗ ᐱᖁᑎᕐᔪᐊᑦ ᐋᖅᑭᓱᖅᑕᐅᖁᓪᓗᒋᑦ. ᑎᑎᖅᑐᒐᐅᔭᖅᓯᒪᓂᖓ ᑭᑉᐹᕆᑦᑐᒡᒍᑕᐅᔪᑦ 2 ᓇᓗᓇᐃᔭᐃᓯᒪᕗᖅ 
ᑲᑎᓕᒫᖅᑐᒋᑦ ᐊᑐᓕᖅᑎᑕᐅᓂᖏᖕᓄᑦ ᐊᖏᕈᑎᑉ ᑮᓇᐅᔭᖃᖅᑎᑕᐅᓂᖏᑦ ᐊᒻᒪᓗ ᐃᖅᑲᓇᐃᔮᒃᓴᑦ ᓴᖅᑭᖅᑎᑕᐅᔪᓐᓇᖅᑐᑦ 
(ᐊᑐᐃᓐᓇᐅᒪᔭᕋᐃᒻᒪᑕ) ᕿᒥᕐᕈᔭᐅᓂᖓᓄᑦ ᐸᐸᑦᑎᓂᕐᒧᑦ ᐊᖏᕈᑎᐅᔪᖅ.

ᐊᑐᓕᖅᑎᑕᐅᓂᖓ ᐊᖏᕈᑎᑉ, ᐱᖃᓯᐅᑎᓪᓗᒋᑦ ᖃᐅᔨᓴᖅᑕᐅᓂᖓ ᐊᖏᕈᑎᐅᔪᖅ 

ᐊᒻᒪᓗ ᐊᓯᔾᔩᒐᓚᓐᓂᖅᓴᐅᔪᓐᓇᕐᓂᖏᑦ ᐊᑐᓕᖅᑎᑕᐅᕙᓪᓕᐊᓕᖅᑎᓪᓕᓗᒍ, 

ᖃᐅᔨᓴᕈᑕᓪᓚᑦᑖᖑᕗᖅ ᑲᔪᓯᓂᖃᑦᑎᐊᕐᒪᖔᖅ ᐊᖏᕈᑎ.

ᑭᑉᐹᕆᑦᑐᒡᒍᑏᑦ 2. ᐊᕐᕌᒍᑕᒫᑦ ᐊᑐᓕᖅᑎᑕᐅᓂᖓᓄᑦ ᑮᓇᐅᔭᖃᖅᑎᑕᐅᓂᖏᑦ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ 
ᐱᒻᒪᕆᒋᔭᖏᑦ ᕿᒥᕐᕈᔭᐅᓯᒪᔪᓄᑦ ᐸᐸᑦᑎᓂᕐᒧᑦ ᐊᖏᕈᑎᓄᑦ

ᐊᖏᖃᑎᒌᑦᑐᑦ ᒥᐊᓂᖅᓯᔨᖃᕐᓗᑎᑦ 
ᑮᓇᐅᔭᖃᖅᑎᑕᐅᔪᓄᑦ ᐃᑲᔫᑏᑦ

ᐊᑐᓕᖅᑎᑕᐅᓂᖓᓄᑦ 
ᑮᓇᐅᔭᖃᖅᑎᑕᐅᓂᖏᑦ ᐃᖅᑲᓇᐃᔮᒃᓴᑦ

ᓛᕙᑐᐊᕆᒥ ᐃᓄᐃᑦ ᒥᕐᖑᐃᓯᕐᕕᖏᑦ ᐊᑦᑐᖅᑕᐅᓂᖏᖕᓄᑦ ᐊᒻᒪᓗ ᐃᑲᔫᓯᐊᖅᑖᕐᓂᖏᖕᓄᑦ ᐊᖏᕈᑎᖏᑦ 
ᑖᔅᓱᒧᖓ ᑑᕐᖓᐃᑦ ᖃᖅᑲᖏᑦ ᑲᓇᑕᒥ ᒥᕐᖑᐃᓯᕐᕕᒃ ᓴᓂᕐᕙᖅᑕᐅᓯᒪᔪᖅ ᑲᓇᑕ

ᓛᕙᑐᐊᕆ ᐃᓄᐃᑦ 
ᑲᑐᔾᔨᖃᑎᒌᖏᑦ; ᑲᓇᑕᒥ 

ᒐᕙᒪᖏᑦ
ᑎᑎᖅᑕᐅᓯᒪᙱᑦᑐᖅ ᐊᖏᕈᑎᒥ $15 ᒥᓕᐊᓐ ᑮᓇᐅᔭᑦ  

ᓯᕗᓪᓕᖅᐹᓄᑦ 10 ᐊᕐᕌᒍᑦ ᑎᑎᖅᑕᐅᓯᒪᙱᑦᑐᖅ ᐊᖏᕈᑎᒥ 

ᒐᕙᐄ ᕼᐋᓇᔅ ᐃᒪᕐᒥᐅᑕᓕᕆᓂᕐᒧᑦ ᐊᖏᕈᑎ

ᕼᐊᐃᑕ ᐊᓪᓚᐃᑦ; ᑲᓇᑕᒥ 
ᒐᕙᒪᖏᑦ ᑎᑎᖅᑕᐅᓯᒪᙱᑦᑐᖅ ᐊᖏᕈᑎᒥ ᑎᑎᖅᑕᐅᓯᒪᙱᑦᑐᖅ ᐊᖏᕈᑎᒥ ᑎᑎᖅᑕᐅᓯᒪᙱᑦᑐᖅ ᐊᖏᕈᑎᒥ 

ᐃᓐᓄ ᐊᓪᓚᐃᑦ ᒥᕐᖑᐃᓯᕐᕕᖓ ᐊᑦᑐᐃᓂᖃᕐᓂᖏᖕᓄᑦ ᐊᒻᒪᓗ ᐃᑲᔫᓯᐊᖅᑖᕆᐊᖃᕐᓂᖏᖕᓄᑦ ᐊᖏᕈᑎ 
ᑖᒃᑯᓄᖓ ᐊᑲᒥ−ᐅᐊᐱᔅᒃᐅ−ᖃᖅᑲᕐᔪᐊᖅ−ᒥᓕ ᖃᖅᑲᐃᑦ ᑲᓇᑕᒥ ᒥᕐᖑᐃᓯᕐᕕᒃ ᑲᓇᑕᒥ

ᐃᓐᓄ ᐊᓪᓚᐃᑦ;  
ᑲᓇᑕᒥ ᒐᕙᒪᖏᑦ ᑎᑎᖅᑕᐅᓯᒪᙱᑦᑐᖅ ᐊᖏᕈᑎᒥ $36 ᒥᓕᐊᓐ ᑮᓇᐅᔭᑦ  

ᓯᕗᓪᓕᖅᐹᓄᑦ 12 ᐊᕐᕌᒍᑦ ᑎᑎᖅᑕᐅᓯᒪᙱᑦᑐᖅ ᐊᖏᕈᑎᒥ 

ᐊᖏᕈᑎ ᐱᔾᔪᑎᒋᓪᓗᒍ ᐋᖅᑭᒃᑕᐅᓂᖓ ᐃᑎᔨᕼᐃ

ᑎᑦᓱ ᐊᓪᓚᐃᑦ; ᑲᓇᑕᒥ ᒐᕙᒪᖏᑦ 

ᑲᓇᑕᑉ ᒐᕙᒪᖏᑦ ᓯᓚᑖᓃᑦᑐᓂᑦ 
ᑎᒥᐅᔪᓂᑦ ᐃᑲᔫᓯᐊᖅᑖᑎᑦᑎᔪᓂᑦ 
ᓇᓕᒧᒌᑦᑐᓂᑦ ᐊᑭᓖᒐᔭᖅᑐᖅ 

$10 ᒥᓕᐊᓐ ᑮᓇᐅᔭᑦ

$5.19 ᒥᓕᐊᓐ ᑮᓇᐅᔭᑦ  
ᓯᕗᓪᓕᖅᐹᓄᑦ ᑕᓪᓕᒪᑦ ᐊᕐᕌᒍᓄᑦ

1.5 ᐅᓪᓗᓕᒫᖅ ᐊᒻᒪᓗ 12 
ᐅᓪᓗᑉ ᐃᓚᖓᒍᑦ ᐃᖅᑲᓇᐃᔮᒃᓴᑦ 

ᑎᑦᓱ ᐊᓪᓚᓂ; ᐊᑕᐅᓯᖅ 
ᐃᓪᓗᓕᒫᖅ ᐃᖅᑲᓇᐃᔮᒃᓴᖅ 

ᑖᒃᑯᓇᙵᑦ CWS

ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᖅ ᐸᐸᑕᐅᓯᒪᕕᖓ ᐃᓄᐃᑦ ᐊᑦᑐᖅᑕᐅᓂᖏᖕᓄᑦ ᐊᒻᒪᓗ ᐃᑲᔫᓯᐊᖅᑖᕆᐊᖃᕐᓂᖏᖕᓄᑦ ᐊᖏᕈᑎ

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ;  
ᑲᓇᑕᒥ ᒐᕙᒪᖏᑦ 

ᑎᑎᖅᑕᐅᓯᒪᙱᑦᑐᖅ ᐊᖏᕈᑎᒥ

$54.83 ᒥᓕᐊᓐ ᑮᓇᐅᔭᑦ 
ᓯᕗᓪᓕᖅᐹᓄᑦ ᐱᖓᓲᔪᖅᑐᑦ 

ᐊᑕᐅᓯᕐᓗ ᐊᕐᕌᒍᑦ

ᐊᕐᕌᒍᑕᒫᑦ $4.65 ᒥᓕᐊᓐ 
ᑮᓇᐅᔭᑦ ᑭᖑᓂᐊᒍᑦ 2025–2026

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ 
ᐃᖅᑲᓇᐃᔭᖅᑖᕋᔭᖅᑐᑦ ᐊᒻᒪᓗ 
ᐃᖅᑲᓇᐃᔭᖅᑎᖃᐃᓐᓇᕐᓗᓂ 

ᒪᕐᕉᖕᓂᒃ ᐃᓅᓐᓂᒃ 
ᐱᓕᒻᒪᒃᓴᖅᑕᐅᔪᒃᓴᒫᓂᒃ 

ᑕᓪᓕᒪᓄᑦ ᐊᕐᕌᒍᓄᑦ ᐅᓪᓗᓕᒫᖅ 
ᐊᐅᓚᑦᑎᔨᐅᖃᑕᐅᓂᐊᕐᒪᑕ 

ᐊᑐᐃᓐᓇᐅᒪᓕᕈᑎᑦ

ᐊᖏᕈᑎ ᐋᖅᑭᒃᑕᐅᖁᓪᓗᒍ ᑕᐃᑎᐊᓇᐃ ᓂᐊᓇᐃ ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓯᒪᕝᕕᖓ ᐊᒻᒪᓗ ᑲᓇᑕᒥ ᒥᕐᖑᐃᓯᕐᕕᒃ

ᖢᑦᓯᐅᓪ ᑭ’ᐃ ᑎᐊᓇᐃ ᐊᓪᓚᖏᑦ;  
ᑲᓇᑕᒥ ᒐᕙᒪᖏᑦ

$15 ᒥᓕᐊᓐ ᑮᓇᐅᔭᑦ 
ᐊᑕᐅᓯᐊᖅ; ᐊᒻᒪᓗᒃᑲᓐᓂᖅ 

$15 ᒥᓕᐊᓐ ᑮᓇᐅᔭᑦ 
ᓇᖕᒥᓂᖁᑎᓕᖕᓃᙶᖅᑐᓄᑦ 

ᑮᓇᐅᔭᖃᖅᑎᑦᑎᔪᓄᑦ

$31.78 ᒥᓕᐊᓐ ᑮᓇᐅᔭᑦ  
ᓯᕗᓪᓕᖅᐹᓄᑦ 12 ᐊᕐᕌᒍᑦ ᑎᑎᖅᑕᐅᓯᒪᙱᑦᑐᖅ ᐊᖏᕈᑎᒥ 

ᐃᖅᑲᓇᐃᔮᒃᓴᑦ ᕿᒥᕐᕈᔭᐅᓯᒪᔪᒥᒃ ᓄᓇᖃᖅᑳᖅᓯᒪᔪᑦ ᐸᐸᑦᑎᓂᖏᖕᓄᑦ ᐊᖏᕈᑎᐅᔪᑦ ᐊᔾᔨᒌᑉᐸᓚᐅᙱᑦᑐᑦ, ᐊᒻᒪᓗ ᐱᖃᓯᐅᔾᔨᔪᑦ 
ᒥᐊᓂᖅᓯᔩᑦ/ᐊᑦᑕᓇᖅᑕᐃᓕᒪᓂᕐᒧᑦ ᐅᐊᑦᑎᔩ, ᐊᓪᓚᒡᕕᓕᕆᔩᑦ ᐃᖅᑲᓇᐃᔭᖅᑎᖏᑦ, ᐊᒻᒪᓗ ᖃᓂᒋᔭᖏᖕᓃᑐᑦ ᐳᓚᕋᖅᑐᓕᕆᓂᕐᒧᑦ 
ᓇᒻᒥᓂᖁᑎᓕᖕᓄᑦ. ᐃᑎᔨᕼᐃ ᐊᖏᕈᑎᖓ 15-ᓂᑦ ᐃᖅᑲᓇᐃᔮᒃᓴᑦ ᓴᖅᑭᑦᑐᒥᓃᑦ, ᐱᖃᓯᐅᑎᓪᓗᒋᑦ ᐅᓪᓗᓕᒫᖅ ᐊᒻᒪᓗ ᐅᓪᓗᑉ 
ᐃᓚᖓᓂ ᐃᖅᑲᓇᐃᔭᓲᑦ, 14 ᐃᖅᑲᓇᐃᔭᖅᑎᑖᕆᔭᐅᓂᐊᓚᐅᖅᑐᑦ ᑎᑦᓱ ᐊᓪᓚᑎᒍᑦ. ᐊᐱᖅᑯᓯᖃᖅᑎᓪᓗᑕ ᑮᓇᐅᔾᔭᒃᓵᕆᔭᐅᒐᔭᖅᑐᓂᑦ, 
ᓇᓗᓇᐃᖅᓯᔪᓐᓇᓚᐅᙱᑦᑐᒍᑦ ᖃᓄᖅ ᑮᓇᐅᔾᔭᒃᓵᑦ ᐸᐸᑦᑎᓂᕐᒧᑦ ᐱᕙᓪᓕᐊᔪᓕᕆᔭᐅᓂᖓᓂᒃ ᐊᔾᔨᒌᙱᓐᓂᖏᑦ ᖃᐅᔨᓴᕐᓗᒋᑦ 
ᑕᐃᒃᑯᓄᖓ ᐅᔭᕋᓐᓂᐊᖅᐸᑦᑐᓄᑦ ᐊᒻᒪᓗ ᐃᓄᖕᓂᑦ ᑭᒃᑯᑐᐃᓐᓇᕐᓂᑦ ᐱᔨᑦᑎᓲᓄᑦ, ᐃᓱᒪᒋᔭᐅᒋᐊᖅᑐᑎᑦ ᐃᓄᐃᑦ ᐊᑐᓂ ᐃᓅᓯᖏᑦ, 
ᐃᓚᖏᑦ, ᐃᓚᒌᑦ, ᐊᒻᒪᓗ ᓄᓇᓕᓐᓂ ᐃᑲᔫᑎᒃᓴᑦ ᓄᓇᓕᓐᓂ ᐃᖅᑲᓇᐃᔭᖅᑎᖃᕆᐊᖃᕋᔭᕐᓂᖏᖕᓂᑦ ᓄᓇᑐᐃᓐᓇᕐᒥᓗ ᐱᓕᕆᔨᒥᒃ 
ᐃᖅᑲᓇᐃᔭᖅᑎᑖᕐᓗᑎᑦ.

ᐊᒥᓱᑦ ᐆᑦᑑᑏᑦ ᐊᖏᕈᑎᐅᔪᑦ ᐱᓇᓱᐊᒐᖃᖅᑐᐃᓐᓇᐅᕙᓚᐅᖅᐳᑦ ᐃᖅᑲᓇᐃᔮᒃᓴᖅᑕᖃᓕᕐᓗᓂ (ᐱᖃᓯᐅᑎᓪᓗᒋᑦ ᑎᒍᒥᐊᖅᑕᐅᔪᑦ 
ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᓂᖏᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ) 
ᐃᓐᓄᒃᑕᐅᓯᒪᖁᔭᐅᓪᓗᑎᑦ ᓄᓇᓕᒻᒥᐅᑕᕐᒧᑦ ᓄᓇᖃᖅᑳᖅᓯᒪᔪᒧᑦ ᐃᖅᑲᓇᐃᔭᖅᑎᐅᓗᑎᑦ.

ᐊᑐᓕᖅᑎᑕᐅᓂᖓ ᐃᖅᑲᓇᐃᔮᒃᓴᑦ ᐱᖃᓯᐅᔾᔭᐅᓯᒪᕆᐊᓕᖏᑦ ᑭᒡᓕᖃᕈᓐᓇᕐᒥᔪᑦ 
ᐱᑕᖃᕇᖅᑐᓄᑦ ᓄᓇᓕᓐᓂ ᒪᑭᒪᑎᑦᑎᖃᑕᐅᔪᓐᓇᕐᓂᖏᑦ ᐊᒻᒪᓗ 
ᒪᑭᒪᑎᑦᑎᒍᓐᓇᙱᒍᐅᔪᑦ ᓯᓚᑖᓃᙶᖅᑐᓂᑦ ᐃᖅᑲᓇᐃᔭᖅᑐᓕᕆᔨᐅᔪᓐᓇᕋᔭᖅᑐᑦ 
ᐱᖃᑕᐅᓗᑎᑦ. ᐆᑦᑑᑎᒋᓗᒍ, ᐊᑕᐅᓯᖅ ᐊᐱᖅᓱᖅᑕᖅ ᓇᓗᓇᐃᖅᓯᓚᐅᖅᐳᖅ 
ᐃᖅᑲᓇᐃᔭᖅᑎᑖᕈᓐᓇᕐᓂᓕᒫᖏᖕᓂᑦ ᐃᖅᑲᓇᐃᔭᖅᑎᑖᕈᓐᓇᓕᖁᓪᓗᒋᑦ, 
ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐃᓗᐊᒍᑦ ᐃᖅᑲᓇᐃᔭᖅᑎᑖᕈᓯᖏᑦ ᐊᒻᒪᓗ 
ᒪᓕᒋᐊᓕᖏᑦ ᐊᓯᔾᔨᖅᓯᒪᔪᒻᒪᕆᐅᒻᒪᑕ.

ᐅᖃᐅᑕᐅᓯᒪᔪᖃᓚᐅᕆᕗᖅ ᑕᐃᑎᐊᓇᐃ ᓂᐊᓇᐃ ᐊᖏᕈᑎᖓ ᒥᕐᖑᐃᓯᕐᕕᓕᕆᔨᒃᑯᑦ 
ᑲᓇᑕᒥ ᐊᓯᔾᔩᒋᐊᖃᓕᓚᐅᖅᑐᑦ ᑳᑐᓐᕌᒃᑦ−ᓯᑎᑦᑎᒍᓯᖏᑕ ᐋᖅᑭᓱᖅᓯᒪᓂᖏᓐᓂᑦ, 
ᐊᖏᔪᐊᓗᐃᑦ ᑳᓐᑐᕌᒃᑦ−ᖑᔪᑦ ᐊᕕᑦᑐᖅᑕᐅᓪᓗᑎᑦ ᒥᑭᓂᖅᓴᐅᓕᕐᓗᑎᑦ ᐊᒻᒪᓗ 
ᓄᓇᓕᓐᓄᑦ ᐱᓕᕆᐊᖃᕈᓐᓇᖅᑐᓄᑦ ᑭᓱᑐᐃᓐᓇᕐᓂᒃ ᑳᑐᓐᕌᒃᑦ−ᓯᖃᑦᑕᓕᕐᓗᑎᑦ.

ᐊᔾᔨᐸᓗᐊᓗ, ᑳᑐᓐᕌᒃᑦ−ᓯᖃᑦᑕᕐᓂᖅ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᓇᒻᒥᓂᖁᑎᖏᖕᓂᑦ ᐊᒃᓱᕈᕈᑕᐅᔪᓐᓇᕆᕗᑦ ᑖᒃᑯᐊ 
ᓇᒻᒥᓂᖁᑎᒋᔭᐅᔪᑦ ᒥᑭᓗᐊᓲᖑᖕᒪᑕ ᐅᓪᓗᒥᐅᔪᖅ ᐃᓕᖅᑯᓯᕆᔭᐅᔭᕆᐊᖃᖅᑐᓄᑦ ᐊᒻᒪᓗ ᖃᓄᐃᓕᐅᕈᑎᒋᔭᐅᔭᕆᐊᓕᓐᓄᑦ. 
ᐱᒻᒪᕆᐅᕗᖅ ᐅᖃᐅᓯᕆᑲᐅᑎᒋᖃᑦᑕᕐᓗᒋᑦ ᑕᒪᒃᑯᐊ ᐊᒃᓱᕈᕈᑎᒋᔭᐅᔪᑦ ᓴᖅᑭᓲᑦ ᐊᑐᓕᖅᑎᑕᐅᓂᖓᓂᒃ ᐊᔭᐅᕆᔭᐅᔫᒥᓕᕐᓗᑎᑦ 
ᐱᓕᕆᕝᕕᑉ ᐃᓗᐊᓂ ᐋᖅᑭᓱᖅᑕᐅᒋᐊᓕᕐᓗᑎᑦ ᒐᕙᒪᒃᑯᑦ ᐊᐅᓚᓂᖏᑦ.

ᐱᖁᑎᕐᔪᐊᑦ ᐊᒻᒪᓗ ᓄᓇᓕᒻᒥᐅᑦ ᐱᓕᕆᖃᑕᐅᓂᖏᑦ

ᐊᒃᑐᕋᒃᓴᑦ ᖃᓄᐃᑦᑑᓂᖏᑦ ᐱᖁᑎᕐᔪᐊᖑᔪᓄᑦ, ᐱᔭᕆᐊᑐᔫᔪᓐᓇᕐᒪᑦ ᐅᖃᐅᓯᕆᔭᐅᓗᑎᑦ ᐋᔩᕋᕐᓂᖏᖕᓂ. ᐱᖁᑎᕐᔪᐊᖅᑖᕐᓗᓂ 
ᐊᖏᕈᑎᑎᒍᑦ ᑎᑭᑕᐅᓇᓱᐊᓲᖑᕗᖅ ᐊᒥᓱᑎᒍᑦ ᐊᐅᓚᓂᐅᔪᓂᑦ, ᐊᒻᒪᓗ ᐱᖃᓯᐅᔾᔨᔪᓐᓇᖅᑐᑦ ᐊᔾᔨᒌᙱᑦᑐᓂᑦ ᑕᒪᒃᑯᓂᖓ 
ᓲᕐᓗᒃ ᐊᖅᑯᑎᓂᑦ ᐃᒡᓗᕐᔪᐊᕐᓄᑦ ᐊᒻᒪᓗ ᓱᓇᒃᑯᑖᓄᑦ. ᐊᒥᓱᓂᑦ ᐊᑐᖅᑕᐅᓯᒪᔪᒥᓂᕐᓂᑦ ᐋᔩᕋᕈᑎᒥᓃᑦ, ᑮᓇᐅᔭᖃᖅᑎᑕᐅᓂᖏᑦ 
ᐱᖁᑎᕐᔪᐊᓄᑦ ᐊᖏᕈᑎᑎᒍᑦ ᐱᔭᐅᔅᓴᐃᓐᓇᖅᐸᓚᐅᙱᑦᑐᑦ, ᑭᓯᐊᓂᓕ ᐊᑑᑕᐅᓂᖏᑦ ᐊᒻᒪᓗ ᓇᒻᒥᓂᖁᑎᖏᔭᐅᓂᖏᑦ ᑲᓱᖅᓯᒪᕗᑦ 
ᑕᒪᐃᓐᓄᓕᒫᖅ ᓴᐳᔾᔭᐅᓯᒪᕝᕕᐅᓂᐊᖅᑐᓄᑦ ᐊᒻᒪᓗ ᓇᓗᓇᐃᔭᖅᑕᐅᓯᒪᓪᓗᑎᑦ ᐊᓪᓕᕐᒥ. ᑕᐃᒪᐃᒃᑲᓗᐊᖅᑎᓪᓗᒍ, ᑭᑉᐹᕆᑦᑐᑦ 3 
ᑕᑯᒃᓴᐅᑎᑦᑎᕗᑦ ᐊᒥᓱᒻᒪᕆᖕᓂᒃ ᐊᔾᔨᒌᙱᑦᑐᓂᑦ ᐱᖁᑎᕐᔪᐊᓂᑦ ᐱᔭᐅᓇᓱᐊᖅᑐᒥᓂᕐᓂᑦ. ᐱᒻᒪᕆᐅᕗᖅ ᐅᖃᐅᓯᕆᓗᒍ ᐊᖏᕈᑏᑦ 
ᐱᑐᖃᕈᖅᐸᓪᓕᐊᑎᓪᓗᒋᑦ, ᑕᐃᒪᐃᓲᖑᒋᕗᑦ ᐱᖁᑎᕐᔪᐊᑦ. ᐊᒻᒪᓗᒃᑲᓐᓂᖅ, ᐃᓚᖏᑦ ᐱᖁᑎᕐᔪᐊᑦ ᑕᒪᒃᑯᐊ ᓇᓗᓇᐃᒃᑯᑕᖅᑖᕆᔭᐅᓲᖑᕗᑦ 
ᐊᖏᕈᑎ ᑲᔪᓯᙲᓐᓇᖅᑐᒥᓂᐅᑎᓪᓗᒍ. ᐆᑦᑑᑎᒋᓗᒍ, ᐃᒡᓗᕐᔪᐊᑦ ᑎᒍᒥᐊᖅᑕᐅᔪᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑭᓯᐊᓂᓕ 
ᐊᑐᐃᓐᓇᐅᒪᑎᑕᐅᙱᑦᑐᑦ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ, ᐅᕝᕙᓘᓐᓃᑦ ᓱᓇᒃᑯᑖᑦ ᑎᒍᒥᐊᖅᑕᐅᔪᑦ ᐊᒻᒪᓗ ᑲᑐᔾᔭᐅᓲᖑᒐᑎᑦ ᐅᕝᕙᓘᓐᓃᑦ 
ᓄᑖᕈᕆᐊᖅᑎᑕᐅᕙᒐᑎᑦ ᓇᓗᓇᐃᒃᑯᑕᐅᓕᑐᐃᓐᓇᓲᑦ ᓯᓚᑖᓃᑦᑐᑎᑦ ᒥᕐᖑᐃᓯᕐᕕᓕᕆᔨᒃᑯᑦ ᐊᐅᓚᒍᓐᓇᐃᓪᓕᓪᓗᓂᒋᑦ ᐊᒻᒪᓗ 
ᐱᔪᓐᓇᐅᑎᖃᕐᕕᒋᔪᓐᓂᖅᑐᓂᒋᑦ.

ᐃᖅᑲᓇᐃᔮᖅᑖᕐᓂᖏᑦ ᐊᒻᒪᓗ 

ᓄᓇᓕᒻᒥᐅᑦ ᓇᖕᒥᓂᖁᑎᓖᑦ 

ᐱᕕᖃᖅᑎᑕᐅᓂᖏᑦ 

ᐃᑲᔫᓯᐊᖅᑖᒍᑕᐅᓲᖑᕗᑦ 

ᐋᖅᑭᒃᓱᐃᔪᖃᕈᓂ ᐸᐸᑦᑎᓂᕐᒥᒃ 

ᑐᙵᕕᓕᑦ ᐱᕙᓪᓕᐊᔪᓕᕆᓂᖓᓂᒃ 

ᐊᖏᕈᑎᑎᒍᑦ. 

ᑭᑉᐹᕆᑦᑐᒡᒍᑏᑦ 3: ᐆᑦᑑᑏᑦ ᐱᖁᑎᕐᔪᐊᑦ ᐱᖃᓯᐅᔾᔭᐅᓯᒪᔪᑦ ᐸᐸᑦᑎᓂᕐᒧᑦ ᐊᖏᕈᑎᐅᔪᓂᑦ

ᐱᖁᑎᕐᔪᐊᑉ ᖃᓄᐃᑦᑑᓂᖓ ᐱᖁᑎᕐᔪᐊᑉ ᓇᒻᒥᓂᖁᑎᒋᔭᐅᓂᖓ ᐊᒻᒪᓗ ᓇᓗᓇᐃᔭᐃᒍᑎᖏᑦ

ᕚᓐᒃᔅ ᕿᑭᖅᑕᖓ ᑎᖕᒥᐊᓄᑦ ᓴᓂᕐᕙᖅᑕᐅᓯᒪᔪᖅ

ᓱᓇᒃᑯᑖᑦ (ᓄᓇᓯᐅᑏᑦ−ᑕᑭᓂᖅᓴᑦ ᓄᓇᓯᐅᑏᑦ, ᐱᓲᑏᑦ, ᑐᐲᑦ, 
ᐊᓯᖏᓪᓗ)

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ –ᐊᑐᖅᑕᐅᔪᓐᓃᖅᑐᑦ ᐅᕝᕙᓘᓐᓃᑦ 
ᐊᓯᐊᓄᑦ ᒥᕐᖑᐃᓯᕐᕕᓕᕆᔨᒃᑯᓐᓄᑦ ᐊᐅᓪᓚᖅᑎᑕᒥᓃᑦ

ᐃᒡᓗᖏᑦ (ᓄᓇᓯᐅᑎᖃᕐᕖᑦ, ᐊᓪᓚᒡᕕᒃ, ᐊᐅᓚᑦᑎᓂᕐᒧᑦ ᐃᒡᓗᕐᔪᐊᖅ)
ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ – 

ᓄᓇᓕᐅᔪᑦ ᐅᖃᖅᓯᒪᔪᑦ ᐃᓐᓄᒃᑕᐅᓯᒪᖃᑦᑕᙱᑦᑐᑦ ᓄᓇᓕᒻᒥᐅᑦ 
ᐃᓂᒃᓴᖃᕆᐊᖃᕋᓗᐊᖅᑎᓪᓗᒋᑦ

ᑑᕐᖓᐃᑦ ᖃᖅᑲᖏᑦ ᑲᓇᑕᒥ ᒥᕐᖑᐃᓯᕐᕕᒃ 

ᐊᐅᓚᑦᑎᓂᕐᒧᑦ ᐊᓪᓚᕝᕕᓕᕆᓂᕐᒧᑦ ᐊᓪᓚᕝᕕᐊ, ᐳᓛᕆᐊᖅᑐᓄᑦ 
ᑐᙵᓴᐃᕕᒃ, ᑐᑭᓯᓂᐊᖅᑎᑦᑎᕕᒃᑯᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ

ᐃᒡᓗᕋᓛᑦ, ᐅᖂᑕᑦ, ᑐᐊᕕᕐᓇᑐᖅᑕᖃᖅᑎᓪᓗᒍ ᐃᒡᓗᕋᓛᑦ ᐊᒻᒪᓗ 
ᑐᐱᕐᕖᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ

ᑕᐃᑎᐊᓇᐃ ᓂᐊᓇᐃ

ᐊᐅᓚᑦᑎᓂᕐᒧᑦ ᐊᓪᓚᕝᕕᓕᕆᓂᕐᒧᑦ ᐊᓪᓚᕝᕕᐊ, ᐳᓛᕆᐊᖅᑐᓄᑦ 
ᑐᙵᓴᐃᕕᒃ, ᑐᑭᓕᐅᕆᔨᒃᑯᑦ ᐊᒻᒪᓗ ᑐᑭᓯᒋᐊᖅᑎᑦᑎᕕᒃᑯᑦ ᓇᓗᓇᐃᔭᖅᓯᒪᙱᑦᑐᖅ ᐊᖏᕈᑎᒥ

ᐅᐊᑦᑎᔨᒃᑯᑦ ᐊᒻᒪᓗ ᐅᐊᑦᑎᔩᑦ ᐃᒡᓗᕋᓛᖏᑦ ᓇᓗᓇᐃᔭᖅᓯᒪᙱᑦᑐᖅ ᐊᖏᕈᑎᒥ

ᐊᐅᓚᑦᑎᓂᕐᒧᑦ ᑐᖅᑯᐃᕕᒃ ᐅᐊᑦᑎᐊᕈᕐᓂᓴᑐᖃᕐᓂᒃ ᐊᒻᒪᓗ 
ᐃᓕᖅᑯᓯᕐᒨᖓᔪᓂᑦ ᑐᑭᓯᒋᐊᕈᑎᓂᑦ ᐊᒻᒪᓗ ᓱᓇᓗᒃᑖᑦ 

ᑐᑭᓯᒋᐊᕈᑎᒋᔭᐅᖏᓐᓇᕐᓗᑎᑦ, ᖃᐅᔨᓴᕐᓂᕐᒧᑦ ᐊᒻᒪᓗ ᐅᐊᑦᑎᓂᕐᒧᑦ
ᓇᓗᓇᐃᔭᖅᓯᒪᙱᑦᑐᖅ ᐊᖏᕈᑎᒥ

ᐊᑲᒥ−ᐅᐊᐱᔅᒃᐅ−ᖃᖅᑲᕐᔪᐊᖅ−ᒥᓕ ᖃᖅᑲᐃᑦ ᑲᓇᑕᒥ ᒥᕐᖑᐃᓯᕐᕕᒃ ᑲᓇᑕᒥ

ᐊᐅᓚᑦᑎᓂᕐᒧᑦ ᐊᓪᓚᕝᕕᓕᕆᓂᕐᒧᑦ ᐊᓪᓚᕝᕕᐊ, ᐳᓛᕆᐊᖅᑐᓄᑦ 
ᑐᙵᓴᐃᕕᒃ, ᑐᑭᓕᐅᕆᔨᒃᑯᑦ

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ - ᐅᖃᐅᓯ 
ᕆᔭᐅᒐᔭᖅᑐᑦ ᐃᓐᓄ ᐊᓪᓚᐃᑦ ᓱᓇᒃᑯᑖᖃᖅᑎᑕᐅᖁᓪᓗᒍ 

ᐊᐅᓚᑦᑎᓂᕐᒧᑦ ᐊᓪᓚᕝᕕᓕᕆᓂᕐᒧᑦ ᐊᓪᓚᕝᕕᐊ

ᐃᑎᕼᐃᔨ

ᐱᖁᑎᕐᔪᐊᑦ ᐊᒻᒪᓗ ᓱᓇᒃᑯᑖᑦ ᐊᕐᕌᒍᑕᒫᑦ ᐋᖅᑭᐅᒪᑎᑕᐅᓂᖏᑦ 
(ᐊᒻᒪᓗᑦᑕᐅᖅ ᐊᑭᑐᔫᑎᓄᑦ ᐊᑭᓕᕆᐊᓖᑦ/ᐊᑭᓕᒃᓴᑦ)

ᐃᑎᕼᐃᔨ ᐊᐅᓚᑦᑎᔩᑦ ᑲᑎᒪᔨᖏᑦ  
– ᑮᓇᐅᔭᖃᖅᑎᑕᐅᔪᑦ ᑲᓇᑕᒥ ᒐᕙᒪᒃᑯᓐᓄᑦ

ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᖅ ᐸᐸᑕᐅᓯᒪᕕᖓ

ᐃᖏᕐᕋᔪᓕᕆᔨᒻᒪᕆᒃᑯᑦ ᑲᓇᑕᒥᐱᓕᕆᕝᕕᐊ ᐃᖏᕐᕋᔪᓕᕆᔨᒻᒪᕆᒃᑯᑦ ᑲᓇᑕᒥ

ᐳᓛᕆᐊᖅᑐᓄᑦ ᑐᑭᓯᓂᐊᕐᕕᒃ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ – ᐊᑕᐅᓯᖅ ᐅᕝᕙᓘᓐᓃᑦ ᐅᖓᑖᓄᑦ 
ᖃᓂᒋᔭᖏᖕᓃᑦᑐᑦ ᓄᓇᓕᐅᔪᑦ

ᐅᖃᐅᑕᐅᔭᕆᐊᖃᕆᕗᖅ ᐋᔩᕋᕐᓗᓂ ᐱᖁᑎᕐᔪᐊᖅᑖᕈᒪᓗᓂ ᐃᓚᒋᔭᐅᑐᐃᓐᓇᖅᐳᑦ ᐊᒃᓱᕈᕈᑎᖏᔭᐅᓲᑦ ᐊᒥᓱᓄᑦ ᐃᓄᐃᑦ 
ᐊᑦᑐᖅᑕᐅᓂᖏᖕᓄᑦ ᐊᒻᒪᓗ ᐃᑲᔫᓯᐊᖅᑖᕆᐊᖃᕐᓂᖏᖕᓄᑦ ᐊᖏᕈᑎᒥᒃ ᐋᔩᕋᕈᑎᒋᔭᐅᓪᓗᑎᑦ ᐋᔩᕋᖅᑎᓄᑦ ᐱᒡᒐᓇᕈᑕᐅᓲᖑᔪᖅ. 
ᐱᖁᑎᕐᔪᐊᖅ ᖃᓄᐃᒃᑲᔭᕐᒪᖔᕐᒥᒃ, ᖃᓄᖅ ᐊᑐᖅᑕᐅᒐᔭᕐᓂᖓ, ᑭᒃᑯᓐᓄᑦ ᐊᑐᖅᑕᐅᒐᔭᕐᒪᖔᖅ, ᐊᒻᒪᓗ ᐊᑯᓂᐅᔪᒧᑦ 
ᐊᐅᓚᑕᐅᓂᕆᒐᔭᖅᑕᖓ ᐊᒻᒪᓗ ᐋᖅᑭᐅᒪᑎᑕᐅᓂᕆᒐᔭᖅᑕᖓ (ᐊᒻᒪᓗ ᐊᑭᖏᑦ) ᐱᒻᒪᕆᐅᕗᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᓲᑦ. 
ᐃᓛᓐᓂᒃᑯᑦ, ᐱᖁᑎᕐᔪᐊᖅᑖᕆᔭᐅᒐᔭᖅᑐᑦ ᐋᖅᑭᓱᖅᓯᒪᓂᖏᑦ ᓈᒻᒪᑉᐸᙱᓚᑦ ᐅᑉᐱᕈᓱᖃᑎᒌᒍᓐᓇᐃᓪᓕᓴᕋᐃᒍᑕᐅᓕᖅᑐᑎᑦ ᐊᒻᒪᓗ 
ᐱᓕᕆᐊᖃᕈᒪᓂᖃᑦᑎᐊᓚᐅᕋᓗᐊᖅᑐᑎᑦ ᑕᐃᒪᐃᒍᓐᓂᖅᑐᑎᑦ ᐋᔩᕋᖅᑎᓪᓗᒋᑦ. ᐊᐅᓚᕕᒃ ᑲᓇᑕᒥ ᒥᕐᖑᐃᓯᕐᕕᖓᓂᓕᕆᔭᐅᔪᖅ, 
ᐃᓄᐃᑦ ᐃᓄᕕᐊᓗᐃᒻᒥᐅᑦ ᐅᖃᖅᓯᒪᕗᑦ ᓈᒻᒪᒃᓴᕈᓐᓂᖅᑐᒻᒪᕆᐅᓂᖏᖕᓂᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᓪᓚᒡᕕᖏᑦ ᐊᒻᒪᓗ 
ᓇᔪᒐᒃᓴᖏᑦ ᐃᑲᕼᐅᒃ−ᒥ ᐃᓄᖃᑎᑦᑑᒻᒪᑕ ᓄᓇᓕᒻᒥᐅᑦ ᐃᓂᑭᒃᓴᑐᒻᒪᕆᐅᒐᓗᐊᖅᑎᓪᓗᒋᑦ ᐊᒻᒪᓗ ᐊᑐᕆᐊᖃᓪᓚᕆᑦᑐᑎᑦ ᑕᒪᒃᑯᓂᖓ 
ᐃᓄᖃᐅᙱᑦᑐᓂᑦ ᐊᓪᓚᒡᕕᓂᑦ ᐊᒻᒪᓗ ᐃᒡᓗᓂᑦ.

ᖃᐅᔨᓴᕐᓂᕐᒧᑦ ᖃᓄᐃᓕᐅᕈᑎᒋᔭᐅᔪᑦ

ᖃᐅᔨᓴᕐᓂᕐᒧᑦ ᐊᐅᓚᔾᔪᑎᖏᑦ ᐊᒻᒪᓗ ᑮᓇᐅᔭᖃᖅᑎᑕᐅᔭᕆᐊᖃᕈᑏᑦ ᖃᐅᔨᓴᖅᑕᐅᓲᖑᕗᑦ ᐸᐸᑦᑎᓂᕐᒧᑦ ᐊᖏᕈᑎᒥᒃ. 
ᐊᔾᔨᒌᙱᑦᑐᑦ ᐱᔾᔪᑏᑦ ᑲᒪᒋᔭᐅᓲᖑᒋᓪᓗᑎᑦ ᐸᐸᑦᑎᓂᕐᒧᑦ ᐊᖏᕈᑎᓂᑦ, ᐆᑦᑑᑎᒋᓗᒍ−ᓇᓗᓇᐃᖅᑕᐅᓂᖏᑦ ᖃᐅᔨᓴᕈᑕᐅᔭᕆᐊᓖᑦ, 
ᐱᓕᕆᐊᕆᓲᖏᑦ ᐊᒻᒪᓗ ᐱᒻᒪᕆᐅᓂᖏᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ, ᐊᒻᒪᓗ ᐊᑐᓕᖅᑎᑕᐅᓂᖏᑦ ᐃᓕᖅᑯᓯᖃᑦᑎᐊᓂᐊᕐᓂᕐᒧᑦ 
ᕿᒥᕐᕈᓇᒃᑕᐅᓂᖏᑦ ᖃᐅᔨᓴᕈᒪᔪᑦ.

ᓄᓇᓖᑦ ᐃᓕᓴᖅᓯᖃᑦᑕᐸᓪᓕᐊᓯᒪᒻᒪᕆᓕᕐᒪᑦ ᓴᙱᓂᖓᓂᒃ ᖃᐅᔨᓴᕐᓂᑉ ᐊᑑᑕᐅᒐᔭᕐᒪᑦ ᓄᓇᓕᒃ ᐱᕙᓪᓕᐊᑎᑕᐅᖁᓪᓗᒍ, 
ᐱᕙᓪᓕᐊᔪᓕᕆᔾᔪᑕᐅᒐᓗᐊᖅᐸᑕᓘᓐᓃᑦ ᑮᓇᐅᔾᔭᒃᓴᒐᓱᐊᕈᑕᐅᓗᑎᑦ ᐃᖅᑲᓇᐃᔮᕐᓂᑦ ᓴᖅᑭᑎᑦᑎᔪᖃᕐᓗᓂ, ᑮᓇᐅᔭᖅᑖᑎᑦᑎᒍᑎᓂᑦ 
ᐊᑐᕐᓗᑎᑦ ᐅᕝᕙᓘᓐᓃᑦ ᒪᑭᒪᒍᓐᓇᖅᓯᕙᓪᓕᐊᓕᕐᓗᑎᑦ ᐱᓕᒻᒪᒃᓴᒐᒃᓴᓂᑦ ᓴᖅᑮᓗᑎᑦ ᓄᓇᓕᐅᔪᒧᑦ. ᐊᑕᐅᓯᖅ ᐆᑦᑑᑎᐅᔪᖅ 
ᑕᒪᓐᓇ ᑲᒪᒋᔭᐅᕙᓪᓕᒍᓂ ᖃᐅᔨᓵᖑᓯᒪᔪᖅ ᐅᖃᐅᑎᒋᓗᒍ ᐃᑦᑕᖅ ᐱᖅᑯᓯᓕᕆᕝᕕᒃ ᐊᒻᒪᓗ ᖃᐅᔨᓴᕐᕕᒃ ᑲᖏᖅᑐᒑᐱᖕᒥ, 
ᓇᓕᒧᐅᓕᖅᑎᑦᑎᓯᒪᔪᑦ ᐱᓇᓱᐊᒐᖏᖕᓂᑦ ᕼᐊᒻᓚᒃᑯᑦ ᑲᑎᒪᔨᖏᖕᓄᑦ ᐊᒻᒪᓗ ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᖕᓄᑦ 
ᖃᐅᔨᒪᓇᑦᑎᐊᖁᓪᓗᒋᑦ ᐃᑲᔫᑏᑦ ᓄᓇᓕᖕᒥᐅᑕᓄᑦ ᓯᕗᒃᑲᖅᑕᕈᑕᐅᓯᒪᔪᑦ ᖃᐅᔨᓴᖅᑕᐅᖃᑦᑕᕐᓂᐊᕐᒪᑕ ᖃᐅᔨᒪᓂᖏᑦ, 
ᒪᑭᒪᔪᓐᓇᕐᓂᖏᑦ, ᐊᒻᒪᓗ ᓄᓇᓕᒻᒥ ᐱᕙᓪᓕᐊᓂᖏᑦ ᐋᖅᑭᓱᖅᑕᐅᒐᔭᕐᒪᑕ.

ᐱᒻᒪᕆᐅᓂᖓ ᐃᖅᑲᓇᐃᔭᖃᑎᒋᒍᑎᒋᔭᐅᓗᓂ ᑕᐃᑲᓂ ᐊᒻᒪᓗ ᑕᐃᒃᑯᑎᒎᓇ ᓄᓇᖃᖅᑳᖅᓯᒪᔪᑦ ᐱᒻᒪᕆᐅᓂᖏᑦ ᐊᑐᖅᑕᐅᓗᑎᑦ 
ᐊᒻᒪᓗ ᐱᖁᔭᖏᑦ ᐊᑐᖅᑕᐅᖏᓐᓇᓲᖑᕗᖅ ᐸᐸᑦᑎᓂᕐᒧᑦ ᐊᖏᕈᑎᓕᐊᕆᔭᐅᓯᒪᔪᓄᑦ ᓄᓇᖃᖅᑳᖅᓯᒪᔪᑦ ᓄᓇᖁᑎᖏᖕᓂ. ᑕᐃᑲᓂᓕ 
ᓄᓇᕗᒻᒥ, ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓄᐃᑦ ᐱᖅᑯᓯᑐᖃᖏᑎᒍᑦ ᖃᐅᔨᒪᓂᖏᑦ, ᐃᓱᒪᒋᔭᐅᔪᖅ ᐱᖃᓯᐅᔾᔭᐅᓯᒪᐃᓐᓇᐅᔭᖅᑐᖅ 
ᐱᓕᕆᐊᖃᕈᑎᖃᕐᓂᖏᖕᓂᑦ ᐊᒻᒪᓗ ᐱᓇᓱᐊᒐᖏᖕᓂᑦ 1993-ᒥ ᓄᓇᕗᑦ ᓄᓇᑖᕈᑕᐅᓂᖓᓄᑦ ᐊᓯᓂᓕ ᓄᓇᕗᑦ ᒐᕙᒪᖏᑦ 
ᐊᒻᒪᓗ ᐊᓯᖏᑦ ᑲᑐᔾᔨᖃᑎᒌᖑᔪᑦ ᐊᒻᒪᓗ ᐱᓕᕆᕝᕖᑦ ᐊᐅᓚᑦᑎᔪᑦ ᓄᓇᕗᒻᒥ ᐊᒃᓱᕈᕈᑎᖃᐃᓐᓇᐅᔭᖅᐳᑦ ᑐᑭᖓᓂᒃ ᐊᒻᒪᓗ 
ᖃᓄᖅ ᖃᐅᔨᒪᑦᑎᐊᑎᑦᑎᒍᓐᓇᕐᒪᖔᕐᒥᒃ ᐊᑐᓕᖅᑎᑕᐅᑦᑎᐊᕋᓱᐊᕐᓗᓂ. ᐋᖅᑭᒍᑎᒋᔭᐅᓪᓗᐊᕋᔭᖅᑐᖅ ᐅᑎᕐᓗᑎᑦ ᖃᐅᔨᒪᔨᐅᔪᓄᑦ 
ᑎᒍᒥᐊᖅᑎᓄᑦ ᐊᒻᒪᓗ ᐃᓚᐅᖃᑕᐅᑎᑕᐅᓗᑎᑦ ᐊᐅᓚᓂᖏᖕᓂᑦ, ᐱᖃᓯᐅᑎᓗᒋᓪᓗ ᐃᓱᒪᓕᐅᖅᑎᐅᔪᑦ.

ᐱᒻᒪᕆᐅᓂᖏᑦ ᐃᓕᖅᑯᓯᖃᑦᑎᐊᓂᐊᕐᓂᕐᒧᑦ ᕿᒥᕐᕈᓇᒃᑕᐅᔾᔪᑏᑦ ᓇᓗᓇᐃᖅᑕᐅᓯᒪᔪᑦ ᐋᔩᕋᖅᑎᓄᑦ ᐃᓄᐃᑦ ᓄᓇᓗᒃᑖᖓᓂ, 
ᐊᖏᕐᕋᖏᑦ ᐃᓄᐃᑦ, ᒐᕙᒪᑐᖃᒃᑯᑦ ᑎᒥᖁᑎᖏᑦ (ᐱᖃᓯᐅᑎᓪᓗᒋᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ) ᐃᓛᒃᑰᖓᓪᓗᑎᑦ ᓇᓗᓇᐃᖅᓯᓚᐅᖅᐳᑦ ᒪᓕᑦᑕᕆᐊᖃᐃᓐᓇᙱᒻᒪᑕ ᖃᐅᔨᓴᕐᓂᕐᒧᑦ ᐊᐅᓚᔾᔪᕐᓯᓂᒃ 
ᑐᓴᖅᑎᑦᑎᓂᖃᑎᓪᓗᒋᑦ ᓄᓇᓕᐅᔪᓂᑦ ᐊᒻᒪᓗ ᐊᖏᖅᑕᐅᔪᒪᔭᕆᐊᖃᓕᕋᐃᒍᑎᑦ ᐅᕝᕙᓘᓐᓃᑦ ᐱᓕᕆᖃᑎᒌᒍᒪᑎᓪᓗᒋᑦ.

ᓄᓇᕗᑦ ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᓂᖏᖕᓂ ᖃᐅᔨᓴᕈᓐᓇᐅᑏᑦ ᐊᐅᓚᓂᖓ ᐊᐅᓚᑕᐅᓯᒪᒐᓗᐊᖅᑎᓪᓗᒍ 
ᐊᒻᒪᓗ ᑲᒪᒋᔭᐅᓲᓪᓗᓂ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓄᑦ, ᐅᓪᓗᒥᐅᔪᖅ ᐃᓕᖅᑯᓯᖃᑦᑎᐊᕐᓂᐊᕋᓗᐊᕐᒪᖔᑕ ᖃᐅᔨᓴᖅᑏᑦ 
ᕿᒥᕐᕈᔭᐅᔾᔪᑎᖏᖕᓄᑦ ᑲᑎᒪᔨᑕᖃᙱᓚᖅ. ᑐᑭᑖᖅᑎᑕᐅᓗᓂ ᓇᓗᓇᐃᔭᖅᓯᒪᓂᖏᑦ ᐃᓕᖅᑯᓯᖃᑦᑎᐊᕐᓂᐊᕐᓂᖏᖕᓄᑦ 
ᖃᐅᔨᓴᖅᑎᓪᓗᒋᑦ ᓄᓇᕗᒻᒥ ᑐᐊᕕᕐᓇᖅᑐᒃᑯᑦ ᑲᒪᒋᔭᐅᓇᓱᐊᖅᓯᒪᓕᖅᐳᖅ ᓯᕗᓪᓕᐅᔾᔭᐅᓗᓂ. ᑐᑭᑖᖅᑎᑕᐅᓗᓂ 
ᓴᙱᓂᖃᕐᕕᖏᑦ ᐊᒻᒪᓗ ᐊᑐᓕᖅᑎᑕᐅᓂᖏᑦ ᑕᒪᒃᑯᐊ ᒪᓕᒐᕋᓛᑦ ᐃᓱᒫᓘᑎᒋᔭᐅᖏᓐᓇᐅᔭᖅᐳᖅ. ᐅᓪᓗᒥᐅᔪᖅ ᓄᓇᓄᑦ 
ᒐᕙᒪᖏᑦ ᐱᖁᔭᖅᑎᒍᑦ ᖃᓄᐃᓕᐅᕆᐊᖃᙱᑦᑐᑦ ᖃᐅᔨᓴᕈᓐᓇᐅᑎᑖᖅᑎᑦᑎᒍᓯᕐᓂᑦ, ᒐᕙᒪᑐᖃᒃᑯᑦ ᑎᒥᖏᓪᓘᓐᓃᑦ ᓲᕐᓗᒃ 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ. ᐱᕙᓪᓕᐊᔪᓂᑦ ᑎᑎᕋᖅᑎᐅᔪᑦ ᐱᖃᓯᐅᔾᔭᐅᙱᓐᓂᕗᑦ ᖃᐅᔨᓴᕐᓂᕐᒧᑦ 
ᐱᓕᕆᐊᕋᓱᐊᕐᓂᖏᖕᓄᑦ ᓚᐃᓴᓐᓯᑖᕋᓱᐊᕐᓗᑎᑦ ᐊᒻᒪᓗ ᐅᓪᓗᒥᐅᔪᖅ ᐊᐅᓚᔾᔪᑎᖅᑕᖃᙱᓚᖅ ᐊᐅᓚᑕᐅᓗᑎᑦ ᐊᑐᕈᓐᓇᕐᓂᖏᑦ 
ᐊᒻᒪᓗ ᓄᖅᑲᖅᑎᑕᐅᔪᓐᓇᕐᓂᖏᑦ ᓄᓇᓕᒻᒥᐅᑕᐅᔪᑦ ᐃᓅᓯᖏᖕᓂ.

ᑲᒪᒋᔭᐅᖁᓪᓗᒋᑦ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ, ᐃᓚᖏᑦ ᐃᓄᐃᑦ ᓄᓇᖏᖕᓂ ᓴᙱᓂᖃᕐᕕᓖᑦ ᑎᑎᕋᖅᐸᓪᓕᐊᔪᑦ 
ᑎᑎᕋᖅᓯᒪᐅᖅᑐᓂᑦ ᐊᖏᕈᑎᒧᑦ ᖃᐅᔨᒪᑦᑎᐊᑎᑦᑎᒍᑕᐅᓂᐊᕐᒪᑕ ᕿᒥᕐᕈᓇᒃᑕᐅᔭᕆᐊᖃᕐᓂᖏᑦ ᖃᐅᔨᓴᕐᓂᕐᒧᑦ ᐱᓇᓱᐊᕈᑎᐅᔪᑦ, 
ᒪᓕᑦᑕᐅᔭᕆᐊᓖᓪᓗ ᓲᕐᓗᒃ ᐃᓱᒪᖅᓱᕐᓗᑎᑦ, ᓯᕗᓂᐊᒍᑦ ᑐᑭᓯᐅᒪᑎᑕᐅᓯᒪᔮᕐᓗᑎᑦ, ᑭᓯᐅᒪᓗᑎᑦ ᐊᖏᖅᓯᒪᓂᐊᕐᓂᖏᖕᓂᑦ (FPIC) 
ᐊᒻᒪᓗ ᖃᐅᔨᓴᕈᓰᑦ ᓇᓗᓇᐃᔭᐃᔪᑦ ᐊᐅᓪᓛᖅᑕᐅᕙᓪᓕᐊᓗᑎᑦ ᖃᐅᔨᓴᕐᓃᑦ ᐅᕝᕙᓘᓐᓃᑦ ᑐᕌᖓᔪᑦ ᖃᐅᔨᓴᕐᕕᑦ ᐃᓄᖕᓄᑦ 
ᓇᖕᒥᓂᖁᑎᒋᔭᐅᓛᕐᓂᖏᖕᓄᑦ (ᑕᐃᒪᐃᑦᑎᓪᓗᒋᑦ ᑐᒃᓯᕋᐅᑕᐅᓯᒪᔪᑦ ᖃᐅᔨᓴᕐᕕᑦᑖᕐᓂᕆᓂᐊᖅᑕᖏᑦ ᓚᕙᓪ ᓯᓚᑦᑐᓴᕐᕕᕐᔪᐊᖏᑕ). 
ᖃᐅᔨᓴᕐᓂᖅ ᐊᔭᐅᕆᔭᐅᔾᔪᑕᐅᕙᓪᓕᐊᓕᖅᑎᓪᓗᒍ, ᖃᓄᖅᑑᕈᑏᑦ ᑕᒪᒃᑯᐊᖑᔪᑦ ᐱᒻᒪᕆᐅᕗᑦ ᖃᐅᔨᒪᓴᑦᑎᐊᖁᓪᓗᒋᑦ ᑭᙴᒪᒋᔭᐅᔪᑦ 
ᐊᒻᒪᓗ ᐊᖏᖃᑦᑕᕆᐊᖃᕐᓂᖏᑦ ᓄᓇᓕᐅᔪᑦ ᐃᑉᐱᒋᔭᐅᑦᑎᐊᕐᓂᐊᕋᓗᐊᕐᒪᖔᑕ, ᐱᓕᕆᐊᖃᓗᐊᓕᕐᓂᖏᖕᓄᑦ ᑕᖃᑎᑕᐅᑦᑕᐃᓕᓗᑎᑦ, 
ᐊᒻᒪᓗ ᖁᑦᑎᓂᖅᐹᕐᒥᒃ ᒪᓕᒋᐊᖃᕐᓗᑎᑦ ᖃᐅᔨᓴᕈᓰᑦ ᐋᖅᑭᐅᒪᑎᑕᐅᓗᑎᑦ.

ᖃᐅᔨᓴᕐᓂᖅ ᐊᔭᐅᕈᑎᒋᔭᐅᖏᓐᓇᕐᓂᐊᕐᒪᑦ ᓯᓚᑖᓃᑦᑐᓄᑦ ᐃᓄᐃᑦ ᓄᓇᖓᓐᓂ ᓱᖅᑯᐃᓇᖅᑐᑯᓗᖕᓂᒃ ᐱᑕᖃᙲᓐᓇᕐᓂᖓᓂᒃ 
ᐸᕐᓇᐅᑎᓂᑦ ᓇᓗᓇᐃᔭᖅᑕᐅᓗᑎᑦ ᖃᓄᐃᓕᐅᕈᑎᒋᔭᐅᔭᕆᐊᖃᕐᓂᐊᖅᑐᑦ ᖃᐅᔨᓴᕐᓂᐅᔪᒥᒃ. ᐃᓄᐃᑦ ᑕᐱᕇᑦ ᑲᓇᑕᒥ ᑲᓇᑕᒥ 
ᐃᓄᐃᑦ ᖃᓄᖅᑑᕈᑎᖃᕐᓂᖏᑦ ᖃᐅᔨᓴᕐᓂᕐᒧᑦ (2018)4 ᐱᒻᒪᕆᐅᕗᖅ ᐱᕙᓪᓕᐊᒍᑎᖏᔭᐅᓪᓗᓂ ᓇᓗᓇᐃᔭᖅᑕᐅᓗᑎᑦ 
ᐊᖅᑯᑎᒋᓂᐊᖅᑕᖏᑦ ᓯᕗᒧᐊᖁᓪᓗᒋᑦ ᑲᓇᑕᓕᒫᕐᒥ ᐊᑐᖅᑕᐅᓂᐊᖅᑐᓂᑦ, ᐊᒻᒪᓗ ᐋᖅᑮᔭᕆᐊᓖᑦ ᑐᙵᕕᒃᓴᖓᓂᒃ 
ᖃᓄᐃᓕᐅᕈᑎᒋᔭᐅᔾᔪᑎᒃᓴᖏᑕ. ᐅᖃᐅᑕᐅᑦᑎᐊᕐᓗᓂ ᖃᓄᐃᑦᑐᑦ ᖃᐅᔨᓵᖑᓂᐊᕐᒪᖔᑕ, ᖃᓄᖅ ᐱᔭᕇᖅᑕᐅᓂᐊᕐᒪᖔᑦ 
ᐊᒻᒪᓗ ᖃᓄᐃᓕᐅᕐᓗᑎᑦ ᐱᓕᕆᐊᖃᕈᑎᖃᕐᓂᐊᕐᒪᖔᖅ ᓱᖅᑯᐃᓇᖅᑐᑎᒍᑦ ᓯᕗᓪᓕᐅᔾᔭᐅᖁᔭᐅᓯᒪᕗᖅ ᐃᓄᖕᓄᑦ, ᐱᓗᐊᖅᑐᒥᒃ 
ᓄᓇᓕᐅᔪᓄᑦ ᖃᓂᒃᓴᖅᑐᑦ ᐸᐸᑦᑎᕕᐅᓂᐊᖅᑐᑉ ᑐᑦᑕᕐᕕᐅᓗᐊᓲᖑᓪᓗᑎᓪᓗ ᑕᒪᒃᑯᐊ ᖃᐅᔨᓴᕐᕕᐅᓗᑎᑦ.

ᖃᓄᐃᑦᑕᐃᓕᓂᖅ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐊᑦᑐᐃᓂᖃᕐᓂᖏᑦ

ᐋᖅᑮᒃᑲᓐᓂᒻᒪᕆᓪᓗᓂ ᑲᓱᖅᓯᒪᓂᖃᕐᓂᖏᖕᓂᒃ ᓄᓇᒧᑦ ᐱᐅᓯᕚᓪᓕᑎᑦᑎᓲᖅ ᑕᒪᐃᓐᓂ ᖃᓄᐃᑦᑕᐃᓕᒪᓂᖏᖕᓂᑦ ᓄᓇᓕᒻᒥᐅᑕᐅᔪᑦ. 
ᓄᓇᒥ ᑐᙵᕕᖃᐅᖅᑐᑦ ᐃᖅᑲᓇᐃᔮᒃᓴᑦ ᐸᐸᑦᑎᓂᕐᒧᑦ ᐊᖏᕈᑎᑎᒍᑦ ᐱᐅᔪᒃᑯᑦ ᐊᑦᑐᐃᓂᖃᒃᑲᓐᓂᖅᑎᑦᑎᔪᓐᓇᕐᒥᔪᑦ 
ᐅᖓᑕᐅᔨᓗᒋᑦ ᑮᓇᐅᔭᖅᑎᒍᑦ ᐱᔪᓐᓇᕐᓂᖏᑦ. ᐆᑦᑑᑎᒋᓗᒍ, ᐊᑕᐅᓯᖅ ᐊᐱᖅᓱᖅᑕᒥᓂᖅ ᓇᓗᓇᐃᔭᐃᓚᐅᖅᐳᖅ ᖃᓄᖅ 
ᐸᐸᑦᑎᓂᕐᒧᑦ ᐊᖏᕈᑎ ᐃᖅᑲᓇᐃᔭᖅᑎᑖᕈᓐᓇᓚᐅᕐᒪᑦ ᒥᐊᓂᖅᓯᔨᒥᒃ ᐃᖅᑲᓇᐃᔮᖅᑖᕆᔭᕆᐅᖅᑐᓂᐅᓪᓗ ᐅᓪᓗᓕᒫᖅ 
ᐃᖅᑲᓇᐃᔮᕆᓂᐊᕐᓗᒍ ᐊᒻᒪᓗ ᐃᓕᓴᕆᔭᐅᓯᒪᓕᖅᑐᓂ ᓄᓇᒥ ᑐᙵᕕᖃᕐᓗᓂ ᐊᔪᙱᓐᓂᖓᓄᑦ ᐊᒻᒪᓗ ᖃᐅᔨᒪᓂᖓᓄᑦ, 
ᐃᒃᓯᖕᓇᑦᑕᐅᑐᐃᓐᓇᕈᓐᓇᓲᖑᓪᓗᓂ ᑕᒪᓐᓇ ᐅᕝᕙᓘᓐᓃᑦ ᖁᔭᒋᔭᐅᖃᑦᑕᙱᑦᑑᓲᖑᓪᓗᓂ ᐊᓯᐊᑎᒍᑦ ᐅᓪᓗᒥᐅᔪᖅ 
ᐃᖅᑲᓇᐃᔮᕆᔭᐅᓲᓂᑦ ᐊᒻᒪᓗ ᓇᕐᒥᓂᖁᑎᖃᕐᕕᒃᓴᕆᔭᐅᔪᓐᓇᓲᓂᒃ.

ᑕᐃᒫᒃᓴᐃᓐᓇᕐᓗ, ᐃᓕᓴᕆᔭᐅᔭᕆᐊᖃᕆᕗᑦ ᐃᑉᐱᓐᓂᐊᓂᑎᒍᑦ ᐊᒻᒪᓗ ᐃᓱᒪᒃᑯᑦ ᐅᖁᒪᐃᓐᓂᖃᖅᑎᑦᑎᔪᓐᓇᓲᑦ ᐸᐸᑦᑎᓂᕐᒧᑦ 
ᐊᖏᕈᑏᑦ ᐋᔩᕋᕈᑕᐅᑎᓪᓗᒋᑦ ᐊᒻᒪᓗ ᐊᑐᓕᖅᑎᑕᐅᑎᓪᓗᒋᑦ ᓄᓇᖃᖅᑳᖅᓯᒪᔪᓄᑦ ᑕᒪᒃᑯᓂᖓ ᑲᒪᖃᑕᐅᔪᓄᑦ. ᐱᓗᐊᖅᑐᒥᒃ, 
ᐊᑯᓂᐅᔪᒧᑦ ᓄᓇᒥ ᓂᖅᑎᙳᓚᐅᑎᔪᑦ ᐊᒻᒪᓗ ᐱᔾᔪᑏᑦ ᓴᖅᑭᕈᓐᓇᓲᑦ ᓄᓇᓕᐅᔪᓂ.

ᐅᖁᒪᐃᓐᓂᕆᓲᖓ ᐃᖅᑲᓇᐃᔮᑦ ᐃᓄᐃᑦ ᐱᓕᕆᐊᖃᖁᔭᕗᑦ...ᖃᓪᓗᓈᑦ ᐊᔾᔭᖅᐸᙱᓚᐃᑦ ᑕᐃᒫᒃᓴᐃᓐᓇᖅ 
ᓄᓇᖃᖅᑳᖅᓯᒪᔪᑦ ᐊᔾᔭᖅᐸᑦᑕᖏᑎᒍᑦ. ᖃᐅᔨᒪᙱᓚᖓ ᑕᒪᓐᓇ ᐃᓕᓴᕆᔭᐅᖏᓐᓇᓲᖑᒻᒪᖔᖅ 
ᐱᓕᕆᐊᒃᓴᖃᖅᑐᒻᒪᕆᐅᓇᕐᓂᖓᓂᒃ, ᖃᓄᑎᒋᓗ ᐅᖁᒪᐃᓐᓂᖃᕐᒪᑦ ᑐᕌᖓᓪᓗᑎᑦ ᐃᓄᖕᓄᑦ ᐅᑎᕋᐃᒻᒪᑕ 
ᓄᓇᓕᖏᓐᓄᑦ. ᐃᓛᓐᓂᒃᑯᑦ ᑕᑯᔪᓐᓇᓲᖑᕗᖓ ᓴᐱᓕᖅᑎᑦᑎᓂᖃᖅᑎᓪᓗᒍ ᐃᓄᖕᓂᒃ, ᐊᐳᕈᑎᖃᓲᖑᓂᖏᓐᓄᑦ 
ᐊᖏᕐᕋᖏᖕᓄᑦ ᐊᐅᓚᑦᑕᕆᐊᖃᖅᑕᖏᖕᓄᑦ. — ᕖᕝᕗᐊᕆ 2020 ᐃᓕᓐᓂᐊᖃᑕᐅᔪᖅ

4 ᐃᓄᐃᑦ ᑕᐱᕇᑦ ᑲᓇᑕᒥ. 2018. ᑲᓇᑕᒥ ᐃᓄᐃᑦ ᖃᓄᖅᑑᕈᑎᖏᑦ ᖃᔨᓴᕐᓂᕐᒧᑦ. ᐋᑐᕚ: ᐃᓄᐃᑦ ᑕᐱᕇᑦ ᑲᓇᑕᒥ. itk.ca/wp-content/
uploads/2018/04/ITK_NISR-Report_English_low_res.pdf

ᐊᑕᐅᓯᖅ ᐊᐱᖅᓱᖅᑕᒥᓂᖅ ᓇᓗᓇᐃᔭᐃᓚᐅᖅᐳᖅ ᖃᓄᖅ ᐸᐸᑦᑎᓂᕐᒧᑦ ᐊᖏᕈᑎ 

ᐃᖅᑲᓇᐃᔭᖅᑎᑖᕈᓐᓇᓚᐅᕐᒪᑦ ᒥᐊᓂᖅᓯᔨᒥᒃ ᐃᖅᑲᓇᐃᔮᖅᑖᕆᔭᕆᐅᖅᑐᓂᐅᓪᓗ 

ᐅᓪᓗᓕᒫᖅ ᐃᖅᑲᓇᐃᔮᕆᓂᐊᕐᓗᒍ ᐊᒻᒪᓗ ᐃᓕᓴᕆᔭᐅᓯᒪᓕᖅᑐᓂ ᓄᓇᒥ ᑐᙵᕕᖃᕐᓗᓂ 

ᐊᔪᙱᓐᓂᖓᓄᑦ ᐊᒻᒪᓗ ᖃᐅᔨᒪᓂᖓᓄᑦ, ᐃᒃᓯᖕᓇᑦᑕᐅᑐᐃᓐᓇᕈᓐᓇᓲᖑᓪᓗᓂ 

ᑕᒪᓐᓇ ᐅᕝᕙᓘᓐᓃᑦ ᖁᔭᒋᔭᐅᖃᑦᑕᙱᑦᑑᓲᖑᓪᓗᓂ ᐊᓯᐊᑎᒍᑦ ᐅᓪᓗᒥᐅᔪᖅ 

ᐃᖅᑲᓇᐃᔮᕆᔭᐅᓲᓂᑦ ᐊᒻᒪᓗ ᓇᕐᒥᓂᖁᑎᖃᕐᕕᒃᓴᕆᔭᐅᔪᓐᓇᓲᓂᒃ.

https://www.itk.ca/wp-content/uploads/2018/04/ITK_NISR-Report_English_low_res.pdf
https://www.itk.ca/wp-content/uploads/2018/04/ITK_NISR-Report_English_low_res.pdf


ᓄᓇᖃᖅᑳᖅᓯᒪᔪᑦ ᐸᐸᑦᑎᓂᖏᖕᓄᑦ ᐊᖏᕈᑏᑦ ᑲᓇᑕᒥ30

ᐅᖃᐅᓯᖅ ᐊᒻᒪᓗ ᐃᓕᖅᑯᓯᖅ ᐊᑐᕐᔫᒥᑎᑕᐅᓇᓱᐊᕐᓂᖏᑦ

ᐱᓇᓱᐊᒐᖓ, ᖃᐅᔨᓴᐅᑕᐅᓂᖓ ᑲᔪᓯᓂᖃᑦᑎᐊᓕᕐᓂᖓᓄᑦ ᐸᐸᑦᑎᓂᕐᒧᑦ ᐊᖏᕈᑎ ᐃᓄᐃᑦ ᓂᕿᖏᑦ 
ᐊᑐᐃᓐᓇᐅᒪᖁᔭᐅᖏᓐᓇᕈᑕᐅᕗᖅ ᐊᖑᓇᓲᑕᐅᖏᓐᓇᖃᑦᑕᕐᓗᑎᑦ — ᕖᕝᕗᐊᕆ 2020 ᐃᓕᓐᓂᐊᖃᑕᐅᓚᐅᖅᓯᒪᔪᖅ

ᐸᐸᑦᑎᓂᕐᒧᑦ ᐊᖏᕈᑏᑦ ᐊᒥᓱᓂᒃ ᐱᕕᒃᓴᖃᖅᑎᑦᑎᒍᓐᓇᓲᑦ ᐊᑐᓕᖅᑎᑦᑎᓗᑦ ᐅᖃᐅᓯᕐᒥᒃ ᐊᒻᒪᓗ ᐃᓕᖅᑯᓯᕐᒥᒃ ᑕᒪᐃᓐᓄᓕᒫᑦᑎᐊᖅ 
ᐋᖅᑭᒃᑕᐅᓇᓱᐊᕐᓂᖓᓂᒃ ᐊᒻᒪᓗ ᐊᐅᓚᑕᐅᓂᖓᓄᒃ ᐸᐸᑦᑎᕕᒃᓴᐅᓂᐊᖅᑐᑉ. ᐅᑯᐊ ᐆᑦᑑᑎᓪᓗᐊᑕᐅᕗᑦ ᕿᒥᕐᕈᔭᐅᓯᒪᔪᑦ 
ᐊᖏᕈᑎᓃᑦᑐᒥᓃᑦ ᐱᖃᓯᐅᔾᔨᕗᑦ ᐅᑯᓂᖓ:

 ■ ᐋᖅᑮᓗᑎᑦ ᑎᑎᕋᖅᑕᐅᓯᒪᔪᓂᑦ ᐊᖑᓇᓱᒍᓐᓇᕋᔭᕐᓂᖏᑕ ᓄᓇᓕᒻᒥᐅᑕᐅᔪᓄᑦ;

 ■ ᐃᓐᓇᑐᖃᐃᑦ ᐊᒻᒪᓗ ᒪᒃᑯᑦᑐᑦ ᐱᓕᕆᐊᖃᖅᑎᑕᐅᓂᖏᑦ ᐱᓕᕆᐊᖃᓗᐊᕐᓗᑎᑦ ᖃᐅᔨᒪᓂᖅ ᑭᖑᕚᕆᔭᐅᔪᓄᑦ 
ᐃᓕᓐᓂᐊᖅᑎᑕᐅᓂᐊᕐᒪᑦ;

 ■ ᐃᓕᖅᑯᓯᕆᔭᐅᔪᖅ ᐳᓚᕋᖅᑐᓕᕆᓂᕐᒨᖓᑎᑕᐅᓕᕐᓗᓂ ᐊᑐᓕᖅᑎᑕᐅᓗᑎᑦ ᑕᒪᒃᑮᒃ ᐃᓕᖅᑯᓯᖅ ᐊᒻᒪᓗ ᐆᒪᔪᐃᑦ 
ᓇᔪᒐᖏᑦ ᖃᐅᔨᒪᔭᐅᔾᔪᓯᐅᔪᖅ; ᐊᒻᒪᓗ

 ■ ᑎᑎᕋᖅᓯᒪᔪᖃᐅᕐᒥᓗᓂ ᐱᖃᑕᐅᒐᔭᕐᓂᖏᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ ᑕᒪᐃᓐᓂ ᐃᓄᐃᑦ ᑭᒃᑯᑐᐃᓐᓇᕐᓄᑦ 
ᑐᕌᖓᔪᓂᑦ ᑎᑎᕋᖅᑕᐅᓯᒪᔪᓂᑦ. 

 ■ ᑕᒪᐃᓐᓄᑦ, ᐸᐸᑦᑎᓂᕐᒧᑦ ᐊᖏᕈᑏᑦ ᐱᕕᖃᖅᑎᑦᑎᒍᑕᐅᒍᓐᓇᓕᓲᑦ ᐃᓄᐃᑦ ᐅᑎᕐᓗᑎᑦ ᓄᓇᑐᐃᓐᓇᕐᒧᑦ. 
ᐊᑕᐅᓯᖅ ᐊᐱᖅᓱᖅᑕᐅᓯᒪᔪᒥᓂᖅ ᓇᓗᓇᐃᔭᐃᑦᑎᐊᖅᐳᖅ ᑕᒪᔅᓱᒥᖓ ᐱᓪᓚᑦᑖᖑᓪᓗᓂ, ᓄᓇᑐᐃᓐᓇᕐᒦᓪᓗᓂ 
ᓴᐃᒻᒪᕈᑎᒋᔭᐅᔪᓐᓇᕐᓂᖓ ᑲᓱᒃᑲᓐᓂᕐᓗᑎᑦ ᐋᖅᑭᒃᑕᐅᒃᑲᓐᓂᕐᓗᑎᓪᓗ ᐱᖅᑯᓯᑐᖃᖅᑎᒍᑦ ᐃᓕᓐᓂᐊᑎᑦᑎᒍᓰᑦ. 

ᑭᓯᐊᓂᓕ, ᐱᔾᔪᑏᑦ ᐊᖑᓇᓱᒍᓐᓇᓂᕐᒧᑦ ᐱᔪᓐᓇᐅᑏᑦ ᓴᖅᑭᖃᑦᑕᕐᓂᑰᕗᑦ ᐋᖅᑭᒃᑕᐅᓯᒪᔪᒥᒃ ᐸᐸᑦᑎᕕᒃᓴᒥᒃ ᐱᓗᐊᖅᑐᒥᒃ 
ᐱᔪᓐᓇᐅᑎᖏᑦ ᓂᐅᕕᐊᒃᓴᖃᕈᓐᓇᕐᓗᑎᑦ ᐊᒻᒪᓗ ᐊᖑᓇᓱᒍᓐᓇᕐᓗᑎᑦ ᐸᐸᑦᑎᕕᐅᔪᒥᒃ, ᐊᒻᒪᓗᑦᑕᐅᖅ ᓇᓗᓇᐃᖅᓯᓗᑎᑦ ᑭᒃᑯᑦ 
ᐱᔪᓐᓇᐅᑎᖃᖅᑎᐅᒻᒪᖔᑕ. ᐊᖑᓇᓱᒍᓐᓇᐃᓐᓇᕐᓂᕐᒧᑦ ᐱᔪᓐᓇᐅᑎᖃᐃᓐᓇᕐᓂᖅ ᐃᓚᒋᔭᐅᖏᓐᓇᓕᒫᖅᐳᖅ ᐸᐸᑦᑎᓂᕐᒧᑦ 
ᐊᖏᕈᑎᓄᑦ, ᑭᓯᐊᓂᓕ, ᑐᑭᓯᔭᐅᓂᖏᑦ ᐱᔪᓐᓇᐅᑏᑦ ᐊᔾᔨᒌᔾᔫᒥᖃᑦᑕᕆᐊᓖᑦ ᐋᔩᕋᖃᑎᒌᑦᑐᓄᑦ ᐊᑐᓕᖅᑎᑕᐅᓕᖅᑎᓪᓗᒋᑦ 
ᐱᔾᔪᑕᐅᓂᐊᙱᒻᒪᑕ. ᐊᔾᔨᒌᙱᑦᑐᕈᓘᔭᐃᑦ ᐱᔾᔪᑏᑦ ᓴᖅᑭᕈᓐᓇᕐᒪᑕ ᐊᑐᓕᖅᑎᑕᐅᕙᓪᓕᐊᓇᓱᐊᕐᓂᖓᓂᒃ, ᐱᔾᔪᑎᖃᐅᖅᑐᑦ 
ᐊᖑᓇᓱᓐᓂᕐᒧᑦ ᐱᔪᓐᓇᐅᑏᑦ, ᖃᓄᖅ ᑐᑭᓯᔭᐅᔪᓐᓇᕐᒪᖔᑕ, ᐊᒻᒪᓗ ᐱᔾᔪᑏᑦ ᓴᖅᑭᓲᑦ ᐊᑐᓕᖅᑕᐅᓇᓱᐊᓕᖅᑎᓪᓗᒍ ᐊᖏᕈᑎ.

ᐃᓕᖅᑯᓯᓕᕆᓂᖅ ᐊᒻᒪᓗ ᐃᑦᑕᕐᓂᓴᓕᕆᓂᖅ ᐊᑐᕋᒃᓴᑦ ᐃᓱᒪᒃᓴᖅᓯᐅᕈᑕᐅᔭᕿᐊᓖᑦ ᓯᕗᕌᒍᑦ ᐊᐅᓚᑕᐅᖁᓪᓗᒋᑦ 
ᑕᒪᒃᑯᐊ ᓄᓇᒦᙶᖅᑐᑦ, ᐱᖃᓯᐅᑎᓪᓗᒋᑦ ᐊᑐᖅᑕᐅᖏᓐᓇᕈᓐᓇᕐᓗᑎᑦ ᓄᓇᓕᒻᒥᐅᑕᐅᔪᓄᑦ ᐊᒻᒪᓗ ᖃᐅᔨᒪᑦᑎᐊᕐᓗᑎᑦ 
ᐸᕝᕕᓴᑦᑕᐅᙱᒃᑲᓗᐊᕐᒪᖔᕐᒥᒃ ᐳᓚᕋᑦᑐᓕᕆᓂᐅᕙᑦᑐᓄᑦ. ᑲᑐᔾᔨᓗᑎᑦ ᐃᓕᖅᑯᓯᕐᒧᑦ ᑐᑭᓯᒋᐊᕈᑎᓂᑦ, ᓲᕐᓗᒃ ᓄᓇᙳᐊᕐᒥ ᓄᓇᐃᑦ 
ᐊᑐᖅᑕᐅᓪᓗᐊᓲᑦ, ᐊᑦᑕᕐᓇᓕᕈᓐᓇᑎᑦᑎᔪᑦ ᐃᓕᖅᑯᓯᕐᓄᑦ ᐊᑐᖅᑕᐅᓲᖑᓂᖏᑦ ᓄᓇᖓ ᐃᒪᖓᓗ. ᓄᓇᖃᖅᑳᖅᓯᒪᔪᑦ ᐊᐅᓚᑦᑎᓂᖏᑦ 
ᑕᒪᒃᑯᓂᖓ ᐱᒻᒪᕆᒋᓪᓗᐊᖅᑕᒥᖕᓂᒃ ᐱᒻᒪᕆᐊᓘᓲᖑᕗᖅ, ᓇᓗᓇᐃᖅᑕᐅᖁᓪᓗᒋᑦ ᖃᓄᐃᑦᑐᑦ ᑐᑭᓯᒋᐊᕈᑏᑦ ᑲᑐᔾᔭᐅᔪᒃᓴᐅᒻᒪᖔᕐᒥᒃ 
ᐃᓄᑐᐃᓐᓇᕐᓄᑦ ᑕᖅᑲᒃᑯᓄᖓ.

30

ᐊᐅᓚᑦᑎᔨᐅᖃᑎᒌᓐᓂᐊᖅᑐᑎᑦ ᐋᖅᑭᓱᖅᓯᒪᓂᖏᑦ

ᒐᕙᒪᓂ−ᒐᕙᒪᓄᑦ ᐊᐅᓚᑦᑎᒍᓰᑦ ᐊᑐᓕᖅᑎᑕᐅᓯᒪᓲᖑᕗᑦ ᐊᑐᓂ ᓄᓇᖃᖅᑳᖅᓯᒪᔪᑦ ᐸᐸᑦᑎᓂᕐᒧᑦ ᐊᖏᕈᑎᓄᑦ, ᐊᒻᒪᓗ 
ᐋᖅᑭᓱᖅᑕᐅᔭᕆᐊᖃᓲᑦ ᐱᐅᓛᒃᑯᑦ ᐊᔾᔨᖃᕐᓗᑎᑦ ᑭᙴᒪᒋᔭᖏᑦ ᑕᐃᒃᑯᓄᖓ ᐊᖏᕈᑎᒦᑦᑐᓄᑦ ᒪᓕᓪᓗᒋᑦ.

ᐱᓕᕆᐊᖃᕐᓂᖏᑦ ᐊᐅᓚᑦᑎᔨᐅᖃᑎᒌᑦᑐᑦ ᑎᒥᐅᔪᑦ ᐱᓕᕆᐊᖃᓗᐊᓲᑦ ᐊᐅᓚᑦᑎᓗᑎᑦ ᐸᕐᓇᐅᑎᓕᐊᕆᔭᐅᔪᓂᒃ, ᐱᖃᓯᐅᑎᓪᓗᒋᑦ:

 ■ ᐆᒪᔪᐃᑦ ᓂᕐᔪᑏᑦ ᐊᐅᓚᑕᐅᔾᔪᑎᖏᑦ ᐊᒻᒪᓗ ᖃᐅᔨᓵᖑᓯᒪᔪᑦ ᑐᑭᒧᐊᑦᑎᑕᐅᓗᑎᑦ ᑕᒪᒃᑯᓄᖓ (ᐆᑦᑑᑎᒋᓗᒍ, ᑐᒃᑐᐃᑦ 
ᖃᑦᑏᓐᓇᕈᓗᐊᖅᑕᐃᓕᒪᑎᓪᓗᒋᑦ ᐊᖑᓇᓱᒍᑕᐅᔾᔪᑎᒃᓴᖏᖕᓄᑦ ᖃᐅᔨᓵᑦ ᐊᒻᒪᓗ ᐃᖃᓗᓕᕆᓂᕐᒧᑦ ᖃᐅᔨᓵᑦ);

 ■ ᓄᓇᐃᑦ ᐅᐸᒐᒃᓴᐅᓗᑎᑦ, ᐱᖃᓯᐅᑎᓪᓗᒋᑦ ᓈᒻᒪᑐᐃᓐᓇᙱᑦᑐᑦ ᐊᖅᑯᑏᑦ ᐊᐅᓪᓚᕐᕕᐅᔪᓐᓇᖅᑐᑦ, ᑭᓯᐊᓂᓗ 
ᑐᑭᒧᐊᑦᑎᑕᐅᓗᑎᑦ ᐅᐸᑦᑕᐅᑦᑕᐃᓕᒋᐊᓖᑦ ᐅᕝᕙᓘᓐᓃᑦ ᐅᐸᒃᑕᐅᓗᐊᕌᓗᒋᐊᖃᙱᑦᑐᑦ ᓄᓇᐃᑦ ᓂᐅᕐᕈᐊᓄᑦ;

 ■ ᑐᒧᑭᐊᑦᑎᑕᐅᓗᑎᑦ ᐳᓛᕆᐊᖅᑐᑦ ᑐᑭᓯᒋᐊᕐᕕᒻᒨᖁᔭᐅᓗᑎᑦ ᐊᒻᒪᓗ ᐱᓕᕆᐊᕆᔭᐅᔪᓄᑦ ᐊᑐᖁᔭᐅᓗᑎᑦ; ᐊᒻᒪᓗ

 ■ ᑐᑭᒧᐊᑦᑎᑕᐅᓗᑎᑦ ᓈᒻᒪᑦᑐᒃᑯᑦ ᐅᖃᐅᓯᕆᔭᐅᔪᑦ ᐃᓕᖅᑯᓯᕆᔭᐅᔪᑦ ᐱᖃᓯᐅᔾᔭᐅᓂᐊᕐᒪᑕ, ᐊᓯᖏᓪᓗ.

ᐊᑐᓂ ᐋᖅᑭᓱᖅᑕᐅᓯᓂᖏᑦ ᓇᒻᒥᓂᖅ ᒪᓕᒐᕋᓛᖃᐅᖅᑎᓪᓗᒋᑦ, ᑕᒪᐃᓐᓄᑦ ᐅᖃᐅᓯᖃᖅᑎᓪᓗᑕ ᐊᒥᓱᑦ ᐊᐅᓚᑦᑎᔨᐅᖃᑎᒌᓐᓂᐊᖅᑐᑎᑦ 
ᐋᖅᑭᓱᖅᓯᒪᐅᕐᓂᖏᑦ ᑲᑐᔾᔨᓲᑦ ᐊᔾᔨᒌᐸᓗᒃᑐᓂᑦ. ᐊᒥᓱᑦ ᐱᖃᓯᐅᔾᔨᔪᑦ ᐱᖓᓱᓂᑦ ᐅᕝᕙᓘᓐᓃᑦ ᐱᖓᓲᔪᖅᑐᑦ ᐊᑕᐅᓯᕐᓗ ᐃᓄᐃᑦ 
ᐊᒥᓱᓂᑦ ᑎᒥᐅᔪᓂᑦ ᒐᕙᒪᐅᔪᓂᓪᓘᓐᓃᑦ, ᐃᖅᑲᓇᐃᖃᑎᒌᑦᑐᑎᑦ ᑲᑎᒪᔨᐅᔪᓃᖃᑎᒌᑦᑐᑎᑦ. ᑕᒪᒃᑯᐊ ᑎᒥᐅᔪᑦ ᐃᓱᒪᓕᐅᕈᓐᓇᐅᑎᖃᓲᑦ, 
ᐅᕝᕙᓘᓐᓃᑦ ᐅᖃᐅᔾᔨᒋᐊᖅᑎᐅᓲᖑᓪᓗᑎᑦ ᑎᒥᐅᓪᓗᑎᑦ ᑕᒪᒃᑯᓄᐊ ᐊᖓᔪᖅᑳᓄᑦ. ᐃᓱᒪᓕᐅᕐᓂᖅ ᓇᒻᒥᓂᕐᓕ ᓴᓂᕐᕙᖅᑕᐅᓲᖑᕗᖅ 
ᐃᓱᒪᓕᐅᖁᓪᓗᒋᑦ ᐊᖏᖃᑎᒌᑦᑐᐃᓐᓇᐅᓚᐅᖅᑎᓪᓗᒋᑦ, ᑕᐃᒪᐃᖏᓐᓇᐸᙱᑦᑑᒐᓗᐊᖅ ᐊᒻᒪᓗ ᓂᕈᐊᕐᓂᖅ ᐊᓯᐊᒎᕈᑕᐅᓗᐊᓲᖅ. 
ᐃᓚᖏᑦ ᓄᓇᖃᖅᑳᖅᑐᒥᓃᑦ ᓄᓇᓕᖏᑦ (ᐆᑦᑑᑎᒋᓗᒋᑦ ᐃᑎᕼᐃᔨ ᐊᐅᓚᑦᑎᔩᑦ ᑲᑎᒪᔨᖏᑦ) ᖃᐅᔨᓯᒪᕗᑦ ᖃᐅᔨᒪᑦᑎᐊᑎᑦᑎᒍᑎᑦ 
ᖁᑦᑎᓂᖅᐹᒥ ᓄᓇᖃᖅᑳᖅᓯᒪᔪᑦ ᑭᒡᒐᖅᑐᐃᔨᖃᖅᑎᓪᓗᒋᑦ ᑲᑎᒪᔨᓄᑦ, ᑐᑭᓯᐅᒪᖃᑎᒌᑦᑎᐊᓂᖅᓴᐅᓕᕈᓐᓇᓲᑦ ᑲᑎᒪᔩᑦ 
ᑎᑭᓐᓇᓱᐊᓪᓗᐊᖅᑕᖏᖕᓂᑦ ᐊᒻᒪᓗ ᓴᙱᓂᖃᕐᓂᖅᓴᐅᒍᓐᓇᓲᑦ ᓇᓕᐊᓐᓂᑐᐃᓐᓇᖅ ᓄᓇᖃᖅᑳᖅᓯᒪᙱᑦᑐᖅ ᑎᒍᒥᐊᖅᑎᐅᖃᑕᐅᔪᖅ 
(ᐆᑦᑑᑎᒋᓗᒍ ᒐᕙᒪᑐᖃᒃᑯᑦ) ᓴᙲᓐᓂᖅᓴᐅᓕᖅᑐᓂ.

ᐊᓯᐊᑦᑕᐅᖅ ᐋᖅᑭᓱᖅᓯᒪᔪᖅ ᑲᒪᒋᔭᖃᕈᑎᒋᔭᐅᔪᓐᓇᖅᑐᖅ ᓇᓕᒧᒌᑦᑎᐊᕋᓗᐊᕐᒪᖔᖅ ᖃᐅᔨᒪᑦᑎᐊᕐᓗᑎᑦ ᐊᐅᓚᑦᑎᓗᓂ 
ᓇᓕᐊᓐᓂᑐᐃᓐᓇᖅ ᑲᑎᒪᓂᐅᔪᓂᑦ ᐅᕝᕙᓘᓐᓃᑦ ᐅᖃᖃᑎᒌᒍᑕᐅᔪᓂᑦ ᑲᑐᔾᔨᓪᓗᑎᑦ ᐊᒻᒪᓗ ᐃᒃᓯᕙᐅᑕᐅᖃᑎᒌᑦᑐᑦ 
ᐋᖅᑭᒃᓯᒪᒐᓗᐊᕐᒪᖔᕐᒥᒃ ᖃᐅᔨᒪᑦᑎᐊᕈᑕᐅᔭᕆᐊᓖᑦ. ᐊᓯᖏᑦ ᖃᓄᖅᑑᕈᑏᑦ ᑲᔪᓯᓂᖃᑦᑎᐊᓂᕐᒧᑦ ᐊᐅᓚᑦᑎᔨᐅᖃᑎᒌᑦᑐᑦ ᑲᑎᒪᔩᑦ 
ᐱᖃᓯᐅᔾᔨᕗᑦ ᑭᒡᒐᖅᑐᐃᔨᖃᐅᙱᑦᑐᓂᑦ ᐃᓂᒃᓴᖃᖅᑎᑦᑎᓗᑎᑦ ᐊᒻᒪᓗ ᐋᖅᑭᒃᓱᐃᓗᑎᑦ ᖃᓄᐃᓕᐅᕈᑎᒋᔭᐅᓂᐊᖅᑐᑦ ᑲᑎᒪᔨᐅᓂᖏᑦ 
ᓇᓗᓇᐃᔭᖅᓯᒪᓂᖏᑕ ᓇᓕᒧᓐᓂᖃᐅᑦᑎᐊᖅᑐᑦ ᐋᔩᕋᖃᑎᒌᒍᑕᐅᓯᒪᔪᑦ ᐊᖏᕈᑎᖓᓄᑦ.

ᑕᒪᒃᑯᐊ ᐋᖅᑭᓱᖅᓯᒪᔪᑦ ᐱᐅᓛᒃᑯᑦ ᑲᔪᓯᓂᖃᑦᑎᐊᕈᑎᒋᔭᐅᔪᓐᓇᖅᐳᑦ ᓱᖅᑐᐃᓇᑦᑎᐊᖅᑐᑯᓗᒃᑯᑦ ᑐᑭᓯᐅᒪᔪᖃᕋᕐᓂᕈᑎᑦ ᐊᓯᖏᑕ 
ᓴᙱᓂᖏᖕᓂᑦ ᐊᒻᒪᓗ ᓴᙲᓐᓂᖏᖕᓂᑦ, ᐊᒻᒪᓗᑦᑕᐅᖅ ᓂᕆᐅᒋᔭᖃᕐᕕᐅᓂᖏᑦ ᐱᓕᕆᐊᒃᓴᖏᑕ ᐊᒻᒪᓗ ᑲᒪᒋᔭᕆᐊᖃᕐᓂᖏᑕ. 
ᐱᒻᒪᕆᐅᕗᖅ ᐊᐅᓚᑦᑎᔨᐅᖃᑎᒌᓐᓂᐊᖅᑐᓂᑦ ᑎᒥᖁᑎᑕᖃᕈᑎᑦ ᐋᖅᑭᓱᖅᑕᐅᓯᒪᓗᑎᑦ ᓄᓇᖃᖅᑳᖅᓯᒪᔪᑦ ᑕᐅᑦᑐᖏᑦ ᒪᓕᑦᑕᐅᓗᑎᑦ 
ᐊᒻᒪᓗ ᐃᓄᐃᑦ ᑲᑐᔾᔨᓲᑦ ᑕᒪᔅᓱᒥᖓ ᑕᐅᑦᑐᒋᔭᒥᖕᓂᒃ ᓄᓇᕐᔪᐊᕐᒥᒃ ᑎᒃᑯᐊᖅᑕᐅᓲᖓᕗᑦ ᑕᒪᒃᑯᓄᖓ ᐊᐅᓚᑦᑎᔨᐅᓂᐊᖅᑐᑦ 
ᐊᖓᔪᖅᑳᒡᒍᑏᑦ ᑎᒥᐅᔪᓄᑦ. 

ᑭᒡᒐᖅᑐᐃᔾᔪᑕᐅᓪᓗᐊᖅᑐᑦ ᑕᒪᒋᔭᐅᔾᔪᑎᖏᑦ ᑐᙵᕕᐅᒐᔭᖅᑐᑦ ᑲᔪᓯᓂᖃᐅᑦᑎᐊᖅᓯᒪᔪᓄᑦ ᐊᖏᕈᑎᓄᑦ ᑕᐃᑲᙶᖓᕗᑦ 
ᓇᓂᓯᓗᑎᑦ ᓇᓕᒧᒌᑦᑐᒡᒍᑕᕐᓂᒃ ᑎᑭᑕᐅᓇᓱᐊᖅᑐᓄᑦ ᑕᒪᐃᓐᓄᑦ ᑎᑭᑕᐅᔪᒪᔪᓄᑦ. ᐆᑦᑑᑎᒋᓗᒍ, ᐃᓕᓐᓂᐊᖅᑎᑕᐅᑎᓪᓗᒋᑦ 
ᐃᓚᐅᖃᑕᐅᓚᐅᖅᑐᖅ ᐅᖃᓚᐅᖅᐳᖅ: “ᐱᓇᓱᐊᒐᖓ, ᖃᐅᔨᓴᕈᑕᐅᓂᖏᑦ ᑲᔪᓯᓂᖃᑦᑎᐊᕐᓂᖓᑕ ᐸᐸᑦᑎᓂᕐᒧᑦ ᐊᖏᕈᑎ 
ᐃᓄᐃᑦ ᓂᕿᖏᑦ ᐊᑐᐃᓐᓇᐅᒪᒐᔭᕋᓗᐊᕐᒪᖔᕐᒥᒃ ᐊᖑᓇᓱᐊᕈᑎᒋᔭᐅᖃᑦᑕᕈᓐᓇᕐᓗᑎᑦ.” ᑕᒪᓐᓇ ᑎᑭᑕᐅᓇᓱᐊᖅᑐᖅ 
ᐊᔾᔨᖃᒃᓴᐃᓐᓇᕈᓐᓇᕋᔭᙱᒻᒥᔫᒐᓗᐊᖅ ᑎᑭᑕᐅᓇᓱᐊᖅᑐᓄᑦ ᐸᐸᑦᑎᓂᕐᒧᑦ ᐆᒪᔪᐃᑦ ᓇᔪᒐᖏᖕᓂᒃ ᐅᕝᕙᓘᓐᓃᑦ ᓄᓇᒥ, ᑭᓯᐊᓂᓕ 
ᑎᑭᑕᐅᓪᓗᐊᕋᓱᐊᕋᔭᙱᑦᑑᒐᓗᐊᕐᓗ ᑭᓯᐊᓂᓕ ᐱᓕᕆᖃᑎᒌᒍᑕᐅᒍᓂ ᐊᒻᒪᓗ ᐅᖃᖃᑎᒌᒍᑕᐅᒍᓂ ᖃᐅᔨᒪᓇᑦᑎᐊᖁᓪᓗᒍ ᑕᒪᓐᓇ 
ᐱᖃᑕᐅᒐᓗᐊᕐᒪᖔᕐᒥᒃ ᐊᓯᖏᖕᓄᑦ ᐊᖏᕈᑎᒋᔭᐅᓕᕐᓗᓂ ᓇᓕᒧᒌᓕᖅᑎᑕᐅᓕᕐᓗᓂᓗ. ᐊᖓᔪᖅᑳᖑᖃᑎᒌᑦᑐᑦ ᐅᕝᕙᓘᓐᓃᑦ 
ᐊᐅᓚᑦᑎᔨᐅᖃᑎᒌᑦᑐᑦ ᐱᒋᐊᕈᑎᖃᕆᐊᓖᑦ ᑐᑭᓯᐅᒪᖃᑎᒌᓪᓗᑎᑦ, ᑕᒪᐃᓐᓄᑦ ᐊᔩᕋᖅᑐᓄᑦ, ᓄᓇᓕᐅᔪᑉ ᑎᑭᓐᓇᓱᐊᖁᔭᒥᖕᓂᒃ.

ᐃᓄᐃᑦ ᓄᓇᖓᑦ, ᑎᑭᓐᓇᓱᐊᕈᑎᒋᔭᐅᓲᖅ ᐸᐸᑦᑎᓂᕐᒧᑦ, ᐃᓄᖕᓄᑦ, ᒪᑭᒪᔪᓐᓇᖅᑐᒃᑯᑦ ᐊᒻᒪᓗ ᐊᑐᖅᑕᐅᖏᓐᓇᕐᓂᖏᑎᒍᑦ 
ᓄᓇᒦᙶᖅᑐᓂᑦ. ᑕᒪᓐᓇ ᐊᔾᔨᐅᙱᒻᒪᑦ ᖃᓪᓗᓇᕐᔨᕐᖓᑦ ᐅᑉᐱᕆᔭᖏᖕᓂᑦ ᐃᓱᒪᒋᔭᖏᖕᓂᓪᓗ ᐊᒻᒪᓗ ᐃᓕᖅᑯᓯᖏᖕᓂᑦ ᐊᒻᒪᓗ 
ᖃᓪᓗᓈᑦ ᑐᑭᓯᐅᒪᓂᖏᑦ ᐸᐸᑦᑎᒍᓯᐅᔪᓂᑦ ᐃᓱᒪᒋᔭᖃᓗᐊᖔᓲᖑᓪᓗᑎᑦ 

ᑭᒡᓕᖃᖅᑐᑕᐅᓗᑎᑦ ᐊᑐᕐᓂᖏᖕᓂᑦ ᓄᖑᑕᐅᓯᒪᔪᑦ ᓄᓇᒦᙶᖅᑐᑦ. ᑐᑭᓯᐅᒪᓗᒍ ᐅᑭᐅᖅᑕᖅᑐᖅ ᐸᐸᑦᑎᒍᓯᖏᑦ ᐱᒻᒪᕆᐊᓘᓗᐊᖅᐳᖅ, 
ᐅᖓᓯᑦᑐᒦᑦᑐᑦ ᓄᓇᐃᑦ ᐳᓛᕆᐊᖅᑐᑦ ᐊᒥᓲᓂᖏᑦ ᐸᐸᑦᑎᕕᐅᔪᓄᑦ ᖃᑦᑏᓐᓇᑯᓘᖃᑦᑕᐃᓐᓇᐅᓂᐊᕐᒪᑕ. ᑕᐃᒪᐃᑦᑎᓪᓗᒋᑦ, 
ᓱᖅᑯᐃᓇᑦᑎᐊᓂᖅᓴᒃᑯᑦ ᑐᑭᑖᖅᑎᑦᑎᔪᖃᕆᐊᓕᒃ ᐱᓕᕆᐊᒃᓴᖏᖕᓂᑦ ᑎᒍᒥᐊᖅᑎᐅᖃᑕᐅᔪᑉ ᑎᑭᓐᓇᓱᐊᖅᑕᖏᖕᓂᑦ−ᐆᑦᑑᑎᒋᓗᒍ 
ᐃᓱᒪᒋᔭᐅᔪᑦ ᐸᐸᑦᑎᔨᐅᔪᑦ ᓴᙱᓂᓖᑦ ᖃᓄᐃᓕᐅᕈᑕᐅᓲᖑᔪᓄᑦ ᐳᓚᕋᖅᑐᓕᕆᓂᕐᒧᑦ ᓄᓇᓂ ᐊᑐᓲᕐᓄᓘᓐᓃᑦ, ᑕᒪᐃᓐᓂ 
ᐊᖑᓇᓱᓐᓃᑦ ᐊᒻᒪᓗ ᐃᓕᖅᑯᓯᒃᑯᑦ ᓄᓇᓂ ᐊᑐᓲᖑᓂᖏᑦ ᓴᙱᓂᖃᕐᕕᒋᔭᐅᖏᓐᓇᕐᓂᐊᕐᒪᑕ ᓄᓇᓕᐅᔪᓄᑦ. 

ᐊᑐᖃᑦᑕᕐᓂᑯᒥᓂᖏᑦ ᐃᓄᕕᐊᓗᐃᑦ ᐃᓄᕕᐊᓗᐃᑦ ᓄᓇᑖᕈᑕᐅᕝᕕᒋᔭᖏᑕ ᐊᕕᑦᑐᖅᓯᒪᓂᖓ ᐃᓕᓐᓂᐊᕈᑎᒃᓴᑦᑎᐊᕙᐅᕗᖅ 
ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᐱᓕᕆᐊᒃᓴᕆᓲᖏᑦ ᐊᐅᓚᑦᑎᔨᐅᖃᑎᒌᓐᓂᐊᖅᑐᑎᑦ ᐋᖅᑭᓱᖅᓯᒪᓂᖏᑦ ᐋᔩᕋᖃᑎᒌᖕᓂᕐᒧᑦ 
ᐊᑑᑕᐅᖃᑦᑕᕈᓯᖏᑦ ᐸᐸᑦᑎᓂᕐᒧᑦ ᐊᖏᕈᑎᓄᑦ, ᐊᒻᒪᓗ ᐱᓕᕆᐊᒃᓴᖏᑦ ᑕᒪᒃᑯᐊ ᐸᐸᑦᑎᕝᕕᐅᔪᑦ ᐊᑑᑎᖃᕈᓐᓇᕐᓂᖏᑦ 
ᐃᑲᔪᖅᑐᐃᔾᔪᑕᐅᓗᑎᑦ ᐱᔪᓐᓇᐅᑎᖏᑕ ᐃᓄᐃᑦ. ᑭᒡᓕᖃᕐᓂᖏᑦ ᐊᖑᓇᓱᓐᓂᕐᒧᑦ ᐊᒻᒪᓗ ᐊᑐᕈᓐᓇᐃᓪᓕᑎᑕᐅᓂᖏᑦ 
ᑭᓪᓕᖃᖅᑎᑕᐅᓂᖏᓪᓗ ᐊᑐᕐᓗᑎᑦ ᓄᓇᓂ, ᓯᖁᒥᑦᑎᓂᐅᕗᑦ ᐃᓄᐃᑦ ᐱᔪᓐᓇᐅᑎᖏᖕᓂᑦ ᑭᖑᓂᐊᒍᑦ ᐃᑉᐱᓐᓂᐊᓕᓲᑦ ᑕᒪᒃᑯᐊ 
ᐋᖅᑭᓱᖅᓯᒪᓂᖏᑦ ᑎᖕᒥᐊᓄᑦ ᓴᓂᕐᕙᖅᑕᐅᓯᒪᔪᑦ ᓄᓇᐃᑦ ᐃᒪᐃᓪᓗ ᓴᐳᔾᔭᐅᔪᑦ ᐃᓕᖅᑯᓯᕆᔭᐅᖏᓐᓇᓕᓲᑦ ᐋᓐᓂᕈᑎᒋᔭᐅᓪᓗᑎᑦ 
ᒐᕙᒪᑐᖃᒃᑯᓐᓄᑦ ᑕᐃᒪᐃᑎᑦᑎᓂᖏᖕᓄᑦ (ᑎᒥᖏᑎᒍᑦ) ᓄᓇᖏᖕᓂ ᐃᓄᐃᑦ ᐊᐅᓚᑕᐅᓂᕆᕙᓚᐅᖅᓯᒪᒐᓗᐊᖅᑕᖏᖕᓄᑦ 
ᓄᓇᑖᕈᑎᒋᓯᒪᔭᖏᑎᒍᑦ

ᒐᐃ ᕼᐋᓇᔅ / ᐊᔾᔨᓕᐅᖅᓯᔪᒥᓂᖅ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ

ᐱᒻᒪᕆᐅᕗᖅ ᖃᐅᔨᓗᓂ, ᐊᐅᓚᑦᑎᔨᐅᖃᑎᒌᑦᑐᑦ ᐃᓱᓕᑦᑎᑎᓲᖑᑎᓪᓗᒋᑦ ᐃᓚᖏᖕᓄᑦ ᓄᓇᓕᐅᔪᓄᑦ, ᑕᒃᑯᐃᑦᑐᕆᔭᐅᔪᓐᓇᕐᒥᔪᑦ 
ᓴᖅᑭᑦᑐᓂᑦ ᓄᓇᑖᕐᓂᕐᒧᑦ ᐋᔩᕋᕈᑎᓕᐊᕆᔭᐅᑎᓪᓗᒋᑦ ᑎᑭᑕᐅᓇᓱᐊᖅᑐᖅ ᐃᓚᑐᐃᓐᓇᕆᙱᑕᖓ, ᑭᓯᐊᓂᓕ ᑕᒪᐃᓐᓄᑦ 
ᐊᐅᓚᑕᐅᖔᓕᓲᖑᓪᓗᓂ. ᑕᒪᓐᓇᓗ ᐊᖏᖃᑎᒌᒍᓐᓇᐃᓪᓕᔾᔪᑕᐅᓲᖅ ᑐᑭᓯᐅᒪᖃᑎᒌᙱᓐᓂᖏᖕᓄᑦ ᓂᕆᐅᒋᔭᖃᕐᓂᖏᑦ ᓄᓇᓖᑦ 
ᑭᖑᓂᐊᒍᑦ ᓇᒻᒥᓂᖅᓱᕐᓂᐊᕐᓂᖏᖕᓄᑦ ᐃᓱᒪᓕᐅᕈᑎᒋᔭᐅᓚᐅᖅᑎᓪᓗᒋᑦ ᐊᒻᒪᓗ ᐊᑐᖅᑕᐅᖔᖃᑦᑕᖅᑐᑦ ᓱᓕ ᒐᕙᒪᑐᖃᒃᑯᑦ 
ᑕᒫᓂᓐᓂᖏᖕᓄᑦ ᐱᔪᓐᓇᐅᑎᖃᕐᓂᕋᐃᓪᓗᑎᑦ ᓯᓚᑖᓃᒍᓐᓇᖅᐳᖅ ᓯᕕᑐᓂᖓᓂᒃ ᑕᒪᔅᓱᒧᖓ ᖃᐅᔨᓴᕐᓂᕐᒧᑦ ᑭᓯᐊᓂᓕ 
ᐊᑑᑕᐅᑦᑎᐊᕈᓐᓇᖅᐳᖅ ᓯᕗᓂᒃᓴᒥ ᐃᓱᒪᒃᓴᖅᓯᐅᕈᑕᐅᓕᕐᓗᓂ.

ᐊᐅᓚᑦᑎᔨᐅᖃᑎᒌᑦᑐᑦ ᐱᒻᒪᕆᐅᕗᖅ ᓱᓕ ᑲᒪᒋᔭᐅᓗᓂ ᐊᒻᒪᓗ ᐱᔾᔪᑎ ᑲᒪᒋᔭᐅᑦᑎᐊᖏᓐᓇᕆᐊᓕᒃ ᓯᕗᓂᒃᓴᒥ ᐊᖏᕈᑎᓕᐅᓛᖅᑐᓄᑦ. 
ᐆᑦᑑᑏᑦ ᓱᓕ ᑕᐃᑲᓃᑉᐳᑦ ᐊᖏᕈᑎᐅᔪᓂᑦ ᐅᓪᓗᒥᐅᔪᖅ ᐃᓱᒪᓕᐅᕈᑕᐅᓪᓚᑦᑖᖅᓯᒪᙱᑦᑐᑦ ᓈᒻᒪᑦᑐᒃᑯᑦ ᑐᑭᑖᖅᑎᑕᐅᓯᒪᒐᑎᑦ ᓱᓕ 
ᐊᒻᒪᓗ ᐃᓱᒪᓕᐅᖅᑎᐅᔪᓐᓇᖅᑐᑦ ᐋᖅᑭᓱᖅᓯᒪᓂᖏᑦ ᓱᖅᑯᐃᕐᓇᙱᑯᓗᒃᑐᑎᑦ ᓱᓕ ᐅᕝᕙᓘᓐᓃᑦ ᑎᒥᐅᔪᑦ ᐋᖅᑭᒍᑎᒋᔪᓐᓇᙱᑦᑐᓂᒋᑦ 
ᓱᓕ ᑕᐃᒪᐃᒃᑲᓗᐊᖅᑎᓪᓗᒋᑦ 25 ᐊᕐᕌᒍᑦ ᐋᔩᕋᕋᓱᐊᓕᖅᑐᑎᑦ, ᓄᓇᕗᑦ ᐃᖃᓗᓕᕆᓂᕐᒧᑦ ᐊᖏᕈᑎ ᐊᑐᓕᖅᑕᐅᓯᒪᙱᓚᖅ 
ᓱᓕ, ᐱᔾᔪᑎᖃᒐᓚᒃᑐᓂ ᐊᒃᓱᕈᕈᑎᖏᑦ ᑐᑭᑖᖅᑎᑕᐅᓗᑎᑦ ᐊᔾᔨᒌᙱᓐᓂᖏᑦ ᑮᓇᐅᔭᓕᐅᕋᓱᐊᕈᑕᐅᕝᕕᐅᔪᓐᓇᖅᑐᑦ ᐊᒻᒪᓗ 
ᐃᓅᓇᓱᐊᕈᑎᒋᔭᐅᓗᑎᑦ ᐃᖃᓗᒐᓱᐊᕐᕕᐅᔪᓐᓇᖅᑐᑦ ᐱᔪᓐᓇᐅᑎᖏᑦ−ᐱᔾᔪᑕᐅᓪᓗᓂ ᑕᒪᓐᓇ ᐸᐸᑦᑎᓂᕐᒧᑦ ᐊᖏᕈᑎᓂᑦ 
ᐋᖅᑭᒍᑎᒋᔭᐅᖏᓐᓇᕈᓐᓇᙱᑦᑐᓂ.

ᐊᖏᖃᑎᒌᒍᑎ ᖃᐅᔨᓴᖅᑕᐅᓂᖓ ᐊᒻᒪᓗ ᐋᔩᕋᖃᑎᒌᒃᑲᓐᓂᕈᑕᐅᓂᖓ

ᐋᔩᕋᖃᑎᒌᑦᑐᑦ ᑕᒪᐃᓐᓂ ᐋᖅᑮᓲᖑᕗᑦ ᖃᓄᐃᓕᖓᓂᐊᕐᓂᖏᖕᓂᑦ ᑲᔪᓯᓂᖃᑦᑎᐊᕐᓂᕋᐃᓕᕐᓗᑎᑦ ᐊᒻᒪᓗ ᓵᑕᐅᓯᒪᔪᒃᓴᐅᓂᖏᖕᓂᑦ 
ᐊᖏᕈᑎᓄᑦ, ᑕᒪᐃᓐᓂᓕᒫᖅ ᐊᖏᕈᑏᑦ ᖃᐅᔨᓴᖅᑕᐅᒋᐊᖃᕐᓂᖏᖕᓂᑦ ᑎᑎᕋᖅᓯᒪᓂᖃᐅᖅᑐᐃᓐᓇᐅᙱᑦᑎᓪᓗᒋᑦ. ᐃᓚᖏᑦ 
ᐊᖏᕈᑏᑦ ᑕᒪᒃᑯᓂᖓ ᑎᑎᕋᖅᓯᒪᓂᖃᖃᑦᑕᕋᓗᐊᖅᑎᓪᓗᒋᑦ, ᓇᓗᓇᐃᖅᓯᒪᔪᖃᙱᓚᖅ ᖃᐅᔨᓴᖅᑕᐅᑦᑕᕋᓗᐊᕐᒪᖔᕐᒥᒃ. 

ᐱᑐᖃᐅᓂᖅᓴᐃᑦ ᐊᖏᕈᑏᑦ ᑎᑎᕋᖅᓯᒪᔪᖃᐅᖅᑐᑦ ᐊᖏᕈᑎ ᓄᑖᕈᖅᑎᒋᐊᖅᑕᐅᔭᕆᐊᖃᕐᓂᖓᓂᒃ ᓄᑖᑦ ᐋᖅᑭᒃᓯᒪᓂᖏᑦ 
ᐊᓯᖏᑦ ᐋᔩᕋᖅᑐᑦ ᐊᕕᑦᑐᖅᓯᒪᔪᓂ ᐱᖃᑕᐅᓕᖅᑎᓪᓗᒋᑦ ᖃᐅᔨᓴᖅᑕᐅᒍᓐᓇᕐᓂᕋᐃᓯᒪᒐᓗᐊᖅᑎᓪᓗᒋᑦ. ᑕᒪᓐᓇ 
ᖁᕕᐊᓇᕈᓐᓃᑎᖅᑎᑦᑎᒍᑕᐅᓯᒪᕗᖅ ᓄᓇᖃᖅᑳᖅᓯᒪᔪᓄᑦ ᐋᔩᕋᖅᑐᒥᓃᑦ ᐊᖏᕈᑎᒥ ᐅᐊᑦᑎᐊᕈᐊᓗᒃ, ᐊᒻᒪᓗ ᐊᓯᐊᑎᒍᑦ ᓇᓪᓕᖅᑐᓂᑦ 
ᐱᕙᓪᓕᐊᔪᖃᖅᑐᓂᑦ ᑕᑯᓚᐅᖅᓯᒪᙱᑦᑎᓪᓗᒋᑦ ᐅᕝᕙᓘᓐᓃᑦ ᓄᑖᕈᕆᐊᖅᑎᑦᑎᔪᒪᓂᖃᖅᑎᓐᓇᒍ ᓄᑖᕈᖅᑎᑕᐅᓗᑎᓪᓘᓐᓃᑦ 
ᑎᑎᕋᖅᓯᒪᓂᖏᑦ ᐱᔪᒪᓂᖃᙱᑦᑎᓪᓗᒍ ᖁᕕᐊᓱᒍᓐᓃᖃᑦᑕᕐᓂᑰᕗᑦ. ᑕᐃᒪᐃᑦᑎᓪᓗᒋᑦ ᕚᓐᒃᔅ ᕿᑭᖅᑕᖅ ᑎᖕᒥᐊᓄᑦ ᐸᐸᑦᑎᕕᐅᔪᖅ 
ᐊᖏᕈᑎ, ᓈᒻᒪᙱᒻᒪᕆᑦᑑᓕᖃᑦᑕᖅᓯᒪᕗᖅ ᐅᓪᓗᒥᐅᔪᖅ ᐊᖏᕈᑎᓄᑦ ᓇᓕᒧᓐᓂᖃᓕᖅᑎᑕᐅᓇᓱᐊᖅᑎᓪᓗᒍ ᐊᖏᖃᑎᒌᒍᑎᓄᑦ.

ᐃᓛᒃᑰᖓᔪᒃᑯᑦ ᕿᒥᕐᕈᓇᒃᑕᐅᖃᑦᑕᕐᓗᑎᑦ ᐱᒻᒪᕆᐅᒍᓐᓇᕆᕗᖅ ᐃᑲᔫᑕᐅᓗᓂ ᐊᑐᖅᑕᐅᓗᓂ ᖃᐅᔨᒪᓇᑦᑎᐊᖁᓪᓗᒋᑦ 
ᐱᓕᕆᐊᖃᕈᒪᓂᕋᕈᑎᒋᓚᐅᖅᓯᒪᔭᖏᑦ ᐊᒻᒪᓗ ᐱᓇᓱᐊᒐᒥᓂᖏᑦ ᐊᖏᖃᑎᒌᓕᐅᕐᓗᓂ ᐋᖅᑮᔪᖃᕐᓂᐊᕐᒪᑦ, ᐱᓗᐊᖅᑐᒥᒃ 
ᐃᓗᓕᖃᓕᖁᓪᓗᒋᑦ ᐅᕝᕙᓘᓐᓃᑦ ᖃᓄᐃᓕᐅᕆᐊᖃᕈᑎᖃᖅᑎᐅᓗᑎᑦ ᓲᕐᓗᒃ ᐱᖁᑎᕐᔪᐊᖅᑕᖃᖅᑎᑦᑎᔪᖃᕐᓗᓂ ᑕᒪᓐᓇᓗ 
ᑕᒃᑯᐃᑦᑐᕆᔭᐅᔪᒥᓂᐅᑎᓪᓗᒍ, ᐅᕝᕙᓘᓐᓃᑦ ᐱᑐᖃᕈᓕᕈᓐᓇᖅᑐᑦ ᑲᒪᒋᔭᐅᖏᓐᓈᓗᓕᕆᐊᖃᓕᖅᑐᑎᓪᓗ ᐋᖅᑭᐅᒪᑎᑕᐅᓗᑎᓪᓗ 
ᐱᒻᒪᕆᐅᓂᖏᑦ ᐊᑑᑕᐅᔪᓐᓇᕐᓂᖏᓪᓗ ᑕᕝᕙᐅᖁᓪᓗᒋᑦ. 

ᑮᓇᐅᔭᖃᖅᑎᑕᐅᖏᓐᓇᕆᐊᖃᕐᓂᖏᓪᓗ ᐊᐅᓚᑦᑎᓗᓂ ᐋᖅᑭᐅᒪᑎᑕᐅᓗᑎᓪᓗ ᐱᖁᑎᕐᔪᐊᑦ, ᐊᒻᒪᓗᑦᑕᐅᖅ ᖃᐅᔨᒪᑦᑎᐊᕐᓗᑎᑦ 
ᐃᖅᑲᓇᐃᔭᖅᑎᑕᖃᕋᔭᕐᓂᖓᓄᑦ ᐸᕐᓇᐅᑎᑕᖃᖃᑦᑕᕐᓗᓂ ᓄᓇᓕᒻᒥᐅᑦ ᐱᓕᕆᖃᑕᐅᖏᓐᓇᖁᓪᓗᒋᑦ ᐱᑕᖃᕆᐊᖃᓪᓚᕆᒃᐳᖅ 
ᐊᑐᓕᖅᑎᑕᐅᕙᓪᓕᐊᑎᓪᓗᒍ ᐊᖏᕈᑎᐅᔪᖅ.

ᐊᖏᕈᑎᑦᑎᐊᕙᒃ ᐱᖃᓯᐅᔾᔨᓯᒪᔪᖅ ᑎᑎᕋᖅᓯᒪᔪᖃᕐᓗᓂ ᖃᐅᔨᓴᖅᑕᐅᓂᐊᕐᓂᖓᓂᒃ ᐊᖏᕈᑎᑦᑎᐊᕙᐅᓂᕋᖅᑕᐅᓲᖅ. 
ᓄᑖᕈᖅᑎᑕᐅᙲᓐᓇᕈᓂ ᐅᕝᕙᓘᓐᓃᑦ ᐅᔨᓴᖅᑕᐅᙱᖃᑦᑕᙱᒃᑯᓂ “ᐃᓗᓕᖃᙱᑦᑑᓪᓗᒍ” ᐊᖏᕈᑎᑐᐃᓐᓇᐅᒐᔭᖅᑐᖅ 
ᖃᓄᐃᓕᐅᕐᓂᐊᕐᓂᕋᖅᓯᒪᔫᒐᓗᐊᑦ ᐱᓕᕆᐊᖃᕈᓐᓃᕐᓗᑎᑦ. ᐋᔩᕋᖃᑎᒌᑦᑐᑦ ᓇᓗᓇᐃᖅᓯᔭᕆᐊᓖᑦ ᐊᐅᓚᓂᕐᒥᒃ 
ᕿᒥᕐᕈᓇᒃᑕᐅᓂᒃᓴᕆᒐᔭᖅᑕᖏᖕᓄᑦ ᖃᑦᑎᐊᖅᑎᖅ, ᓂᕈᐊᖅᑕᐅᓗᑎᑦ ᖃᓄᐃᓕᐅᕈᑎᒋᔭᐅᒋᐊᙵᕋᕐᓂᖓ, ᐊᒻᒪᓗ ᖁᓄᖅ 
ᕿᒥᕐᕈᔭᐅᓂᖏᑕ ᐊᑐᓕᖁᔭᖏᑦ ᐊᑐᓕᖅᑎᑕᐅᓂᐊᕐᒪᖔᕐᒥᒃ ᐱᖃᓯᐅᔾᔭᐅᓯᒪᓗᑎᑦ.

ᐊᒃᓱᕈᕈᑏᑦ ᐊᒻᒪᓗ ᐃᑲᔫᑎᒃᓴᑦ 
ᑲᔪᓯᓂᖃᑦᑎᐊᖁᓪᓗᒍ
ᐅᑯᐊ ᑎᑎᕋᖅᓯᒪᓂᖏᑦ ᑭᖑᓪᓖᑦᑐᑦ ᐆᑦᑑᑎᖃᐅᖅᐳᑦ ᑕᒪᐃᓐᓂ ᐊᒃᓱᕈᕈᑕᐅᕙᑦᑐᒥᓂᕐᓂᒃ (ᐊᒻᒪᓗ ᐋᖅᑭᒍᑎᒃᓴᖏᓪᓗ) 
ᐅᖃᐅᑕᐅᓯᒪᔪᒥᓃᑦ ᑕᕝᕙᓂ ᕿᒥᕐᕈᓂᖃᖅᑎᓪᓗᑕ. ᑕᒪᐃᓐᓂ ᐊᒃᓱᕈᕈᑏᑦ ᓴᖅᑭᕈᓐᓇᓲᑦ ᓄᓇᐃᑦ ᖃᓂᒋᔭᖏᓐᓂᒃ ᑕᑎᖃᖅᑎᓪᓗᒋᑦ 
ᐱᖁᔭᕐᓂᓘᓐᓃᑦ, ᑐᑭᓯᐅᒪᓐᓂᙱᒐᐃᒻᒪᑕᓗ ᐊᐃᑉᐸᖏᑕ ᐋᔩᕋᖃᑎᒋᔭᑉ ᑕᐅᑦᑐᖏᑦ, ᓄᑖᑦ ᐃᓚᒋᔭᐅᓕᖅᑎᓪᓗᒋᑦ ᐋᔩᕋᖅᑎᓅᖅᑐᑦ, 
ᐊᔾᔨᒌᙱᑦᑐᒡᒍᑕᐅᓗᐊᖅᑐᓂᒃ ᐱᔪᒪᓂᖃᓲᑦ ᐊᒻᒪᓗ ᐊᓯᔾᔨᐸᓪᓕᐊᓕᕐᓂᕐᒧᑦ ᐊᐅᓚᓂᓕᐅᖅᓯᒪᙱᑦᑐᑦ, ᐊᓯᖏᓪᓗ ᐱᓪᓗᐊᑕᐅᔪᑦ 
ᐅᖃᐅᑕᐅᓯᒪᓪᓗᑎᑦ ᐊᓪᓕᕐᒥ ᐆᑦᑑᑎᓂ.

ᐊᒃᓱᕈᕈᑎ: ᑕᑎᖃᕐᓂᖅ ᖃᓂᒋᔭᐅᔪᑦ ᓄᓇᖏᖕᓂ ᐅᕝᕙᓘᓐᓃᑦ ᐱᖁᔭᕐᒥ

ᐸᐸᑦᑎᓂᕐᒧᑦ ᐊᖏᕈᑎ ᓄᖅᑲᕈᓐᓇᖅᐳᖅ ᑕᑎᖃᓗᐊᕋᐃᒻᒪᑕ ᐊᓯᖏᑦ ᓄᓇᐃᑦ ᐊᖏᖃᑎᒌᒍᑕᐅᓯᒪᓕᖅᑎᓪᓗᒋᑦ−ᓲᕐᓗᒃ ᓄᓇᑖᕐᓂᕐᒧᑦ 
ᐊᖏᕈᑎ.

ᑕᐃᒪᐃᖁᓇᒍ, ᐱᒻᒪᕆᐅᕗᖅ ᐋᔩᕋᖅᑏᑦ ᐅᔾᔨᖅᓱᑦᑎᐊᕋᓗᐊᕐᒪᖔᕐᒥᒃ ᐋᔩᕋᖃᑎᒌᑦᑐᑦ ᐊᓯᖏᑦᑕ ᑐᙵᕕᖏᖕᓂᒃ ᐊᒻᒪᓗ 
ᐋᖅᑭᓱᖅᓯᒪᓂᖏᖕᓂᑦ ᑭᓱᑐᐃᓐᓇᐃᑦ ᐊᓯᔾᔨᕌᖓᑦᑕ (ᐆᑦᑑᑎᒋᓗᒍ, ᑎᑎᕋᖅᑐᖃᕐᓗᓂ ᐊᖏᕈᑎᒧᑦ ᒪᑐᐃᖅᑕᐅᒃᑲᓐᓂᕋᔭᕐᓂᖓᓂᒃ 
ᐋᔩᕋᕐᓂᖅ).

ᐊᒃᓱᕈᕈᑎ: ᓂᕈᐊᖅᑕᐅᓯᒪᔪᓕᕆᓂᕐᒧᑦ ᑭᒡᓕᖃᖅᑎᑦᑎᓕᖅᑐᑦ ᐊᒻᒪᓗ ᐊᕝᕕᐊᕈᑎᖏᑦ

ᐊᓯᔾᔨᖅᑐᖃᖅᑎᓪᓗᒍ ᐱᓇᓱᐊᒐᕆᓂᐊᖅᑕᖏᖕᓂᑦ ᒐᕙᒪᑐᖃᒃᑯᓐᓂᑦ, ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖏᑦ ᐊᒻᒪᓗ ᑲᓇᑕᑉ 
ᐊᕕᑦᑐᖅᓯᒪᓂᖏᑦ ᑎᒥᐅᔪᑦ ᑭᖑᕙᕆᐊᖅᑎᑦᑎᔪᓐᓇᕐᒥᔪᑦ ᐋᔩᕋᖃᑎᒌᓐᓂᐅᔪᓂᑦ ᐊᖏᕈᑎᓕᐅᕋᓱᐊᖅᑐᖃᖅᑎᓪᓗᒍ. ᖄᖓᒍᒃᑲᓐᓂᖅ, 
ᐊᓯᔾᔨᖅᑐᑦ ᒐᕙᒪᐃᑦ ᓄᑖᖑᔪᓂᑦ ᑎᒥᐅᔪᓂᑦ ᐊᒻᒪᓗ ᑭᒡᒐᖅᑐᐃᔨᓂᑦ ᑐᑭᓯᐅᒪᒍᓐᓃᑎᑦᑎᓲᖑᒋᕗᖅ ᐱᓕᕆᐊᒃᓴᒥᖕᓂᒃ ᐅᕝᕙᓘᓐᓃᑦ 
ᐃᑉᐱᒍᓱᑦᑎᐊᕈᓐᓃᖅᑐᑎᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᑕ ᐱᔪᓐᓇᐅᑎᖏᖕᓂᑦ ᐊᒻᒪᓗ ᐱᕕᖃᒃᑲᓐᓂᕆᐊᖃᓕᓲᖑᓪᓗᑎᑦ 
ᑐᑭᓯᐅᒪᓕᖅᐸᓪᓕᐊᒃᑲᓐᓂᖁᓪᓗᒋᑦ ᐊᒻᒪᓗ ᐅᑉᐱᕆᖃᑎᒌᓕᖁᓪᓗᒋᑦ.

ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ ᐅᔾᔨᕈᓱᒋᐊᓖᑦ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᖅᑎᐅᔪᑦ 
ᐱᓕᕆᐊᖃᕐᓂᐊᕐᓂᕋᖅᑎᓪᓗᒋᑦ ᑖᒃᑯᐊ ᒐᕙᒪᑐᖃᒃᑯᑦ, ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖏᑦ ᐊᒻᒪᓗ ᑲᓇᑕᑉ ᐊᕕᑦᑐᖅᓯᒪᓂᖏᑦ 
ᑎᒥᐅᔪᑦ ᐊᒻᒪᓗ ᓱᑲᑦᑐᒃᑯᑦ ᖃᓄᐃᓕᐅᕆᐊᓯᓗᑎᑦ ᐱᓕᕆᐊᖃᕈᒪᔪᖅ ᐸᐸᑦᑎᓂᕐᒥᒃ ᓂᕈᐊᖅᑕᐅᓯᒪᓕᖅᑐᑦ ᒐᕙᒪᖏᑦ 
ᓂᕈᐊᖅᑕᐅᓯᒪᒪᓂᖏᖕᓂ. ᐱᓇᓱᐊᒐᖅᑖᕐᓗᓂ ᐊᒻᒪᓗ ᐱᓕᕆᐊᖃᕐᓂᐊᕐᓂᕋᖅᓯᒪᓗᓂ ᓱᑲᑦᑐᒃᑯᑦ ᑐᑭᓕᒃ ᖃᓄᐃᓕᐅᕈᑕᐅᓯᒪᔪᑦ 
ᑐᑭᓯᒋᐊᕈᑎᖏᑦ ᐋᖅᑭᒃᓯᒪᔭᕇᕋᔭᕐᒪᑕ ᖃᓄᐃᓕᐅᕈᑎᒋᔭᐅᒋᐊᓯᒍᓐᓇᓕᕐᓗᑎᑦ.

ᐊᕝᕕᐊᕈᑏᑦ ᑕᐃᒃᑯᐊ ᐊᒻᒪᓗ ᑕᐃᑲᓂ ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᓂᖏᑦ ᐊᒻᒪᓗ ᒐᕙᒪᑐᖃᒃᑯᑦ ᓄᖅᑲᖓᑎᑦᑎᒍᓐᓇᕐᒥᔪᑦ 
ᐊᑐᓕᖅᑎᑕᐅᓂᖓᓂᒃ ᐊᖏᕈᑎᒧᑦ ᐋᔩᕋᖃᑎᒌᑦᑎᓪᓐᓗᒋᑦ. ᐃᓕᓐᓂᐊᖅᑎᑦᑎᖃᑦᑕᕐᓗᓂ ᐃᖅᑲᓇᐃᔭᖅᑎᖏᖕᓂᑦ ᒐᕙᒪᒃᑯᓐᓂᑦ 
ᑐᑭᓯᑎᑦᑎᒍᑕᐅᒍᓐᓇᖅᑐᖅ ᐱᔾᔪᑎᖓᓂᒃ ᐊᖏᕈᑎᑉ ᐊᒻᒪᓗ ᖃᓄᐃᓕᐅᖅᑐᖃᕆᐊᖃᕐᒪᖔᖅ ᑕᒪᒃᑯᐊ ᑲᒪᒋᔭᐅᖁᓪᓗᒋᑦ 
ᐊᕝᕕᐊᕈᑎᒋᔭᐅᔪᑦ.

ᐊᒃᓱᕈᕈᑎ: ᐱᓕᕆᕝᕕᐅᖃᑎᒌᑦᑑᒃ ᐊᒃᓱᕈᕐᓇᓗᐊᓕᖅᑎᓪᓗᒋᑦ ᐱᓕᕆᖃᑎᒌᒐᓱᐊᕐᓂᖏᑦ

ᐋᔩᕋᖃᑎᒌᑦᑎᓪᓗᒋᑦ ᐸᐸᑦᑎᓂᕐᒧᑦ ᐊᖏᕈᑎᒥᒃ, ᐱᒻᒪᕆᐅᓗᐊᖅᐳᖅ ᐊᑕᐅᑦᑎᒦᒃᑲᓗᐊᕐᒪᖔᕐᒥᒃ ᑲᑐᔾᔨᖃᑎᒌᓪᓗᐊᑕᕆᔭᐅᔪᑉ ᐊᒻᒪᓗ 
ᓂᕈᐊᖅᑎᒋᓯᒪᔭᖏᑦ ᓄᓇᓖᑦ. ᓄᓇᕗᒻᒧᓪᓕ ᑕᒪᓐᓇ ᑐᑭᓕᒃ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ (ᑕᐃᒃᑯᐊᖑᓗᐊᓲᑦ 
ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᓄᓇᕗᑦ ᑐᙵᕕᒃ ᑎᒥᖓ) ᓱᖅᑯᐃᓇᑦᑎᐊᖅᑐᑯᓗᖕᒥᒃ ᐊᒻᒪᓗ 

ᐅᖃᖃᑎᖃᖃᑦᑕᑦᑎᐊᕆᐊᓖᑦ ᓂᕈᐊᖅᑎᒥᒃ ᓄᓇᓕᐅᔪᓂᑦ ᖃᐅᔨᒪᓇᑦᑎᐊᖁᓪᓗᒍ ᑭᙴᒪᒋᔭᖏᑦ ᐊᒻᒪᓗ ᐃᓱᒫᓘᑎᖏᑦ 
ᑲᒪᒋᔭᐅᑦᑎᐊᕋᓗᐊᕐᒪᖔᕐᒥᒃ. ᐊᒥᓱᐊᖅᑎᖅᑐᑎᑦ ᐊᑐᓂ ᓄᓇᓕᐅᔪᑦ ᐱᓇᓱᐊᒐᖃᖅᐸᙱᓚᑦ ᐋᔩᕋᕐᓂᐊᖅᑎᓪᓗᒋᑦ ᐊᖏᕈᑎᓂ, 
ᐊᒻᒪᓗ ᐃᑲᔪᖅᑕᐅᔪᓐᓇᕋᔭᕋᓗᐊᖅᑎᓪᓗᒋᑦ ᐃᑲᔪᖅᑐᖅᑕᐅᒍᑎᑦ ᐊᖏᓂᖅᓴᒥᒃ ᑲᑐᔾᔨᖃᖃᑎᒌᒧᑦ ᑮᓇᐅᔭᖃᕐᓂᖅᓴᐅᔪᒧᑦ ᐊᒻᒪᓗ 
ᐃᖅᑲᓇᐃᔭᖅᑎᖃᐅᖅᑐᑎᑦ ᐱᓕᕆᐊᖃᕈᓐᓇᕋᔭᖅᑐᓂᑦ. ᑭᓯᐊᓂᓕ, ᑕᒪᓐᓇ ᐃᑲᔫᑎ ᐸᐃᑉᐹᕐᒦᑦᑎᓪᓗᒍ, ᓄᓇᓕᒻᒥᐅᑕᐅᔪᑦ 
ᐃᑲᔫᑕᐅᓱᒋᔭᕐᔪᐊᕆᔮᕋᔭᖅᑕᖓ ᑕᒪᓐᓇ ᐅᖃᖃᑎᒌᖃᑦᑕᑦᑎᐊᕈᑎᑦ ᑭᓯᐊᓂ ᐊᒻᒪᓗ ᓱᖅᑯᐃᓇᖅᑐᑯᓗᒃᑯᑦ ᓇᓕᒧᒌᓕᖅᑎᑕᐅᓗᑎᑦ 
ᑎᑭᑕᐅᖁᔭᖏᑦ ᐋᔩᕋᖅᑐᓄᑦ ᓄᓇᓕᐅᔪᓄᓪᓗ. 

ᐱᒻᒪᕆᐅᒐᔭᖅᑐᕐᓗ ᐱᕕᑖᖅᑎᑦᑎᒍᑎᑦ ᑕᒪᓐᓇ ᐊᔾᔨᒌᙱᒍᑕᐅᓂᖓ ᓄᓇᓕᒻᒥᐅᑕᐅᔪᑦ ᐱᔪᒪᓂᖏᑦ ᐊᒻᒪᓗ ᑭᙴᒪᒋᔭᖏᑦ 
ᐊᒥᓲᓂᖅᓴᐃᑦ ᐋᔩᕋᕈᑎᒋᔭᐅᔪᓐᓇᖅᑐᑦ ᐋᖅᑮᖁᓪᓗᒋᑦ ᐃᑉᐱᒍᓱᑦᑎᐊᕐᓂᖃᕐᓗᑎᑦ ᓴᙱᓂᖃᕐᕕᖃᕈᑎᖏᖕᓂᑦ ᐊᕕᑦᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᑦ (ᐅᕝᕙᓘᓐᓃᑦ ᐊᓯᐊ ᑎᒥᐅᔪᖅ) ᐊᒻᒪᓗ ᐃᑉᐱᒍᓱᑦᑎᐊᕐᓗᒋᑦ ᓄᓇᓕᐅᔫᑉ ᐱᓕᕆᐊᖃᕈᒪᓂᖓ. ᑲᔪᓯᓂᖃᐅᑦᑎᐊᖅᑐᑦ 
ᐊᖏᕈᑏᑦ ᐱᕕᖃᖅᑎᑦᑎᒍᓐᓇᖅᑐᖅ ᑕᒪᒃᑯᓂᖓ ᐊᖏᖃᑎᒌᒍᑕᐅᙱᑦᑐᓂᑦ ᓈᓚᒃᑕᐅᓗᑎᑦ ᐋᔩᕋᖅᑎᑦᑎᔨᒧᑦ ᑎᑎᕋᖅᑕᐅᓗᑎᓪᓗ 
ᐱᓕᕆᐊᖃᕈᑎᒋᔭᐅᓕᕐᓂᐊᕐᒪᑕ ᑕᒪᒃᑮᓐᓄᑦ ᓄᓇᓕᐅᔪᓄᑦ ᐊᒻᒪᓗ ᐊᖏᓂᖅᓴᓄᑦ ᑲᑐᔾᔨᖃᑎᒌᓄᑦ.

ᐋᖅᑭᒃᑕᐅᓗᑎᑦ ᐋᔩᕋᖃᑎᒌᑦᑐᑦ ᐊᖏᖃᑎᒌᙱᑦᑐᒥᓂᐅᓕᖅᑎᓪᓗᒋᑦ ᐱᒻᒪᕆᐅᕗᖅ ᐊᑐᖅᑕᐅᓇᓱᐊᓕᕐᓗᓂ, ᐃᓕᒌᙱᑦᑎᓪᓗᒋᑦ 
ᐊᓯᐊᓄᑦ ᐋᔩᕋᖃᑎᒋᓇᓱᐊᖅᑕᕋᓗᐊᕐᒥᓄᑦ ᓯᓚᐃᕐᕆᔭᐅᓇᓕᕈᓐᓇᕐᒪᑦ ᐋᔩᕋᕐᓂᖃᕋᓱᐊᖅᑎᓪᓗᒋᑦ. ᒥᕐᖑᐃᓯᕐᕕᓕᕆᔨᒃᑯᑦ 
ᑲᓇᑕᒥ ᐱᓕᕆᖃᑎᖃᐃᓐᓇᖃᑦᑕᕈᒪᕗᑦ ᓄᓇᓕᐅᔪᓂᑦ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᕋᓛᖏᑎᒍᑦ ᐊᒻᒪᓗ ᐊᓯᐊᑎᒍᑦ 
ᐋᖅᑭᓱᖅᑕᐅᓯᒪᓂᖃᖅᑐᓄᑦ, ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖑᒐᓗᐊᖅᑎᓪᓗᒋᑦ (ᓲᕐᓗᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ) 
ᐊᒥᓱᐊᖅᑎᖅᑐᑎᑦ ᑭᒡᒐᑐᐃᓲᑦ ᓄᓇᓕᐅᔪᑦ ᐱᔪᒪᔭᖏᖕᓂ.

ᐃᓛᓐᓂᒃᑯᑦ, ᓈᒻᒪᒃᑲᔭᖅᑐᒃᓴᐅᒋᕗᖅ ᓄᓇᓕᒻᒥᐅᑦ ᑲᑎᒪᔨᖏᑦ ᐅᕝᕙᓘᓐᓃᑦ ᐊᓯᖏᑦ ᐱᓕᕆᔪᒪᔪᑦ ᑭᒡᒐᑐᐃᔪᓂᑦ ᑭᓯᐊᓂᓕ ᑕᒪᒃᑯᐊ 
ᐊᔾᔨᐅᙱᑦᑐᓂᑦ ᐱᔪᒪᓂᖃᐅᓲᑦ ᐱᔾᔪᑎᖃᖅᑐᑎᑦ ᒥᑭᔪᑯᓗᒻᒥᒃ. ᐋᖅᑮᓯᒪᔭᕆᐊᖃᕐᒥᔪᑦ ᑐᓴᐅᒪᖃᑦᑕᐅᑎᓂᕐᒧᑦ ᖃᓄᐃᓕᐅᕈᑎᒃᓴᓂᑦ 
ᖃᐅᔨᒪᓇᑦᑎᐊᖁᓪᓗᒋᑦ ᐊᖏᖃᑎᒌᒍᑕᐅᙱᑦᑐᑦ ᐊᑐᖅᑕᐅᙱᒃᑲᓗᐊᕐᒪᖔᕐᒥᒃ ᓄᓇᓕᐅᔪᓄᑦ ᐊᐃᕙᐅᑎᒋᔭᐅᑐᐃᓐᓇᕐᓂᐊᙱᒻᒪᑕ 
ᐊᒻᒪᓗ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᑦᖏ ᐊᒻᒪᓗ ᓴᙲᓪᓕᑎᑦᑎᒍᑕᐅᔪᓐᓇᖅᑐᑎᑦ ᐋᔩᕋᖅᑎᓪᓗᒋᑦ ᐱᔪᒪᔭᖏᖕᓂᑦ.

ᐊᒃᓱᕈᕈᑎ: ᑭᒃᑰᒻᒪᖔᕐᒥᒃ ᓇᓗᓇᐃᔭᐃᓂᖅ ᓄᑖᖑᔪᓂᑦ ᑭᒡᒐᖅᑐᐃᔨᓂᑦ

ᐊᖏᕈᑎᐅᔪᖅ ᓯᕗᒧᐊᑦᑏᓐᓇᕐᓗᒍ ᑎᑭᑕᐅᓇᓱᐊᖅᑎᓪᓗᒍ ᐊᑐᖅᑕᐅᔪᒪᔪᒧᑦ ᐊᓯᐊᓅᖔᖅᑐᒥᓂᐅᑎᓪᓗᒍ ᓄᑖᑦ ᑭᒡᒐᖅᑐᐃᔨᑖᕐᓂᖓᓄᑦ 
ᐊᒃᓱᕈᕐᓇᑐᒻᒪᕆᐅᒍᓐᓇᖅᐳᖅ.

ᑕᐃᒪᐃᖁᓇᒍᓕ, ᓱᖅᑯᐃᓇᖅᑐᑯᓗᒻᒥᒃ ᓇᓗᓇᐃᔭᐃᓯᒪᔪᖃᕆᐊᓕᒃ ᑭᒃᑯᑦ ᐃᓚᐅᖃᑕᐅᓕᕐᒪᖔᑕ ᐊᖏᕈᑎ ᐋᖅᑭᒍᑎᒋᔭᐅᓇᓱᐊᓕᖅᑎᓪᓗᒍ, 
ᑐᑭᑖᖅᑎᑕᐅᓗᑎᑦ ᑭᒃᑯᑦ ᐱᓕᕆᐊᒃᓴᖃᓪᓗᐊᑕᕐᒪᖔᑦ ᐊᒻᒪᓗ ᑕᒪᒃᑯᐊ ᑲᒪᒋᔭᐅᔭᕆᐊᓖᑦ ᑐᑭᖃᕐᒪᖔᑕ. ᑕᒪᓐᓇ ᐱᖃᓯᐅᔾᔨᕗᖅ 
ᓱᖅᑯᐃᓇᖅᓯᑎᑕᐅᒋᐊᕐᔫᒥᓗᓂ ᖃᓄᑎᒋ ᑐᓴᕆᐊᕐᕕᖃᖅᓯᒪᓂᑰᓕᕐᒪᖔᑕ ᐊᒻᒪᓗ ᐃᓱᒪᓕᐅᕈᓐᓇᕐᓗᑎᑦ ᑕᒪᐃᓐᓂ ᐊᔾᔨᒌᙱᑦᑐᑦ 
ᑎᒥᐅᔪᑦ ᐱᒋᐊᖅᐸᓪᓕᐊᒍᑎᒋᔭᐅᓕᕐᓂᖓᓂᒃ. ᐋᔩᕋᖅᑏᑦ ᓱᖅᑯᐃᓇᖅᑐᑯᓗᓐᓂᒃ ᐃᓚᐅᖃᑕᐅᒋᐊᓯᓕᖅᑎᓪᓗᒋᑦ ᐊᐅᓚᓂᖓᓂᒃ 
ᖃᐅᔨᒪᔭᕆᐊᓖᑦ ᓄᑖᑦ ᑭᒡᒐᖅᑐᐃᔪᑦ ᐃᓚᐅᖃᑕᐅᓕᕐᓂᕈᑎᑦ ᐋᔩᕋᖅᐸᓪᓕᐊᓕᖅᑎᓪᓗᒋᑦ.

ᐊᒃᓱᕈᕈᑎ: ᐊᑐᓕᖅᑎᑕᐅᕙᓪᓕᐊᓂᖓ ᖃᓄᐃᓕᐅᕈᑎᒋᔭᐅᔭᕆᐊᖃᕐᓂᖏᑦ

ᐋᔩᕋᖅᑏᑦ ᐊᒻᒪᓗ ᐊᑐᓕᖅᑎᑦᑎᒋᐊᕐᓂᖏᑦ ᑲᓱᖅᓯᒪᒍᓐᓃᕈᓐᓇᖅᐳᑦ ᐊᑐᓕᖅᑎᑕᐅᕙᓪᓕᐊᓕᖅᑎᓪᓗᒍ ᒪᓕᙱᑦᑐᒥᓂᐅᑎᓪᓗᒋᑦ 
ᐱᓕᕆᐊᖃᕈᒪᔾᔪᑎᖏᑦ ᐊᒻᒪᓗ ᐱᔾᔪᑎᒋᔭᐅᓇᓱᐊᖅᓯᒪᓂᖓ ᐊᖏᕈᑎᑉ ᒪᓕᑦᑕᐅᙱᑦᑐᒥᓂᐅᑎᓪᓗᒍ. ᑕᐃᒪᐃᓗᐊᓲᑦ 
ᐋᔩᕋᖅᑏᑦ−ᑕᖃᓗᐊᓕᓲᑦ ᐱᓇᓱᐊᒐᖃᖅᓯᒪᔪᒥᓂᐅᓂᖏᖕᓂ−ᓄᖅᑲᖓᑲᐃᓐᓇᖅᑎᓪᓗᒋᑦ ᐅᕝᕙᓘᓐᓃᑦ ᓄᑖᕐᓄᑦ ᐃᖅᑲᓇᐃᔭᖅᑎᓄᑦ 
ᑲᒪᒋᔭᐅᕙᓪᓕᐊᓕᖅᑎᓪᓗᒍ ᐋᔩᕋᕐᓂᖅ ᐊᑐᓕᖅᑎᑕᐅᓂᖓᓘᓐᓂᑦ.

ᐊᑕᐅᓯᖅ ᓇᓗᓇᐃᖅᓯᓚᐅᖅᐳᖅ ᐋᖅᑭᒍᑎᒃᓴᐅᒻᒥᒐᒥ ᐱᖃᓯᐅᔾᔭᐅᓗᑎᑦ ᐱᓇᓱᐊᒐᖏᑦ ᐊᑐᓂ ᑎᑎᕋᖅᓯᒪᓂᖏᑦ ᐊᖏᕈᑎᒥ 
ᑲᓱᖅᑕᐅᓯᒪᔪᑦ ᑕᐃᒃᑯᐊ ᐃᓚᖏᑦ ᑎᑎᕋᖅᓯᒪᔪᑦ ᑕᐃᒃᑯᓄᖓ ᑕᒪᐃᓐᓄᑦ ᐱᔾᔪᑎᒋᔭᐅᓇᓱᐊᖁᑎᖓᓄᑦ, ᐊᑐᓕᖅᑎᑕᐅᓂᒃᓴᖓᓄᓪᓗ 
ᐸᕐᓇᐅᑎᓕᐅᕐᓗᑎᑦ ᐋᔩᕋᖅᑎᓪᓗᒋᑦ, ᐅᕝᕙᓘᓐᓃᑦ ᖃᐅᔨᒪᑦᑎᐊᑎᑦᑎᓗᑎᑦ ᐃᖅᑲᓇᐃᔭᖅᑏᑦ ᐃᓚᐅᖃᑕᐅᓂᐊᖅᑐᑦ ᐋᔩᕋᖃᑎᒌᑦᑐᓄᑦ 
ᐃᓱᓕᓕᖅᑎᓪᓗᒍ ᐋᔩᕋᕐᓂᖏᖕᓂᑦ. ᐱᕕᖃᖅᑎᑕᐅᓗᑎᑦ ᐊᑐᓕᖅᑎᑕᐅᕙᓪᓕᐊᓕᖅᑎᓪᓗᒋᑦ ᐱᓕᕆᔨᖏᑦ ᐋᔩᕋᖃᑎᒌᓚᐅᖅᑎᓪᓗᒋᑦ 
ᐱᒻᒪᕆᐊᓘᕗᖅ ᖃᐅᔨᒪᓇᑦᑎᐊᖁᓪᓗᒍ ᐊᑐᓕᖅᑎᑕᐅᕙᓪᓕᐊᓕᕐᓂᐊᕐᒪᑦ ᑕᐃᑲᙵᑦ ᑐᑭᓯᐅᒪᖃᑎᒌᒃᓯᒪᓂᖏᖕᓂ.



ᓄᓇᖃᖅᑳᖅᓯᒪᔪᑦ ᐸᐸᑦᑎᓂᖏᖕᓄᑦ ᐊᖏᕈᑏᑦ ᑲᓇᑕᒥ36

ᐊᒃᓱᕈᕈᑎᒋᔭᐅᔪᖅ: ᑐᑭᓯᓂᕐᓗᒃᓯᒪᔪᑦ ᐊᒻᒪᓗ ᐅᖃᖃᑎᒌᑲᒻᒪᒃᓯᒪᔪᑦ

ᐊᑕᐅᓯᖅ ᐊᐱᖅᓱᖅᑕᒥᓂᖅ ᓇᓗᓇᐃᖅᓯᓚᐅᖅᐳᖅ ᐃᓱᒫᓘᑎᒻᒥᖕᓂᒃ ᑐᑭᓯᒋᐊᖅᑎᑦᑎᖃᑦᑕᕐᓂᕐᒧᑦ ᐱᑦᑎᐊᖅᓯᒪᙱᑦᑐᓂᑦ ᐸᐸᑦᑎᓂᕐᒧᑦ 
ᐊᖏᕈᑎᖓᑦ ᐱᓪᓗᒍ ᐊᒻᒪᓗ ᐊᑦᑐᐃᓂᖃᕈᓐᓇᕐᓂᖓ ᑕᒪᓐᓇ ᑐᑭᓯᒋᐊᕈᑎ ᑕᒻᒪᖅᑕᐅᓯᒪᔪᖅ ᓄᓇᓕᐅᔫᑉ ᑐᑭᓯᐅᒪᓂᖓᓂᒃ ᐊᒻᒪᓗ 
ᐊᖏᖅᓯᓂᖏᖕᓂᑦ. ᐋᔩᕋᖅᑏᑦ ᐅᖃᐅᓯᖃᓗᐊᖅᐸᓚᐅᖅᐳᑦ ᐱᒻᒪᕆᐅᓂᖓᓂᒃ ᓂᐸᐃᑦᑑᑐᐃᓐᓇᖁᔨᓇᑎᑦ, ᐊᒻᒪᓗ ᐱᓕᕆᐊᒃᓴᖃᕐᒪᑕ 
ᑐᑭᓯᓂᕐᓗᒃᑐᖃᕐᓂᕌᖓᑦ 

ᐅᖃᐅᔾᔨᑦᑎᐊᕆᐊᖃᕐᒪᑕ ᓱᓕᔪᓂᑦ ᖃᐅᔨᑐᐊᕌᖓᑦ. ᑐᓴᐅᒪᖃᑎᒌᓐᓂᕐᒧᑦ ᖃᓄᖅᑑᕈᑎ ᐋᖅᑭᒃᑕᐅᔭᕆᐊᓕᒃ ᐱᖃᐅᓯᔾᔨᓯᒪᓗᓂ 
ᑐᓴᕆᐊᖅᑎᑦᑎᔪᖃᐃᓐᓇᖃᑦᑕᕐᓗᓂ ᐊᒻᒪᓗ ᐱᕕᖃᖅᑎᑦᑎᓗᓂ ᐃᓄᖕᓂᒃ ᐊᐱᖅᓱᕈᓐᓇᕋᔭᖅᑕᒥᖕᓂᒃ.

ᐊᒃᓱᕈᕈᑎ: ᐊᑐᓕᖅᑎᑦᑎᓂᕐᒧᑦ ᐊᖏᕈᑎᖓ ᐱᓪᓗᒍ ᐱᕕᖃᕈᑎᒋᔭᐅᖃᑦᑕᕐᓗᓂ ᐊᑑᑕᐅᑦᑎᐊᕈᓐᓇᕐᓂᓕᒫᖏᑦ ᒪᓕᓪᓗᒋᑦ

ᐊᒃᓱᕈᕈᑎᑕᖃᕆᕗᖅ ᒪᑭᒪᔪᓐᓇᕐᓂᖓᓂᒃ ᐳᓚᕋᖅᑐᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒨᖓᔪᓂᑦ ᐋᖅᑭᒃᑕᐅᓯᒪᓪᓗᑎᑦ ᐊᖏᕈᑎᓂᑦ 
ᐅᖓᓯᑦᑐᓃᑦᑐᓄᑦ ᐳᓚᕋᖅᑐᓕᕆᔪᒪᓂᓖᑦ ᑭᒡᓕᖃᐅᖅᑎᓪᓗᒋᑦ.

ᐊᑕᐅᓯᖅ ᐋᖅᑭᒍᑎᒃᓴᐅᔪᓐᓇᖅᐳᖅ ᖃᓄᖅᑑᕈᑎᓕᐅᖅᑐᖃᕐᓗᓂ ᖃᓄᖅ ᐅᖃᐅᓯᕆᔭᐅᖃᑦᑕᕋᔭᕐᒪᖔᕐᒥᒃ ᐱᒻᒪᕆᐅᓂᖓ 
ᐳᓚᕋᖅᑐᓕᕆᓂᕐᒥᒃ ᓴᖅᑮᔪᓐᓇᕐᓂᖓᓂᒃ, ᐊᒻᒪᓗᑦᑕᐅᖅ ᐊᓯᖏᖕᓂᑦ ᓇᓖᕌᕋᒃᓴᓂᑦ ᖃᐅᔨᓇᓱᐊᕐᓗᑎᑦ ᐱᓕᕆᖃᑎᖃᕋᓱᐊᕐᓗᑎᓪᓗ 
ᓯᓚᑦᑐᓴᕐᕕᕐᔪᐊᓂ ᐊᒻᒪᓗ ᐊᓯᖏᖕᓂᑦ ᖃᐅᔨᓴᖅᑏᑦ ᑲᑐᔾᔨᖃᑎᒌᖏᖕᓂᑦ ᐱᓕᕆᐊᖃᕐᕕᐅᔪᒪᔫᒥᑎᖁᓪᓗᒍ ᐊᒻᒪᓗ ᐃᓄᖕᓄᑦ 
ᑲᒪᒋᔭᐅᓂᖅᓴᐅᖁᓪᓗᒍ ᐊᒥᓲᓂᖅᓴᓄᑦ. ᐱᒻᒪᕆᐅᒋᕗᖅ ᐃᓕᓴᖅᓯᓗᓂ ᐳᓚᕋᖅᑐᓕᕆᓂᖅ ᐱᓕᕆᐊᖃᕐᕕᐅᔪᒪᙱᓲᖑᓂᖓᓂᒃ 
ᓄᓇᖃᖅᑳᖅᓯᒪᔪᑦ ᓄᓇᓕᖏᖕᓄᑦ.

ᐊᒃᓱᕈᕈᑕᐅᔪᖅ: ᒐᕙᒪᑐᖃᒃᑯᑦ ᐃᓕᖅᑯᓯᕐᒥᒃ ᖃᐅᔨᒪ(ᙱᓐ)ᓂᖏᑦ

ᐱᓕᕆᐊᖃᕆᐊᓲᖑᓂᖏᑦ ᒐᕙᒪᑐᖃᒃᑯᑦ ᐱᓕᕆᕝᕕᒋᔭᖏᖕᓄᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᖏᖕᓄᑦ ᖃᓪᓗᓇᕐᔨᕐᖓᑦ ᐃᓱᒪᒋᔭᒥᓂᒃ 
ᐅᑉᐱᕆᔭᒥᖕᓂᓪᓗ ᐃᓕᖅᑯᓯᕐᒥᓂᑐᐊᖅ ᐱᐅᓂᖅᓴᐅᓇᓱᒋᑦᑎᓪᓗᑎᑦ ᐊᑐᕋᓱᐊᖅᑎᑦᑎᒐᓱᐊᓲᖑᕗᑦ, ᐊᒻᒪᓗ ᐃᓛᓐᓂᒃᑯᑦ 
ᐊᔾᔨᒌᙱᑐᒻᒪᕆᐅᓲᖑᕗᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᑦ ᐱᓕᕆᐊᖃᕈᒪᓂᖏᖕᓂᑦ ᐊᒻᒪᓗ ᐃᓕᖅᑯᓯᕐᒥᒃ ᑐᑭᓯᐅᒪᓂᖃᕋᓱᐊᓲᖑᓂᖏᖕᓂᑦ. 
ᐃᓱᒫᓘᑎᒋᔭᐅᔪᑦ ᐅᖃᐅᓯᕆᔭᐅᓚᐅᖅᐳᑦ ᐱᓕᕆᕝᕕᐅᔪᑦ ᐊᒻᒪᓗ ᐃᓄᐃᑦ ᐃᖅᑲᓇᐃᔭᓲᑦ ᒐᕙᒪᑐᖃᒃᑯᓐᓂᑦ ᓱᕋᐃᖃᑦᑕᕐᒪᑕ 
ᐱᓕᕆᖃᑎᒌᓐᓂᖏᖕᓂᑦ ᐊᒃᓱᕈᕐᓇᕈᑎᒋᔭᐅᓕᓲᑦ ᑲᒪᒋᔭᐅᓗᑎᑦ ᐊᒻᒪᓗ ᐊᐅᓚᑕᐅᓗᑎᑦ.

ᐃᓚᖓᑦ ᐊᒃᓱᕈᕐᓇᓛᖑᔪᖅ ᒐᕙᒪᑐᖃᒃᑯᑦ ᐱᓕᕆᖃᑎᒋᔭᐅᑎᓪᓗᒋᑦ ᐃᓕᓴᖅᓯᑎᒐᓱᐊᑐᐃᓐᓇᖅᑐᒋᑦ ᑭᒡᓕᖃᖅᑐᒃᑯᑦ ᓯᕗᓪᓕᖅᐹᒥᒃ 
ᐃᓕᖅᑯᓯᕐᒥᒃ ᖃᐅᔨᒪᓂᖃᕐᒪᑕ ᐊᒻᒪᓗ ᓈᓚᒋᐊᖃᖅᑐᑎᑦ ᐃᓕᓐᓂᐊᕐᓗᑎᓪᓗ.

ᐊᑕᐅᓯᖅ ᐋᖅᑭᒍᑎᒃᓴᐅᕗᖅ ᓇᓂᓯᓗᓂ ᐊᔭᐅᕆᔨᓂᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᖕᓂ, ᐱᓗᐊᖅᑐᒥᒃ ᑕᐃᒃᑯᐊ ᐅᖃᐅᓯᖃᓲᑦ 
ᓱᖅᑯᐃᓇᖅᑐᑯᓗᓐᓂᒃ ᑐᑭᓯᔪᒪᓪᓗᑎᑦ ᖃᓄᖅ ᐱᓕᕆᖃᑎᖃᕈᓐᓇᕐᒪᖔᕐᒥᒃ ᓄᓇᖃᖅᑳᖅᓯᒪᔪᑦ ᒐᕙᒪᖏᖕᓂᑦ ᐊᒻᒪᓗ ᑲᑐᔾᔨᖃᑎᒌᖑᔪᓂᑦ, 
ᐊᒻᒪᓗ ᓇᓂᓯᓗᑎᑦ ᑕᒪᒃᑯᐊ ᖃᓄᖅ ᐋᔩᕋᖃᑎᒌᑦᑐᓅᖅᑎᑕᐅᔪᓐᓇᕐᒪᖔᑕ. ᐱᓕᕆᕝᕕᖓᓂ ᐊᔭᐅᕆᔨᐅᓕᓲᑦ ᒐᕙᒪᑐᖃᒃᑯᑦ 
ᒐᕙᒪᑐᖃᒃᑯᓐᓂᑦ, ᐃᓕᓐᓂᐊᑎᑦᑎᓲᖑᓪᓗᑎᑦ ᐃᓄᖕᓂᑦ ᐱᓕᕆᖃᑎᒋᔭᕐᒥᖕᓂᒃ ᐱᓇᓱᐊᒐᕆᔭᐅᓂᖓᓂᒃ ᐊᒻᒪᓗ ᑐᑭᖓᓂᑦ ᐊᖏᕈᑎᐅᔪᑉ.

ᐊᖏᖃᑎᒌᙱᑐᒻᒪᕆᐅᓲᖑᖕᒪᑕ ᓄᓇᖃᖅᑳᖅᓯᒪᔪᑦ ᐊᒻᒪᓗ ᓄᓇᖃᖅᑳᖅᓯᒪᙱᑦᑐᑦ ᓄᓇᓕᕆᓂᕐᒥᒃ ᐊᐅᓚᑦᑎᒍᑎᒃᓴᑦ 
ᐅᑉᐱᕆᔭᐅᔾᔪᑎᖏᖕᓂᑦ, ᑕᑯᒃᓴᐅᑎᑕᐅᓪᓗᓂ ᐅᑯᑎᒎᓇ ᐅᖃᐅᓯᐅᓚᐅᖅᑐᒃᑯᑦ.

ᑲᓇᑕᒥ ᒥᕐᖑᐃᓯᕐᕕᓕᕆᔨᒃᑯᑦ−ᑭᓲᒻᒪᑕ? ᑯᐃᑉ ᐃᓂᒃᓴᖐᑦ, ᓄᓇᐃᑦ ᑮᓇᐅᔭᓕᒻᒪᕇᑦ ᒥᐊᓕᒐᑦ ᑕᒪᐅᙵᕈᓐᓇᖁᓪᓗᒋᑦ 
ᐊᒻᒪᓗ ᑐᐱᕐᓗᑎᑦ ᓂᕆᑦᑎᐊᕐᓂᐊᕐᒪᑕ, ᐅᕝᕙᓘᓐᓃᑦ ᐃᓂᒃᓴᐅᕙᑦ ᐃᓄᖕᓄᑦ ᓴᐳᔾᔨᖁᓪᓗᒋᑦ ᐃᓅᓯᕐᒥᖕᓂᒃ? − ᕖᕝᕗᐊᕆ 
2020 ᐃᓕᓐᓂᐊᖃᑕᐅᓚᐅᖅᓯᒪᔪᖅ

ᐸᐸᑦᑎᓂᕐᒧᑦ ᐊᖏᕈᑏᑦ, ᐊᒻᒪᓗ ᐃᓄᐃᑦ ᐋᔩᕋᕈᑎᒋᓲᖏᑦ, ᐋᖅᑮᔪᓐᓇᖅᐳᑦ ᓇᒻᒥᓂᖅ ᐅᑉᐱᕆᔭᒥᖕᓂᒃ ᐊᐅᓚᓂᕐᒨᓕᖅᑎᓪᓗᓂᒋᑦ 
ᐊᒻᒪᓗ ᐊᑐᖅᑕᐅᓲᖑᓂᖏᖕᓄᑦ ᐅᖃᐅᑕᐅᓯᒪᓕᓲᖑᓪᓗᑎᓪᓗ ᑕᒪᒃᑯᐊ. ᐃᓄᐃᑦ ᐅᔾᔨᕈᓱᑦᑐᑦ ᓇᒻᒥᓂᖅ ᐱᒻᒪᕆᒋᔭᖏᖕᓂᑦ ᐊᒻᒪᓗ 
ᐊᑐᖅᑕᐅᖁᔭᒥᖕᓂᒃ ᐅᑉᐱᕈᓱᓐᓂᖏᖕᓂᑦ ᑐᙵᕕᖃᐅᖅᑐᑎᑦ, ᐊᒻᒪᓗ ᓄᓇᖃᖅᑳᖅᓯᒪᔪᑦ ᐃᓄᐃᑦ ᐱᔭᕆᐊᓕᖏᖕᓂᑦ ᐃᓱᒪᒋᔭᖃᓲᑦ, 
ᐊᔭᐅᕆᔪᓐᓇᓲᖑᒋᕗᑦ ᑲᔪᓯᓂᖃᑦᑎᐊᕋᔭᕐᓂᖓᓂᒃ ᐊᖏᕈᑎᓕᐅᖅᑎᓪᓗᒋᑦ ᐊᒻᒪᓗ ᓴᖅᑭᖅᑐᒥᓂᐅᔾᔪᑎᖏᖕᓂᑦ.

ᑕᒻᒪᕈᑎᒥᓃᑦ 
ᐃᓕᑉᐹᓪᓕᕈᑎᒋᔭᐅᓯᒪᓂᖏᑦ
ᖃᐅᔨᓴᖅᑐᒥᓂᐅᑎᓪᓗᒋᑦ ᐱᖓᓲᔪᖅᑐᓂᑦ ᐸᐸᑦᑎᓂᕐᒧᑦ ᐊᖏᕈᑎᓂᑦ ᓇᓗᓇᐃᖅᓯᔪᒥᓂᐅᕗᑦ ᐊᒥᓱᓂᑦ ᑐᙵᕕᓪᓗᐊᑕᓂᑦ 
ᐱᕙᓪᓕᐊᒍᑎᒋᔭᐅᓲᑦ ᐊᔾᔨᒌᑦᑐᒡᒍᑕᐅᓯᒪᓪᓗᑎᑦ ᑲᔪᓯᓂᖃᖅᑎᐊᖅᓯᒪᔪᓄᑦ ᐊᖏᕈᑎᓕᐊᕈᑎᒋᔭᒥᓃᑦ, ᐱᖃᓯᐅᑎᓪᓗᒋᑦ:

 ■ ᐊᖑᓇᓱᓐᓂᕐᒧᑦ ᐱᔪᓐᓇᐅᑏᑦ ᐊᑐᖅᑐᐅᖏᓐᓇᕈᓐᓇᕐᓗᑎᑦ ᐸᐸᑦᑎᕕᖃᕐᕕᐅᔪᓄᑦ ᐊᒻᒪᓗ ᓴᐳᔾᔭᐅᓯᒪᔪᓄᑦ ᓄᓇᓂ 
ᐃᒪᕐᓂᓗ;

 ■ ᐋᖅᑮᓗᓂ ᐊᑯᓂᐅᔪᖅ ᐊᑐᖅᑕᐅᔪᓐᓇᕋᔭᖅᑐᑦ ᑮᓇᐅᔭᐅᒐᔭᖅᑐᓂᑦ ᑕᑎᒋᔭᒃᓴᐅᓗᑎᑦ ᐊᒻᒪᓗ ᐋᔩᕋᕈᑎᒋᔭᐅᖃᑦᑕᙱᓪᓗᑎᑦ 
ᐊᕐᕌᒍᑕᒫᑦ;

 ■ ᐱᕕᖃᖅᑎᑦᑎᔪᖃᕐᓗᓂ ᓇᒻᒥᓂᖅᓱᕐᔪᒥᓇᕈᑎᒃᓴᐅᒐᔭᖅᑐᓂᑦ ᐊᒻᒪᓗ ᐱᖁᑎᒋᔭᐅᓕᕐᓗᓂ ᐊᖏᕈᑎ;

 ■ ᐃᓕᓴᖅᓯᓗᓂ ᐊᒻᒪᓗ ᐱᖃᓯᐅᔾᔨᓗᓂ ᐃᓕᖅᑯᓯᖏᑦ, ᐅᖃᐅᓯᖏᑦ ᐊᒻᒪᓗ ᐃᓅᓯᖏᑦ ᓄᓇᖃᖅᑳᖅᓯᒪᔪᑉ;

 ■ ᐊᖏᕈᑎᓕᐅᕐᓗᓂ ᓱᖅᑯᐃᓇᑦᑎᐊᖅᑐᑯᓗᖕᓂᒃ ᑐᑭᑖᖅᑎᑕᐅᓯᒪᔪᓂᑦ ᐊᒻᒪᓗ ᑖᒃᑯᓂᖓᒃᓴᐃᓐᓇᖅ ᑲᑐᔾᔭᐅᓪᓗᑎᑦ 
ᑎᑭᓐᓇᓱᐊᕈᒪᔭᕐᒥᓂᒃ, ᐊᒻᒪᓗ ᖃᐅᔨᓴᕋᒃᓴᐅᓗᑎᑦ ᐱᓇᓱᐊᒐᖏᑦ; ᐊᒻᒪᓗ

 ■ ᐊᑯᓂᐅᔪᒧᑦ, ᐱᓕᕆᖃᑎᒌᒍᑕᐅᓂᐊᕐᓗᓂ ᑲᒪᒋᔭᖃᕆᐊᓕᕐᓗᑎᑦ ᕿᓚᒥᐅᔪᒃᑰᙱᑦᑐᖅ ᖃᓄᐃᓕᐅᖃᑎᒌᒍᑕᐅᓂᐊᖅᑐᓂᑦ.

ᑭᑉᐹᕆᑦᑐᒡᒍᑎᓃᑦᑐᑦ 4 ᐱᖃᓯᐅᔾᔨᕗᑦ ᑕᒪᐃᓐᓂ ᓇᐃᓈᖅᓯᒪᔪᓂᑦ ᖃᓄᐃᓕᐅᕈᑕᐅᔭᕆᐊᓖᑦ ᑲᔪᓯᓂᖃᑦᑎᐊᖁᓪᓗᒍ ᐋᔩᕋᕐᓂᖅ 
ᐊᒻᒪᓗ ᐊᑐᓕᖅᑎᑦᑎᓂᖅ ᐸᐸᑦᑎᓂᕐᒧᑦ ᐊᖏᕈᑎᓂᑦ ᒪᓕᑦᑐᒋᑦ ᑖᔅᓱᒪᑉ ᖃᐅᔨᒪᒥᓂᐅᔪᑦ ᕿᒥᕐᕈᓇᓐᓂᐅᔪᑎᒍᑦ. 

ᓯᕗᓂᒃᓴᒥ ᐸᐸᑦᑎᓂᕐᒧᑦ ᐊᖏᕈᑎᐅᒐᔭᖅᑐᑦ

ᓄᓇᖃᖅᑳᖅᓯᒪᔪᑦ ᐸᐸᑦᑎᓂᖏᖕᓄᑦ ᐊᖏᕈᑏᑦ ᐱᕕᖃᖅᑎᑦᑎᒍᑕᐅᓲᖑᕗᑦ ᐋᖅᑭᒃᓱᐃᔪᖃᕐᓗᓂ ᓄᓇᒦᙶᖅᑐᑦ 
ᐱᕙᓪᓕᐊᔪᓕᕆᔪᖃᓕᖁᓪᓗᒍ, ᓄᓇᖃᖅᑳᖅᓯᒪᔪᓄᑦ ᐃᖅᑲᓇᐃᔮᒃᓴᖅᑖᕐᕕᐅᔪᓐᓇᕐᓗᓂ, ᓇᖕᒥᓂᖁᑎᑖᕐᕕᐅᔪᓐᓇᕐᓗᓂ, ᐊᒻᒪᓗ 
ᓄᓇ ᐊᒻᒪᓗ ᓄᓇᒦᙶᖅᑐᑦ ᐊᐅᓚᑕᐅᔾᔪᑎᖏᑦ ᓴᖅᑭᔮᖅᑎᑕᐅᒋᐊᒻᒪᕆᓕᕈᑕᐅᔪᓐᓇᖅᑐᓂ.

ᒪᓕᑦᑐᒍ ᑖᓐᓇ ᕿᒥᕐᕈᓇᓐᓂᖅ, ᐱᓕᕆᐊᖃᕈᑎᒋᔭᐅᕙᓪᓕᐊᔪᑦ ᓯᕗᓂᖅᓴᒥ ᐸᐸᑦᑎᓂᕐᒧᑦ ᐊᖏᕈᑎᓕᐊᕆᔭᒃᓴᐅᔪᑦ ᑕᐃᒃᑯᐊᖑᓲᖑᕗᑦ 
ᐃᓚᖕᓂᒃ ᐃᓚᐅᖃᑕᐅᑎᑦᑎᒻᒪᕆᒃᓯᒪᔪᓂᑦ ᐅᐊᑦᑎᐊᕈᑐᖄᓗᓂᑦ ᐊᑐᖃᑦᑕᖅᓯᒪᔪᒥᓂᕐᓂᑦ ᓄᓇᒥ ᐃᒪᕐᒥᓗ ᐸᐸᑕᐅᕝᕕᐅᓇᓱᐊᖅᑐᒥᒃ, 
ᐱᔪᓐᓇᐅᑎᖏᖕᓂᑦ ᓯᖁᒥᑦᑎᙱᓪᓗᓂ. ᐱᓗᐊᖅᑐᒥᓪᓗ, ᒐᕙᒪᒃᑯᑦ−ᒐᕙᒪᓄᑦ ᐱᓕᕆᖃᑎᒌᓐᓂᖏᑦ ᐱᕙᓪᓕᐊᒍᑎᖃᖅᐸᓪᓕᐊᓲᑦ 
ᑲᑐᔾᔨᓪᓗᑎᑦ ᐋᖅᑮᖃᑦᑕᕐᓗᑎᑦ ᐊᑐᖅᑕᐅᔪᓐᓇᕋᔭᕐᓗᑎᑦ ᓄᓇᖃᖅᑳᖅᓯᒪᔪᑦ ᓄᓇᖁᑎᖏᑦ ᐊᒻᒪᓗ ᐃᓕᖅᑯᓯᖏᑦ ᐱᓪᓚᑦᑖᖅᑎᒍᑦ 
ᐊᒻᒪᓗ ᐊᑐᖅᑕᐅᑦᑎᐊᕈᓐᓇᕋᔭᖅᑐᒥᒃ, ᐊᑐᓂ ᒐᕙᒪᐅᔪᑦ ᓇᖕᒥᓂᖅ ᐊᑐᕋᒃᓴᐅᑎᒍᓐᓇᖅᑕᒥᖕᓂᒃ ᐋᔩᕋᖅᑐᓅᖅᑎᑦᑎᓗᑎᑦ.

ᑭᖑᓪᓕᖅ ᖃᓄᐃᓕᐅᕈᑎᒋᔭᐅᔭᕆᐊᓖᑦ ᐸᐸᑦᑎᓂᕐᒧᑦ ᐊᖏᕈᑎᐅᔪᑦ ᑕᐃᙶᕐᓗᑎᑦ ᓯᕗᒧᐊᑉᐸᓪᓕᐊᓕᕐᓗᑎᑦ ᐱᔪᓐᓇᐅᑎᒋᔭᐅᔪᓂᑦ 
ᑐᙵᕕᖃᕐᓗᑎᑦ ᐱᓕᕆᐊᖃᖅᑐᒥᓂᐅᓚᐅᖅᑎᓪᓗᒍ ᑲᒪᒋᔭᖃᕈᑎᒋᔭᐅᓂᐊᖅᑐᓄᑦ ᐱᓕᕆᐊᖃᕐᓂᖅᓴᐅᓕᕐᒥᓗᑎᑦ 
ᐸᐸᑦᑎᒐᓱᐊᕐᓗᑎᑦ ᐱᕙᓪᓕᐊᓂᖃᖅᑐᓄᑦ, ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐃᓕᓴᕆᔭᐅᓇᓱᐊᕆᐊᖃᕈᓐᓃᕆᐊᖃᖅᑐᑎᑦ 
ᐱᔪᓐᓇᐅᑎᖏᖕᓂᑦ ᐊᒻᒪᓗ ᐱᔪᓐᓇᐅᑎᓂᖏᖕᓂᑦ, ᑭᓯᐊᓂᓕ ᑮᓇᐅᔭᖃᖅᑎᑕᐅᖔᓕᕐᒥᓗᑎᑦ ᑲᒪᒋᔭᕆᐊᖃᐃᓐᓇᖅᓯᒪᔭᑐᖃᖏᑦ 
ᓄᓇᒥ ᐱᓕᕆᐊᖃᑦᑎᐊᒃᑲᓐᓂᒻᒪᕆᖁᓪᓗᒋᑦ. ᐊᑐᓕᖅᑎᑕᐅᓗᑎᑦ ᐱᓕᕆᐊᖅᑎᒍᑦ−ᓲᕐᓗᒃ ᒥᐊᓂᖅᓯᓂᕐᒧᑦ ᐸᐸᑦᑎᓂᕐᒧᓪᓘᓐᓃᑦ 
ᐱᓕᕆᐊᑦ−ᐱᔾᔪᑕᐅᓪᓗᐊᕋᔭᖅᐳᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᑖᖅᑎᑕᐅᓂᖅᓴᐅᓕᕐᓗᑎᑦ ᓴᙱᓂᖅᑖᖅᑎᑕᐅᓂᖅᓴᐅᓕᕐᓗᑎᑦ 
ᐊᐅᓚᑦᑎᓂᖏᖕᓂᑦ ᑕᒪᒃᑯᓂᖓ ᓄᓇᐅᔪᓂᑦ ᐃᒪᕐᓂᓗ ᐸᐸᑕᐅᕝᕕᐅᔪᓂᑦ.

ᑭᑉᐹᕆᒃᑐᒡᒍᑏᑦ 4. ᓇᐃᓈᖅᓯᒪᓕᓂᖏᑦ ᖃᓄᐃᓕᐅᕈᑎᒋᔭᐅᓪᓗᐊᖅᓯᒪᔪᑦ 
ᑲᔪᓯᓂᖃᑦᑎᐊᖅᑐᒥᒃ ᐸᐸᑦᑎᓂᕐᒧᑦ ᐊᖏᕈᑎᓕᐅᖅᓯᒪᔪᑦ.

ᐋᔩᕋᕐᓂᖅ

 ■ ᐱᒋᐊᕐᓂᖃᓲᑦ ᓄᓇᓕᖕᓄᑦ−ᑐᑭᒧᐊᖅᑕᐅᓯᒪᔪᑦ 
ᐱᓇᓱᐊᒐᖃᓕᕐᓗᑎᑦ ᖃᓄᐃᑦᑐᓂᑦ ᖁᑦᑎᓂᖅᐹᖑᔪᒥᒃ 
(ᐆᑦᑑᑎᒋᓗᒍ, ᑲᑎᒪᔩᑦ ᐱᖁᔨᕗᖔᓕᐅᕈᑎᓕᐅᕐᓗᑎᑦ).

 ■ ᓇᓗᓇᐃᖅᑕᐅᓗᓂ ᓇᑭᙶᖓᓂᖓ, ᐱᒻᒪᕆᐅᓂᖓᓗ, 
ᐊᒻᒪᓗ ᐱᒻᒪᕆᐅᔪᑦ ᐅᐊᑦᑎᐊᕈ ᐊᑐᖅᑕᐅᖃᑦᑕᕐᓂᑯᑐᖃᖏᑦ 
ᐸᐸᑦᑎᕕᐅᖁᔭᐅᔪᑉ ᒪᓕᑦᑐᒋᑦ ᐱᖅᑯᓯᑐᖃᖅᑎᒍᑦ 
ᖃᐅᔨᒪᔭᐅᓂᖏᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐱᖁᔭᖏᑦ.

 ■ ᐋᔩᕋᖅᑎᖃᓕᕐᓗᑎᑦ ᐊᔾᔨᒌᙱᑦᑐᓂᑦ ᐱᓕᕆᔪᓐᓇᕐᓂᖃᐅᖅᑐᓂᑦ 
ᐊᒻᒪᓗ ᐊᑐᖃᑦᑕᖅᓯᒪᔭᖏᑦ ᐊᔾᔨᒌᙱᑦᑑᓗᑎᑦ.

 ■ ᖃᐅᔨᒪᓗᓂ ᓇᓕᐊᑐᐃᓐᓇᑦ ᑲᓱᖅᓯᒪᐅᖅᑐᑦ 
ᐊᖏᕈᑎᐅᔭᕇᖅᑐᓄᑦ ᓴᖅᑭᓐᓂᐊᖅᑐᓄᓪᓗ ᓴᙵᑎᑦᑎᔪᓐᓇᖅᑐᑦ 
ᐋᔩᕋᖅᑕᖏᑕ ᐊᐃᕙᐅᑎᔾᔪᑎᖏᖕᓂᑦ (ᐆᑦᑑᑎᒋᓗᒍ, 
ᓄᓇᑖᕈᑏᑦ)

 ■ ᖃᐅᔨᒪᓗᒋᑦ ᒐᕙᒪᑐᖃᒃᑯᑦ, ᑲᓇᑕᑉ ᐊᕕᑦᑐᖅᓯᒪᓂᖏᑦ 
ᐅᕝᕙᓘᓐᓃᑦ ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖏᑕ 
ᐱᖁᔭᖏᑦ ᓲᕐᓗᒃ ᐊᒡᒐᕕᑦ ᑐᓄᐊ ᖃᐅᔨᒪᓂᕆᔭᐃᑦ ᒪᓕᓪᓗᒍ.

 ■ ᓯᓚᑖᓃᑦᑐᓂᑦ ᐱᓕᕆᖃᑎᒋᔭᒃᓴᓂᑦ ᐊᒻᒪᓗ 
ᑮᓇᐅᔭᖃᕐᕕᐅᔪᓐᓇᕋᔭᖅᑐᓂᑦ ᕿᓂᕐᓗᑎᑦ.

 ■ ᓴᙱᔪᒥᒃ ᑐᓴᐅᒪᖃᑎᒌᓐᓂᕐᒧᑦ ᖃᓄᖅᑑᕈᑎᓕᐅᕐᓗᓯ 
ᐅᓂᒃᑲᐅᓯᖃᖃᑦᑕᖁᓪᓗᓯ ᓄᓇᓕᐅᔪᒧᑦ.

 ■ ᐅᐸᓗᖓᐃᔭᐃᖃᑦᑕᕐᓗᓯ ᖃᓄᐃᓕᖓᓂᖃᖁᔭᔅᓯᖕᓂᒃ ᐊᑐᓂ 
ᐋᔩᕋᕈᑎᒋᔭᐅᓂᐊᖅᑐᓄᑦ.

 ■ ᐱᕕᖃᖅᑎᑕᐅᓗᑎᑦ ᓄᓇᖃᖅᑳᖅᓯᒪᔪᓄᑦ ᐃᓂᒋᒐᔭᖅᑕᖏᖕᓂᑦ 
ᐊᑐᕈᒪᑎᓪᓗᒋᑦ, ᐊᑐᖅᑕᐅᓗᑎᓪᓗ ᐅᖃᐅᓯᖏᑦ, ᐊᒻᒪᓗ 
ᓂᐱᖏᑦ (ᐆᑦᑑᑎᒋᓗᒍ, ᓄᓇᓕᓐᓂ−ᑐᙵᕕᓖᑦ ᐊᒻᒪᓗ 
ᓄᓇᑐᐃᓐᓇᕐᒥ ᐊᐅᓪᓚᖅᓯᒪᓗᓂ ᑲᑎᒪᕕᒃᓴᐅᒐᔭᖅᑐᓂᑦ)

 ■ ᐋᖅᑮᔪᖃᕐᓗᓂ ᐊᒻᒪᓗ ᒪᓕᓪᓗᑎᑦ ᑲᑐᔾᔭᐅᔪᒥᒃ 
ᑕᐅᑐᙳᐊᖅᑕᒥᒃ ᐊᒻᒪᓗ ᑕᒪᐃᓐᓄᑦ ᑎᑭᑕᐅᔪᒪᔪᓂᑦ 
ᐋᔩᕋᖅᑎᐅᔪᓄᑦ.

 ■ ᐋᖅᑮᔪᖃᕐᓗᓂ, ᑕᐃᒪᐃᒍᓐᓇᕐᓂᓕᒫᖏᖕᓂ, 
ᐊᑯᓂᐅᔪᒧᑦ ᐊᑐᕋᒃᓴᐅᒐᔭᖅᑐᒥᒃ, ᐊᒥᒐᖅᓯᙱᑦᑐᓂᑦ 
ᑮᓇᐅᔭᖃᖅᑎᑕᐅᓂᒃᓴᖓᓄᑦ ᐋᖅᑭᓱᖅᓯᒪᓂᕆᒐᔭᖅᑕᖏᖕᓂᑦ 
(ᐆᑦᑑᑎᒋᓗᒍ, ᓄᓇᖃᖅᑳᖅᓯᒪᔪᓄᑦ ᐊᐅᓚᑕᐅᔪᖅ 
ᒥᐊᓂᖅᓯᔨᐅᒐᔭᖅᑐᑦ ᑲᒪᒋᔭᖃᕐᓗᑎᑦ).

 ■ ᐅᖃᐅᓯᖃᖃᑦᑕᕐᓗᑎᑦ ᐊᑐᓕᖅᑎᑕᐅᓂᒃᓴᖓᓂᒃ 
ᐋᔩᕋᖅᐸᓪᓕᐊᓕᖅᑎᓪᓗᒋᑦ ᐊᒻᒪᓗ ᐅᖃᐅᓯᖃᖃᑦᑕᐃᓐᓇᕐᓗᑎᑦ 
ᐊᑐᓕᖅᑎᑕᐅᓂᒃᓴᖓᓂᒃ.

ᐊᑐᓕᖅᑎᑕᐅᓂᖓ

 ■ ᐱᒋᐊᕈᑎᖃᕐᓗᑎᑦ ᐊᑐᓕᖅᑎᑕᐅᓂᒃᓴᖓ ᓱᖅᑯᐃᓇᑦᑎᐊᖅᑐᒥᒃ 
ᐱᓕᕆᐊᕆᔭᐅᕙᓪᓕᐊᓂᕆᒐᔭᖅᑕᖓᓂᒃ ᐋᔩᕋᓚᐅᖅᑎᓪᓗᒋᑦ 
ᐊᑐᓕᖅᑎᑦᑎᕙᓪᓕᐊᑎᓪᓗᒋᓪᓗ ᐱᔨᕆᔨᐅᔪᓂᑦ 
ᖃᐅᔨᒪᓇᑦᑎᐊᖁᓪᓗᒍ ᐱᓇᓱᐊᒐᕆᔭᐅᓂᖓ ᐊᖏᕈᑎᑉ 
ᑐᑭᓯᐅᒪᔭᐅᑦᑎᐊᕋᓗᐊᕐᒪᖔᕐᒥᒃ ᒪᓕᑦᑕᐅᑦᑎᐊᕋᓗᐊᕐᒪᖔᕐᒥᓗ.

 ■ ᐃᑲᔪᖅᑐᐃᖃᑦᑕᕐᓗᑎᑦ, ᐱᖃᓯᐅᑎᓗᒋᑦ ᐱᓕᒻᒪᒃᓴᕈᑎᒃᓴᑦ 
ᐊᒻᒪᓗ ᐊᐅᓚᔾᔪᑎᒃᓴᖏᑦ ᐋᖅᑭᓱᑦᑎᐊᖅᑕᐅᒃᑲᓐᓂᕐᓗᑎᑦ, 
ᐃᑲᔪᖅᑐᖅᑕᐅᔭᕆᐊᓖᑦ ᓄᓇᓕᒻᒥᐅᑦ ᓇᒻᒥᓂᖁᑎᖃᐅᖅᑐᕐᓗ 
ᐃᓚᐅᖃᑕᐅᓂᐊᕐᒪᑕ ᐱᕙᓪᓕᐊᔪᓕᕆᔪᓐᓇᕐᓂᖏᖕᓂᑦ.

 ■ ᐸᕐᓇᐅᑎᓕᐅᕐᓗᑎᑦ ᐋᖅᑭᐅᒪᑎᑕᐅᖏᓐᓇᕈᑎᒃᓴᖏᖕᓂᑦ ᐊᒻᒪᓗ 
ᑲᒪᒋᔭᐅᒐᔭᕐᓂᖏᖕᓂᑦ ᐱᖁᑎᕐᔪᐊᑦ.

 ■ ᖃᐅᔨᒪᑦᑎᐊᕐᓗᑎᑦ ᐱᓕᕆᐊᒃᓴᖏᑦ ᑲᒪᒋᔭᕆᐊᓕᖏᓪᓗ 
ᐊᐅᓚᑦᑎᔨᐅᖃᑎᒌᑦᑐᑦ ᑲᑎᒪᔨᖏᖕᓄᑦ 
ᓱᖅᑯᐃᓇᑦᑎᐊᕋᓗᐊᕐᒪᖔᕐᒥᒃ ᐊᒻᒪᓗ ᓄᓇᓕᐅᔪᑉ 
ᑎᑭᓐᓇᓱᐊᕈᒪᓪᓗᐊᑕᖅᑕᖏᑦ ᑐᑭᓯᐅᒪᔭᐅᒻᒥᓗᑎᑦ.

 ■ ᖃᐅᔨᓴᕐᓂᖅ, ᐱᖃᓯᐅᑎᓗᒍ ᐃᓛᒃᑰᖓᔪᒧᑦ ᖃᐅᔨᓴᖅᑕᐅᓂᖓ, 
ᐱᒻᒪᕆᐅᕗᖅ ᓵᑕᐅᓯᒪᐃᓐᓇᖁᓪᓗᒋᑦ ᐊᒻᒪᓗ ᖃᐅᔨᓴᕐᓗᑎᑦ 
ᐊᖏᕈᑎᑉ ᑲᔪᓯᓂᖃᑦᑎᐊᕋᔭᕐᓂᖓᓂᒃ.

ᒐᕙᒪᒃᑯᑦ−ᒐᕙᒪᓄᑦ ᐱᓕᕆᖃᑎᒌᓐᓂᖏᑦ ᐱᕙᓪᓕᐊᒍᑎᖃᖅᐸᓪᓕᐊᓲᑦ 
ᑲᑐᔾᔨᓪᓗᑎᑦ ᐋᖅᑮᖃᑦᑕᕐᓗᑎᑦ ᐊᑐᖅᑕᐅᔪᓐᓇᕋᔭᕐᓗᑎᑦ 
ᓄᓇᖃᖅᑳᖅᓯᒪᔪᑦ ᓄᓇᖁᑎᖏᑦ ᐊᒻᒪᓗ ᐃᓕᖅᑯᓯᖏᑦ ᐱᓪᓚᑦᑖᖅᑎᒍᑦ 
ᐊᒻᒪᓗ ᐊᑐᖅᑕᐅᑦᑎᐊᕈᓐᓇᕋᔭᖅᑐᒥᒃ, ᐊᑐᓂ ᒐᕙᒪᐅᔪᑦ ᓇᖕᒥᓂᖅ 
ᐊᑐᕋᒃᓴᐅᑎᒍᓐᓇᖅᑕᒥᖕᓂᒃ ᐋᔩᕋᖅᑐᓅᖅᑎᑦᑎᓗᑎᑦ. 

ᑕᐃᒫᒃᓴᐃᓐᓇᕐᓗ, ᓵᑕᐅᓯᒪᔪᖃᕆᐊᓕᒻᒪᕆᐅᒻᒪᑦ ᒐᕙᒪᑐᖃᒃᑯᓐᓄᑦ ᐱᓕᕆᖃᑎᒋᔭᐅᔪᓄᑦ 
ᐋᔩᕋᖃᑎᒌᒃᑲᓐᓂᓕᕐᓗᑎᑦ ᐱᑐᖃᐅᓂᖅᓴᓂᑦ ᐊᖏᕈᑎᓂᑦ ᒪᑭᑕᒍᓐᓃᖅᑐᑦ ᖃᐅᔨᓵᖑᓗᓂ 
ᐊᓂᒍᖅᐸᓪᓕᐊᓯᒪᓂᖓᓄᑦ ᐱᑐᖃᐅᓗᐊᓕᖅᑐᓄᑦ. ᑖᒃᑯᐊ ᐱᑐᖃᐅᓂᖅᓴᐃᑦ ᐊᖏᕈᑏᑦ, ᓲᕐᓗᒃ 
ᕚᓐᒃᔅ ᕿᑭᖅᑕᖓ ᑎᖕᒥᐊᓄᑦ ᓴᓂᕐᕙᖅᑕᐅᓯᒪᔪᖅ ᐸᐸᑦᑎᕕᐅᔪᖅ, ᒪᑐᐃᖅᑕᐅᒃᑲᓐᓂᕆᐊᓕᒃ 
ᖃᐅᔨᓴᖅᑕᐅᒃᑲᓐᓂᕐᓗᓂᓗ.

ᐸᐸᑦᑎᓂᕐᒧᑦ ᐊᖏᕈᑏᑦ ᐋᖅᑭᒃᑕᐅᑎᓪᓗᒋᑦ ᐊᑐᓕᖅᑎᑕᐅᑎᓪᓗᒋᓪᓗ, ᐱᕕᖃᕐᓂᖅᓴᐅᓕᓲᑦ 
ᐃᓕᓐᓂᐊᕐᓗᑎᑦ ᐊᒻᒪᓗ ᐊᓯᔾᔩᓗᑎᑦ ᖃᓄᖅ ᐸᐸᑦᑎᓂᖅ ᑕᐅᑐᑦᑕᐅᒻᒪᖔᕐᒥᒃ ᑐᑭᓯᔭᐅᒻᒪᖔᕐᒥᓗ ᑲᓇᑕᒥ. 
ᐸᐸᑦᑎᓂᕐᒧᑦ ᐱᓕᕆᖃᑎᒌᕝᕕᒃᓴᓕᐅᕐᓗᓂ ᓄᓇᖃᖅᑳᖅᓯᒪᔪᑦ ᒐᕙᒪᖏᖕᓄᑦ ᐊᒻᒪᓗ ᑲᑐᔾᔨᖃᑎᒌᖑᔪᓄᑦ 
ᐱᕕᖃᖅᑎᑕᐅᕗᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᑦ ᐃᓕᓐᓂᐊᕐᕕᒋᔪᓐᓇᕋᔭᕐᓗᓂᒋᑦ ᐊᓯᖏᖕᓂᑦ 
ᖃᓄᐃᓕᐅᕈᑎᖃᕆᐊᙵᓲᑦ ᐊᑐᓕᖅᑎᑦᑎᒍᑎᒃᓴᐅᔪᓂᓪᓗ ᐃᓕᓐᓂᐊᕐᓗᑎᑦ ᐃᓗᓕᒃᓴᕆᒐᔭᖅᑕᖏᖕᓄᑦ 
ᓯᕗᓂᒃᓴᒥ ᐊᖏᕈᑎᓕᐊᕆᔭᐅᓛᖅᑐᓄᑦ, ᓄᓇᖃᖅᑳᖅᓯᒪᔪᑦ ᒐᕙᒪᖏᓐᓃᙶᖅᓯᒪᔪᓂᑦ ᑭᒡᒐᖅᑐᐃᓪᓗᑎᑦ 
ᐃᓄᖕᓂᑦ ᑕᐅᕙᓂᕐᒥᐅᑕᐅᖏᓐᓇᖅᓯᒪᔪᓂᑦ, ᐊᒻᒪᓗ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᕐᓂᓖᑦ ᒐᕙᒪᐅᔪᑦ 
ᑭᒡᒐᖅᑐᐃᔪᑦ ᑭᖑᓂᐊᒍᑦ ᑕᒪᐅᙵᖅᓯᒪᓕᖅᑐᓂᑦ, ᐃᖅᑲᓇᐃᔭᕐᓗᑎᑦ ᐊᔾᔨᒌᙱᑦᑐᒡᒍᑕᓂᑦ ᑕᐅᑦᑐᓖᑦ ᖃᓄᖅ 
ᑐᑭᖃᕐᒪᖔᖅ ᓄᓇ. ᑎᑭᑕᐅᓇᓱᐊᖅᑐᕐᓗ ᓅᑉᐸᓪᓕᐊᓕᕋᔭᖅᐳᖅ ᐊᐅᓚᑦᑎᔨᐅᖃᑎᒌᓚᐅᕋᓗᐊᕐᓗᑎᑦ 
ᑕᐃᒃᑯᓄᖓ ᓄᓇᖃᖅᑳᖅᓯᒪᔪᓄᑦ ᐊᐅᓚᑕᐅᓕᕐᓗᑎᑦ ᑕᒪᒃᑯᐊ ᐱᒻᒪᕆᐅᔪᑦ ᐸᐸᑦᑎᕖᑦ ᓄᓇᐃᑦ ᐃᒪᐃᓪᓗ.

ᓯᕗᓂᒃᓴᒥ ᐃᖅᑲᓇᐃᔮᕆᔭᐅᒐᔭᖅᑐᑦ

ᐊᒃᓱᒻᒪᕆᐊᓗᒃ ᐱᓕᕆᐊᖃᕐᓂᑰᓕᕐᒪᑕ ᒫᓐᓇᒧᑦ, ᐊᒻᒪᓗ ᐱᔭᕆᐊᓕᒻᒪᕆᐅᓪᓗᑎᓪᓗ ᓲᖃᐃᒻᒪᑦ 
ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐋᖅᑭᒃᓱᐃᓗᑎᑦ ᓴᙱᔪᒥᒃ ᐸᐸᑦᑎᓂᕐᒧᑦ ᐊᖏᕈᑎᓂᑦ.

ᐊᐱᖅᓱᖅᑕᒥᓂᐅᔪᑦ ᐊᒻᒪᓗ ᐃᓕᓐᓂᐊᖃᑕᒥᓃᑦ ᓇᓗᓇᐃᖅᓯᓚᐅᖅᐳᑦ ᐱᖓᓱᓂᑦ ᖃᓄᐃᓕᐅᕈᑎᒃᓴᐅᒐᔭᖅᑐᓂᑦ 
ᐱᒻᒪᕆᐅᓪᓗᑎᑦ ᖃᓄᐃᓕᐅᕈᑎᒋᔭᐅᔭᕆᐊᖃᓕᖅᑐᑦ ᓯᕗᒧᐊᑦᑎᑕᐅᖁᓪᓗᒋᑦ ᑕᒪᒃᑯᐊ ᑲᒪᒋᔭᐅᓯᒪᔪᑦ:

1. ᐋᖅᑭᒃᓱᐃᔪᖃᕐᓗᓂ ᐸᐸᑦᑎᓂᕐᒧᑦ ᐊᖏᕈᑎᖓᑕ ᐊᑐᓕᖅᑎᑕᐅᓂᒃᓴᖓᓄᑦ ᐃᑲᔫᑎᒃᓴᑦ 
ᑲᑎᖅᓱᖅᑕᐅᓯᒪᓂᖏᖕᓂᑦ, ᐱᓕᕆᐊᖃᓗᐊᖅᑐᑦ ᐃᑲᔫᑎᒃᓴᓕᐅᕐᓗᑎᑦ ᖃᓄᐃᑦᑐᑦ 
ᐱᔭᐅᔭᕆᐊᖃᓕᕐᓂᖏᑦ ᑲᔪᓯᓂᖃᑦᑎᐊᑐᒃᑯᑦ ᐊᑐᓕᖅᑎᑕᐅᒐᔭᕐᒪᑦ ᐊᖏᕈᑎᐅᔪᖅ, 
ᐱᖃᓯᐅᑎᓗᒋᑦ ᐊᑭᒋᒐᔭᖅᑕᖏᑦ ᐋᖅᑭᓱᖅᓯᒪᐅᕐᓂᖏᑦ ᐊᒻᒪᓗ ᐊᓯᖏᑦ ᑐᑭᒧᐊᕈᑎᒃᓴᑦ;

2. ᑕᒪᒃᑮᒃ ᐱᓕᕆᐊᖃᕐᓗᑎᒃ ᐃᓕᓐᓂᐊᑎᑦᑎᓗᑎᑦ ᒐᕙᒪᑐᖃᒃᑯᑦ, ᑲᓇᑕᑉ ᐅᑭᐅᖅᑕᖅᑐᖓᑕ 
ᐊᕕᑦᑐᖅᓯᒪᔪᖏᑦ ᐊᒻᒪᓗ ᑲᓇᑕᑉ ᐊᕕᑦᑐᖅᓯᒪᓂᖏᑦ ᒐᕙᒪᐃᑦ, ᐊᒻᒪᓗ ᓄᓇᖃᖅᑳᖅᓯᒪᔪᑦ 
ᒐᕙᒪᖏᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ ᐋᖅᑮᕙᓪᓕᐊᓕᖁᓪᓗᒋᑦ ᓂᕆᐅᒋᔭᐅᓂᖏᖕᓂᑦ 
ᐋᔩᕋᕈᑎᒋᔭᒃᓴᐅᓛᖅᑐᑦ ᓯᕗᓂᒃᓴᒥ ᐊᖏᕈᑎᐅᒐᔭᖅᑐᓄᑦ , ᐃᓱᒪᒋᔭᖃᕐᓗᑎᑦ 
ᐱᕕᖃᖅᑎᑕᐅᓂᒃᓴᖏᑦ ᐃᓱᒪᒃᓴᖅᓯᐅᕈᑕᐅᓂᒃᓴᖏᖕᓂᑦ ᐱᓕᕆᐊᒃᓴᕆᔭᐅᒐᔭᖅᑐᓄᑦ, 
ᑲᒪᒋᔭᐅᔭᕆᐊᓕᖕᓄᑦ ᐊᒻᒪᓗ ᐊᖅᑯᓯᐅᕈᑕᐅᒍᓐᓇᖁᑎᓂᑦ; ᐊᒻᒪᓗ

3. ᖃᐅᔨᒪᓂᕆᔭᐅᔪᓂᑦ ᑕᐅᖅᓰᖃᑎᒌᑦᑎᑕᐅᖃᑦᑕᕐᓗᑎᑦ ᐅᕝᕙᓘᓐᓃᑦ ᐋᖅᑮᓗᑎᑦ ᐱᓕᕆᖃᑎᒌᑦᑐᑦ 
ᐃᖅᑲᓇᐃᔭᖃᑎᒌᒍᓐᓇᕋᔭᕐᓂᖏᑦ ᐃᑲᔪᖅᑐᖅᑕᐅᖁᓪᓗᒍ ᑐᑭᓯᒋᐊᕈᑏᑦ ᖃᐅᔨᒪᔭᐅᔪᑦ 
ᑕᐅᖅᓰᒍᑕᐅᔪᓐᓇᕐᓂᐊᕐᒪᑕ ᓄᓇᖃᖅᑳᖅᓯᒪᔪᓄᑦ ᐊᔾᔨᒌᙱᑦᑑᑕᓄᑦ.



ᓄᓇᖃᖅᑳᖅᓯᒪᔪᑦ ᐸᐸᑦᑎᓂᖏᖕᓄᑦ ᐊᖏᕈᑏᑦ ᑲᓇᑕᒥ40

ᐅᐃᒍᖓ ᐃ: ᑎᑎᖅᑐᖅᓯᒪᓂᖏᑦ ᐊᖏᕈᑏᑦ

ᒐᐃ ᕼᐋᓇᔅ ᑲᓇᑕᒥ ᐃᒪᖓ ᐸᐸᑦᑎᕕᒃ ᕗᕆᑎᔅ ᑲᓚᒻᐱᐊ

ᐊᖏᕈᑎ: ᒐᕙᐄ ᕼᐋᓇᔅ ᐃᒪᕐᒥᐅᑕᓕᕆᓂᕐᒧᑦ ᐊᖏᕈᑎ

ᐋᔩᕋᖅᑐᑦ: ᕼᐊᐃᑕ ᐊᓪᓚᐃᑦ; ᑲᓇᑕᒥ ᒐᕙᒪᖏᑦ  
(ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᔨᒃᑯᓐᓄᓪᓗ)

ᐊᑐᓕᖅᑎᑕᐅᓂᒃᓴᖓᑕ ᐅᓪᓗᖓ:  
ᔮᓐᓄᐊᕆ 2010

ᐊᑐᓕᖅᑎᑕᐅᓂᒃᖓᑕ/ᑮᓇᐅᔭᖃᖅᑎᑕᐅᓂᒃᓴᖓ: 
ᑎᑎᖅᑕᐅᓯᒪᙱᑦᑐᖅ ᐊᖏᕈᑎᒥ.

ᐊᐅᓚᑦᑎᓂᖏᑦ: ᐊᐅᓚᑦᑎᔩᑦ ᑲᑎᒪᔨᖏᑦ. ᑭᒡᒐᖅᑐᐃᔩᑦ 
ᐋᖅᑭᓱᖅᓯᒪᐅᕐᓂᖏᑦ: ᐱᖓᓱᑦ ᑲᑎᒪᔨᖏᑦ ᕼᐊᐃᑕ ᐊᓪᓚᐃᑦ; 

ᐱᖓᓱᓪᓗ ᑲᓇᑕᒥ ᒐᕙᒪᖏᑦ ᑭᒡᒐᖅᑐᐃᔪᑦ.

ᐱᖁᑎᕐᔪᐊᖅ/ᐃᖅᑲᓇᐃᔮᒃᓴᑦ: ᑎᑎᖅᑕᐅᓯᒪᙱᑦᑐᑦ ᐊᖏᕈᑎᒥ.

ᐊᔾᔨᐅᙱᑦᑐᑦ ᖃᓄᐃᑦᑑᓂᖏᑦ: 

• ᐊᑐᖅᑕᐅᒋᐊᓯᑎᑕᖅ ᐱᓱᒃᑎᓄᑦ ᒐᕙᐄ ᕼᐋᓇᔅ ᐊᖏᕈᑎᖓ ᑲᒪᒋᔭᐅᓕᕐᓗᓂ ᒐᕙᐄ ᕼᐋᓇᔅ ᐃᒪᕐᒥᐅᑕᓕᕆᓂᕐᒧᑦ 
ᐸᐸᑕᐅᕝᕕᖓᓄᑦ.

ᐊᔾᔨᓕᐅᖅᓯᔪᒥᓂᖅ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ

ᐃᑎᔨ ᓴᐳᔾᔭᐅᓯᒪᓂᖓ ᓄᓇᑦᓯᐊᖅ

ᐊᖏᕈᑎ: ᐊᖏᕈᑎ ᐋᖅᑭᒃᑕᐅᓂᖓᓄᑦ ᐃᑎᕼᐃᔨ

ᐋᔩᕋᖅᑐᑦ: ᑎᑦᓱ ᐊᓪᓚᐃᑦ;  
ᑲᓇᑕᒥ ᒐᕙᒪᖏᑦ (ᒥᓂᔅᑕ ᐊᕙᑎᓕᕆᓂᕐᒧᑦ)

ᐊᑐᓕᖅᑕᐅᓂᒃᓴᖓᑕ ᐅᓪᓗᐊ:  
ᐊᒃᑑᕝᕙ 2018

ᐊᑐᓕᖅᑎᑕᐅᓂᒃᖓᑕ/ᑮᓇᐅᔭᖃᖅᑎᑕᐅᓂᒃᓴᖓ:  
ᐊᑐᓕᖅᑎᑕᐅᓂᖓ: $5.19 ᒥᓕᐊᓐ ᑮᓇᐅᔭᑦ 

ᓯᕗᓪᓕᖅᐹᓄᑦ ᑕᓪᓕᒪᑦ ᐊᕐᕌᒍᑦ. ᒥᐊᓂᖅᓯᔨᖃᕐᓗᑎᑦ 
ᑮᓇᐅᔭᓕᕆᔨᐅᒐᔭᖅᑐᒥᒃ: ᑲᓇᑕᑉ ᒐᕙᒪᖏᑦ 

ᐊᑭᓖᒐᔭᖅᑐᑦ ᐊᔾᔨᖏᖕᓂᑦ ᐊᒥᓲᓂᖏᑦᑕ ᓯᓚᑖᓃᑦᑐᓄᑦ 
ᐃᑲᔫᓯᐊᖅᑖᖅᑎᑦᑎᔪᓄᑦ ᑎᑭᓪᓗᒋᑦ $10 ᒥᓕᐊᓐ ᑮᓇᐅᔭᑦ.

ᐊᐅᓚᑕᐅᔾᔪᑎᒃᓴᖏᑦ: ᐃᑎᕼᐃᔨ ᐊᐅᓚᑦᑎᔩᑦ 
ᑲᑎᒪᔨᖏᑦ. ᑭᒡᒐᖅᑐᐃᔨᐅᒐᔭᖅᑐᑦ ᑭᒃᑰᓂᖏᑦ: ᑕᓪᓕᒪᑦ 
ᑎᒃᑯᐊᖅᑕᐅᓯᒪᔪᑦ ᐅᑯᓄᖓ ᑎᑦᓱ ᐊᓪᓚᐃᑦ; ᐊᑕᐅᓯᖅ 

ᑎᒃᑯᐊᖅᑕᐅᓯᒪᔪᑦ ᐅᑯᓄᖓ ECCC; ᐊᑕᐅᓯᖅ ᐃᓛᒃᑰᖓᔪᖅ 
ᐃᒃᓯᕙᐅᑕᕆᔭᐅᓗᓂ).

ᐱᖁᑎᕐᔪᐊᑦ: ᐱᖁᑎᕐᔪᐊᑦ: ᐱᖃᓯᐅᑎᓗᒋᑦ ᑎᑎᕋᖅᓯᒪᓂᖏᑦ ᐱᖁᑎᕐᔪᐊᒃᓴᐅᒐᔭᖅᑐᓄᑦ ᐊᒻᒪᓗ ᓱᓇᒃᑯᑖᑦ ᐊᕐᕌᒍᑕᒫᑦ 
ᐋᖅᑭᐅᒪᐃᓐᓇᖅᑎᑕᐅᒐᔭᕐᓂᖏᑦ (ᐊᒻᒪᓗᑦᑕᐅᖅ ᐊᑭᑐᔫᑎᓄᑦ ᐊᑭᖏᑦ/ᐊᑭᓕᖅᑕᐅᔭᕆᐊᓖᑦ).
ᐃᖅᑲᓇᐃᔮᕆᔭᐅᒐᔭᖅᑐᑦ: ᐃᖅᑲᓇᐃᔮᕆᔭᐅᒐᔭᖅᑐᑦ:  1.5 ᐅᓪᓗᓕᒫᖅ ᐊᒻᒪᓗ 12 ᐅᓪᓗᑉ ᐃᓚᖓᒍᑦ 
ᐃᖅᑲᓇᐃᔭᖅᑎᒋᔭᐅᒐᔭᖅᑐᖅ ᐅᑯᓄᖓ ᑎᑦᓱ ᐊᓪᓚᐃᑦ; ᐊᑕᐅᓯᖅ ᐅᓪᓗᓕᒫᖅ ᐃᖅᑲᓇᐃᔮᒃᓴᖅ ᐃᖅᑲᓇᐃᔭᖅᑎᒋᔭᐅᒐᔭᖅᑐᖅ 
ᐅᑯᓄᖓ CWS.

ᐊᔾᔨᐅᙱᑦᑐᑦ ᖃᓄᐃᑦᑑᓂᖏᑦ: 

• ᐊᑐᓂ ᐅᑎᓕᐅᖅᑐᑦ ᐋᔩᕋᖃᑎᒌᑦᑐᒥᓃᒃ ᐃᓱᒪᓕᐅᓚᐅᖅᐳᑦ ᖃᓄᖅ ᓄᓇᖓ ᐃᒪᖓᓗ ᑐᑭᑖᖅᑎᑕᒐᔭᕐᒪᖔᕐᒥᒃ, ᐅᑯᓄᖓ 
ᑎᑦᓱ ᐊᓪᓚᐃᑦ ᑎᑦᓱ ᓴᐳᔾᔭᐅᓯᒪᕝᕕᐅᕗᖅ, ᑲᓇᑕᒧᑦ ᐅᓇᐅᓚᐅᖅᑐᖅ ᑲᓇᑕᒥ ᐆᒪᔪᕐᓄᑦ ᓴᐳᔾᔭᐅᓯᒪᔪᖅ. ᑕᒪᐃᓐᓄᑦ, 
ᓄᓇᖓ ᐃᒪᖓᓗ ᑕᐃᔭᐅᓚᐅᖅᐳᖅ ᐃᑎᕼᐃᔨ. 

• ᐊᑐᓂ ᐋᔩᕋᖃᑎᒌᑦᑐᒥᓃᑦ ᐱᔭᕇᖅᓯᒋᐊᖃᓚᐅᖅᐳᑦ ᓇᖕᒥᓂᖅ ᐊᐅᓚᑦᑎᓂᕐᒧᑦ ᐊᐅᓚᑦᑎᒍᑎᒃᓴᖓᓂᒃ ᐋᖅᑭᒃᑕᐅᖁᓪᓗᒍ 
(ᑎᑦᓱ ᐊᓪᓚᐃᑦ: ᐊᖏᖅᑕᐅᓗᓂ ᑲᑎᒪᔩᑦ ᐱᖁᔨᕗᖔᕈᑎᖓᑎᒍᑦ; ᑲᓇᑕ = ᐃᓚᓯᓗᑎᑦ ᐋᖅᑭᓱᖅᓯᒪᓂᖓ 1 
ᐆᒪᔪᖃᕐᕕᐅᔪᑉ ᐊᑐᐊᒐᕋᓛᖏᖕᓄᑦ).

• ᐃᑎᕼᐃᔨ ᐊᐅᓚᑦᑎᔩᑦ ᑲᑎᒪᔨᖏᑦ ᑭᒡᒐᖅᑐᐃᔨᖏᑦ ᐃᓛᒃᑰᖓᓪᓗᑎᑦ ᖃᓄᐃᓕᐅᕈᑎᖃᖅᑐᒥᓃᑦ ᐊᒻᒪᓗ ᑭᒡᒐᖅᑐᐃᒐᑎᑦ 
ᑭᓇᑐᐃᓐᓇᕐᒥᒃ ᑎᒥᐅᔪᒥᒃ, ᑭᓯᐊᓂᓕ ᐱᓕᕆᐊᖃᓲᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔭᕆᐊᓕᖏᑦ ᑭᒡᒐᑐᖅᑕᐅᑦᑎᐊᒐᓗᐊᕐᒪᖔᑕ 
ᖃᐅᔨᒪᑦᑎᐊᖅᑎᐅᓪᓗᑎᑦ.

• ᐋᖅᑭᒃᑕᐅᓂᖓ ᐃᑎᕼᐃᔨ ᑮᓇᐅᔭᖃᕐᕕᒃ, ᐊᑯᓂᐅᔪᒧᑦ ᑮᓇᐅᔭᖃᕐᕕᐅᓂᐊᖅᑐᖅ ᐊᐅᓚᑦᑎᔩᑦ ᑲᑎᒪᔨᖏᑦ ᐊᒻᒪᓗ 
ᒥᐊᓂᖅᓯᔨᐅᔪᒧᑦ ᐱᓕᕆᐊᖃᕈᑎᒋᔭᐅᓗᓂ ᑮᓇᐅᔭᖃᖅᑎᑕᐅᔾᔪᑎᒃᓴᖏᑦ.

ᐊᔾᔨᓕᐅᖅᓯᔪᒥᓂᖅ ECCC

ᑕᐃᑎᐊᓇᐃ ᓂᐊᓇᐃ ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓯᒪᕝᕕᖓ ᐊᒻᒪᓗ ᑲᓇᑕᒥ ᒥᕐᖑᐃᓯᕐᕕᒃ ᓄᓇᑦᓯᐊᖅ

ᐊᖏᕈᑎ: ᐊᖏᕈᑎ ᐋᖅᑭᒃᑕᐅᖁᓪᓗᒍ ᑕᐃᑎᐊᓇᐃ ᓂᐊᓇᐃ ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓯᒪᕝᕕᖓ ᐊᒻᒪᓗ ᑲᓇᑕᒥ ᒥᕐᖑᐃᓯᕐᕕᒃ

ᐋᔩᕋᖃᑎᒌᑦᑐᑦ: ᖢᑦᓯᐅᓪ ᑭ’ᐃ ᑎᐊᓇᐃ ᐊᓪᓚᖏᑦ; ᑲᓇᑕᒥ ᒐᕙᒪᖏᑦ  
(ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑎᒥᖓ)

ᐊᑐᓕᖅᑎᑕᐅᓂᒃᓴᖓᑕ ᐅᓪᓗᖓ:  

ᐋᒡᒌᓯ 2019

ᐊᑐᓕᖅᑎᑕᐅᓂᒃᖓᑕ/ᑮᓇᐅᔭᖃᖅᑎᑕᐅᓂᒃᓴᖓ:  
ᐊᑐᓕᖅᑎᑕᐅᓂᖓ: $31.78 ᒥᓕᐊᓐ ᑮᓇᐅᔭᑦ ᓯᕗᓪᓕᖅᐹᓄᑦ 
12 ᐊᕐᕌᒍᑦ. ᒥᐊᓂᖅᓯᔨ ᑮᓇᐅᔭᓕᕆᒐᔭᖅᑐᖅ: $15 ᒥᓕᐊᓐ 

ᑮᓇᐅᔭᑦ ᐊᑕᐅᓯᐊᖅ.

ᐊᐅᓚᑕᐅᔾᔪᑎᒃᓴᖏᑦ: ᑕᐃᑎᐊᓇᐃ ᓂᐊᓇᐃ ᖤ ᑕ ᔭᖦᖠ. 
ᑭᒡᒐᖅᑐᐃᔨᐅᒐᔭᖅᑐᑦ ᑭᒃᑰᓂᖏᑦ: ᐊᒥᓲᓂᖏᑦ ᓇᓕᒧᒌᑦᑐᑦ 
ᐃᓚᒋᔭᐅᔪᑦ ᐊᑐᓂ ᐋᔩᕋᖅᑐᓂᑦ, ᑭᓯᐊᓂᓕ ᐊᒥᓲᓂᖏᑦ 

ᐅᖃᖅᑕᐅᓯᒪᙱᑦᑐᑦ.

ᐱᖁᑎᕐᔪᐊᑦ: ᑐᙵᓴᐃᕕᒃ, ᑐᑭᓯᓂᐊᕐᕕᒃ ᐊᒻᒪᓗ ᐃᓕᓐᓂᐊᕐᕕᐅᒐᔭᖅᑐᑦ ᑐᑭᓯᒋᐊᖅᑎᑕᐅᓗᑎᑦ; ᐅᐊᑦᑎᓂᖅ ᐊᒻᒪᓗ 
ᐅᐊᑦᑎᓗᑎᑦ ᐃᒡᓗᕋᓛᕐᓂᑦ; ᐊᐅᓚᑦᑎᓂᕐᒧᑦ ᐊᓪᓚᒡᕕᖏᑦ; ᐊᐅᓚᑕᐅᔪᑦ ᑐᖅᑯᐃᕕᖏᑦ.
ᐃᖅᑲᓇᐃᔮᕆᔭᐅᒐᔭᖅᑐᑦ: ᐱᖃᓯᐅᔾᔨᔪᖅ ᑎᑎᕋᖅᑕᐅᓯᒪᓂᖏᑦ ᐃᖅᑲᓇᐃᔭᖅᑎᑖᕐᓗᑎᑦ ᐊᒻᒪᓗ ᐱᓕᒻᒪᒃᓴᖅᑎᑕᐅᓗᑎᑦ 
ᐃᖅᑲᓇᐃᔭᖅᑏᑦ.

ᐊᔾᔨᐅᙱᑦᑐᑦ ᖃᓄᐃᑦᑑᓂᖏᑦ: 

• ᓱᖅᑯᐃᓇᑦᑎᐊᖅᑐᑯᓘᓪᓗᑎᑦ ᐱᓇᓱᐊᒐᖏᑦ ᐊᕕᑦᑐᖅᐅᓯᒪᕗᑦ ᐊᑐᓂ ᑎᑎᕋᖅᓯᒪᐅᖅᑐᓄᑦ ᐃᓚᖏᖕᓄᑦ ᐱᒋᐊᕐᓂᖓᓂᒃ 
ᐊᖏᕈᑎᒥ ᓇᐃᑦᑑᓪᓗᑎᑦ ᐊᒻᒪᓗ ᐅᖃᓕᒫᒐᒃᓴᐅᑦᑎᐊᖅᑐᑎᑦ ᐅᖃᐅᓰᑦ ᑲᑎᙵᐅᕐᓂᖏᑦ ᑕᐃᒪᐃᒃᑭᓪᓗᑎᑦ 
ᐱᓕᒻᒪᒃᓴᕈᑎᒃᓴᖏᑦ ᐊᒻᒪᓗ ᐃᖅᑲᓇᐃᔭᖅᑎᑖᕆᔭᐅᔭᕆᐊᖃᕈᑎᖏᑦ, ᐱᖁᑎᕐᔪᐊᑦ, ᐳᓛᕆᐊᖅᑐᑦ ᐊᑐᖅᓯᒪᔭᖏᑦ, ᐊᒻᒪᓗ 
ᑳᑐᓐᕌᒃᑦ−ᓂᕐᒨᖓᔪᑦ ᑕᐃᒪᐃᒃᑭᓪᓗᑎᑦ.

• ᑕᐃᑎᐊᓇᐃ ᓂᐊᓇᐃ ᖤ ᑕ ᔭᖦᖠ ᑭᒡᒐᖅᑐᐃᔨᖏᑦ ᐃᓛᒃᑰᖓᓗᑎᑦ ᖃᓄᐃᓕᐅᕆᐊᖃᖅᑐᑦ ᐊᒻᒪᓗ ᐃᓛᒃᑰᖓᓗᑎᓪᓗ 
ᓇᓕᐊᓐᓄᑐᐃᓐᓇᖅ ᐋᔩᕋᖅᑐᓄᑦ.

• ᐃᖅᑲᓇᐃᔮᒃᓴᕆᔭᐅᔪᓐᓇᕋᔭᖅᑐᑦ ᐱᖃᓯᐅᔾᔨᓯᒪᕗᑦ ᐅᑯᓂᖓ: 1) ᐊᕐᕌᒍᑕᒫᑦ ᐃᖅᑲᓇᐃᔭᕐᓂᕐᒧᑦ ᐊᒻᒪᓗ 
ᐃᖅᑲᓇᐅᔮᕆᔭᐅᖃᑦᑕᓲᓄᑦ ᓴᖅᑭᔮᖅᑎᑦᑎᖃᑦᑕᕐᓗᑎᑦ ᖃᓄᐃᓕᐅᕈᑎᖃᕐᓗᑎᑦ; 2) ᐊᕐᕌᒍᑕᒫᑦ ᒪᒃᑯᑦᑐᑦ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ; 3) ᐊᐅᔭᒃᑯᑦ ᑐᑭᓯᒋᐊᖅᑎᑦᑎᔪᖃᖃᑦᑕᕐᓗᓂ ᐊᒻᒪᓗ ᐃᖅᑲᓇᐃᔭᖅᑐᓂᑦ ᒪᓕᖃᑦᑕᕐᓗᑎᑦ 
ᐃᓕᓐᓂᐊᕐᕕᒋᓂᐊᕋᒥᒋᑦ ᐱᓕᕆᐊᖃᕐᓗᓂ (ᐊᕐᕌᒎᒃ ᒪᕐᕉᒃ ᐊᓂᒍᕋᐃᒍᑎᒃ).

• ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑳᓐᑐᕌᒃᑦ−ᒃᓴᓄᑦ ᐊᑭᑦᑐᕋᐅᑎᑎᑦᑎᔭᕆᐊᓖᑦ ᑕᒪᐃᓐᓄᑦ ᐱᕕᖃᖁᔭᐅᓪᓗᑎᑦ LKDFN 
ᓇᒻᒥᓂᖁᑎᓖᑦ ᐱᓇᓱᐊᖁᓪᓗᒋᑦ (ᐱᖃᓯᐅᑎᓪᓗᒋᑦ ᐊᕕᑦᑐᖅᑕᐅᓗᑎᑦ ᑳᑐᓐᕌᒃᑦ−ᖑᔪᑦ ᒥᑭᓂᖅᓴᐃᑦ ᐊᒻᒪᓗ ᐱᓕᕆᐊᖃᓲᑦ 
ᐊᔾᔨᐅᙱᑦᑐᒥᒃ ᐊᑭᑦᑐᕋᐅᑎᑎᑕᐅᖁᓪᓗᒋᑦ).

• ᐋᖅᑭᒃᑕᐅᓂᖓ ᒥᐊᓂᖅᓯᔨᐅᒐᔭᖅᑐᑉ ᐊᑯᓂᐅᔪᒧᑦ ᐊᐅᓚᑕᐅᓂᒃᓴᖓᓄᑦ ᐃᖏᕐᕋᑎᑕᐅᓂᒃᓴᖓᓄᓪᓗ ᒥᕐᖑᐃᓯᕐᕕᑉ.
ᐊᔾᔨᓕᐅᖅᓯᔪᒥᓂᖅ ᐹᑦ ᑲᐃᓐ

ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᖅ ᐸᐸᑕᐅᓯᒪᕕᖓ ᓄᓇᕗᑦ

ᐊᖏᕈᑎ: ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᖅ ᐸᐸᑕᐅᓯᒪᕕᖓ ᐃᓄᐃᑦ ᐊᑦᑐᖅᑕᐅᓂᖏᖕᓄᑦ ᐊᒻᒪᓗ 
ᐃᑲᔫᓯᐊᖅᑖᕆᐊᖃᕐᓂᖏᖕᓄᑦ ᐊᖏᕈᑎ

ᐋᔩᕋᖃᑎᒌᑦᑐᑦ: ᐃᓄᐃᑦ ᕿᑭᑦᑖᓗᒻᒥᐅᑦ (ᑭᒡᒐᑐᖅᑕᐅᓪᓗᑎᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᖕᓄᑦ); ᑲᓇᑕᒥ ᒐᕙᒪᖏᑦ (ᒥᓂᔅᑕ ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚᑉ 

ᐊᓯᔾᔨᐸᓪᓕᐊᓂᖓᓄᑦ; ᒥᓂᔅᑕ ᐃᖃᓗᓕᕆᓂᕐᒧᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑲᓇᑕᒥ 
ᓯᔾᔭᓕᕆᔨᒃᑯᑦ; ᒥᓂᔅᑕ ᐃᖏᕐᕋᔪᓕᕆᔨᕐᔪᐊᒃᑯᓐᓄᑦ)

ᐊᑐᓕᖅᑎᑕᐅᓂᒃᓴᖓᑕ ᐅᓪᓗᖓ:  
ᐋᒡᒌᓯ 2019

ᐊᑐᓕᖅᑎᑕᐅᓂᒃᖓᑕ/ᑮᓇᐅᔭᖃᖅᑎᑕᐅᓂᒃᓴᖓ:  
ᐊᑐᓕᖅᑎᑕᐅᓂᖓ: $54.83 ᒥᓕᐊᓐ ᑮᓇᐅᔭᑦ ᓯᕗᓪᓕᖅᐹᓄᑦ 

ᐱᖓᓲᔪᖅᑐᑦ ᐊᕐᕌᒍᑦ. ᑲᔪᓯᓂᖃᐃᓐᓇᖅᑐᖅ: $4.65 
ᒥᓕᐊᓐ ᑮᓇᐅᔭᑦ ᑭᖑᓂᐊᒍᑦ 2025–2026. ᒥᐊᓂᖅᓯᔨ 
ᑮᓇᐅᔭᓕᕆᒐᔭᖅᑐᖅ: ᑎᑎᖅᑕᐅᓯᒪᙱᑦᑐᖅ ᐊᖏᕈᑎᒥ. 

ᐊᐅᓚᑕᐅᔾᔪᑎᒃᓴᖏᑦ: ᐊᐅᓚᑦᑎᖃᑎᒌᑦ ᑲᑎᒪᔨᖏᑦ. 
ᑭᒡᒐᖅᑐᐃᔨᐅᒐᔭᖅᑐᑦ ᑭᒃᑰᓂᖏᑦ: ᐱᖓᓱᑦ 

ᑎᒃᑯᐊᖅᑕᐅᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᖕᓄᑦ; 
ᐱᖓᓱᑦ ᑎᒃᑯᐊᖅᑕᐅᓯᒪᔪᑦ ᑲᓇᑕᒥ ᒐᕙᒪᖏᖕᓄᑦ; 

ᐃᒃᓯᕙᐅᑕᐅᖃᑎᒌᒃᑑᒃ.

ᐱᖁᑎᕐᔪᐊᑦ: ᐃᖏᕐᕋᔪᓕᕆᔨᒻᒪᕆᒃᑯᑦ ᑲᓇᑕᒥᐱᓕᕆᕝᕕᐊ; ᐳᓛᕆᐊᖅᑐᓄᑦ ᑐᑭᓯᓂᐊᕐᕕᒃ.
ᐃᖅᑲᓇᐃᔮᕆᔭᐅᒐᔭᖅᑐᑦ: ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑖᕋᔭᖅᑐᑦ ᐊᒻᒪᓗ ᐃᖅᑲᐃᔭᖅᑎᒋᔭᐅᖏᓐᓇᕐᓗᑎᒃ ᒪᕐᕉᒃ 
ᐃᓅᒃ ᐱᓕᒻᒪᓴᖅᑕᐅᓯᓐᓈᕐᓗᑎᑦ ᑕᓪᓕᒪᑦ ᐊᕐᕌᒍᓄᑦ ᐊᐅᓚᑦᑎᔩᑦ ᐃᖅᑲᓇᐃᔮᑦ ᐅᓐᓄᒃᑕᐅᖁᓪᓗᒋᑦ ᐊᑐᐃᓐᓇᐅᒪᓕᕈᑎᑦ.

ᐊᔾᔨᐅᙱᑦᑐᑦ ᖃᓄᐃᑦᑑᓂᖏᑦ:

• ᐊᖏᕈᑎ ᐱᒋᐊᖅᖅᓯᒪᕗᖅ ᐃᓄᐃᑦ ᐅᓂᒃᑲᐅᓯᑐᖃᖓᓂᒃ ᓱᒻᒪᑦ ᐃᒪᖓ ᓴᐳᔾᔭᐅᒻᒪᖔᕐᒥᒃ ᐊᒻᒪᓗ ᐃᓄᐃᑦ ᐃᒪᕐᒥ 
ᐸᐸᑦᑎᔭᕆᐊᖃᕐᓂᖏᖕᓄᑦ ᐱᒻᒪᕆᒋᔭᖏᑦ ᑐᙵᕕᒋᔭᐅᓪᓗᑎᑦ.

• ᐱᖃᓯᐅᔾᔨᔪᖅ ᐅᖃᐅᑕᐅᓯᒪᓂᖓ ᑲᓱᖅᑕᐅᓯᒪᓗᓂ ᐸᐸᑦᑎᓂᕐᒧᑦ ᐊᖏᕈᑎ ᐊᑐᓕᖅᑎᑕᐅᓂᖓᓄᑦ ᓄᓇᓕᕐᔪᐊᑦ ᒐᕙᒪᖏᑦ 
ᓇᓗᓇᐃᖅᓯᓂᖏᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᖕᓂᑦ ᐊᑐᕐᓂᐊᕐᓗᑎᑦ.

• ᐱᔭᕆᐊᓕᒃ ᐊᑕᓯᐊᕈᓘᒐᓗᐊᖅ ᑲᑎᒪᔩᑦ ᑲᑎᒪᖃᑦᑕᕐᓗᑎᑦ ᓄᓇᓕᐅᔪᒥᒃ ᖃᓂᒋᔭᖓᓂ ᑲᓇᑕᒥ ᐃᒪᖅ ᐸᐸᑕᐅᔪᖅ.

• ᐱᖃᓯᐅᔾᔨᔪᖅ ᐊᑭᓕᖅᑕᐅᔭᕆᐊᖃᕐᓂᖏᑦ ᐱᓂᕐᓗᒃᑐᖃᕐᓂᕈᓂ ᐅᕝᕙᓘᓐᓃᑦ ᑐᐊᕕᕐᓇᖅᑐᒃᑯᑦ ᐆᒪᔪᐃᑦ 
ᑐᖁᑕᐅᔭᕆᐊᖃᓕᕈᑎᑦ ᐊᑦᑐᐃᓂᖃᖅᑐᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᑕ ᑰᑕᖏᖕᓂᒃ.

• ᐱᖃᓯᐅᔾᔨᔪᖅ ᐃᒪᕐᒥ ᐊᖅᑯᑎᒋᔭᐅᔭᕆᐊᓖᑦ ᐱᔾᔪᑎᖏᑦ (ᓲᕐᓗᒃ ᓴᙵᑦᑎᑕᐅᓗᑎᑦ ᐱᓕᕆᖃᑎᒌᖕᓂᑦ ᓄᓇᓕᒻᒥᐅᑕᐅᔪᑦ 
ᑖᒃᑯᓄᖓ ᐃᒪᕐᒥ ᐅᒥᐊᕐᔪᐊᑦ ᓱᑯᑦᑎᐊᒎᕆᐊᖃᕐᓂᖏᑦ ᐊᒻᒪᓗ ᑐᓴᐅᒪᖃᑎᒌᖕᓂᕐᒧᑦ ᖃᓄᖅᑑᕈᑎᖃᖅᑐᑎᑦ).

• ᐱᖃᓯᐅᔾᔨᔪᑦ ᑎᑎᕋᖅᑕᐅᓯᒪᓂᖏᑦ ᓴᐳᔾᔭᐅᔪᓐᓇᕋᔭᕐᓂᖏᑕ ᖁᑦᑎᒃᑐᒥ ᐃᒪᖓ, ᐃᒪᖓ ᓴᐳᔾᔭᐅᓐᓂᕈᓂ 
ᐊᖏᓪᓕᒋᐊᖅᑕᐅᒍᑕᐅᒐᔭᙱᓚᖅ ᑲᓇᑕᒥ ᐃᒪᖓ ᓴᐳᔾᔭᐅᕝᕕᖓᑕ ᐊᖏᕈᑎᒥᒃ ᑭᓯᐊᓂᓕ ᐃᓛᒃᑰᖓᓗᓂ, ᑕᒪᐃᑎᒍᑦ 
ᑎᑎᕋᖅᑕᐅᓯᒪᔪᑎᒍᑦ ᐊᖏᕈᑎᒥ ᐊᑐᖅᑕᐅᔪᓐᓇᖅᐳᑦ ᓈᒻᒪᑦᑐᓂᑦ ᐋᖅᑭᒋᐊᕈᑎᒋᔭᐅᓗᓂ.

ᐊᔾᔨᓕᐅᖅᓯᔪᒥᓂᖅ ᓄᑦ ᑭᑦᓯᖕ

ᑑᕐᖓᐃᑦ ᖃᖅᑲᖏᑦ ᑲᓇᑕᒥ ᒥᕐᖑᐃᓯᕐᕕᒃ ᓂᐅᕙᐅᓐᓛᓐ ᐊᒻᒪᓗ ᓛᕙᑐᐊᕆ

ᐊᖏᕈᑎ: ᓛᕙᑐᐊᕆᒥ ᐃᓄᐃᑦ ᒥᕐᖑᐃᓯᕐᕕᓕᐊᕆᔭᐅᑎᓪᓗᒍ ᓄᓇᖓ ᐊᑦᑐᐃᓂᖃᕐᓂᖏᖕᓄᑦ ᐊᒻᒪᓗ ᐃᑲᔫᓯᐊᒃᓴᖏᖕᓄᑦ 
ᐊᖏᕈᑎ ᑖᔅᓱᒧᖓ ᑑᕐᖓᐃᑦ ᖃᖅᑲᖏᑦ ᑲᓇᑕᒥ ᒥᕐᖑᐃᓯᕐᕕᒃ ᓴᓂᕐᕙᖅᑕᐅᓯᒪᔪᖅ ᑲᓇᑕᒃᑯᓐᓄᑦ

ᐋᔩᕋᖃᑎᒌᑦᑐᑦ: ᐃᓄᐃᑦ ᓛᕙᑐᐊᕆᒥᐅᑦ (ᐅᑯᓄᖓ ᓛᕙᑐᐊᕆ ᐃᓄᐃᑦ ᑲᑐᔾᔨᖃᑎᒌᖏᑦ);  
ᑲᓇᑕᒥ ᒐᕙᒪᖏᑦ (ᒥᓂᔅᑕ ᐊᕙᑎᓕᕆᔨᒃᑯᓐᓄᑦ)

ᐊᑐᓕᖅᑎᑕᐅᓂᒃᓴᖓᑕ ᐅᓪᓗᖓ:  
ᔮᓐᓄᐊᕆ 2005

ᐊᑐᓕᖅᑎᑕᐅᓂᒃᖓᑕ/ᑮᓇᐅᔭᖃᖅᑎᑕᐅᓂᒃᓴᖓ: 
ᐊᑐᓕᖅᑎᑕᐅᓂᖓ: $15 ᒥᓕᐊᓐ ᑮᓇᐅᔭᑦ ᓯᕗᓪᓕᖅᐹᓄᑦ 

10 ᐊᕐᕌᒍᑦ. ᒥᐊᓂᖅᓯᔨᖃᕐᓗᑎᑦ ᐸᐸᑦᑎᔨᒥᒃ 
ᑮᓇᐅᔭᓕᕆᔭᐅᒐᔭᖅᑐᖅ: ᑎᑎᖅᑕᐅᓯᒪᙱᑦᑐᖅ ᐊᖏᕈᑎᒥ.

ᐊᐅᓚᑕᐅᔾᔪᑎᒃᓴᖏᑦ: ᐱᓕᕆᖃᑎᒌᑦᑐᑦ ᐊᐅᓚᑦᑎᔩᑦ 
ᑲᑎᒪᔨᖏᑦ. ᑭᒡᒐᖅᑐᐃᔨᐅᒐᔭᖅᑐᑦ ᑭᒃᑰᓂᖏᑦ: ᒪᕐᕉᒃ 
ᑎᒃᑯᐊᖅᑕᐅᓯᒪᔪᑦ ᐅᑯᓄᖓ ᓄᓇᑦᓯᐊᕗᑦ ᒐᕙᒪᖏᑦ; 

ᒪᕐᕉᓪᓗ ᐅᑯᓄᖓ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ; ᐊᑕᐅᓯᖅ 
ᐃᓛᒃᑰᖓᔪᖅ ᐃᒃᓯᕙᐅᑕᕆᔭᐅᓗᓂ.

ᐱᖁᑎᕐᔪᐊᑦ: ᐊᐅᓚᑕᐅᓂᖓᓄᑦ ᐊᓪᓚᒡᕕᒃ; ᐳᓛᕆᐊᖅᑐᓄᑦ ᑐᙵᓴᐃᕕᒃ ᐊᒻᒪᓗ ᑐᑭᓯᒋᐊᖅᑎᑦᑎᕕᒃ; ᐃᒡᓗᕋᓛᑦ, ᐅᖂᑕᑦ, 
ᑐᐱᕐᕖᑦ; ᑐᐊᕕᕐᓇᖅᑐᖅᑕᖃᖅᑎᓪᓗᒍ ᐃᒡᓗᕋᓛᑦ.
ᐃᖅᑲᓇᐃᔮᕆᔭᐅᒐᔭᖅᑐᑦ: ᐃᖅᑲᓇᐃᔭᖅᑎᑖᕐᓂᖏᑦ ᑎᑎᕋᖅᑕᐅᓯᒪᖃᐅᔾᔭᐅᒐᔭᖅᑐᑦ ᐃᖅᑲᓇᐃᔭᖅᑎᑖᕐᓂᕐᒨᖓᔪᓂᑦ ᐊᒻᒪᓗ 
ᐱᓕᒻᒪᓴᖅᑕᐅᓗᑎᑦ ᐃᓄᐃᑦ ᒥᕐᖑᐃᓯᕐᕕᒻᒥ ᐃᖅᑲᓇᐃᔭᖅᑎᐅᔪᑦ.

ᐊᔾᔨᐅᙱᑦᑐᑦ ᖃᓄᐃᑦᑑᓂᖏᑦ: 

• ᑲᓱᖅᓯᒪᓗᓂ ᓄᓇᑖᕈᑕᐅᓂᖓᑕ ᐊᐅᓚᓂᖓᓄᑦ (ᑲᓇᑕᒥ ᒐᕙᒪᖏᑦ ᐋᖅᑮᔪᓐᓇᓚᐅᙱᑦᑐᑦ ᑖᔅᓱᒥᐊ ᒥᕐᖑᐃᓯᕐᕕᒻᒥ 
ᑭᓯᐊᓂ ᓄᓇᑖᕐᓂᕐᒧᑦ ᐊᖏᕈᑎ ᐃᓱᒪᓕᐅᕈᑕᐅᓚᐅᖅᑎᓪᓗᒍ).

• ᐃᓄᒃ ᐱᔪᓐᓇᐅᑎᖃᕐᓗᓂ ᐊᑐᕈᓐᓇᕐᓂᖓᓂᒃ 10 ᑭᐅᕕᒃ ᒦᑕᓂᑦ ᐊᖏᓂᓕᖕᓂᑦ ᐅᑦᑯᓯᒃᓴᓂᑦ ᐊᕐᕌᒍᒫᑦ ᐱᔪᓐᓇᕐᓗᓂ 
ᒥᕐᖑᐃᓯᕐᕕᒻᒥ ᐱᔪᓐᓇᐅᑎᑖᙱᒃᑲᓗᐊᕐᓗᓂ.

• ᐃᓄᒃ ᐱᔪᓐᓇᕐᓗᓂ ᐊᑐᕐᓗᓂ ᐃᓄᐃᑦ ᐅᐱᕐᖏᕕᖏᖕᓄᑦ (ᐊᐅᓪᓚᓯᒪᕖᑦ ᐊᒻᒪᓗ ᐊᐅᓪᓚᕐᕕᒃ), ᐅᖃᖅᓯᒪᔪᖃᓗᓂ ᖃᖓ 
ᐱᔪᓐᓇᐅᑎᑖᕆᐊᖃᕋᔭᕐᓂᖓᓂᒃ ᐅᕝᕙᓘᓐᓃᑦ ᓇᒻᒥᓂᖁᑎᖃᖃᕐᓂᕐᒧᑦ ᓚᐃᓴᓐᓯᖃᕆᐊᖃᓕᕐᓂᖓᓂᒃ.

• ᑎᑎᕋᖅᓯᒪᓗᑎᑦ ᑐᐊᕕᕐᓇᖅᑐᒃᑯᑦ ᓇᓐᓄᑦᑐᖃᖅᑕᐃᓕᑎᑦᑎᒍᑎᑕᖃᐅᕐᓗᓂ ᒥᕐᖑᐃᓯᕐᕕᒻᒥ (ᐆᑦᑑᑎᒋᓗᒍ, ᐳᓛᕆᐊᖅᑐᑦ 
ᐃᓕᓐᓂᐊᖅᑎᑕᐅᔾᔪᑎᖏᑦ ᐱᓕᕆᐊᑦ) ᐊᒻᒪᓗ ᐋᖅᑮᓗᑎᑦ ᐊᑭᓕᖅᓱᖅᑕᐅᔾᔪᑎᒃᓴᐅᒐᔭᖅᑐᓂᑦ ᑐᐊᕕᕐᓇᑐᒃᑯᑦ 
ᐆᒪᔪᕆᐊᖃᓕᖅᑐᖃᖅᑐᒥᓂᐅᒍᓂ.

ᐊᔾᔨᓕᐅᖅᓯᔪᒥᓂᖅ ᑎᓃᔅ ᑭᑕᒐᕙ

ᐊᑲᒥ−ᐅᐊᐱᔅᒃᐅ−ᖃᖅᑲᕐᔪᐊᖅ−ᒥᓕ ᖃᖅᑲᐃᑦ ᑲᓇᑕᒥ ᒥᕐᖑᐃᓯᕐᕕᒃ ᓂᐅᕙᐅᓐᓛᓐ & ᓛᕙᑐᐊᕆ

ᐊᖏᕈᑎ: ᐃᓐᓄ ᐊᓪᓚᐃᑦ ᒥᕐᖑᐃᓯᕐᕕᖓ ᐊᑦᑐᐃᓂᖃᕐᓂᖏᖕᓄᑦ ᐊᒻᒪᓗ ᐃᑲᔫᓯᐊᖅᑖᕆᐊᖃᕐᓂᖏᖕᓄᑦ ᐊᖏᕈᑎ ᑖᒃᑯᓄᖓ 
ᐊᑲᒥ−ᐅᐊᐱᔅᒃᐅ−ᖃᖅᑲᕐᔪᐊᖅ−ᒥᓕ ᖃᖅᑲᐃᑦ ᑲᓇᑕᒥ ᒥᕐᖑᐃᓯᕐᕕᒃ ᑲᓇᑕᒥ

ᐋᔩᕋᖃᑎᒌᑦᑐᑦ: ᐃᓐᓄ ᐊᓪᓚᐃᑦ; ᑲᓇᑕᒥ ᒐᕙᒪᖏᑦ (ᒥᓂᔅᑕ ᐊᕙᑎᓕᕆᔨᒃᑯᓐᓄᑦ)
ᐊᑐᓕᖅᑎᑕᐅᓂᒃᓴᖓᑕ ᐅᓪᓗᖓ:  

ᔪᓚᐃ 2015

ᐊᑐᓕᖅᑎᑕᐅᓂᒃᖓᑕ/ᑮᓇᐅᔭᖃᖅᑎᑕᐅᓂᒃᓴᖓ:  
ᐊᑐᓕᖅᑎᑕᐅᓂᖓ: $36 ᒥᓕᐊᓐ ᑮᓇᐅᔭᑦ ᓯᕗᓪᓕᖅᐹᓄᑦ 

12 ᐊᕐᕌᒍᑦ. ᒥᐊᓂᖅᓯᔨ ᑮᓇᐅᔭᓕᕆᒐᔭᖅᑐᖅ: 
ᑎᑎᖅᑕᐅᓯᒪᖃᑕᐅᙱᑦᑐᖅ ᐊᖏᕈᑎᒥ.

ᐊᐅᓚᑕᐅᔾᔪᑎᒃᓴᖏᑦ: ᐱᓕᕆᖃᑎᒌᑦᑐᑦ ᐊᐅᓚᑦᑎᔩᑦ 
ᑲᑎᒪᔨᖏᑦ. ᑭᒡᒐᖅᑐᐃᔨᐅᒐᔭᖅᑐᑦ ᑭᒃᑰᓂᖏᑦ: ᒪᕐᕉᒃ 

ᑎᒃᑯᐊᖅᑕᐅᓯᒪᔪᑦ ᐅᑯᓄᖓ ᐃᓐᓄ ᐊᓪᓚᐃᑦ; ᒪᕐᕉᒃ ᐅᑯᓄᖓ 
ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ; ᐊᑕᐅᓯᖅ ᐃᓛᒃᑰᖓᔪᖅ 

ᐃᒃᓯᕙᐅᑕᕆᔭᐅᓗᓂ.

ᐱᖁᑎᕐᔪᐊᑦ: ᐊᐅᓚᑦᑎᓗᓂ ᐊᓪᓚᒡᕕᖓ; ᐳᓛᕆᐊᖅᑐᓄᑦ ᑐᙵᓴᐃᕕᖓ ᐊᒻᒪᓗ ᑐᑭᓯᑎᑦᑎᒋᐊᕐᕕᒃ. 
ᐃᖅᑲᓇᐃᔮᕆᔭᐅᒐᔭᖅᑐᑦ: ᐱᖃᓯᐅᔾᔨᔪᑦ ᑎᑎᕋᖅᓯᒪᔪᖃᕐᓗᓂ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪᓗ ᐱᓕᒻᒪᒃᓴᖅᑕᐅᓂᖏᑦ ᐃᓐᓄ 
ᒥᕐᖑᐃᓯᕐᕕᒻᒥ ᐃᖅᑲᓇᐃᔭᖅᑐᑦ.

ᐊᔾᔨᐅᙱᑦᑐᑦ ᖃᓄᐃᑦᑑᓂᖏᑦ: 

• ᐱᓕᕆᖃᑎᒌᓪᓗᑎᑦ ᐊᐅᓚᑦᑎᔩᑦ ᑲᑎᒪᔨᖏᑦ ᑭᒡᒐᖅᑐᐃᔨᖏᑦ ᐃᓛᒃᑰᖓᒐᔭᖅᑐᑦ ᐊᒻᒪᓗ ᑭᒡᒐᖅᑐᐃᔨᐅᙱᓪᓗᑎᑦ 
ᓇᓕᐊᓐᓄᑐᐃᓐᓇᖅ ᐋᔩᕋᑎᒌᑦᑐᓄᑦ, ᑭᓯᐊᓂᓕ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔭᕆᐊᓕᖏᖕᓂᑦ ᑭᒐᖅᑐᐃᓗᑎᑦ.

• ᐃᓐᓄ ᐱᔪᓐᓇᐅᑎᖃᕐᓗᓂ ᐊᑐᕈᓐᓇᕐᓂᖓᓂᒃ 10 ᑭᐅᕕᒃ ᒦᑕᓂᑦ ᐊᖏᓂᓕᖕᓂᑦ ᐅᑦᑯᓯᒃᓴᓂᑦ ᐊᕐᕌᒍᒫᑦ ᐱᔪᓐᓇᕐᓗᓂ 
ᒥᕐᖑᐃᓯᕐᕕᒻᒥ ᐱᔪᓐᓇᐅᑎᑖᙱᒃᑲᓗᐊᕐᓗᓂ.

• ᐱᖃᓯᐅᔾᔭᐅᓗᓂ ᑎᑎᕋᖅᓯᒪᓂᖓ ᐊᑕᐅᓯᕐᒧᑦ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᕋᔭᖅᑐᒥᒃ ᐃᖅᑲᓇᐃᔮᒃᓴᖅᑕᖃᕐᓗᓂ 
ᒥᕐᖑᐃᓯᕐᕕᒻᒥ ᐃᑲᔪᖅᑕᐅᒐᔭᕐᒪᑦ ᐱᕙᓪᓕᐊᓂᖃᓕᖅᑎᑕᐅᓗᑎᑦ ᐃᓐᓄᐃᑦ ᐊᒻᒪᓗ ᐃᓐᓄᐃᑦ ᓇᒻᒥᓂᖁᑎᖃᓕᖁᓪᓗᒋᑦ 
ᐊᑑᑎᖃᑦᑎᐊᕋᔭᕐᒪᑕ ᐱᕙᓪᓕᐊᓂᕐᒧᑦ ᐃᖅᑲᓇᐃᔮᒃᓴᓂᓪᓗ ᐱᑕᖃᕐᓂᖓᓂᒃ.

ᐊᔾᔨᓕᐅᖅᓯᔪᒥᓂᖅ ᐹᓪ ᒋᐅᕐᔨᐅᔅᑭ

ᐊᐅᓚᓂᖓ ᐊᖏᕈᑎᑉ ᐆᑦᑑᑎ
ᐊᐅᓚᓂᖓ ᐊᖏᕈᑎᓕᐅᕐᓗᓂ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᓂᐊᖅᑐᑦ ᓇᓗᓇᐃᔭᖅᓯᒪᓂᖏᑦ ᐋᖅᑮᓲᖑᕗᑦ ᖃᓄᐃᓕᐅᕈᑕᐅᓂᐊᖅᑐᒃᓴᓂᑦ 
ᐋᔩᕋᖃᑎᒌᑦᑎᓪᓗᒋᑦ, ᐱᖃᓯᐅᑎᓪᓗᒋᑦ ᖃᓄᖅ ᑐᑭᓯᒋᐊᕈᑎᐅᔪᑦ ᑲᑐᔾᔭᐅᓂᐊᕐᒪᖔᑕ ᐋᔩᕋᖅᑐᓄᑦ. ᐅᑯᐊ ᐃᓚᖏᑦ ᑎᑎᖅᓯᒪᔪᑦ 
ᐱᔾᔪᑏᑦ ᑎᑎᕋᖅᑕᐅᓯᒪᖃᑦᑕᓲᑦ ᐊᑐᖅᑕᐅᓲᖑᓪᓗᑎ ᑕᒪᒃᑯᓂᖓ ᐊᖏᕈᑎᓕᐅᕈᑕᐅᔪᓄᑦ:

 ■ ᑐᑭᓯᑎᑦᑎᒋᐊᙵᐅᑎᖏᑦ: ᑕᒪᓐᓇ ᐃᓚᖓ ᑎᑎᕋᖅᓯᒪᓂᖓᑕ “ᐃᒪᐃᒻᒪᑦ” ᐅᖃᐅᑕᐅᐅᓯᒪᓪᓗᑎᑦ ᐃᓗᓕᒃᓴᖏᖕᓂᑦ 
ᐋᖅᑮᔪᑦ ᐋᔩᕋᕈᑕᐅᓯᒪᔪᓂᑦ, ᐃᖃᓯᐅᔾᔨᓲᑦ ᓇᓕᐊᓐᓂᑐᐃᓐᓇᖅ ᖃᓄᐃᓕᐅᕈᑕᐅᓯᒪᔪᒥᓂᕐᓂᒃ ᐋᔩᕋᖅᑐᓄᑦ, ᐊᒻᒪᓗ 
ᓇᓗᓇᐃᔭᐃᓯᒪᓲᑦ ᐱᓇᓱᐊᒐᕆᔭᐅᔪᓂᑦ ᐋᔩᕋᕈᑎᒋᔭᐅᓕᖅᑐᒧᑦ.

 ■ ᑐᑭᖏᑦ: ᑐᑭᑖᖅᑎᑦᑎᓲᑦ ᑕᐃᒎᓰᑦ ᐊᑐᖅᑕᐅᓗᐊᓲᕐᓂᒃ ᑎᑎᖅᑲᒥᒃ.

 ■ ᐋᔩᕋᖅᑏᑦ ᑭᒡᒐᖅᑐᐃᔨᖏᑦ: ᓇᓗᓇᐃᔭᐃᓯᒪᓲᖅ ᐊᒥᓲᓂᖏᑦ ᑭᒡᒐᖅᑐᐃᔪᑦ ᐊᑐᓂ ᐋᔩᕋᖅᑐᓄᑦ ᐊᒻᒪᓗ ᖃᓄᖅ 
ᑎᒃᑯᐊᖅᑕᐅᔪᒃᓴᐅᒐᔭᕐᒪᖔᕐᒥᒃ.

 ■ ᐱᓇᓱᐊᒐᕆᔭᐅᔪᑦ: ᐅᖃᖅᓯᒪᓲᑦ ᑕᒪᐃᓐᓄ ᐱᔾᔪᑎᒋᔭᐅᔪᑦ ᓱᒻᒪᑦ ᐊᔩᕋᖅᑐᑦ ᐸᐸᑦᑎᓂᕐᒧᑦ ᐊᖏᕈᑎᓕᐅᕋᓱᐊᕐᒪᖔᑕ. 

 ■ ᐱᔾᔪᑏᑦ ᑲᒪᒋᔭᐅᓂᐊᖅᑐᑦ: ᐱᖃᓯᐅᔾᔨᓯᒪᓲᑦ ᑎᑎᖅᑐᖅᓯᒪᓂᖏᖕᓂᑦ ᐱᔾᔪᑎᓂᑦ ᐋᔩᕋᖅᑐᑦ ᑲᒪᒋᒐᔭᖅᑕᖏᑦ 
ᐊᖏᕈᑎᒥ. ᑕᒪᒃᑯᐊ ᐃᓚᖏᑦ ᑎᑎᖅᑐᖅᓯᒪᔪᑦ ᐅᖃᐅᑕᐅᓯᒪᕗᑦ ᑕᕝᕙᓂ ᐅᓂᒃᑳᕐᒥ ᐊᒻᒪᓗ ᐱᖃᓯᐅᔾᔨᔪᓐᓇᖅᑐᑎᑦ 
ᐅᓪᓗᒥᐅᔪᖅ ᓄᓇᐃᑦ ᓄᓇᒦᙶᖅᑐᓪᓗ ᐊᖏᕈᑕᐅᔭᕇᖅᑐᑦ, ᐊᐅᓚᑦᑎᒍᓯᐅᒐᔭᖅᑐᑦ ᑲᒪᒋᔭᐅᒋᐊᕐᓂᖏᑦ ᑐᙵᕕᖏᓪᓗ, 
ᐊᔾᔨᐅᙱᑦᑐᑦ ᐊᐅᓚᑕᐅᕝᕕᐅᓂᐊᖅᑐᑦ ᓄᓇᐃᑦ ᐃᒪᐃᓪᓗ, ᐃᖃᓗᓕᕆᓂᕐᒧᑦ ᐆᒪᔪᓕᕆᓂᕐᒧᓪᓗ ᐊᐅᓚᑦᑎᓂᖏᑦ, 
ᑭᒡᓕᒋᔭᐅᒐᔭᖅᑐᑦ ᐃᓱᒪᒃᓴᖅᓯᐅᕈᑕᐅᓂᖏᑦ, ᐃᓕᖅᑯᓯᕐᒧᑦ ᐊᑐᖅᑕᐅᓲᖑᓂᖏᑦ ᐊᒻᒪᓗ ᐊᐅᓚᑦᑎᓂᑦ ᐃᓕᖅᑯᓯᕐᒧᑦ 
ᐊᑐᖅᑕᐅᓲᓄᑦ, ᐳᓛᕆᐊᕐᕕᐅᔪᓐᓇᖅᑐᑦ ᐊᑐᖅᑕᐅᓗᑎᓪᓗ, ᐱᖁᑎᕐᔪᐊᑦ, ᐃᑲᔫᑎᖃᕐᓂᖏᑦ, ᐊᑐᓕᖅᑎᑕᐅᓂᒃᓴᖏᑦ, 
ᐊᒻᒪᓗ ᖃᐅᔨᓴᖅᑕᐅᔾᔪᑎᒃᓴᖏᑦ.

 ■ ᐊᖏᖅᑕᐅᓂᖓᓄᑦ ᐊᐅᓚᓂᖓ: ᐅᖃᖅᓯᒪᓲᑦ ᖃᓄᐃᑦᑑᔭᕆᐊᖃᕐᓂᖏᑦ ᑕᒪᒃᑮᓐᓄᑦ ᐋᔩᕋᖅᑐᓄᑦ ᐊᖏᖅᓯᖁᓪᓗᒋᑦ 
ᐸᐸᑦᑎᓂᕐᒧᑦ ᐊᖏᕈᑎᒥᒃ.

 ■ ᐋᖅᑭᓱᖅᓯᒪᓂᖏᑦ ᖃᖓᒃᑯᑦ ᐊᑐᖅᑕᐅᓂᐊᕐᓂᖏᑕ: ᐋᖅᑮᓯᒪᓲᖅ ᖃᖓᒃᑯᑦ ᐊᖏᕈᑎ ᐱᔭᕇᖅᑕᐅᓂᖃᕆᐊᖃᕋᔭᕐᒪᖔᕐᒥᒃ. 

 ■ ᑮᓇᐅᔭᖃᖅᑎᑕᐅᓂᖏᑦ: ᓇᓗᓇᐃᔭᐃᓲᖅ ᖃᓄᖅ ᓄᓇᖃᖅᑳᖅᓯᒪᔪᑦ ᒐᕙᒪᖏᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᑉ ᐊᑭᖏᑦ 
ᐋᔩᕋᕐᓂᕐᒧᑦ ᐊᑭᓕᐅᑕᐅᖓᔭᕐᒪᖔᑕ.

 ■ ᐋᖅᑭᒋᐊᖅᓯᓂᖅ ᐊᒻᒪᓗ ᖁᔭᓈᖅᓯᓂᖏᑦ: ᐊᐅᓚᑕᐅᓂᒃᓴᖏᑦ ᐊᖏᕈᑏᑦ ᐋᖅᑭᒋᐊᖅᑕᐅᒋᐊᙵᕈᑎᖏᖕᓂᑦ 
ᐅᖃᖅᓯᒪᓲᑦᐅ ᐅᕝᕙᓘᓐᓃᑦ ᖁᔭᓈᖅᑕᐅᔭᕆᐊᓕᐅᔪᓂᑦ.

